
MAU OTSOGOLERA 
 
Marko 16:15 “mukani ku dziko lonse la pansi….” 
 
Ine ndinali ndi mwai okumana ndi munthu wachichepere 
wa Mulungu amene ndikukhulupirira kuti Mulungu 
amugwiritsa ntchito mwamphamvu mu dziko la Afrika, 
kuyambira ku m’mwera, kenako chigawo chapakati 
komanso mpakana ku mpoto kwa dziko la Afrika. Grant 
anandiyendera ndipo anagawana nane masomphenya ake amene ali akulu 
kwambiri. Ife pa Shalomu, timati ngati masomphenya ako sakukuopseza ndiye kuti 
siakulu ai. Ndikukhulupirira kuti pali mantha akulu komanso kusamalitsa kumene 
kulipo m’moyo wa Grant pofuna kuona kuti masomphenya amene Mulungu 
wamupatsawa akwaniritsidwe. 
 
Inenso pokhala mlimi, ndikutha kudzifanizira ndekha ndi mtima umene Mulungu 
wamupatsa Grant komanso Brian Odreive, anthu amene ndinali ndi mwai okumana 
nao pano pa Shalomu zaka zingapo zapitazo. Ndi zinthu zodabwitsa kwambiri kuona 
Mulungu akuzutsa anthu amene ali ndi mtima ofuna kufikira anthu osauka komanso 
osowa mu dziko la Afrika. M’malo mowapatsa nsomba, iwo akuphunzitsidwa m’mene 
angawedzere okha. Kukhala olemekezeka ndi chinthu chofunika kwambiri mu moyo 
wa munthu. Ngati munthu angakwanitse kupezera zakudya banja lake, ichi ndi 
chinthu cholemekezeka kwambiri komanso chimakondweretsa Mulungu. Izi ndi 
zimene ziphona zimenezi zikuchita, osati kungowaphunzitsa anthu kuti akhale ndi 
moyo okha ai komanso kuti azitha kudzipezera zosowa zao pogwiritsa ntchito nthaka 
mu njira ya Mulungu. 
 
Ndipemphero langa kuti Mulungu amudalitse koposa Grant, utumiki wake, mkazi 
wake, Nikki, komanso ana awo. Benjamini ndi Calebu, komanso kuti Mulungu 
awateteza iwo pamene akhala akuchita ntchito yaikulu ya Mulungu komanso 
kuyembekezera zinthu zazikulu kuchokera kwa Mulungu (William Carey, oyambitsa 
Baptist Union). 
 
Zikundipatsa chimwemwe potsindikiza ntchito iyi komanso kuipatsa chilimbikitso 
changa chonse. Ndipemphero langa kuti tisangotumikira uzimu wa munthu okha ai, 
komanso munthu yense waphumphu. Kubweretsa ulemu pa moyo wa munthu ndi 
chinthu chofunika kwambiri, makamaka pamene muchita izi mu dzina la Yesu 
Khristu, amene ali mlimi wamkulu amene wakhala kwamuyaya. Ndipemphero langa 
kuti ntchito iyi ikula komanso ilandira chithandizo cha chuma komanso mapemphero 
kuchokera kwa anthu a Mulungu kuti asilikali olimba mtimawa athe kupita ku madera 
osowa komanso osauka kukalalikira uthenga wabwino mu njira yochitika komanso 
yooneka ndi maso. Francis wa ku Assisi anati, “lalikirani uthenga pa mtengo wina uli 
onse, ngati mukuyenera kutero kaya mugwiritsa ntchito mau.” Izi ndizimene Grant 
akuchita. Akulalikira mau a Mulungu mu njira yogwirika komanso yooneka ndi maso. 
Mulungu apitilize kuwadalitsa pamene akakhala akupitiriza kumvera ku 
masomphenya ake komanso chiitano chimene Iye waika pa miyoyo yao. 
 
ANGUS BUCHAN 
SHALOM MINISTRIES 
JANUARY 2010

1. Tsatanetsatane wa Maphunziro 
 

Chiyambi 
Dziko la Afrika liri ndi chuma chochuluka kwambiri kuposera maiko ena onse a dziko 
la pansi. Liri ndi miyala ya mtengo wa patali, zitsime za mafuta za nkhani nkhani, 
kuthekera kwakukulu pa nkhani za ulimi, anthu wodabwitsa, madzi ochuluka ndi 
mitsinje yambiri komanso nyama zakuthengo zambiri zimene zingathe kumakopa 
alendo a maiko a kunja ndi kumabweretsa chuma mu dziko. 
 
Koma mosiyana ndi zinthu zimene zatchulidwa m’mwambazi, Afrika ndi dziko limene 
liri ndi umphwawi wadzaoneni, anthu amakhala m’moyo wovutika kwambiri, njala, 
kusowa kwa zakudya m’matupi a anthu kochuluka, imfa za ana ongobadwa kumene 
zochuluka, matenda, nkhondo, kudalira anthu ena, maphunziro otsika, kudula 
mitengo mosasamala, katangale ndi ziphuphu komanso ndi kuchepa kwa mphamvu 
ya ndalama zimene zimapangitsa kuti katundu akhale okwera mtengo kwambiri, izi 
ndi zina zimene dzikoli limadziwika nazo. 
 
Ambuye Yesu anapemphera kuti ufumu wa Atate udze pansi pano monga 
kumwamba. Khumbo lake ndilokuti ana ake, amene amatchulidwa ndi dzina lake, 
osati kuti angokhala ndi moyo osatha chabe koma kuti akayendenso mu malonjezo 
ake a moyo wochuluka. 
 
Ndiye funso nali, ngati anthu ochuluka chotero a mu Afrika anatembenuka mtima, ndi 
chifukwa ninji tikuona matemberero ochuluka kusiyana ndi lonjezo la m’dalitso? 
 
Iyi ndi mbali imodzi ya maphunziro awa kuti tikathe kuonetsa zikhulupiriro ndi nthano 
zolakwikwa zokhuzana ndi umphawi komanso kuti tikachotse khungu limene satana 
wabweretsa pakati pa anthu. 
 
Alimi ang’ono ang’ono osauka alipo ochuluka kwambiri, kafukufuku waonetsa kuti pa 
anthu 100 ena aliwonse anthu 80 ali mu gulu limeneri. Iwo akukhala m’moyo wosowa 
zakudya m’matupi ao komanso womvetsa chisoni kwambiri. Zokolola zimene alimi 
amenewa amapeza ndizochepa kwambiri, izi zimapangitsa kuti alephere kudyetsa 
ngakhale mabanja ao omwe, izinso zapangitsa kuti chakudya chochuluka 
chizigulidwa kuchokera maiko a kunja. Chaka ndi chaka mchitidwe odalirana 
ukukulirakulirabe kotero kuti osauka akunka nasaukirabe. 
 
Komabe ngakhale pali zovuta zochuluka chotero. Ndi chinthu cholimbikitsa podziwa 
kuti palibe vuto limene liribe yankho. Mau a Mulungu adzala ndi malonjezo 
obwezeretsa komanso ife ngati anthu a Mulungu tidzatenga mau ake ndi kuyamba 
kuwachita mokhulupirika komanso pokhala anthu oyang’anira katundu bwino, 
timalandira malonjezo amenewa osati ku uzimu kokha komanso kuthupi. 
 
Kulima mu Njira ya Mulungu ndi chitsanzo chabwino cha ulimi. Ine sindinaonepo 
ngakhale mu maphunziro anga azaukachenjede a ulimi kuzama komanso ubwino wa 
ulimi umenewu ngakhale konse kumene ndayenda pa dziko lapansi. Ulimi uwu 
umawapeza alimi eni ake makamaka iwo amene amalima mbeu zimene amadya 
pamene ali. Komanso apa timakhala tikuthana ndi mchitidwe ndi maganizidwe 
olakwika amene amuzungulira Afrika makamaka alimi. 
Ulimi uwu uli ndi mfungulo za mu Baibulo, m’mene mungathe kusamalira zinthu zanu 
komanso ukadaulo pa nkhani za ulimi ndipo wakhala ukuchita bwino kuyambira mu 

chaka cha 1984 pamene unayambitsidwa ndi Brian Oldreive wa ku Zimbabwe amene 
amalima pa munda otchedwa Hintoni umene unali waukulu mahekitala 3500. Munda 
uwu umalimidwa monga wa bizinesi usanakhale malo amene anthu amabwera ndi 
kudzaphunzirapo. 
 
Kulima mu Njira ya Mulungu poyambirira kumaphunzitsidwa m’mipingo, malo a 
utumiki komanso kupyolera mabungwe amene sali a boma mu dziko la Afrika. Ndipo 
ife tili nacho chikhulupiriro kuti anthu a Mulungu akuyenera kuwerengerapo komanso 
kukhala okhulupirika pophunzitsa uthenga umenewu umene uli obwezeretsa 
chiyembekezo. Pali zotsatira zopatsa chidwi makamaka kwa iwo amene achitapo 
ulimi umenewu potsatira ndondomeko zapamwamba. Miyoyo yambiri mu dziko la 
Afrika yasinthika ndi zotsatira zimene zapezeka. Izi zachitika chifukwa zokolola 
zachulukitsidwa, ndipo pali kupezeka kwa zochuluka, phindu komanso alimi 
abwezeretsedwa ulemu wawo. 

Zotsatira za maphunziro 
Zotsatira za ulendo umenewu ozindikira za Kulima mu Njira ya Mulungu sizidzakhuza 
moyo wanu wa chidziwitso okha ai, koma zidzakuthandizani kuti mukathe kuchita. 
Ndipo kuchita kumeneku kudzabweretsa kusintha m’moyo wanu komanso kupyolera 
mu pemphero mudzakhala munthu obweretsa kusintha m’midzi yozungulira. Ndipo 
mudzachita izi pochitira Mfumuyo ndi Ufumu wake. 
 
Pomaliza maphunziro amenewa, ophunzira akuyenera: 

• Kukhala ndi mtima ochitira chifundo anthu osauka. 
• Azindikire komanso kumvetsetsa za ‘malimidwe a mu ufumu wa Mulungu’ 

ngati uthenga wa nthawi ino umene ungathe kusintha miyoyo. 
• Kugwiritsa ntchito malemba a Baibulo ‘pofuna kuombola nthaka’. 
• Kugwiritsa ntchito njira za ulimi zimeme Mulungu wavumbulutsa mu 

chilengedwe chake. 
• Kugawana ndi anthu ena zonse aphunzira ngati uthenga wa chiyembekezo 

kwa iwo amene alibe chiyembekezo. 
 

Ntchito zofuna kuchita 
Ngati mbali imodzi yofunika ya maphunziro awa, tikukulimbikitsani kuti mubyale ka 
munda kothiriridwa bwino (munda wa chitsanzo). Munda wothiriridwa bwino ndi 
munda waung’ono umene umakhala mamita 6 mulifupi komanso  mamita 6 mulitali. 
Ichi chimakhala chionetsero pamalo a ng’ono cha zimene ziyenera kuchitika pa malo 
akulu. 
 
Kuti mukwanitse izi, ndi zinthu zofunika kwambiri kuti pamene mukubyala munda 
wachitsanzo, mubyale mu nthawi imene mudzakhala ndi maphunziro a mu baibulo. 
Muonetsetse kuti mwakonzeka mokwanira komanso mukudziwa bwino kalendala ya 
nthawi imene mukuyenera kubyala munda wachitsanzo molinganaga ndi m’mene 
bukuli lalongosolera mu mutu 9. 

Malemba ogwiritsidwa ntchito 
Malemba onse amene anagwiritsidwa ntchito polemba buku iri achokera mu New 
American Standard Version koma amene tagwiritsa ntchito mu Chichewa 
akuchokera mu Buku lopatulika la Chichewa cha kale. 

2. Choona cheni cheni cha mavuto 
 
Poganizira chuma chimene dziko la Afrika liri nacho, chimakhala chinthu 
chodabwitsa kuona mavuto ochuluka komanso umphawi umene uli mu dzikoli. Dziko 
la Afrika limene mulingo wake uli 30,3 miliyoni kilomita sikweyala ndi lalikulu 
pofanizira kuphatikizana kwa maiko a Tchaina(limene liri lalikulu 9,6 miliyoni kilomita 
sikweyala), Amereka(9,4 miliyoni kilomita sikweyala), Madzulo wa Ulaya(4,9 miliyoni 
kilomita sikweyala), India(3,2 miliyoni kilomita sikweyala) ndi Argentina(2,8 miliyoni 
sikweyala), maiko atatu a ku sikandinaviya komanso zisumbu za Biriteni 
kuziphatikiza pamodzi.  
 

 
 

                                                                                    [1]  
 

Komabe chuma chimene dziko la Afrika likutulutsa pokutha pa chaka(GDP) ndi 
chokwanira 3 thiririyoni ndalama za madola za Amereka. Izi ndizochepa kwambiri 
pofanizira ndi zimene dziko  lonse likutulutsa zokwanira 65 thiririyoni ndalama za 
madola za Amereka. Mwachitsanzo dziko la Afrika likutulutsa chuma 5 pa chuma 100 
chirichonse cha dziko la pansi. Izi zikuonetseratu kuti dziko la Afrika liri ndi chuma 
chimene sichinayambe kugwiritsidwa ntchito.  
 
Padziko lonse la Afrika pali vuto la zakudya. Zinthu zina zimene zabweretsa mavuto 
amenewa ndi kuchuluka kwa anthu, kuchepa kwa mbeu zimene zikulimidwa, 
kusasamala kwa maboma, nkhondo, kukwera kwa mitengo ya mafuta kumene 
kwapangitsa kuti anthu adzigwiritsa ntchito mafuta ochokera ku mbeu ndipo izi 
zapangitsa anthu kuti adzilima mbeu zimene zimapereka mafuta kusiya mbeu 
zimene amadya komanso kukwera mitengo kwa zipangizo za ulimi. 
 
Zifukwa zonse zalembedwa mumtundazi zina mwa izo zapangitsa kuti kupezeka kwa 
katundu wa ulimi kupite pansi. 

Kuperewera kwa mbeu zimenezi kwakhala kukuthetsedwa pogula zakudya 
kuchokera maiko a kunja, pafupifupi zakudya zoposera matani 25 miliyoni pa chaka, 
kupyolera mwa mabungwe amene amathandiza monga Warodi fudu 
pologalamau(WFP) ndi mabungwe ena amene sali a boma. Mabungwe amenewa 
amalandira chithandizo kuchokera ku maiko monga Amereka, matani 4,000,000, 
Ulaya, matani 1,500,000, Tchina, matani 577,000, Canada, matani 275,000 
(manambala awa tinatolera mu chaka cha 2005).  
Mu chaka cha 2007, a Warodi Fudu  Pologalamu anagwiritsa ntchito ndalama 
zosachepera 1,83 biliyoni za madola za Amereka pothandizira dziko la Afrika lokha 
basi, izi zikuonetsa kuti anagwiritsa ntchito ndalama 67 pa ndalama 100 zirizonse.                                                                                             
 
Mu zaka za 1975 - 2003 zokolola zinakwera kuchoka pa matani 5.5 dikufika pa 

matani  9 pa hekitala imodzi ku  
Amereka, Kuchoka pa matani 2 
kufika pa matani 4 pa hekitala  
imodzi ku Asia. 
  
Koma maiko ambiri mu Afrika  
zokolola zawo zakhala zikutsika  
chaka ndi chaka, ndipo alimi 
ena ang’ono ang’ono osauka 
amene takhala tikugwira nawo 
ntchito akhala akukolola 
makilogalamu 350 pa hekitala. 
[3]   
                                                                                                                              
 
[4] 
 

Ndi m’mene anthu achulukirana lero komanso m’mene zokolola zikuchepera 
chepera, kuti anthu asadzafe, kugula chakudya kuchokera maiko akunja kukuyenera 
kuonjezeredwa kufika pa matani 50 miliyoni pofika mu chaka cha 2010. 
 
Tikamaona zinthu ndi maso akulu, manambala amenewa akuoneka ngati akulu 
kwambiri, a bodza komanso osatheka. Komabe tikamaona zithandizo zonsezi wina 
ndikukhala ndi funso nkumati- “ koma zikubweretsa kusintha?.” Osauka akunka 
nasaukirabe komanso sipakuoneka kuwala kwina kuli konse pamapeto a dzenje la 
m’dima lopanda chiyembekezo limeneri. Manambala akuonetsa kuti munthu m’modzi 
pa anthu atatu aliwonse mu Afrika ali ndi vuto losowa zakudya mnthupi komanso 
Afrika ndi dziko lokhalo limene anthu anjala akunka nachulukira chaka ndi chaka. 
 
Vuto limene labwera ndi kusowa kwa zakudyaku ndi lakuti, zakudya zakwera mtengo 
kwambiri ndipo izi zaika osauka pa chiopsezo chifukwa akulephera kugula zakudya 
zofunika kuti iwo akhale ndi moyo. Komabe ngakhale zakudya zakwera mitengo, pali 
mwai okuti alimi ang’ono ang’ono angathe kulima mbeu ndikugulitsa pamtengo 
wabwino ndi kupeza phindu lochuluka.. 

               [5] 
 

Mapu awa akuonetsa maiko amene zakudya ziri zosowa, ndipo dziko la Afrika ndi 
limene muli maiko ambiri amene alibe zakudya zokwanira zoposera 20 pa 100 ziri 
zonse. Pang’ono pokha ziliko bwino mu maiko a kumpoto monga Algeria ndi 
Aiguputo ndi kumwera monga South Africa. Koma maiko amene ali kunsi kwa 
chipululu cha sahara ali ndi mavuto akulu osowa zakudya. 
Mulingo wa umphawi umene uli m’madera ena mu Afrika ndi osamvetsetseka 
makamaka m’maso a dziko lapansi poganizira za chuma chimene sichinayambe 
kugwiritsidwa ntchito ku Afrika. Mu nyengo zachitukuko za chuma zino komanso 
ulemerero ukuonekera ku maiko ena, pali anthu ena amene Mulungu amawakonda 
ndi kuwasamalira amene akuvutika koopsa kuti akhale ndi moyo. 
 
Banja la anthu asanu ndi m’modzi limayenera kukhala ndi chakudya maka maka 
chimanga chosachepera makilogalamu 1,250  kuti lithe kudya pa chaka. Koma 
chifukwa chakuchepa kwa zokolola chaka ndi chaka mpaka kufika pa ma kilogalamu 
350 pa hekitala imodzi, ndiye kuti pali vuto lalikulu kwambiri. Vuto iri lingathetsedwe 
pokhapokha ngati anthu angathe kulandira thandizo la chakudya, kapena ndalama 
kapenanso mtundu wina wa thandizo. 
 
Anthu okhala mbali zina za maiko a Malawi ndi Mozambique akupulumukira nyika, 
zimene siziri zoyenera kuti munthu adye ai komanso mulibe china chirichonse koma 
anthu amangodya ndi cholinga choti akhutitse mimba zawo. Amapeza nyika 
zimenezi mu malo oti madzi asefukira. Pamafunika mphamvu zambiri kuti udzule 
nyika kuchokera m’matope komanso pamakhala chiopsezo chachikulu chifukwa 
ng’ona ndi mvuu zimapha anthu ambiri maka maka ana ang’ono. Anthu ambiri 
amavulazidwa komanso kutaya ziwalo monga mikono, mawere ndi zina zambiri 
pothawa zilombo zoopsazi. Anthu osauka ku Zimbabwe mu chaka cha 2008 amadya 
kamodzi pa tsiku la chitatu lirilonse kuti apulumuke, ndipo amaphatikiza zakudya zao 
ndi masamba a mitengo ndi mizu ya chilengedwe. Komanso mu dziko lonse pali ana 
amene akusowa zakudya maka maka zomanga thupi ndipo iwo amadwala matenda 
otupirana mimba. Anthu ambiri a ku Afrika amadya makoswe ndi mbewa ngati 

chakudya chomanga thupi ndipo mahekitala ochuluka a minda amaotchedwa posaka 
nyama zimenezi. 
 
Chifukwa cha vuto la zamalimidweri, pali vuto lina limene  lapezekanso, vuto lopita 
kukakhala ku tauni. Chaka ndi chaka anthu osauka a kumudzi amapita kutauni 
ndichiyembekezo choti akapeza ntchito. Ulimi sunaoneke kuti ungathe 
kumawapezera zosowa zawo ndi a pabanja lawo ai ndipo zotsatira zake ndiko kupita 
ku tauni mochuluka. Moyo wa ntauni ulinso ndi mavuto ambiri monga umbanda, 
kugulitsa matupi akakhala azimayi, kugwiritsa ntchito zinthu molakwikwa, umoyo 
umakhala pa chiopsezo, Edzi, kukhala moyo osayenera ndi zina zambiri. Kupita ku 
tauni siyankho ai komanso zaoneka kuti mavuto a kutauni ndi ambiri bola akumudzi. 
 
Chilengedwe chikuonongedwa komanso kuvutika ndi mtundu wa anthu m’madera 
awa, kukokololoka kwa dothi, kupita pansi kwa chonde, kudula mitengo mosasamala 
ndi zina zambiri zosayenera zaononga chilengedwe.  
 

Aroma 8:22 “pakuti tidziwa kuti cholengedwa chonse chibuula, ndi kugwidwa  
nzowawa pamodzi kufikira tsopano.” 

 
Mu Afrika, kukokololoka kwa nthaka chifukwa chogwiritsa ntchito njira za ulimi 
zosayenera kumafika pa matani 55 pa hekitala pa chaka komanso mpakana pa 
matani 250 pa hekitala [6,7,8,9,10,11]. Kukokololoka kwakukulu kwa nthaka 
yapamwamba kumeneku, imenenso iri nthaka yachonde komapangitsa kuti nthaka 
iguge komanso kuti mphamvu ya dothi ithe. Izi mapeto ake zimapangitsa kuti nthaka 
ikokololoke mpaka kupanga ngalande zikulu zikulu, zimene zimafukula dothi lapansi 
lopanda moyo limenenso silichedwa kukokololoka. Kaswiri wina wa za sayansi ku 
Zimbabwe, Dr Elwell, anati, “ dothi limene limakokololoka ku Zimbabwe pa chaka  
lingathe kudzadza mu sitima ya pa mtunda yonyamula katundu imene ingathe 
kuzungulira dziko lapansi kawiri.” [12]  
 
Mavuto amene amabwera ndi kukokololoka kwa nthaka ndi monga kupeza nthaka 
yabwino iri mphepete mwa madzi, mitsinje, madamu, komanso mogawikana mitsinje. 
Kuphatikizirapo kuonongeka kwa chilengedwe, zimapangitsa maiko kuononga 
ndalama zambiri pofuna kuthana ndi mavuto amenewa. Chifukwa choti nthaka 
yaonongeka, zimapangitsa alimi kuthira fetereza ochuluka kuti abwezeretse chonde 
nthaka. Komanso feteleza ochulukayi samatha kukhala mu nthaka ndipo mapeto ake 
amathawamo ndi kupita ku madzi. Izi zimapangitsa kuti ma bakiteriya(nyongolosi) 
asagwire ntchito yake bwino, komanso zimapangitsa kuti mpweya wabwino uchepe. 
Izi zimabweretsa mavuto ku nyama zakuthengo komanso zomera. Minda yochuluka 
chaka ndi chaka imatenthedwa ndi kutchetchedwa ndi cholinga choti anthu atsegule 
malo atsopano olima mbeu zao. Mindayi imachita bwino mu zaka ziwiri zoyambirira, 
kenako nthaka imaguga ndipo alimi amakatsegula minda ina yatsopano podula 
mitengo kenako pamapeto pake pamakhala malo ochuluka opanda mitengo. 
 
Polemba bukuli mu chaka cha 2009, pamene tikukhala mu nyengo yachitukuko, 
palibe njira ina iriyonse imene dziko lapansi yapeza ikugwira ntchito komanso 
chithandizo china chirichonse sichikugwira ntchito. M’malo mwake umphawi 
ukuchulukira chulukirabe. ndizosadabwitsa kuti dziko lonse lapansi limayang’ana 
Afrika ngati dziko lotembereredwa limene liri “lopemphapempha” komanso “dziko la 
m’dima”. 
Kukongola kwa Afrika ndi kwaulemerero kuposera umphawi wake.  
Chachidziwikire tikuyenera kupita kwa Mulungu kuti tipeze mayankho a mavuto 
amenewa. 

3. Kulima mu Njira ya Mulungu 
 
Kulima mu Njira ya Mulungu ndi yankho lodabwitsa la u Mulungu la mavuto osowa 
zakudya komanso umphawi wa anthu akumudzi. Kulima uku kunalengedwa munthu 
asanaikidwe pa dziko la pansi, pamene Mulungu anaika malamulo ake olamulira 
chilengedwe ndi m’mene zinthu ziyenera kukhalira mu chilengedwe china ndi 
chimzake. Mulungu ndiye mlimi oyambirira ndipo wakhala akulima mu njira iyi 
chiyambireni cha chilengedwe. Ndipo Mulungu mwa chisomo chake anavumbulutsira 
kwa gulu la anthu a Mulungu choona cha m’mene iye amayang’anira chilengedwe 
kuti iwo akathe kubweretsa phukusi limeneri komanso tidakaphunzirabe kuchokera 
kwa Iye. 
 
Kulima mu Njira ya Mulungu kwaonetsa kupambana kwakukulu kuyambira mu chaka 
cha 1984, pamene a Brian Oldreive anakuyambitsa pa munda otchedwa Hintoni ku 
Zimbabwe pamene amalima mochuluka kwambiri ngati mlimi wa bizinesi. Ndipo 
pamapeto pake anabyala mbeu malo akulu mahekitala 3,500. kuyambira pa 
chiyambi chaching’ono chimenechi, Kulima mu Njira ya Mulungu kwafalikira m’maiko 
ochuluka ndipo pali mipingo yambiri imene ikuchita ulimi umenewu, palinso atumiki a 
Mua a Mulungu ambiri amene akuchita ulimi umenewu komanso mabungwe amene 
sali a boma akuthandiza kuti uthenga umenewu ufike pena pali ponse mu dziko la 
Afrika. 
 
Kulima mu Njira ya Mulungu si ukadaulo chabe ai koma ndi chinthu chimene chiri 
chodzala ndi mfundo za mu Baibulo, kuyang’anira kwabwino komanso ukadaulo 
zimene pamodzi zikupereka mayankho ku mavuto a ulimi. Izi zikuwathandiza osauka 
kutuluka mu umphwawi ndizimene Mulungu waika m’manja mwao komanso 
kuvumbulutsa chidzalo cha malonjezano a moyo ochuluka. 
 
Mau a Mulungu amati ‘anthu anga akuonongeka chifukwa chakusadziwa’. 
Tikuyenera kuzindikira kufunika kowaphunzitsa anthu osauka kukhulupirika  pa ulimi 
kenako tidzaona kuti chuma cha dziko lonse la Afrika chidzavumbulutsidwa.  
 
Pali mtundu wina wa anthu ochedwa Boni umene umakhala kumpoto mphepete mwa 
nyanja ku Kenya. Anthu awa amakhala mu moyo uja osaka nyama, komanso osaka 
zipatso. Iwo amasaka nyama ngati gawo lalikulu lopezera zakudya zao. Ndipo akulu 
akulu oona za nyama mu dziko la Kenya akulimbana nao kuti asiye m’chitidwe 
umenewu ndikuchepetsa kupha nyama za mu nkhalango. Izi zakhala zovuta 
kwambiri kwa iwo ndipo m’chitidwe odula mitengo ndi kutentha tchire wabweretsa 
mavuto akulu mu nkhalango za mphepete mwa nyanja zimenezi. 
 
Munthu m’modzi wa chi Boni anandifunsa ine kuti ndi chifukwa chiyani nthaka 
imabereka bwino chaka choyamba kenako zokolola zimayamba kuchepa chaka ndi 
chaka ndipo pamapeto pake pamapezeka kuti munthu osakololanso? 
 
Funso iri ndilofunika kwambiri pa minda yambiri imene ikulimidwa, pamene chaka 
choyamba ngati mphanje imatulutsa zambiri koma pakatha zaka zitatu zokolola 
zimachepa. Zotsatira zake anthu amayamba kudula mitengo komanso kutentha 
tchire malo atsopano ndikutsegula minda yatsopano, imene pakatha zaka zina zitatu 
imapezeka kuti yaguga.  Ndipo magwiritsidwe ntchito olakwika a nthaka amenewa 
amapangitsa kuti minda ikhalepo yambiri imene sikugwira ntchito ndipo imakhala 
yokokololoka komanso yoonongeka kwambiri. Ndipo pamatenga zaka zochuluka 

mazana mazana mu nyengo zina kuti mitengo ndi udzu zibwerere monga zinaliri kale 
pa malo omwewo. 

 
 
 
 
 
 
 
 
 
 
 

Chaka 1                                          Chaka 2                                  Chaka 3 
 
 
M’buyomu, Munda wa Mulungu unali nkhalango yobereka zipatso zambiri ndipo 
panalibe kusowa kwina kuli konse. Nkhalangoyi inali ndi kuthekera kochita bwino 
ngakhale mu nyengo zachilala komanso panalibe kuchepa kapena kulephera 
kwakubereka zipatso. Mitengo simasosola masamba ake komanso kunyala ai. Iyo 
imabereka maluwa, zipatso ndi mbeu mopitiliza komanso nkhalango zimasunga 
mitundu yosiyanasiyana ya nyama. 
 
Tate ndi Mlengi anaika zinthu m’malo mwake zimene zimalola nyama ndi zomera 
komanso ndi dothi kukhalira malo amodzi, zonsezi ndikumabereka mochuluka, 
panalibe kuonongeka kwa chilengedwe china chirichonse, pang’ono mwinanso 
popanda kukokololoka kwa nthaka ina iriyonse komanso panali kuthekera kopirira 
pamene nyengo sinayende bwino mu dziko la Afrika. 
 
Mu buku la Genesesi tikuona Mulungu akumupatsa munthu ulamuliro pa dziko la 
pansi komanso ndi zonse zopezeka m’wemo. Kenako anamupatsa munthu udindo 
wake woyamba. 
 

Gen 2:15 “ndipo Yehova Mulungu anatenga munthuyo namuika iye m’munda wa 
Edene, kuti aulime nauyang’anire.” 

 
Mau oti aulime, akutanthauza kuti, akwaniritse, ausunge komanso akhale 
oyang’anira ndi kuchita zonse. 
 
Autchinjirize monga achitira ndi minga, auteteze, auyang’anire komanso azionetsetsa 
zonse zochitika m’mwemo. 
 
Tikuyenera kumagwira ntchito komanso kuyang’anira mosamalitsa munda umene 
Mulungu watikhulupirira nao. 
 
Malimidwe a chi Boni amene amangotchetcha ndi kuotcha tchire sakugwirizana ndi 
zimene Mulungu akuyankhula kuti “tiulime ndi kuuyang’anira”. Komanso alimi akulu 
akulu amene amalima ndi mathalakitala amene amabisa kulephera kwawo pothira 
fetereza ochuluka, sakukwanitsa malangizowa ai. Kusamalira munda ndi mbali 
imodzi ya zonse zokwanira za Mulungu. Ngati munda usamalidwa komanso 
kugwiritsidwa ntchito mu Njira ya Mulungu, sungathe kuonongeka komanso 
kulephera kubereka mbeu.  

Chimene sichinasinthe munkhalango m’buyomo komanso m’tsogolo? 

• Kutentha kapena kudzidzira  
• Mvula 
• Maola a kuwala kwa dzuwa 
• Dothi 

 
Chimene chasintha munkhalango m’buyomo komanso m’tsogolo? 

• Munthu wamupatsa umbuye satana ndi ziwanda zake kupyolera m’machitidwe 
a mizimu 

• Kuvindikira kwa mitengo nthaka kwaonongedwa 
• Manyowa oti akanavunda aotchedwa kapenanso kuchotsedwa 
• Kuthekera kwa dothi kuti lithe kuima bwino kwaonongedwa 
• Dothi lasinthidwa 
 

Malamulo amene Mulungu anaika muchilengedwe makamaka kuti zinthu zichite 
bwino, pakuyenera kukhala kusatembenudza dothi, pasakhale kuononga zinthu 
zimene zikanatha kuvunda ndikubweretsa chonde mu nthaka mwachitsanzo udzu. 
 
Awa ndi malamulo amene amalola kugwira ntchito komanso kusamala 
ndikuonetsetsa  ntchito ya manja ake mu chilengedwe. Iye amadziwa bwino ndipo ife 
tikuyenera kuchita zimene taphunzira kuchokera kwa Atate wathu, potsatira zimene 
tikuona akuchita muchilengedwe komanso kubweretsa malamulo amenewa mu ulimi 
pamene pakusowekera kutero. 
 
Poyankhula mwatchutchutchu, alipo anamuona Mulungu akutembenudza dothi 
limene iye analilenga? 
 
Kapena alipo anamuona Mulungu akuononga udzu pouotcha, kapena pouchotsa 
kapenanso pousakaniza pogwiritsa ntchito makina? 
 
Yankho ndiloziwika bwino, ai! Mulungu samatembenudza dothi komanso 
samaononga udzu umene wavindikira dothi ai, umene timautchula kuti Bulangeti la 
Mulungu. Nanga ndi chifukwa ninji ife timadalira pa nzeru zathu ndipo sitikhulupirira 
njira imene iye anationetsa ife m’mene tingalimire? Kodi ife timaganiza kuti ndife 
odziwa kulima kumuposa Mulungu? Kapena kumakhala kudzikuza pamene tikuchita 
mu njira yathu? Kapena mwina timakhulupirira njira za atate wathu a dziko lapansi? 
 
Pambali pa ukadaulo umene walephereka, pali mfundo zingati zoyang’anira zimene 
zikuyenera kusinthidwa. Izo ndi izi, kuchita zinthu mu nthawi yake, mwapamwamba 
kwambiri, ndi osataya kanthu. 
 
Zifukwa za uzimu zimene zapangitsa kuti tilephere ndi zachidziwikire komanso 
ndizofunika kwambiri kuti tithe kuzimvetsetsa. Werengani Hoseya 2.  
 

Hoseya 2:8 “Pakuti sanadziwa kuti ndine…” 
 
Anthu a Mulungu anaziipsya ndi mafano komanso milungu ya akanani amene 
amakhala mu dzikolo iwo asanabwere, monga mkazi wa Hoseya. Anatembenukira 
kwa a chikondi ao nachita mochititsa manyazi’,pozindikira iwo ngati owapatsa mkate, 
madzi, ubweya wa nkhosa, mafuta, vinyo, siliva ndi golidi. Chomwecho Yehova 

anatchinga njira yake ndi minga ndikumanga chipupa kuti iye asapeze njira yake. 
Chifukwa cha kupembedza mafano ndi kuzindikira milungu ina akulengedza 
‘ndidzatenga mbeu yanga pa nyengo yokolola, vinyo watsopano, ubweya wa nkhosa, 
ndidzaononga mpesa ndi mkuyu’. Chiweruzo chonsechi chiri chomwechi ndicholinga  
choti Mulungu athe kuwachepetsa anthu ake kuti akathe kubwerera kwa Iye ndi 
kumuzindikira kuti zikawayendere bwino komanso kuti akadalitsidwe. Chiweruzo 
chake chonse chazika mizu mu chikondi chake chimene chiri chodabwitsa, chozama 
komanso chokhulupirika pa anthu ake. 
 
Werengani Amosi 4 kuti muonenso zina zokhuzana ndi chiweruzo cha Mulungu 
chofuna kuti anthu ake atembenuke ndikuyamba kumutsatiranso Iye. 

4. Mbiri ya Kulima mu Njira ya Mulungu 
 
Kulima  mu Njira ya Mulungu kunatumphuka kuchokera m’mavuto 
Mfundo za Kulima mu Njira ya Mulungu poyambirira zinavumbulutsidwa kwa Brian 
Oldreive wa ku Zimbabwe mu chaka cha 1984. Brian anakhala bwana wamkulu pa 
munda wotchedwa Hintoni pafupi ndi ku Bindura cha kumpoto cha kum’mawa kwa 
dziko la Zimbabwe mu mwezi wa okotobala chaka cha 1982. patatha zaka ziwiri Iye 
anazindikira kuti amagwiritsa ntchito ndalama zambiri polimira m’munda, chonde 
komanso zokolola zimachepa, panalinso kukokololoka kwa nthaka kwakukulu 
komanso mitengo ya mbeu ndi fetereza zimakwera chaka chirichonse. Munda wa 
Hintoni unali mu nyengo yovuta kwambiri ndipo unakhala zaka zambiri usakupeza 
phindu. 
 
Ndi kusamva bwino kwake komanso kukhudzidwa kuti munda unali kumathero pa 
nkhani za chuma, iye anakafunsa nzeru kwa Yehova. Nthawi zambiri alimi akulu 
akulu amayang’anira pansi kuti Kulima mu Njira ya Mulungu kunayambira pa munda 
waukulu kenako ndikutengedwa ku minda ing’ono ing’ono, kuti nawonso alimi 
ang’ono ang’ono apindule ndi zotsatira zimene zimapezeka. 
 
Brian anamufunsa Mulungu kuti amuphunzitse m’mene angatulukire m’mavuto 
amene amakumana nawo pamenepa ndi pamene Kulima mu Njira ya Mulungu 
kunayambira. Mulungu anayamba kumuyankhula iye za m’mene Iye amasamalira 
chilengedwe, pamene Iye satembenudza dothi komanso samaononga ndikukwirira 
zinthu zoti zikanavunda pamwamba pa nthaka. Mulungu anamuyankhulanso 
momveka bwino za m’mene anthu ayenera kukhala oyang’anira abwino komanso 
ochita zinthu mwapamwamba kwambiri. Iye anamuyankhula za m’mene anthu 
angathe kusamalira ndi kuyang’anira bwino nthaka yawo kuti pamene iwo amwalira 
adzathe kuwasiyira ana ao cholowa komanso ndikupereka ulemerero kwa Mulungu. 
 
Yambani mochepa ndipo mukhale okhulupirika ndi zazing’ono 
Chisankho chinapangidwa kuti Kulima mu Njira ya Mulungu kuchitidwe 
mwapamwamba kwambiri komanso pa malo ochepa ndicholinga choti athe kusamala 
bwino. Munda oyamba kulimidwa unali wa mahekitala awiri. Unduna wa za 
malimidwe unamuuza Brian kuti malimidwe amenewa sangatheke, pakuti zaka 10 za 
m’buyomo akaswiri ena a za ulimi ochokera ku Amereka anali ataphunzitsa unduna 
wa malimidwe zokhuzana ndi malimidwe a mlela nthaka, koma chifukwa choti 
anachita izi ndi mtima watheka, sizinagwire ntchito ai. Choncho chinali chinthu 
chofunika kwambiri kuti ayesere pa munda waung’ono koma atachita china 
chirichonse mwapamwamba kwambiri ndi cholinga choti asamupatse satana danga 
liri lonse kuti asalepheretse zinthuzo.  
 

1 Akorinto 10:31“… chiri chonse chimene muchita, chichiteni ku ulemerero wa 
Mulungu.” 

 
Brian amachulukitsa Kulima mu Njira ya Mulungu chaka ndi chaka pa Hintoni, ndipo 
ndi ukadaulo umene anali nao munda onse unalimidwa patatha zaka zisanu.  
 
Chaka 1 - munda waukulu mahekitala 2 
Chaka 2 - munda waukulu mahekitala 10 
Chaka 3 - munda waukulu mahekitala 50 
Chaka 4 - munda waukulu mahekitala 250 

Chaka 5 – munda wonse olimidwa mahekitala 1,000 
 
Ndipo munda olimidwa mahekitala 1,000 unagawidwa motere, mahekitala 675 mu 
nthawi ya mvula(dzinja), ndipo amalima mbeu monga izi, chimanga, mbeu ya 
chimanga ndi soya, ndipo mahekitala 325 amawalima nthawi yodzizira ndipo 
amalima tiligu. 
 
Cholinga cha Brian pogwiritsa ntchito munda waukulu mahekitala awiri pa mahekitala 
1,000 chikuoneka ngati chopanda ntchito kweni kweni komanso ngati choti 
sichingabweretse phindu. Komabe, ndi mahekitala awiri amenewa amene 
analimidwa mwapamwamba kwambiri, alimi ochuluka aphunzitsidwa lero. Chinthu 
chimene chimaoneka chopanda ntchito lero chakhala maziko amene abweretsa 
kusintha mu dziko la Afrika ku nkhani za ulimi. 
 

Zakariya 4:10 “ pakuti wapeputsa tsiku la tinthu tating’ono ndani? Pakuti Yehova 
akondwera kuona ntchito itayamba…”  

 
Ngakhale mau ali m’mwambawa akuyankhula za maziko amene anakhazikidwa ndi 
Zerubabele, ndi chidwi komanso chikondwerero cha Yehova chimene chiri chopatsa 
chidwi. Iyi ndiyo Njira ya Mulungu. Iye amayamba ndi chimene tiri nacho m’manja 
mwathu kenako amamanga chikhalidwe chathu, kukhulupirika komanso chikhalidwe 
choyang’anira zinthu bwino ndipo ife tikakwaniritsa zinthu zimenezi, Iye angathe 
kutiika ife kukhala oyang’anira zinthu zazikulu. 
 
Kuyamba mochepa mu njira yovuta komanso yooneka yosafunika, koma yobereka 
zipatso zamuyaya. Ife tikulimbikitsidwa kuti tisamanyoze chiyambi cha zinthu 
zazing’ono koma kukhala anthu okhulupirika pazazing’ono. 
 
Gwiritsani ntchito chimene Mulungu waika m’manja mwanu  
Brian ndi munthu olemekezeka kwambiri komanso ndi munthu odzichepetsa 
kwambiri, iyenso ndi munthu oopa Mulungu. Pamene Mulungu anamuvumbulutsira 
nzeru izi, iye analibe makina ena aliwonse monganso anaonera kuti Mulungu 
sagwiritsa ntchito makina ena aliwonse mu chilengedwe. M’malo mogonja ndi kusiya, 
iwo anagwiritsa ntchito chimene Mulungu anaika m’manja mwao, makasu. Ndipo 
panthawi yobyala amagwiritsa ntchito anthu ochuluka 1,100 pobyala munda waukulu 
mahekitala 650. uku kunali kudzipereka koopsa komanso pamasowekera 
chikhulupiriro, koma anapirira ndipo anapambana. Pamapeto pake, atapeza phindu 
lochuluka, anatha kugula makina ogwiritsira ntchito koma osatembenudza dothi, 
komabe Brian amachitira umboni kuti zokolola zochuluka zimene anapeza ndi 
pamene amabyala pogwiritsa ntchito manja kuposera zimene amabvala ndi makina, 
izi zimachitika chifukwa pamene mubvala ndi manja mumasamala poika mbeu 
komanso pokwirira. 
 
Kukhulupirira mwa anthu okuda a ku Afrika  
Pa nthawi iyi mu mbiri ya Afrika, panali anthu ochepa amene amagwira ntchito 
yoyang’anira ali okuda chifukwa iyi inali nthawi imene utsamunda unafika pa mponda 
chimera. Anthu okuda aku Afrika analibe mwai ophunzira komanso kupatsidwa 
mpata kuti atukuke. Brian anali ndi mabwana awiri achizungu amene amagwira 
ntchito pansi pake ndipo iwo amamupatsa mavuto ochuluka kwambiri kotero kuti 
sanafune kupitiriza nawo. Iye atawauza akulu akulu a mundau kuti akufuna kukweza 
anthu okuda kuti akhale mabwana, iwo anadzidzimuka kwambiri koma pamapeto 

pake anamulola kuti ayese kutero. Atapatsidwa maudindo, maphunziro komanso 
malangizo, mabwana awa anapambana mu ntchito yawo ndipo sanayang’ane 
pambuyo. Komanso ndizopatsa chidwi kuona kuti pamene chuma chaulimi cha 
Zimbabwe chikugwa, ndi anthu omwewa achikuda amene akutha kupeza phindu 
ngakhale mabwana awo a chizungu palibe. Ndi umboni wanji umenewu, kuona anthu 
ataphunzitsidwa komanso ndikumapindula palibe amene anawaphunzitsa. 
 
Iyi ndi mbali imodzi yofunika kwambiri mu nkhani imeneyi ya Kulima mu Njira ya 
Mulungu. Ife tikukhulupirira kuti anthu okuda angathe kulima monga wina aliyense 
ngati aphunzitsidwa komanso kulangizidwa bwino. Ngati sitikhala ndi chikhulupiriro 
pa chinthu chimenechi ndiye kuti sitidzaona dziko lathu la Afrika likutembenuka 
ndikuyamba kugwiritsa ntchito zinthu zimene Mulungu watipatsa. Chikondi chimene 
tiri nacho pa wina ndi nzake ndichochokera kwa Mulungu kuti tikhale banja latsopano 
mwa Iye, chikondi chimene sichisankha mtundu, kumene munthu akuchokera 
komanso udindo umene ali nao.  
 

Agalatiya 5:6 “pakuti mwa Khristu Yesu mdulidwe kapena kusadulidwa kulibe 
mphamvu, komatu chikhulupiriro chakuchititsa mwa chikondi.”  

 
Kudzikweza kwa munthu 
Ndi zinthu zopatsa chidwi kwambiri kuona minda imene inayandikana ndi munda wa 
Hintoni, imenenso inali m’mavuto akulu ku nkhani ya zachuma komanso samapeza 
phindu kuti sanamvere upangiri ndi malangizo a Brian kuti asinthe machitidwe 
azinthu ndikuyamba kuchita mu njira ya Mulungu. Iwo anapitiliza kukhulupirira nzeru 
zao, komanso kuyenda mu njira za atate ao, ndikudzikweza kwao kuli pakati pa iwo 
ndi nthawi ya kupambana. Kudzikweza kumeneku ndi kumene kumapangitsa kuti 
munthu asasinthe moyo wake, izi zimachitika pakati pa alimi ang’ono ang’ono 
komanso ngakhale alimi akulu akulu. Ambiri a alimi amenewa anamalizira kugwa 
m’mavuto a zachuma kenako minda yawo yonse inagulidwa ndi akulu akulu a munda 
wa Hinton amene anatha kuona masomphenya komanso zipatso pamene Brian 
anasintha utsogoleri. 
 
Kukhulupirika kumabweretsa mphotho 
Nthawi iyi, zokolola komanso phindu zinali zikuchuluka pa munda wa Hintoni, izi 
zinawapangitsa kuti agule minda yonse imene inali kukumana ndi mavuto azachuma. 
Apa munda wao unakula kuchoka pa mahekitala 1,000 kufika pa mahekitala 3,500 
ndipo mbali zazikulu mbeu zinachulukitsidwa kawiri pochita kasinthasintha wa mbeu, 
pa zaka 18 zimene Brian anali woyang’anira munda wa Hintoni. Panali mbeu zambiri 
zimene zimalimidwa monga chimanga, tirigu, soya, mtedza, thonje, mapira, 
mpendadzuwa, mzimbe, khofi, masamba, mtedza wa pikani komanso mtedza wa 
makademiya. Ndipo zotsatira zake polima mu njira ya Mulungu, munda wa Hintoni 
unalandira mphotho komanso maulemu ambiri ndipo ena mwa iwo ndi awa, 
Mamulumudzana pa nkhani yolima chimanga, mamulumudzana pa nkhani yolima 
tirigu, komanso anakhala membala wa gulu la alimi amene amakolola zochuluka 
kupambana matani khumi pa hekitala, (Iwo anakwanitsa kukolola matani 13.9 pa 
hekitala). Brian amakhala akuitanidwa kukayankhula m’misokhano ya ulimi wa mlela 
nthaka ku maiko a kunja. 
 
Vuto la anthu osauka 
Chipambano chonse cha pa munda wa Hintoni chimachitika komabe alimi ang’ono 
ang’ono ozungulira malowa amavutikabe ndi umphawi chifukwa anali kulima mu njira 

ya kale yotembenudza dothi. Iwo amavutika chifukwa zokolola zao zinali zochepa 
komanso mbeu zao zimalephereka pamene kwagwa ng’amba, komanso pamakhala 
kukokololoka kwa nthaka  kwa mitundu yonse. Mulungu anayamba kutakasa 
chikhumbo mkati mwa mtima wa Brian kuti aphunzitse Kulima mu Njira ya Mulungu 
anthu amenewa. Chaka choyamba anaphunzitsa mudzi wina woyandikana nao ndipo 
anagwiritsa ntchito munda wa munthu m’modzi ngati munda wachitsanzo. Iwo 
anakonza munda waukulu hekitala imodzi, anauthira fetereza kenako anaubyala 
ndipo pobwerera nthawi yokolola anakapeza kuti palibe china chirichonse 
chinachitika chifukwa mbeu zonse zinalephereka. Iwo anadzidzimuka koma 
anaganiza kuti ayesenso kachiwiri. Chinthu chomwecho chinachitikanso mu chaka 
chachiwiri. Ndipo atafufuza anapeza kuti panalibe kapalepale ndi m’modzi yemwe 
amene anachitika ndipo mbeu zonse zinamezedwa ndi udzu. Kufufuza kwina 
kunapezeka kuti anthu amachita nsanje ndi mlimi ameneyi kuti ndi chifukwa ninji iye 
amakondedwa ndi azungu, ndipo iwo anapita kwa ng’anga ndikuilipira ndipo inatenga 
mankwala ndikukalodza munda umenewu. Chifukwa cha ichi banja limeneri limaopa 
ngakhale ndikuponda phazi pa munda wao omwe. Iri linali vumbulutso la temberero 
la nsanje ndi kaduka komanso ufiti zimene ziri pakati pa osauka ndipo izi 
zinapangitsa kuti mu chiphunzitso chimenechi mukhalenso zinthu za uzimu. 
 
Kenako, minda 58 imene inali yaikulu hekitala imodzi inabyalidwa dziko lonse la 
Zimbabwe mbali zosiyanasiyana m’menenso muli nyengo zosiyana. Anthu zikwi zikwi 
anaphunzitsidwa upangiri umenewu komabe ngakhale panali kuchita bwino pa minda 
ya hekitala imodzi imeneyi, anthu osauka sanawalandire kweni kweni maphunziro 
amenewa. 
 
Atamusiyira mpando woyanganira munda wa Hintoni mwana wa mwamuna wa mwini 
wake wamundawu amenenso mkazi wake anamwalira, Brian anakhazikitsa munda 
waukulu kwambiri umene umatchedwa Agriway community church and farm, ndi 
cholinga chofuna kuphunzitsa anthu osauka. Alimi ang’ono ang’ono anapatsidwa 
minda yaikuli mahekitala imodzi, awiri komanso asanu molingana ndi luso komanso 
ukadaulo ndi chidwi chimene munthu anali nacho komanso kukhulupirika. Alimi 
ambiri anapindula pa munda umeneu  ndipo ambiri a io ndi anthu ochita bwino 
kufikirana lero ngakhale pali mavuto akulu ku Zimbabwe.  
 
Nkhani yabwino ku Zambia  
Mu chaka cha 1996, akulu akulu a boma la Zambia anakopeka mtima ndi chitsanzo 
chimenechi kotero anaphatikidzana ndi a Warodi Banki kuti chiphunzitso chimenechi 
chipite patali. Warodi Banki Poona chidwi chimene chinali ndi unduna wa za 
malimidwe komanso poona kuti ndalama zambiri sizionongeka, iwo anakhalanso ndi 
chidwi chofuna kuthandiza. Unduna wa zamalimidwe ku Zambia unaphunzitsidwa ndi 
Brian ndipo iwo anachitenga chiphunzitso chimenechi ndikupita nacho mu dziko 
lonse ndipo anaona zotsatira zopambana kwambiri. Koma, boma la Zambia 
linasintha zinthu zina zofunika kwambiri kufikirana pokuti zinaoneka ngati kuti 
sizimene zinayambitsidwa ndi Brian. Panalibe kuphatikiza chiphunzitso cha Kulima 
mu Njira ya Mulungu koma anangotenga upangiri okha basi imene inali ngozi yaikulu 
poganizira kuthekera kumene Kulima mu Njira ya Mulungu kuli nako kofuna kukudza 
ufumu wa Mulungu. 
Utumiki wa Yosefe 
Utumiki umenewu unakhazikitsidwa mu chaka cha 2000 ndipo mu chaka cha 2007, 
anali atafikira mabanja 2,700 mu zigawo zisanu ndi zitatu zonse za dziko la 

Zimbabwe. Uwu unali utumiki wopambana komanso umene umapita patsogolo. 
Mabanja amapatsidwa mbeu ndi fetereza kuti alime munda waukulu hekitala imodzi 
kuti athe kudyetsa mabanja ao komanso kuti anthu amene awazungulira athe 
kutsatira zimenezi. Njira imene amagwiritsa ntchito ndiyo kuti alimi akakolola agulitse 
mbeu zina ndipo ndalama zake zimagwiritsidwa ntchito pogulira mbeu ndi fetereza 
za chaka chotsatiracho. Mwatsoka pamene muchepetsa kuwapatsa anthu mbeu ndi 
fetereza, anthu ambiri amafooka ndiye izi sizimachita bwino maka maka mu Kulima 
mu Njira ya Mulungu. Anthu akuyenera kudalira Mulungu kuti ndiye ali nazo zosowa 
zao zonse koma osati adzidalira anthu ena ai. Utumiki umenewu unachita zokupsa 
kwambiri motsogozedwa ndi Alan Norton, unafikira miyoyo yochuluka komanso pali 
maumboni ambiri a kuperekedwa kwa zokolola maka maka mu zaka za njala za 
2002 mpaka 2008. 
 
Chiphona chogona (mipingo) idzuka 
Kuyambira m’masiku oyambirira amenewa, Kulima mu Njira ya Mulungu kwafalikira 
m’midzi ndi m’maiko ochuluka komanso Yehova wakhala akukakamiza zinthu kuti 
alole anthu ake, amene amatchulidwa ndi dzina lake, kuti amasule kuthekera kwa 
nthaka yaku Afrika. Mu zaka za 2003, mpingo unayamba kudzuka kukuthekera kwa 
Kulima mu Njira ya Mulungu ndikupita chitsogolo. Komanso ntchito yofalitsa uthenga 
inaperekedwa ku thupi la khristu osati ku dziko la pansi ai, pamene ana ake ayamba 
kuyenda mu njira zake. Chidzalo cha upangiriwu, kuyang’anira bwino komanso 
mfungulo za uzimu zinakhala chitsanzo chabwino, chimene chiri chofunika ku ntchito 
yaikulu  mu thupi la khristu kuti ikaonetse dongosolo la chiombolo kwa iwo amene ali 
mu ukapolo komanso amene amangidwa ndi goli. Mipingo yambiri ikuchita nawo izi 
monga AFM,Anglican,AOG, Katolika, Mpingo wa Mafuko, Dutch Reformed, 
Methodist, New Covenant, New Froniers International, Vineyard ndi ina yambiri. 
Kulima mu Njira ya Mulungu kwamangidwa pa thupi la khristu ndi mabungwe omwe 
si a boma ochuluka, ma baibulo sukulu komanso mautumiki osiyanasiyana akuchita 
nawo komanso kufalitsa uthengawu. 
 
M’malo m’mene tikupezeka 
Pali pano mu chaka cha 2009, Kulima mu Njira ya Mulungu kwafika m’maiko monga 
Angola, Benin, DRC, Ethiopia, Kenya, Lesotho, Madagascar, Malawi, Mozambique, 
Namibia, Nigeria ,Rwanda, Sierra Leone, South Africa, Swaziland, Tanzania, 
Uganda, Zambia, Zambabwe komanso maiko ena a mu Afrika. Komanso tafika ku 
Mexico, Nepal, British Gayana, USA, UK ndi ena ambiri. 
 
Keyala ya pa intaneti ya Kulima mu Njira Ya Mulungu www.farming-gods-way.org 
imalandira ndemanga kuchokera pa dziko lonse la pansi. Aphunzinsi ambiri odziwa 
bwino ntchito yake akunka nakulira komanso mipingo yosiyana ikutenga nao mbali 
ndipo pali umboni kuti kufalikira kwa mbeu imeneyi mu thupi la khristu kukhala 
yankho lophwanyira goli pakati pa osauka. 
 
Kulima mu Njira ya Mulungu ndi mphatso yaulere yoperekedwa ku thupi lonse la 
khristu ndipo sichinthu cha mpingo umodzi. Iri si bungwe ai koma chida chogwirira 
ntchito pothandiza anthu osauka. Ungwiro, mayendedwe komanso dongosolo la 
Kulima mu Njira ya Mulungu imaperekedwa ndi anthu ogwira ntchito modzipereka 
amenenso ali a phunzitsi a uthengawu. Mfundo ya kuyang’anira ndi imene 
timaigwiritsa ntchito kwambiri kusiyana ndi ya umwini kuti tikathe kukudza chida 
chimenechi kuti tikasinthe miyoyo.  
 

http://www.farming-gods-way.org/

5. Kutakasika 
 
Si chinthu cha ngozi kuti Mulungu anakuitanani, komabe ndi udindo wolemera 
kuyenda m’maitanidwe amenewa. Maphunziro a pamwamba ndi mwai odabwitsa 
Kwambiri umene umaperekedwa ndi Mulungu kwa iwo amene Iye waona kuti 
angathe kukhala ochita komanso opereka kwa anthu ena uthenga umenewu. Inu 
muli ndi udindo wina umene mwapatsidwa kuti mukhale oyang’anira okhulupirika 
komanso okutha kupereka kwa anthu ena uthenga umenewu kuti iwo akathe 
kupindulapo kuchokera ku kumvetsa kwanu.  
 

Luka 12:48b “ndipo kwa munthu wina aliyense adampatsa zambiri,kwa iye 
adzafuna zambiri, ndipo amene anamuikizira zambiri,adzamuuza abwezere 
zoposa.” 

 
Mulungu wakupatsani mwai umenewu kuti muthe kukhala mtsogoleri wabwino, 
mphunzitsi wabwino, komanso m’busa wabwino. Yesu anationetsera komanso 
anatilangiza kuti tikayende mu utsogoleri wa otumikira. Iye anakhala moyo wake 
onse kukwaniritsa chokhumba cha Atate wake pa moyo wake, sanadzikweze yekha 
ai, koma anadzichepetsa komanso kuonetsa kusadzikonda. 
 
Koma mwatsoka pamene tapatsidwa maudindo a utsogoleri, umu si m’mene 
zimakhalira ai. Anthu ambiri, akayamba kumvetsa, amayamba kugwiritsa ntchito 
mokomera iwo eni komanso kuti apeze udindo wina wamphamvu. Yakobo 
akuchenjeza: 
   

Yakobo 3:1 “musakhale aphunzitsi ambiri abale anga, podziwa kuti tidzalangika 
koposa.” 

 
Lemba iri silinaperekedwe kuti lifooketse iwo amene akufuna kukhala aphunzitsi, 
koma kuti achenjeze mphunzitsi kuti kwa iye amene wapatsidwa zambiri, zambirinso 
zidzafunsidwa komanso kuti chilango chako chidzakhala choopsa kusiyana ndi anthu 
ena chifukwa cha kukhulupirira komanso kukonderedwa kumene Mulungu 
wakupatsa. Chidziwitso chimene muli nacho sichokuti chikapindulire inu nokha ai, 
kapena kuti inu mukapatsidwe malo aulemu ndi anthu ai, koma kuti mukakhale 
chotengera chimene chingathe kubweretsa ufumu wake kupyolera mu zintchito 
zanu.. 
 
Chilango cha abusa amene ali ofuna maukulu komanso mphamvu(iwo amene ali ndi 
maudindo oyang’anira anthu) chalembedwa bwino lomwe m’malemba. 
 

Yeremiya 23:1-4 “tsoka abusa amene athetsa nabalalitsa nkhosa za busa langa! 
Ati Yehova. Chifukwa chake atero Yehova Mulungu wa Israyeli, ponenera abusa 
amene adyetsa anthu anga: mwabalalitsa zoweta zanga ndi kuzipitikitsa, ndipo 
simunazizonda, taonani, ndidzakusenzani inu kuipa kwa ntchito zanu, ati Yehova. 
Ndipo ndidzasokhanitsa zotsala za zoweta zanga za m’maiko onse amene 
ndidzadzipitikitsiramo, ndipo ndidzadzitengeranso ku makola ao; ndipo 
zidzabalana ndi kuchuluka. Ndipo ndidzadziikira abusa amene adzadzidyetsa; 
sadzaopanso, kapena kutenga nkhawa, sipadzasowa m’modzi yense, ati Yehova.” 

 
Ezekieli 34:1-19 “ ndipo mau a Yehova anandidzera akuti, wobadwa ndi munthu  
 iwe, nenera motsutsa abusa a Israyeli; nenera kuti nao abusawo, atero Yehova,   
Tsoka abusa a Israyeli odzidyetsa okha; kodi abusa sayenera kudyetsa nkhosa?  
Mukudya mafuta, muvala bweya, mukupha zonenepa koma simudyetsa nkhosa.  

Zofooka simunazilimbikitsa, yodwala simunaichiritsa, yotchoka simunailukira  
chika, yopitikitsidwa simunaibweza, yotaika simunaifuna, koma  
munadzilamulira mwamphamvu ndi moopsa. M’mwemo zinamwazika posowa  
m’busa, nizinakhala chakudya cha zilombo zina zirizonse za kuthengo, popeza  
zinamwazika. Nkhosa zanga zinasokera ku mapiri ena ali onse, ndi pachitunda  
china chiri chonse chachitali; inde nkhosa zanga zinabalalika pa dziko lonse la  
pansi, ndipo panalibe wakuzipwaira kapena kuzifunafuna. Chifukwa chake  
abusa inu imvani mau a Yehova: pali Ine ati Ambuye Yehova, zedi, popeza  
nkhosa zanga zinakhala nyama, ndi nkhosa zanga zinakhala chakudya cha  
zilombo zonse za kuthengo, chifukwa kunalibe m’busa, ndi abusa anga 
sanafunafuna nkhosa zanga, koma abusawo anadzidyetsa okha ,osadyetsa  
nkhosa zanga; chifukwa chake abusa inu imvani mau a Yehova, taonani, Ine  
ndiipidwa nao abusa, ndidzafunsa nkhosa zanga pa dzanja lao, ndi kuwaletsa  
asadyetsenso nkhosazo, ngakhale kudzidyetsa okha sadzachitanso; ndipo  
ndidzalanditsa nkhosa zanga pakamwa pao, zisakhale chakudya chao. Pakuti  
atero Ambuye Yehova, taonani Ine, Inedi ndidzapwaira nkhosa zanga 
ndikuzifunafuna. Monga m’busa afunafuna nkhosa zake tsiku lokhala iye pakati  
pa nkhosa zake zobalalika, momwemo ndidzafunafuna nkhosa zanga; ndipo  
ndidzawalanditsa m’malo monse anabalalikamo tsiku la mitambo ndi la m’dima.   
Ndipo ndidzadzitulutsa mwa mitundu ya anthu, ndikudzisonkhanitsa m’maiko  
ndikulowa nazo m’dziko lao; ndipo ndidzadzidyetsa pa mapiri a Israyeli,  
patimitsinje ndi ponse pokhala anthu m’dziko. Ndidzadzidyetsa podyetsa  
pabwino; ndi pamapiri atali a Israyeli padzakhala kholo lao, apo adzagona  
nkhola mwabwino, nadzadya podyetsa pokometsetsa pa mapiri a Israyeli. Ine  
ndekha ndidzadyetsa nkhosa zanga ndi kudzigonetsa, ati Ambuye Yehova.  
Ndidzafuna yotaika ndikubweza yopitikitsidwa, ndikulukira chika yotchoka  
mwendo, ndi kulimbitsa yodwalayo, koma yonenepa ndiyolimba  
ndidzaziononga, ndidzadzidyetsa ndi chiweruzo. Ndipo inu gulu langa atero  
Ambuye yehova, ndiweruza pakati pa zoweta ndi zoweta, nkhosa za mphongo  
ndi atonde. Kodi chikucheperani kuti mwadya podyetsa pabwino? Muyenera  
Kodi kupondereza ndi mapazi anu podyera panu potsala? Muyenera kumwa  
 madzi odikha ndi kupondereza otsalawo ndi mapadzi anu? Ndi nkhosa zanga               
zidye kodi zoponderezeka ndi mapazi anu, ndi kumwa zobvundulidwa ndi  
mapazi anu? 

 
Mateyu 23:2-6 “nanena, Alembi ndi afarisi  akhala pa mpando wa mose;  
chifukwa chake zinthu zina ziri zonse zimene iwo akauza inu, chitani nimusunge;  
koma mutsatsanza ntchito zao; pakuti iwo amalankhula koma samachita. Inde  
amanga akatundu olemera ndi osautsa ponyamula, nawasenza pa mapewa a  
anthu, koma iwo eni okha safuna kuwasuntha amenewo ndi chala chawo. Koma  
amachita ntchito zao zonse kuti aonekere kwa anthu;pakuti akulitsa chatando  
chake cha njirisi zao,nakulitsa mphonje, nakonda malo aulemu pamaphwando ndi  
mipando ya ulemu m’masunagoge” 
 
Mateyu 23:11 “wamkulu pakati panu akuyenera kukhala otumikira. 
 
Mateyu 23:12 “yense odzikweza adzatsitsidwa  ndi iye amene adzitsitsa  
adzakwezedwa.” 

 
Yesu anakwaniritsa ntchito yokhala m’busa wabwino. Iye anaonetsera izi kuti tikathe 
kutsatira ngati ophunzira weni weni wa kuyenda modzichepetsa, osadzikonda 
komanso kuopa Mulungu.  

Yohane 13:14,15 “Ine tsono Ambuye komanso mphunzitsi, ndatsuka mapazi anu, 
inunso mukuyenera kutsuka mapazi a wina ndi mzake. Pakuti ine ndakupatsani 
chitsanzo kuti inunso mukachite monga ine ndachitira kwa inu.” 

 
Nthawi zambiri ndimakumana ndi atsogoleri amene alibe chidwi ndi nkhosa zao. 
Lamulungu lina liri lonse amangofuna kudzidyetsa okha pogwiritsa ntchito mphamvu 
komanso kukamiza anthu koma osaganizira kuti ndi udindo wa m’busa kudyetsa 

nkhosa. Amathamangathamanga ngati anthu otanganidwa ndi cholinga choti anthu 
awadziwe, koma alibe ndi mtima ofuna kusamala ndi anthu odwala omwe, samafuna 
kumanga anthu amene ali ndi mitima yosweka, samafuna kusokhanitsa obalalika 
komanso kufunafuna osochera, apa nkhosa zimakhala pachiopsezo ndi zilombo 
zolusa chifukwa anthu amangoyenda opanda chiyembekezo china chirichonse. 
Azibusa amakondwera pamene akumana ndi mtumiki ochokera maiko a kunja koma 
pamene alandira uthenga wa Kulima mu Njira ya Mulungu zimakhala ngati zitseko 
zachitsulo zaombana komanso samafuna kumva uthenga umenewu. Nkhosa zao 
zambiri ndi alimi, koma atsogoleri samaonetsa chidwi kuti nkhosa zao zikusowekera 
chidziwitso komanso maphunziro ozama okhuzana ndi mbali imeneyi. 
 
Ngati m’busa, muli ndi udindo oti musinthe miyoyo ya nkhosa zimene 
munakhulupiriridwa nazo, pogwiritsa ntchito uthenga oyenera wa mu ufumu wa 
Mulungu wa “Kulima mu Njira ya Mulungu”. Kuchokera pa maphunziro awa, yambani 
kudzichepetsa nokha ndikutsatira chitsanzo cha mtima wa mtsogoleri odzichepetsa 
monga umene anali nao Yesu, kuganizira anthu ena kuti ndiofunika koposera inu eni. 
 

Yakobo 4:10 “dzichepetse wekha pa maso pa Yehova, ndipo Iye adzakukweza.” 
 
Yesu anationetsera pa dziko pano mtima wa chifundo ndi chikondi kwa osauka, 
zimene tidayenera ifenso kumadzionetsa.  

 
Luke 4:18 “Mzimu wa Ambuye uli pa Ine chifukwa chache Iye anandidzoza Ine 
ndiuze anthu osauka Uthenga Wabwino: anandituma Ine kulalikira am’nsinga 
mamasulidwe, ndi akhungu kuti apenyenso, Kuturutsa ndi ufulu ophwanyika, 
kulalikira chaka cha chosankhika cha Ambuye.” 
 

Mau a Mulungu atichenjeza kuti tisayang’anire pansi anthu osauka ndipo pali 
malonjezo abwino ochuluka tikathandiza osauka. 
 

Miyambo 21:13 “Wotseka makutu ache polira waumphawi, nayenso adzalira koma 
osamvedwa.” 
 
Miyambo 28:27 “Wogawira aumphawi sadzasowa koma ophimba maso ache 
adzatembereredwa kwambiri.”  
 
Masalmo 41:1 “Wodala iye amene asamalira wosauka: tsiku la tsoka Yehova 
adzampulumutsa.”  
 
Miyambo 19:17 “Wochitira waumphawi chifundo abwereka Yehova; 
adzambwezera chokoma chachecho”  

 
Ngati amene Mulungu atikhulupirira, Iyeyo amayembekezera zambiri kwa ife, osati 
zithere kukuzikonda ai koma zikaonetsere chitsanzo cha Yesu, mkudzichepetsa 
anatumikira osaukitsitsa. Palibe maitanidwe akulu oposera awa. 
 
Mukufalitsa kwathu Kulima mu Njira ya Mulungu tiyenera kuzikika mu chifundo, 
kutakasika mu kumvera, kuupereka mwa chikondi. 
 
Tionetsetse kuti kutakasika kwathu kwachokera pansi pa mtima wa chifundo ndi 
osauka. 

6. Kusala Kudya Koyenera 
 
Lemba la madziko la Kulima mu Njira ya Mulungu ndi Yesaya 58. 
 

Yesaya 58:1-12 “ fuula zolimba, usalekerere, kweza mau ako ngati lipenga,  
ndikuwafotokozera anthu anga cholakwa chao, ndi banja la Yakobo machimo ao.  
Koma iwo andifuna ine tsiku ndi tsiku, ndi kukondwera kudziwa njira zanga;  
monga mtundu wa anthu odziwa kuchita chilungamo, osasiya chilangizo cha  
Mulungu wao, iwo andipempha ine zilangizo zolungama, nakondwerera  
kuyandikira kwa Mulungu. Amati bwanji ife tasala kudya, ndipo inu simuona? Ndi  
bwanji ife tavutitsa moyo wathu ndipo inu simusamalira? Taonani, tsiku la kusala  
kudya kwanu inu mupeza kukondwerera kwanu, ndi kutsendereza antchito anu  
onse. Taonani inu musala kudya kuti mukangane ndi kutsutsana ndi kukantha ndi  
nkhonya yoipa; inu simusala kudya tsiku la lero kuti mumveketse mau anu  
kumwamba. Kodi kusala kudya koteroko ndiko ndinakusankha? Tsiku la kuvutitsa  
munthu moyo wake? Kodi ndiko kuweramitsa mutu wake monga bango, ndikuyala  
chiguduli ndi phulusa pansi pake? Kodi uyesa kumeneko kusala kudya, ndi tsiku  
lovomerezeka kwa Yehova? Kodi kumeneku sikusala kudya kumene  
ndinakusankha: kumasula msinga za zoipa, ndi kumasula msinga zomanga goli 
ndi  kuleka otsenderezedwa amuke mfulu ndi kuti mutyole magoli onse? Kodi si 
ndiko kupatsa chakudya chako kwa anjala, ndi kuti ubwere nao kunyumba kwako a  
 umphawi otaika? Pakuona wamaliseche kuti umveke ndi kuti usadzibisire wekha  
 kwa a bale ako? Pomwepo kuunika kwako kudzawalitsa monga m’mawa, ndi  
kuchira kwako kudzaonekera msanga msanga; ndipo chilungamo chako  
chidzakutsogolera; ulemerero wa Yehova udzakhala ochinjiriza pambuyo pako.  
Pamenepo udzaitana ndipo Yehova adzayankha; udzafuula ndipo Iye adzati ndine  
pano. Ngati uchotsa pakati pa iwe goli, kukodolana moipa, ndi kulankhula moipa,  
ndipo ngati upereka kwa wa njala chimene moyo wako umakhumba, ndi  
kukhutitsa moyo wovutidwa, pomwepo kuunika kwako kudzauka mu m’dima,  
ndipo usiku wako udzakhala ngati usana; ndipo yehova adzakutsogolera posaleka,  
ndikukhutitsa moyo wako m’chirala, ndi kulimbitsa mafupa ako, ndipo udzafanana  
ndi munda wothirira madzi, ndi kasupe wa madzi amene madzi ake saphwa konse.  
Ndipo iwo amene adzakhala a iwe adzamanga malo a kale a bwinja;udzautsa  
madzi ako a mibadwo yambiri, udzatchedwa wokonza pogumuka, wakubwezera  
njira zakukhalamo.. 

 
Yesaya 58 wayamba ndi chidzudzulo chokhwima kwa anthu a Mulungu, monga 
m’mene akutchulira kuti nyumba ya Yakobo ndi anthu anga. Chidzudzulo ichi 
sichikupita kwa anthu amene sali a Mulungu ai, koma ku mpingo, iwo amene 
amatchulidwa ndi dzina lake. 
 
Mulungu akuonetsera chinyengo chawo pamene iwo amufunafuna tsiku ndi tsiku, 
pochita ntchito zachilungamo, osaiwala chilamulo chake, pofunsira zisankho 
zoyenera, kukondwera pokhala pakupezeka kwake, kudzichepetsa okha, kusala 
kudya, koma kuchita zinthu zonsezi ndi mtima odzikonda komanso osawaganizira 
anthu ena.  
 

1 Samueli 15:22 “ndipo Samueli anati, kodi Yehova akondwera ndi nsembe 
zopsereza ndi nsembe zophera, monga ndi kumvera mau a Yehova? Taonani, 
kumvera ndiko kokoma koposa nsembe, kutchera khutu koposa mafuta a nkhosa 
zamphongo.’” 
   

Mulungu amafuna kuti ife tidzimvera malamulo ake opereka - chilungamo, chifundo 
ndi kukhulupirika (Mateyu 23:23 - komanso amakhumba kuti ife tidzichita zinthu 
zimenezi tsiku ndi tsiku. 

Iye ali ndi kuthekera koona zonse zimene timapanga, zolinga zathu, maganizo athu, 
ndipo akapeza kuzikonda ndi kudzikweza mwa ife amatikana, komanso amatseka 
khutu lake ndikuchotsa ulemerero wake. Akhristu ambiri amaona ngati chifukwa choti 
ali mu chipangano chatsopano ndiye kuti sakuyenera kugwiritsa ntchito malemba 
ena amene amaletsa zakudzikweza monga Yesaya 58. komabe, Yesu anatipatsa ife 
chitsanzo choti tikayende mukudzichepetsa komanso kusadzikonda pamene 
anabwera pa dziko la pansi., kukhala mu chifaniziro cha munthu, kukuzidwa ngati 
mwana ndi tate wa dziko la pansi komanso kugwira ntchito ngati wopala matabwa. 
Pamene anayamba utumiki wake, Iye anapitiliza ndi kudzichepetsa, kutumikira 
osauka, osweka mtima, odwala, ozunzidwa komanso aziwanda. 
 
Pofalitsa uthenga wake, anati kwa ophunzira ake, “tsatani Ine”, kuwaphunzitsa ndi 
chitsanzo zimene akuyenera kuchita. Mwa zimene zinalembedwa, kucheza kwake 
ndi anthu olemera komanso otchuka zikuoneka kuti ndi anthuwa amene 
amamupeza, koma nthawi zonse tikuona kuti moyo wake unali pa anthu osauka. Iye 
anali munthu komanso Mulungu, koma chikhalire sanagwiritse ntchito mphamvu 
zimenezi pokhala munthu odzikonda ai, koma m’malo mwake Iye amasala kudya 
moyenera kuti akamasule, kuchotsa komanso kuphwanya magoli pa miyoyo ya 
anthu.  
 

Yesu anati pa Luka 4:18 “Mzimu wa Ambuye uli pa Ine, chifukwa chake Iye 
anandidzoza Ine ndiuze anthu osauka uthenga wabwino; Anandituma Ine kulalikira 
a m’nsinga mamasulidwe, ndi a khungu kuti apenyenso, kutulutsa ndi ufulu 
ophwanyika, kulalikira chaka chosankhika cha Ambuye.” 

 
Chimodzimodzinso Mulungu amakhumba kuti ife tikatumikire anthu osauka ndi mtima 
onse komanso mosadzikonda ai, monga anachitira Iye. 
 
Werengani Mateyu 25: 34-40 “pamene ndinali ndi njala munandipatsa chakudya…” 
 
Yesaya 58 ndi maitanidwe ku thupi la khristu kuti liyambepo kuchita ntchito zabwino, 
kusiya kunamizira ntchito kuti ndiimene imawapangitsa kuti asayende mu chiyero 
cha iwo eni. Yesu anati, nyamula mtanda wako ndipo unditsate. 
 
Werengani Yakobo 2:14-26, ntchito sizimatilungamitsa ai, koma timalungamitsidwa 
ndi chikhulupiriro chathu, koma ngati chikhulupiriro chathu chiri chopanda zintchito, 
pamenepo ndiye kuti tiribe chikhulupiriro cheni cheni. Chikhulupiriro chene cheni 
chikuyenera kuonetsa ntchito  zabwino monga tinalamuliridwira. Popanda chikondi 
komanso chifundo ndiye tiri ngati nguli yongopanga phokoso” (1 Akorinto 13) 
komanso zikho zimene ziri zoyera kunja koma mkati mwake monyansa” (Mateyu 
23:26). Chikhulupiriro chopanda ntchito ndichakufa komanso sichikhulupiriro ai. 
 
Mulungu akuvumbulutsa kusala kudya koyenera pa vesi ya 6- kumasula, kuchotsa 
komanso kuphwanya goli lirilonse. 
 
Kodi goli ndi chiyani? 
 
Goli ndi chinthu chimene chiri cholemera koma chopangidwa ndi mitengo chimene 
amagwiritsa ntchito pomangira zinyama pamodzi maka maka ng’ombe zamphongo 
zokoka ngolo komanso zolima. Kenako amakola zinthu monga ngolo, makasu olimira 

ndipo zinthu zimenezi zimayenda ndi mphamvu pamene nyamazi zikukoka. 
Chitsanzo chaonetsedwa m’musimu. 
 

 
 

                                                                                                            [19] 
 
Lamulo limene liri pa Yesaya 58, limene likulakhula zomasula, kuchotsa komanso 
kuphwanya goli liri m’magawo atatu ndipo silingathe kuchitika kamodzi.  

1) Choyamba umayenera kumasula zingwe, zimene zimamanga ng’ombe ku goli 
komanso goli ku chinthu chimene ng’ombe zikukoka. Zingwe zimenezi ndi 
zimene zimapangitsa kuti ng’ombe zimangike ku goli komanso ku chinthu 
chimene chikukokedwa ndipo izi sizinajambulidwe muchithunzi chimene chiri 
m’mwambachi. Izi zimalola kuti ng’ombezi zikhaleko ndi danga loti zidzitha 
kupuma komanso mpata okuti zidzitha kuyenda momasuka popanda 
kukhudza chinthu chimene zikukoka. Kumasulaku sikuti kumabweretsa ufulu 
ai koma ufulu umakhala utayamba kuyandikira. 

2) Kenako mumamasula ndi kuchotsa goli nkhosi mwa ng’ombe pokoka chinthu 
chooneka ngati U koma chamtengo chimene chimakhala nkhosi chimene 
ng’ombe zimakoka molimbana nacho.  

3) Kenako mumalimphwanya, kuonetsetsa kuti lisavekedwenso kawiri.  
 
Pa za kumangidwa ndi uchimo komanso zingwe za goli zikulowererana kuti zioneke 
kuti ndizofanana mu gawo iri.  
 
Ndiye ife ngati anthu a Mulungu tingamasule bwanji, komanso tingachotse bwanji, 
ndi kuphwanya goli ndi kulola ozunzidwa kuti amasulidwe? 
 

1) Gawanani mkate wanu ndi anjala 
2) Apatseni malo ogona iwo amene alibe malo 
3) Vekani amaliseche 
4) Masatembenukire kutseli pamene anzanu ali m’mavuto 
5) Lekani kuloza zala anzanu 
6) Lekani kuyankhula zoipa 
7) Ziperekeni nokha kwa anjala 
8) Khutitsani zokhumba za ozunzika  

 
Kusala koyenera kwa Mulungu kwa ife, anthu ake amene timatchulidwa ndi dzina 
lake, nyumba ya Yakobo, ndi kuona omangidwa akumasulidwa. Muphunziro la 

m’buyomu, “Choona cheni cheni cha mavuto”, tinayankhulapo mochuluka 
zokhudzana ndi uphwawi umene uli mudziko lathu. Goli komanso chinthu 
chokokacho chimakhala cholemera kwambiri kuti munthu athe kukhalamo komanso 
kuchipirira. Chimakhalanso cholemera kwambiri komanso chimapangitsa munthu kuti 
asamve bwino pokoka zinthu zina, komanso kupitirira apo, munthu samakhala pa 
ufulu ai. Izi ziri chimodzimodzinso umphawi, umakhala olemera kuti munthu 
akhalemo, pamakhala povuta kuti munthu athe kupanga china chake komanso 
zimaoneka zovuta kuti munthu atulukemo. 
 
Goli limeneri poyambirira ndi goli la uzimu ndipo tikuyenera kutsimikizika mtima 
komanso kuzindikira ichi ngati tikufunadi kubweretsa chiombolo kwa iwo amene ali 
omangidwa. Pamene Yesu anayankhula kuti anabwera kudzatipatsa moyo ndipo 
moyo ochuluka (Yohane 10:10), Iye anali ndi mtima wa cholinga cha Atate wake 
okwaniritsa kusala kudya koyenera. 
  

Agalatiya 5:1 “khristu anatisandutsa mfulu kuti tikhale mfulu;” 
 
Ife pamene tibwera kwa Iye, timalandiranso goli, koma mosiyana ndi goli la oipayo, 
goli iri limakhala lophweka komanso lopepuka. Goli limene timatenga ndi goli lake 
osati lathu ai. Iye anayenda kale mayendedwe a pansi pa goliro komanso anatenga 
temberero m’malo mwathu, kuti ife tikathe kuyenda mu ufulu umene umabwera 
chifukwa cha chigonjetso chake. 
 

Mateyu 11:28-30 “Idzani kuno kwa Ine, nonsenu akulema ndi akuthodwa, ndipo Ine 
ndidzakupumulitsani inu, senzani goli langa, ndipo phunzirani kwa Ine, chifukwa 
ndiri ofatsa ndi odzichepetsa mtima, ndipo mudzapeza mpumulo wa miyoyo yanu, 
pakuti goli langa liri lofewa, ndi katundu wanga ali wopepuka." 

 
Kuti ife tikathe kuvala goli la Yesu, poyamba tikuyenera kuti goli la uchimo ndi imfa 
lichotsedwe nkhosi mwathu. Timapanga izi mwa uzimu powatsogolera anthu 
kukulapa zochimwa zao komanso kuvomereza kenako, mwachikhulupiriro, 
kuwalandiritsa Yesu ngati Ambuye ndi mpulumutsi wa miyoyo yawo. Ndi mphatso 
yodabwitsa ya chipulumutsoyi, ife timakhala ndi kuthekera kotchedwa ana a Mulungu 
komanso maina athu amalembedwa m’buku la moyo. Mwai wa mtundu wanji 
umenewu!!! 
 
Yesu amatchedwa mwala wa pangodya ndipo chipulumutso ndiye kuika kwa mwala 
wa pangodya mu kachisi wa m’moyo wathu. Ndi mwala wa pangodya umenewu 
m’moyo wathu, tingathe kumanga miyoyo yathu kukhala kachisi woyenera dzina 
lake, ndi gawo lina liri lonse la moyo wathu lomangidwa mozungulira Iye. Tikuyenera 
kuyamba pachiyambi, ndi chiyambi, Yesu muomboli wathu wamphamvu komanso 
chiyembekezo chathu. Ngati sitimanga pa Iye ndiye kuti  kugwira ntchito kwathu 
kukhala chabe. Ife sitingathe kumukana Iye. M’malo mwake tikuyenera kumuzindikira 
Iye mu njira zathu zonse, m’mau athu komanso mzimene timachita. Ichi ndi chifukwa 
chake malimidwe awa timawatchula kuti Kulima mu Njira ya Mulungu. Uwu ndi 
uthenga wa Mulungu osachititsa manyanzi ku mbali ya ulimi. 
 
Taganizani, mu Afrika m’modzi pa anthu atatu ena aliwonse amakhala osowa 
zakudya. Ngakhale titatenga chuma chathu chonse kuchiika pamodzi komabe 
sitikanatha kuchotsa goli pa osauka monga tinalamuliridwa. Ngati tiribe chuma 



29  

chokwanira choti tingathe kumanga mabwinja osweka komanso ndikuzutsa zipupa 
zakale, ndiye tingakwaniritse bwanji kusala koyenera? 
 
Pamene tiphunzitsa komanso kufalitsa uthenga wakulima mu njira ya Mulungu 
timakhala tikuwapatsa zida anthu osauka kuti atenge ulamuliro umene Mulungu 
anawapatsa pa miyoyo yawo komanso pa minda yawo. Ife sitingathe kukwaniritsa 
zosowa za munthu wina aliyense payekha payekha ai, koma tingathe kuwaphunzitsa 
osauka kuti akathe kudzipezera zosowa zao pa iwo okha. Maphunziro amenewa 
amabweretsa ufulu umene mphatso ina iriyonse komanso thandizo lina liri lonse 
silikanatha kubweretsa, uku ndikuwapatsa mphamvu athu osauka kuti akathe 
kudziimirira pa okha. 
 
Upangiri kapena luso loyang’anira paokha ziribe maziko eni eni, inde zingathe 
kuchotsa goli mwa nthawi yochepa koma ndi kupyolera mu Mau a Mulungu komanso 
kudzoza kumene kumaphwanya magoli komanso kumasula omangidwa. 
Ndikupemphani kuti mukawerenge momvetsa bwino mfungulo za mu Baibulo kuti 
zikathe kulembedwa m’mitima yanu, komanso kuti mukachite ndi kuphunzitsa 
moyenera. 
 
Malonjezano  
Ngakhale Yehova akufuna ife kuti tiwatumikire osauka ndi mtima wathu onse 
komanso mosadzikonda, Iye wabyala malamulowa ndi malonjezo odabwitsa kwa iwo 
amene achita izi. Zikanakhala zopanda pake kuti ife tipatsidwe zinthu ndi cholinga 
chokuti tikachite mosadzikonda, koma Mulungu wasankha kuti atidalitse ndi 
zochuluka ngati tidzachita mosadzikonda. Pamene utumikira osauka palibe phindu 
lina liri lonse limene ungapeze chifukwa osauka alibe china chiri chonse chimene 
angathe kukubwezera nacho. Njira yokhayo imene ungathe kudalitsidwira pochita 
ntchito zimenezi ndi pamene Mulungu waona mtima wako ndikupeza kuti mulibe 
kampeni kumphasa. 
 
Kodi ndi malonjezano ati amene amabwera pamene munthu wakwaniritsa kusala 
koyenera kumene Mulungu wakusankha? 
 

1) Kuunika kwako kudzatumphuka ngati m’banda kucha 
2) Machiritso ako adzabwera mwachangu 
3) Chilungamo chako chidzapita patsogolo pako 
4) Ulemerero wa Yehova udzakhala wochinjiriza pambuyo pako 
5) Ukadzaitana, Yehova adzakuyankha 
6) Kuunika kwako kudzadzuka mum’dima 
7) Usiku wako udzasanduka masana 
8) Yehova adzapitilira kukutsogolera 
9) Adzakhutitsa moyo wako m’malo a chilala 
10) Adzapereka mphamvu ku mafupa ako 
11) Udzakhala ngati munda wothiriridwa bwino  
12) Udzakhala ngati kasupe amene madzi ake saphwa 
13) Udzamanga mabwinja akale 
14) Udzadzutsa zipupa zakale 
15) Udzatchedwa okonza pogumuka 
16) Udzatchedwa wakubwezera njira za kukhalamo 

Malonjezano awa ndi a anthu a Mulungu amene amakwaniritsa zochitika mu 
malonjezowo. Muyang’ane m’mipingo lero, mupeza odwala, ofooka, okhumudwa, 
ovutika ndi chiyero, ovuta kumvera Mulungu, osokonezedwa, osakhutitsidwa 
komanso amene akusowa kanthu. Ndi yankho lanji limene tingalipereke kwa anthu a 
Mulungu amenewa? Yankho lake ndilophweka kwambiri, kwaniritsani lamulo la pa 
Yesaya 58. malonjezo a Mulungu amakhala a io amene akukhulupirira. 
 
Pamene tiganizira osauka monga talangiziridwa, timachotsa malingaliro athu 
poziganizira za ife tokha ndipo timayamba kumupatsa Mulungu chikondi 
chosalephera, chifundo komanso chisoni. Timayamba kuyenda mwakusadzikonda. 
Pakuchita zinthu zimene ife sitiyenera kupindulapo, Mulungu amaona 
kumupembedza kwathu pokwaniritsa lamulo limene ananena kuti tikondane wina ndi 
mzake monga Iye anatikondanso ife. Iye amayamba kuona chikhalidwe chimene chiri 
mwa ife ndipo tikamayenda monga Iye anayendera amayamba kulamula m’dalitso pa 
ife. 
 
Zimatengera kudzipereka, komanso kutsimikizika mtima kuti munthu ayende 
m’magawo atatu aja, kumasula,kuchotsa, komanso kuphwanya goli pa miyoyo ya 
anthu osauka. Ndipo phunziro limeneri lapitirizidwa mu phunziro la “Kufalita uthenga”  
 
Kuchokera mu kusintha kwa mtima mwa Yesu, kenako kusintha kwa maganizidwe 
kumabwera mu kuyang’anira kwa bwino kenako ntchito yeni yeni pakuombola minda.   

7. Ulimi mu ufumu wa Mulungu 
 
Chinthu chodabwitsa ndi Kulima mu Njira ya Mulungu ndichokuti, kulimaku ndi njira 
yeniyeni yothandidzira anthu komanso kusala koyenera kwa Mulungu mu nkhani za 
ulimi. Kumapangitsa kuti uthenga wabwino ulalikidwe mwaphumphu osati ndi mau 
okha ai koma powachita m’moyo. 
 
Nthawi zambiri anthu amayankhula kuti mpingo wa ku Afrika ndi wautali kwambiri 
koma okuya pang’ono. Kutalika kwambiri kumatanthauza kuchuluka kwa anthu 
amene ali opulumutsidwa ndipo kuya pang’ono kumatanthauza kuchita mochepa 
zimene mau akuyankhula m’moyo. Izi zikutanthauza kuti uthenga wabwino wa 
chipulumutso walalikidwa mopikisana ndi uthenga wabwino wa mu ufumu.  
 

Mateyu 24:14 “ndipo uthenga uwu wabwino wa ufumu udzalalikidwa pa dziko lonse 
la pansi, ukhale umboni kwa anthu a mitundu yonse; ndipo pomwepo chidzafika 
chimariziro” 

 
Ife talamulidwa kulalikira komanso kutsogolera mu ufumu wa Mulungu komanso 
kupanga ophunzira “oona” powaphunzitsa iwo kusunga zonse zimene Iye 
anatilamulira ife kuchita. Uthenga wabwino wa chipulumutso ndiye pamene pali 
poyambira-kulandira mbeu yopanda chivundi. Mbeu ngati singamera ndi kukula 
ndiye kuti idzakhalabe mbeu. Ichi ndi chifukwa chake uthenga wabwino 
wachipulumutso sunakhale okwaniritsidwa mwa lonjezo la moyo wosatha. Iwo 
udakalibe mbeu. Tangoganizani, Afrika likanakhala dziko lodalitsika bwanji 
ukanakhala kuti uthenga wabwino waphunzitsidwa komanso ndi kukhadzikitsa 
chophunzitsidwacho. 
 

Mateyu 11:29 “senzani goli langa ndipo phunzirani kwa Ine.”  
 
Kungosenza goli kokha sikutanthauza kuti nthaka yanu idzalimidwa ndi kubereka 
zochuluka ai. Tikuyenera kuphunzira njira zake komanso kusinthika m’maganizo 
athu. Chimodzimodzinso kulandira Yesu, kumapangitsa kuti tikhale ndi moyo 
wosatha koma lonjezo la zochuluka limangokhala lonjezo basi. Ife tikangokwanitsa 
zofuna zake, poyenda mu njira yake, Iye amamasula lonjezo la madalitso ake kwa 
ife. 
 
Ufumu wa Mulungu uli monga chotupitsa mumkate, chimene chimatupitsa 
zonse.(Mateyu 13:33). Yesu akufuna kuti ufumu wa Mulungu uvumbulutsidwe mu 
chotupitsa chonse cha m’moyo wathu. Ufumu wa Mulungu siwalamulungu lokha ai. 
Koma ndi moyo wa tsiku ndi tsiku ku mpingo, ku nyumba, ku ntchito, ndi okondedwa 
athu, a pabanja athu komanso ndi abwenzi komanso makamaka mu ulimi wathu. 
 
Ufumu wa Mulungu uli monga ka mbeu ka mpiru kamene ndi kakang’ono kwambiri, 
koma kamakula ndikusandulika mtengo waukulu m’munda. Yesu akufuna akhuze 
mbali ina iriyonse ya munda wa thupi lanu. 
 
Ufumu wa Mulungu uli monga munthu amene atapeza chuma m’munda anapita 
kukagulitsa zonse zimene anali nazo ndi cholinga choti akagule mundawo. Yesu 
akufuna kuona ife titasiya zonse zimene timadziona ngati za phindu, ndicholinga 
chokuti tikagule munda wake umene ulibe chuma chaphindu. Chuma ichi, dziko 

lapansi silingathe kufanizira ndipo chidzakhutitsa zokhumba zathu ngakhale mu 
dziko lachilala. 
 
Ufumu wa Mulungu ukuyenera kukhala mbali zonse za mayendetsedwe monga ku 
ulimi, maphunziro, za umoyo, ku bizinesi, ku boma, mu luso, za sayansi, mu kufalitsa 
nkhani komanso mu utumiki. Anthu 80 pa anthu 100 ena aliwonse mu Afrika ndi 
alimi. Uthenga wa mu ufumu ukuyenera kupititsidwa patsogolo mu nyengo imeneyi 
imene Mulungu akukhazikitsa ufumu wake pansi pano monga kumwamba. Yesu 
akuyenera kukhala nkhalapakati wa chiri chonse chimene dzanja lathu lidzakhudza 
ngati mbuye wa moyo wathu. Kwa nthawi yaitali mpingo wakhala usakuchitapo 
kanthu potengapo mbali mu zochitika zina za mu ufumu wa Mulungu koma wakhala 
ukuyang’ana “ntchito za a levi basi” ndikumati zinazo ndizachiwiri pamaso pa 
Mulungu. Izi zimatchulidwa kuti zopatulika-zadziko kapenanso za ansembe ndi 
machitidwe a anthu. 
 
Pamene Yesu anamwalira, kusiyana kumeneku kunathetsedwa, izi zinaoneka 
pamene chinsalu cha mu kachisi chinang’ambika kuchokera kumwamba mpakana 
pansi. M’maso mwa Mulungu, ife tiri ndi wansembe wamkulu m’modzi basi, Yesu, 
amene mtundu wa anthu unamupereka nsembe yamuyaya chifukwa cha machimo a 
dziko la pansi. Ndipo nsembe imeneyi imapangitsa anthu kuti afike ku malo opatulika 
ngati ansembe komanso fuko loyera mtima. Palipano palibe kulekanitsidwa ndi 
Mulungu chifukwa Iye amatitchula ife ana ake. Palibe munthu amene angatenge 
uchimo wa munthu nzake ai. 
 
Iwo amene ali mu utumiki sikuti ali m’maudindo akulu kuposera iwo amene 
amawatumikira ai, komanso ntchito zao sikuti ziposa ena amene akugwira mbali zina 
ai. Ndi udindo wa thupi la khristu kuti ligonjetse ndikulanda dziko chifukwa cha 
Mfumu ndi Ufumu wake. 
 
Choncho anthu ochepa mu thupi la khristu achigwira ichi kuti Mulungu watipatsa 
kuthekera kuti tikawatumikire anthu osauka makamaka ku mbali ya ulimi. Ife 
tikuyenera kumakhala ochita zinthu za mu ufumu komanso okonda anthu osauka, 
amenenso Mulungu amawakonda kwambiri, ndi cholinga choti tikamasule, kuchotsa 
komanso kuphwanya goli. Tikuyenera kumawaphunzitsa anthu osauka momveka 
bwino m’mene angalimire mbeu kuti miyoyo yawo isinthike kupyolera kuchita zinthu 
mu Njira yake. 
 
Mukaganiza za maziko komanso kukhudza kwakukulu kumeme mpingo uli nako pa 
dziko lonse la pansi kuti ukathe kubweretsa cholinga cha Mulungu, ndi chinthu 
chosangalatsa kwambiri kuzindikira kuti Yehova waika mpingo wake pa malo a bwino 
mu nthawi ino, kuti umasule ufumu wake. Mpingo ungathe kuphunzitsa upangiri wa 
ulimi wa u Mulungu ndicholinga chodyetsa nkhosa zake, kudzipezera okha zofuna 
zake komanso kukulitsa ufumu wa Mulungu ndikuupititsa patsogolo. 
 
Kulima mu njira ya Mulungu si upangiri okha ai, koma ndi chida champhamvu 
kwambiri chimene chiri ndi mayankho ku moyo komanso ku ulimi. Umu ndi m’mene 
anthu angathe kuthandiziridwa polola ufumu wa Mulungu kulowa ku za malimidwe. 
 
Kulima mu Njira ya Mulungu kunagawidwa m’magawo atatu, gawo la Uzimu, 
Upangiri, ndi Kuyang’anira. Gawo la Uzimu limayankhula mwachindunji pa mphata la 

vuto komanso limabvumbulutsa choona cha m’Baibulo kuti ndi chifukwa ninji dziko liri 
mu temberero komanso chifukwa ninji osauka amangidwa ndi goli la umphawi. Gawo 
la Upangiri limaonetsa zochitika zeni zeni mu Njira ya Mulungu kuti chiombolo cha 
nthaka chikabwere. Gawo la Kuyang’anira limakamba za miyambo ya chikhalidwe 
ina komanso mphamvu zimene zamanga anthu m’maganizo ao, komanso kuwauza 
anthu osauka njira zimene angapezere phindu.  
 
 

 
Chithuzi chimenechi chikuonetsa ubale komanso kulowana kwa uzimu, kuyang’anira komanso upangiri mu 

nkhani ya Kulima mu Njira ya Mulungu  
 
Kulima mu Njira ya Mulungu kukanangokhala upangiri okha ndiye kuti 
sikukanaimirira Ufumu wa Mulungu. Ufumu wa Mulungu ndi phasulo latunthu, monga 
chotupitsa mumkate chimene chimayenderera mbali zonse za moyo wathu, ku 
mzimu, moyo, ndi thupi. Kulima mu Njira ya Mulungu kumaimirira zida za ufumu za 
ulimi zimene zimabweretsa kumasuka pa anthu osauka kuchokera ku goli la 
umphawi ku mbali zonse za moyo. 
 
Chikhumbo cha Mulungu ndikufuna kuona alimi amene amamukonda Iye ndi mtima 
wawo onse, malingaliro ao onse komanso ndi mphamvu zao zonse. Kugonjera 
kumeneko komanso kumuzindikira kumeneku kudzapangitsa ufumu wa Mulungu kuti 
udze pa mudzi umenewo monga kumwamba. Kulalikira uthenga wa ufumu uwu kwa 
osauka komanso kuubweretsa ku cheni cheni kudzawapangitsa kuti amasukiretu ku 
goli limene iwo amangidwa nao komanso kuwapatsa mwai osauka kuti atukuke, 
komanso apite patsogolo kuti akwaniritse kuthekera kumene Mulungu anawapatsa.

Kuyang’anira Upangiri 

Uzimu 

8. Mfungulo zisanu ndi imodzi za mu Baibulo 
 

Chiyambi 
 
Mu phunziro iri, tiphunzira mozama za mfungulo za mu Baibulo, zimene zititsogolere 
ku zinsinsi zauzimu zimeme zikupangitsa kuti dziko la Afrika likhale lomangidwa ndi 
goli la umphawi komanso kutulukira mayankho a Mulungu a m’mene tingaphwanyire 
goli limeneri. Monga m’mene Kulima mu Njira ya Mulungu kunavumbulutsidwa kwa 
Brian Oldreive zaka zingapo zapitazo, ino ndi nthawi yoti tikaonetsere poyera choona 
cha mau a Mulungu, kuti tikamasule, kuchotsa ndi kuphwanya goli la umphawi pakati 
pa anthu osauka. Mau a Mulungu ndiwo ulamuliro weni weni pa choona chimene 
timakhalira ndi moyo komanso kutembenukira pa mau ake kumabweretsa 
mavumbulutso komanso kuwalitsa maso kumene kumationetsera kuti goli limeneri 
ndi la uzimu. Ngati tidzangogwiritsa ntchito luso komanso upangiri, ife sitidzakhala 
ndi kuthekera kowaombola anthu osauka. 
 
Mwatsoka choona sichimene anthu amafuna kumva nthawi zambiri.  
 

Yohane 10:10 “Yesu anati ‘sikudza mbala koma kuti ikabe, kupha ndi 
kuononga;Ine ndadza kuti akakhale nawo moyo, ndi moyo wochuruka.””“ 

 
Pali maufumu awiri pa dziko la pansi, ufumu wa Mulungu ndi ufumu wa m’dierekezi. 
 
Anthu ambiri amene amakhala kunsi kwa chipululu cha Sahara angathe kuyankhula 
kuti ndi a khristu, koma ambiri mwa iwo ali mu gulu losowa zakudya nthupi. 
 
Ndi chifukwa ninji maiko amene ali a chikhristu komanso amene ali ndi chuma 
chochuluka ali pa umphawi wadzaoneni? sizikuonetsa malonjezano a Mulungu 
amene ananena kuti mudzakhala ndi moyo ndipo moyo ochuluka. 
 
Njira za satana zimatsutsana ndi njira za Mulungu. Ife ngati sitili mbali ya Mulungu 
ndiye kuti tikutsutsana naye komanso zipatso zimene tidzaonetse zidzakhala za 
satana. Mau a Mulungu samasintha komanso malonjezano ake ali chimodzimodzi. 
Ngati timulandira Yesu mumtima mwathu ndikukhala mwa Iye, amatipatsa ife moyo 
wochuluka, koma ngati sichoncho ndiye kuti timakhala pansi pa ulamuliro wa satana 
ndi ziwanda zake. 
 
Mulungu amadziwa mkati mwa mtima wa munthu, zolinga zake, njira zake, milungu 
yake komanso mafano ake. 
 

Hoseya 4:1-3 “Popeza palibe choonadi, kapena chifundo, kapena kudziwa 
Mulungu m’dziko, koma kulumbira, ndi kunama, ndi kupha, ndi kuba, ndikuchita 
chigololo; aboola,ndi mwazi ukhudzana nao mwazi, chifukwa chake dziko 
lidzachita chisoni;” 
 
Masalimo 107:33,34 “Asanduliza mitsinje ikhale chipululu, ndi akasupe a madzi 
akhale nthaka youma; Dziko la zipatso likhale lakhulo, chifukwa cha choipa cha 
iwo okhalamo.” 
 
Yeremiya 23:10b “Pakuti chifukwa cha temberero dziko lilira.” 

Izi ndiye mfungulo zisanu ndi imodzi za mu Baibulo: 
1) Zindikira Mulungu ndipo Mulungu yekha basi 
2) Lingalira njira zako 
3) Kumvetsetsa kuti Mulungu ndi okwanira mu zonse 
4) Zimene umafesa ndi zimene umakolola 
5) Bweretsani chakhumi ndi chopereka kwa Mulungu 
6) Kuima pa Mau a Mulungu 
 
Mfungulo ina iriyonse payokha payokha yatambasulidwa bwino lomwe komanso 
kuonetsera kuti vuto labwera bwanji kenako kupeza yankho lake la mu Baibulo. 
Chonde mvetsetsani bwino pamene mukulingalira mau ake.   

8.1   Zindikirani Mulungu ndipo Mulungu yekha basi  
 
Pamayambiriro a maphunziro awa, mavuto a mu Afrika tinawaona ndi zinthu zina 
zodandaulitsa kwambiri. Tinaona kuti maiko ambiri a kunsi kwa chipululu cha Sahara 
ndi amene ali ndi mavuto akusowa zakudya zochuluka komanso ndi zomvetsa 
manyazi chifukwa maiko ambiri mwa maiko amenewa amadzitchula kuti ndi a 
chikhristu.  
 

 
(20) 

 
Mapu ali m’mwambamu akuonetsera zazipembezo za dziko lapansi ndiye titati 
tiwaike mapu amenewa pa mapu aja a kusowa zakudya kwa anthu, tidzapeza kuti 
ndi maiko okhawo amene ali kunsi kwa chipululu cha sahara amene sakuonetsera 
zimene Mulungu analonjeza. 
 
Njira za satana zikutsutsana ndi njira za Mulungu. Ife ngati sitiri mbali ya Mulungu 
ndiye kuti tikutsutsana naye ndipo tidzabereka zipatso za mu ufumu wa satana. Mau 
a Mulungu samasintha ndipo chimodzimodzinso malonjezano ake. Ife pamene 
tamulandira Iye ndi kukhala mwa iye, Iye amatipatsa moyo ndipo moyo wochuluka. 
Munthu angathe kusiyanitsa pakati pa ichi ndi chimene mapu osonyeza kusowa 
zakudya aja akuonetsa. Chopatsa chidwi kwambiri nachi, mapu ambiri amene 
amaonetsa zipembezo za dziko la pansi amaonetsa “zipembezo zosakanikirana” 
kunsi kwa chipululu cha sahara, monga chikhristu, chisilamu komanso chipembezo 
chamakolo m’maiko amenewa. Kusiyana kumeneku mwina kungathe kukhala koona, 
chifukwa kafukufuku amene amapangidwa ndi magulu a akhristu amaonetsa kuti 
chikhristu ndi chimene chiri pamwamba, kafukufuku wa chisilamu nayenso 
amaonetsa kuti chisilamu ndi chimene chiri pamwamba, naonso a chipembezo cha 
makolo amaonetsa kuti chipembezo chawocho ndi chimene chiri pamwamba. Izi 
zikuonetseratu kuti zikhulupiriro za kafukufuku zimenezi ndi zabodza ndipo 
zimangochitika kuti anthu asangalatse anthu ena. 

Mwatsoka Mulungu sali monga magulu akafukufuku amenewa ai. Iye amadziwa 
mkati mwa mtima wa munthu, zolinga zake, njira zake, komanso zimene iye 
amapembedza. Mulungu sanyozeka ai. 
 

Luka 4:8 “Yesu anayankha nati, kwalembedwa, udzilambira Yehova Mulungu wako 
ndi kumutumikira Iye yekha basi.'" 

 
Anthu aku Afrika ali ndi zikhulupiriro zochuluka za ufiti komanso kupembedza mizimu 
ya makolo awo. Asing’anga komanso amaula amapezeka m’midzi yambiri ndipo 
anthu ochuluka amapita kumakafunsira kwa iwo mu zinthu zambiri, monga 
pakubadwa mwana, pamatenda, mwana akafika pa msinkhu wa chisodzera, pa 
m’dulidwe, pazinamwali, pamaukwati komanso ndi pamaliro. Asing’angawanso 
amatengedwa ndikubweretsedwa kuti apempherere nthaka kuti ibereke zochuluka. 
Apa amapanga zizindikiro zosiyanasiyana monga kupereka nsembe nkhuku, kuwaza 
mwazi wa nyama, kumwaza mafupa, kuika zinthumwa komanso zigaza m’makona. 
M’malo ambiri muli malo osiyanasiyana m’mene ng’anga zimagwirira ntchito zawo, 
ndipo malo amenewa amakhala opatulika. Apa anthu amanyamula nsembe za 
zakudya m’miphika ndicholinga choti akasangalatse mizimu ya makolo awo. 
 
Kupembeza mizimu ya makolo ndi pamene munthu alambira mizimu ya omwalira 
popereka nsembe komanso kuchita miyambo ina monga malumbiro. Kulambira uku 
sikumachitika chifukwa cha chikondi ai koma chifukwa cha mantha komanso 
kuopsezedwa. Kupezeka pamisonkhano ina monga pa maliro zimachitika chifukwa 
cha mantha kuti ngati supita ndiye kuti udzakanthidwa ndi mizimu. 
 
Nthawi zambiri mipingo imalola komanso kumangoyang’ana zinthu ngati zimenezi, 
ndikumati ndi chikhalidwe. Ichi ndi chifukwa chimodzi chimene chikupangitsa kuti 
mpingo wa ku Afrika ukhale mu umphawi osasimbika komanso kuyenda mu 
temberero, popanda moyo wochuluka umene Yesu analonjeza. Baibulo likunena 
momveka bwino kuti kupita kwa asing’anga komanso kulemekeza mizimu ya anthu 
okufa ndi ufiti komanso kulambira ziwanda. Ngakhale ana a Israyeli nawonso nthawi 
zambiri amachimwa pochita izi ndipo Mulungu amawalanga ndi chiweruzo chake.  
 

Yesaya 8:19-22 “ndipo pamene iwo adzati kwa iwe, funa kwa olaula ndi 
obwebweta, amene alira pyepye, nang’ung’udza; kodi anthu sadzafuna kwa 
Mulungu wawo? Chifukwa cha amoyo, kodi adzafuna kwa akufa? Kuchilamulo ndi 
kuumboni! Ngati iwo sanena malinga ndi mau awa, ndithu sadzaona 
m’bandakucha. Ndipo iwo adzapitirira ovutidwa ndi anjala, ndipo padzakhala kuti 
pokhala ndi njala iwo adzadziputa okha, ndi kutemberera mfumu yawo, ndi 
Mulungu wao, ndikugadamira nkhope zao kumwamba;nadzayang’ana pa dziko, 
koma taonani, nkhawa ndi m’dima, kuziya kwa nsautso; ndi m’dima oti bi 
udzaingitsidwa.” 

 
Matemberero pa iwo amene amachita zinthu izi ndi ochuluka ndithu; kusowa kwa 
zakudya nthupi, njala, kukhala m’moyo wamavuto komanso mum’dima, kukhumudwa 
komanso mantha. Tikaona zinthu izi ndi maso m’midzi, tidziwe kuti Mulungu 
wachotsa nkono wake wa madalitso ndipo temberero limene limabwera chifukwa cha 
ulamuliro wa satana lakhazikika.  
 

Levitiko 19:31 “Musamatembenukira kwa obwebweta kapena anyanga 
musawafuna ndikudetsedwa nao, Ine ndine Yehova Mulungu wanu.” 

Deuteronomo 18:10 “Asapezeke mwa inu munthu wakupitiriza mwana wake wa 
mwamuna kapena mwana wake wamkazi ku moto wa ula, wosamalira mitambo, 
kapena wosamalira kulira kwa mbalame kapena wa nyanga.” 

 
Mu chaka cha 2003, Linda Plonk amene anali mzimayi wa ku Holland 
anasokonekera ku phiri la Mulanje ku Malawi. Anthu anayesetsa kwa masabata 
angapo akumufufudza ndi ndege za helikopitala komanso agalu onunkhiza koma 
thupi lake silinapezeke ai. Anthu ozungulira malo amenewo amayankhula molingana 
ndi zikhulupiriro zao kuti chifukwa sanapereke nsembe mizimu inakwiya.  
 
Ku Mozambique kuli phiri lina limene anthu amaliopa kwambiri, kotero kuti anthu 
amalephera ndi kuliyang’ana komwe chifukwa cha zinthu zoopsa zimene zimachitika 
kumeneko. Pambali popereka nsembe zakudya, anthunso amaperekedwa nsembe 
ndipo ana ndi amene amakhala pa chiopsezo chachikulu pa nkhani imeneyi. Akulu 
akulu nthawi zambiri amati mizimu yamakolo yawaonekera ngati kuti amagogoda 
pakhomo ndipo ana pokhala osachimwa akuyenera kugwiritsidwa ntchito kuti 
akayankhe ku khomoko popita ku malo opatulika ndi kukapereka nsembe. Mizimu ya 
makolo iyi sikuti ndi kanthu ai koma ziwanda basi zimene zimanamizira ngati abale 
omwalira ndipo asing’anga amagwiritsa ntchito zimenezi pofuna kupititsa patsogolo 
bizinesi yawo. 
 

Deuteronomo 5:7,8 “Usakhale nayo milungu ina koma ine ndekha, usadzipangire 
iwe wekha fano losema, kapena chifaniziro chiri chonse cha zinthu za m’thambo la 
kumwamba, kapena za dziko la pansi, kapena za m’madzi a pansi pa dziko, 
usazipembedzere izo, usazitumikire izo,chifukwa Ine Yehova Mulungu wako ndi 
Mulungu wansanje, wakulanga ana chifukwa cha atate awo kufikira ku m’badwo 
wachitatu ndi wachinayi wa iwo amene akudana ndi Ine, ndikuchitira chifundo 
anthu zikwi a iwo amene akondana ndi Ine nasunga malamulo anga.” 

 
Mateyu 6:24 “Palibe munthu akhonza kukhala kapolo wa ambuye awiri;pakuti 
mwina adzakonda wina ndi kudana ndi wina, komanso angathe kugonjera wina 
nanyoza wina.”  

 
Kodi kuunika kumayanjana ndi m’dima? 
 

Masalmo 24:3 “Adzakwera ndani m’phiri ya Yehova? nadzaima malo ache oyera 
ndani? Woyera m’manja ndi oona mtima ndiye, iye amene sanakweza moyo wake 
kutsata zachabe, ndipo salumbira monyenga” 

 
 
Mayankho:  
Pali Mulungu m’modzi yekha oona ndipo timabwera kwa Iye kudzera mwa mwana 
wake Yesu mKhristu amene anatifera pamtanda kuti tikakhale ndi mphatso yaulere 
ya moyo wosatha. Ife sitikhalanso a dziko la pansi ai koma tinatengedwa kulowa mu 
banja lake komanso tiri nao mwai omudziwa Mulungu ngati Atate wathu. 
 

Yohane 14:6 “Yesu ananena naye, Ine ndi njira, choonadi ndi moyo ndipo palibe 
akhoza kubwera kwa Atate osadzera mwa Ine.” 
 
Yoswa 24:14 “ndipo tsopano, opani Yehova ndi kumtumikira ndi mtima wa ngwiro 
ndi oona, nimuchotse milungu imene makolo anu anaitumikira tsidya lija la mtsinje, 
ndi m’Aiguputo, nimutumikire Yehova”  

 



39  

Mateyu 22:37,38 “Yesu anati kwa iye, uzikonda Yehova Mulungu wako ndi mtima 
wako onse, ndi moyo wako onse, ndi mphamvu zako zonse.’ Pakuti ili ndilo lamulo 
lalikulu ndi loyamba”  

 
Tikuyenera kubwerera kwa Iye ndikuyamba kumulambira Iye yenkha m’moyo 
mwathu, osati lamulungu lokha ai. Mulungu sanyozeka. 
 
Tikaona pa manambala a azilaliki akuluakulu, tikuona kuti dziko la Afrika pali anthu 
ambiri amene anatembenuka mtima. 
 
Nanga ndi chifukwa ninji palibe zipatso? 
 
Chipulumutso chokha sichidzalo cha dongosolo la Mulungu kwa ife kupyolera mwa 
Yesu khristu ai. Yesu ndi mbeu yopanda chivundi komanso palibe china chiri chonse 
chimene chingamuipitse Iye ndikuchotsa ungwiro komanso kuyera kwake. Ndipo 
mbeu imeneyi iri ndi kuthekera konse pa ife kuti tikathe kuyenda m’malonjezo ake a 
moyo ochuluka. Komabe ngati Yesu ali mbeu, Iyeyo ndiye chiyembekezo chathu 
chokhacho basi. Mbeu imeneyi ikuyenera kukula pena pali ponse m’moyo wathu kuti 
kuthekera kwaphumphu kwa ufumu wake kukamasulidwe. 
 
Yesu ndiye mwala wa pa ngodya koma akangokhala mwala pa ngodya basi m’moyo 
wanu, ndiye kuti muli ndi chimango chotani? 
 

Miyambo 3:5,6 “khulupirira Yehova ndi mtima wako onse, usachirikizika pa luntha 
lako,umlemekeze m’njira zako zonse, ndipo Iye adzaongola mayendedwe ako.” 

 
Lemba iri likutipatsa chitsogozo pa kubowoleza. 
 
1)  Khulupirira Yehova ndi mtima wako onse.  
Ife takhala tikukhulupirira asing’anga ndi mizimu ya makolo osati Yehova ai. 
Tikanakhala kuti tinamukhulupirira iye bwenzi tikufunsira kuchokera kwa Iye osati 
okufa ai. 
Iye amene tinkhulupirira, mwa iye tidzafunsira. 
Kukhulupirira kumeneku ndikofunika kuti pakhale kusintha. 
Tikuyenereka kutsimikizika mtima komanso kukhulupirira kuti Mulungu ali mbali yathu 
osati kuti akusutsana nafe ayi. 
Tikuyenera kukhulupirira mwa Iye ngati Atate amene amakonda komanso 
okhulupirika amene mau ake sanalepherepo. 
Tikakhulupirira Iye ndi mtima wathu onse, ndiye kuti tidzayenda mu njira zake 
kutsatira malamulo ake komanso kutengapo cholowa ngati mbali ya banja lake. 
 
2)  Osachirikizika pa luntha lako. 
Miyambo ya makolo athu,chikhalidwe komanso kuchita zimene tinaonetsedwa ndi 
makolo athu ndi zimene tachirikizikapo kwambiri. Kuchirikizika pa lutha lathu 
kwatitengera ku umphawi osasimbika ndipo chiyambi chakuchoka ku goli la umphawi 
ndi kuzindikira kuti kuchirikizika pa luntha lathu sikunatithandize. Zimatengera 
kudzichepetsa kwakukulu kuti munthu achoke mu miyambo ya makolo ndi kuti njira 
zathu zisinthe. Tikadzichepetsa tokha ndikuzindikira kuti njira zathu ndi njira za 
makolo athu zalephera, kenako amatikweza. Ngakhale mu ulimi, tikuyenera 
kuzindikira kuti kumvetsetsa kwa Mulungu ndi nzeru zake ndi zapamwamba 
koposera zamakolo athu. 

Kudzikweza kumati, “a bamboo anga ndi agogo anga amalima chonchi, ndiye ine 
sindingasinthe”. Ngati uli okhulupirira, Atate wako ndi ndani? 
 
Chikhalidwe cha miyambo ya makolo nthawi zonse chimavuta kuchotsa, koma 
kumeneko ndiye kukongola kochita zinthu mu njira ya Mulungu. Kuchita zinthu mu 
njira “imene atate wanga a dziko lapansi anandionetsa” kumangobweretsa umphawi. 
Tikuyenera kukonzeka kuti tikathe kusintha!!! Makolo athu sanatipatse nzeru zoti 
tikathe kupanga chuma chochuluka-Koma Mulungu watipatsa komanso wationetsera 
njira ya m’mene tingapangire. 
 
Kudzipereka kwa Yesu pochita zimene analangizidwa kuchita ndi Atate wake 
komanso kuyankhula zimene Atate amamuyankhula Iye, zikutionetsera kuti anali 
munthu odzichepetsa kwambiri komanso osadzikonda.  

 
Yohane 8:28 “Pakuti sindipanga china chiri chonse mwa Ine ndekha, koma 
ndimayankhula zinthu izi monga Atate wanga anandiphunzitsira“ 
Yohane 8:38 “Ine ndimayankhula zinthu zimene ndinaziona kwa Atate wanga;” 
Yohane 5:19 “indetu, indetu, ndinena kwa inu, sakhoza Mwana kuchita kanthu pa 
yekha, koma chimene aona Atate achichita, ndicho. Pakuti zimene Iye azichita, 
zomwezo Mwananso azichita momwemo.” 

 
Yesu anakwaniritsa zonse zimene anachita, osati kupyolera kuchita pa Iye yekha ai 
koma podalira Atate wake. Atate wake anamuonetsa Iye chimene amayenera 
kuchita, Iye anachita ndipo anapambana. Kudzikonda komanso kudzikweza kwathu 
kumafuna kuonetsera kuti tingathe kukwanitsa ndipo mapeto ake timafika pamalo 
amene timalimbana ndi chilamulo cha Mulungu kenako ndikumadabwa kuti ndi 
chifukwa chiyani tikulephera ku thupi komanso ku uzimu. Tangoganizani ndi moyo 
waulemerero otani umene tingakhale titati takwaniritsa chikhumbo chake china chiri 
chonse pa miyoyo yathu. 
 
Monga Yesu, ifenso tikuyenera kuchita zimene tikuona Atate wathu wa kumwamba 
akuchita ndi kuyankhula zinthu zokhazo tamumva akuyankhula. 
 
Mulungu amadziwa bwino, Iye ndi mlengi wa zonse. Wakhala akulima nthawi yaitali-
ndipo amadziwa mbeu, dothi komanso nyengo chifukwa anadzipanga ndi Iye. Iye 
ndiye Mlimi Wankulu ndipo ife tikuyenera kutsatira chitsanzo chake chomvetsetsa 
pochita mwakhama, komanso kutsatira zonse zimene wationetsera ife. 
 
3)  Munjira zako zonse m’zindikire Iye 
Tikuyenera kumvetsa bwino bwino mbali imene Atate wathu wakumwamba 
amatengapo m’moyo wathu, Ukulu Wake komanso ndi Umbuye Wake. Zonsezi 
zimatakasa chikhulupiriro kuti tikakhale nako kutsimikizika mtima kumene 
kamabweretsa kusintha. Tikuyenera kusiya kupembedza mizimu ya makolo ndi 
kuchita ufiti. Temberero limaphwanyidwa kupyolera mu mwazi wa Yesu komanso 
ntchito yake yomalizidwa ya pamtanda ndipo ife timamasulidwa kukumangidwa 
komanso mantha ku mizimu ya makolo. Mwazi wake unatigula ife ndi mtengo 
komanso ife ndife ana ake. Ife talowa mukaundula waubale ndi Yesu pamene 
tinatembenukira kwa Iye komanso Mulungu ngati Atate wathu, ife tsopano ndi anthu 
Ake. 

Ngati takhala anthu Ake kodi tingamadziphatikizire mu kulambira mizimu ya makolo 
ndi miyambo ya chikunja? Ai, ife tikuyenera kukhala mbali yake kapena kutsutsana 
naye, kukhala mbali ya banja lake kapena ai. 
 
Mu njira zanthu zonse kumatanthauza kuti choncho basi- mudera liri lonse, kuntchito, 
mau, m’machitidwe komanso ndi maganizidwe. Izi zikutanthauza kuti timuzindikire 
Iye pobadwa, pamene tikukula, pamaukwati, pamaliro, machiritso, tisanabyale, mvula 
ikagwa, pokolola-ndi pochita zina ziri zonse. 
 
Yesu anati ufumu wa Mulungu uli monga chotupitsa mkate, chimene chimayenda 
mbali yonse ya mkate-kuphatikizirapo ulimi. Ife tikuyenera kumachita zimene 
tinaonetsedwa ndi Atate wathu wakumwamba. Iye amadziwa bwino lomwe kugwira 
ntchito komanso m’mene angasamalire munda. Ife tikuyenera kutsatira zimene 
timamuona akuchita mu chirengedwe m’mene tingathere, kuti tikathe kukwaniritsa 
malamulo ake ku mbali za ulimi kumene kuli kufunika kwa zakudya kochuluka. 
 
Alipo amene anamuona Mulungu akutembenudza dothi limene analilenga? 
 
Kapena alipo amene anamuona Mulungu akuononga bulangeti la udzu limene 
limavindikira dothi pamwamba pootcha tchire, kulichotsa kapena kuliphatikiza ndi 
makina? 
 
Yankho ndi la chidziwikire ai. Mulungu satembenuza dothi komanso kuononga udzu 
umene umavindikira dothi. Choncho ndi chifukwa chiyani timachirikizika pa nzeru 
zathu, osakhulupirira njira zimene wationetsa ife m’mene tingalimire? 
Koma timaziona ngati kuti tiri odziwa kulima kuposa Mulungu, kapena ndi kudzikuza 
kufuna kuchita njira zathu basi? Tidakakhulupirirabe njira za makolo athu kusiya za 
Mulungu. 
 
Ife tidakachirikizika pa maganizo athube. 
 
Ine umboni wanga ukuchokera mu chaka cha 1987 pamene Ambuye anandiyankhula 
momveka bwino kuti ndikachite maphunziro a ulimi kuti ndikathandize anthu osauka 
kuti akatuluke mu umphawi. Mu chaka cha 1993 ndinapeza chiphaso 
chaukachenjede chaulemu cha malimidwe. Chinthu chachirendo nachi, pamene 
ndinakumana ndi Brian Oldreive, ndinayenera kuiwala zambiri za zimene 
ndinaphunzira, pakuti zinthu zambiri zimene ndinaphunzitsidwa zinali zosiyana ndi 
njira za  Mulungu. Ku sukulu ya ukachenjede, akulu akulu odziwa za malimidwe 
amalimbikitsa kutipula dothi kwambiri komanso kuchotsa zinyalala poziotcha moto 
komanso podzisakaniza ndi dothi. Izi ndi zinthu zoona zimene tinaphunzitsidwa ndipo 
ine ndinayenereka kuzilandira. Upangiri umene Brian Oldreive amaphunzitsa ku 
sukulu za ukachenjede amati simayankho amene angathandize pa nkhani za ulimi. 
Koma nditatha kuwerenga mochuluka komanso nditalingalira mochuluka kuti 
Mulungu ndiye mwini wake Mlimi Wamkulu wa pa dziko lonse la pansi komanso kuti 
Iye amadziwa china chiri chonse bwino lomwe, pamenepa ndionaona kuti kunali 
kwabwino kuti ndisinthe upangiri wa zamalimidwe kuchoka ku zimene ndinaphunzira 
kusukulu ndi kupanga zimene Mulungu akufuna. Mphamvu zimene Mulungu ali nazo 
komanso Umbuye umene ali nao pa chilengedwe ndi zinthu ziwiri zimene 
zinandipangitsa kuti ndisinthe njira zimene dziko la pansi limaphunzitsa ndikuyamba 
zimene Mulungu amachita. 

4) Ndipo adzaongoletsa njira zako 
pamene tikwaniritsa lemba limeneri mu kumvera mau ake, ife timayenda mu 
malonjezano a Iye amene amaongoletsa njira zathu. Mu dziko la Afrika, tikuyenera 
kufunafuna Ambuye kuti aongole njira zathu zokhotakhota komanso zopanda 
chiyembekezo zimene anthu akhala akuyenda nthawi yaitali koma osapita 
chitsogolo. Mulungu akayamba kuongola zidzatitengera ife ku chidzalo cha 
malonjezo ake a moyo wochuluka. 
 
Chenjezo mu mayendedwe athu ndi yakuti tipitilize kukhala muchikhalidwe 
chomuzindikira Iye mu njira zathu zonse. 
 

Deuteronomo 8:18 amatichenjeza “Koma mukumbukire Yehova Mulungu wanu, 
popeza ndi Iyeyu amene wakupatsani mphamvu yakuonera chuma; kuti 
akhazikitse chipangano chake chimene analumbirira makolo anu, monga chikhala 
lero lino” 

 
mau awa oti kumbukirani akufanana ndi mau oti zindikira, ganizira, kukhala oziwa za, 
kapena kudziwa. 
 
Chiweruzo chimene chidzaperekedwe kwa iwo amene sanamuzindikira ndichoopsa 
koma zopindulitsa zilipo zochuluka pa madalitso kwa iwo omuzindikira Iye. 
 

Deuteronomo 7:13-15 “ndipo adzakukondani ndi kukudalitsani ndi 
kukuchulukitsani, adzadalitsanso zipatso za thupi lanu, ndi zipatso za nthaka yanu, 
tirigu wanu ndi vinyo wanu, ndi mafuta anu, zoswana za ng’ombe zanu, ndi ana a 
nkhosa zanu, mdziko limene analumbirira makolo anu kuti adzakupatsani. 
Mudzakhala odalitsika koposa mitundu yonse ya anthu; sipadzakhala mwamuna 
kapena mkazi wosabala pakati pa inu, kapena pakati pa zoweta zanu. Ndipo 
Yehova adzakuchotserani nthenda zonse; sadzakuikirani nthenda zina ziri zonse 
zoopsa za Aiguputo muzidziwa zija;koma adzaziika pa onse akudana ndi inu.”   

 
Ife tinapulumutsidwa mwa chisomo kupyolera mwa Yesu Khristu ndipo tili pansi pa 
pangano la tsopano osati pansi pa lamulo ai. Yesu anabwera osati kudzathetsa 
lamulo ai koma kudzalikwaniritsa. Yesu sananyozetse lamulo la Atate wake ai. Iye 
anawakwaniritsa monga nsembe yangwiro. Iye wationetsera ife njira imene 
tikuyenera kumayendamo, posunga malamulo ake amene samasintha amenenso 
adzatipangitse ife kuphwanya temberero pa moyo wathu komanso mu dziko lathu, 
kuti chisomo ndi madalitso ake zikatsanuliridwe pa Ife. 
 
Ngati tikukhulupirira kuti ino ndi nthawi ya Afrika, tikuyenera kuphwanya maguwa a 
nsembe a mizimu yamakolo komanso kusiya ufiti umene wakhala ukutimanga nthawi 
yaitali. 
 
Pamenepo tingathe kubwera ndi kukwera ku mapiri a Yehova ndi manja oyera 
komanso mitima yoyera ndikulambira Iye yekha mumzimu ndi muchoona.  

8.2 Inu ndinu kachisi wa Mulungu wa moyo 
 
Davide anali munthu amene anali wa pa mtima wa Yehova ndipo mu zaka zomaliza 
za ufumu wake, iye anaganiza mumtima mwake kuti amange kachisi wa Yehova, 
amene anamutchula kuti popondera mapazi a Yehova, komanso kuti adzisungilamo 
chihema cha pangano. Ngakhale Yehova anamupatsa Davide madongosolo onse 
mwatsatanetsatane za m’mene angamangire kachisiyo, Yehova anati, “Iwe 
sudzamanga kachisi ameneyu” pakuti iwe ndi munthu wankhondo komanso 
unakhetsa mwazi. Choncho Davide analamulira mwana wake Solomo kuti amange 
kachisi ndipo iye anapereka katundu ochuluka kuti ntchito ithe asanamwalire. 
 
Solomo anamaliza ntchitoyi mu zaka zisanu ndi ziwiri pogwiritsa ntchito anthu aluso 
komanso katundu wabwino. Ndipo kachisiyo anali motero, mamita 30 mulitali, 
mamita 10 mulifupi ndi mamita 15 kukwera m’mwamba ndipo zigawo zake zinali 
zotero, panali bwalo la panja, zipinda zingapo zosungira katundu, malo oyera 
komanso malo oyeretsetsa. Nsanamila ziwiri zimene zinali zazitali mamita 20 zimene 
zinakutiridwa ndi mkuwa makamaka polowera ku malo oyera. Zitseko zambiri, 
matabwa, mafelemu komanso ngakhale makoma a kachisiyo anakutiridwa ndi golide 
wolemera matani 23. Mkati mwa malo oyeretsetsa munali a kerubi awiri akuluakulu 
ndi mapiko otalika mamita 5 amene anafungatira chihema cha pangano amenenso 
anali okutilidwa ndi golide. Panali zoikapo nyali khumi, magome a golide okwanira 
khumi komanso mbale 100 zimene amagwiritsa ntchito posamba pambali pa ziwiya 
za golide, siliva komanso za mkuwa zambiri. Panali guwa la mkuwa limene linali 
mamita 10 mulitali komanso mamita 10 mulifupi ndi mamita 5 kukwera m’mwamba 
pamene pamaperekedwa nsembe zambiri. Komanso panali nyanja ya mkuwa 
kumbuyo kwa ng’ombe zamphongo khumi ndi ziwiri zimene zimasungira madzi 
okwanira malita 100,000 amene ansembe amasamba komanso mabafa ena 10 a 
mkuwa amene amagwiritsidwa ntchito potsukira zinyama zoperekera nsembe. 
 
Zoonadi kachisiyu anali ochititsa chikoka komanso opatsa mantha kumene Mulungu 
amayenera kukalemekezedwa komanso kulambiridwa. Pamene Solomo amapereka 
kachisiyu, pamene ansembe ananyamula chihema cha pangano ndikukachiika ku 
malo oyeretsetsa, kachisi yense anadzadzidwa ndi ulemerero wa kupezeka kwa 
Yehova kotero kuti ansembe sanathe kutumikira Yehova. Kachisi chinali chizindikiro 
cha Mulungu kukhala pakati pa anthu ake. 
 

2 Mbiri 7:12 “ndipo Yehova anaonekera kwa Solomo usiku, nanena naye, Ndamva 
pemphero lako, ndadzisankhira malo ano akhale nyumba ya nsembe. Ndikatseka 
kumwamba kuti pasakhale mvula, kapena ndikalamulira dzombe lithe za pa dziko, 
kapena ndikatumiza mliri mwa anthu anga; ndipo anthu anga otchedwa dzina 
langa akadzichepetsa, nakapemphera, nakafuna nkhope yanga, nakatembenuka 
kuleka njira zao zoipa; pamenepo ndizamva m’mwamba, ndikukhulupirira choipa 
chawo, ndikuchiritsa dziko lao. Tsopano maso anga adzakhala otsegukira, ndi 
makutu anga otchera, pemphero la m’malo ano. Pakuti ndasankha ndikuipatula 
nyumba iyi, kuti dzina langa likhaleko chikhalire, inde maso anga ndi mtima wanga 
zidzakhala komweko kosalekeza. Ndipo iwe ukadzayenda pamaso panga monga 
umo anayendera atate wako Davide, nukachita monga mwa zonse ndikulamulira 
iwe, nukasunga malemba anga ndi maweruzo anga;pamenepo ndidzakhazikitsa 
mpando wa chifumu wa ufumu wako, monga ndinapangana ndi Davide atate wako, 
ndi kuti, sadzakusowa munthu wokhala mfumu m’Israyeli. Koma mukabwerera inu 
ndikusiya malemba anga, ndi malamulo anga amene ndaika pamaso panu, 
ndikumuka ndikutumikira milungu ina ndi kuilambira, pamenepo ndidzawazula 
m’dziko langa limene ndinawapatsa; ndi nyumba ino ndinaipatulira dzina langa 

ndidzaitaya, osaionanso ndi, ndikuiyesa mwambi ndi mnyozo mwa mitundu yonse 
ya anthu, ndi munthu yense wakupita pa nyumba iyi yaitali adzadabwa nayo, 
nadzati, Yehova natero ndi dziko lino ndi nyumba yino chifukwa ninji? Ndipo 
adzayankha, Popeza anasiya Yehova Mulungu wa makolo wao amene 
anawatulutsa m’dziko la Aiguputo, nagwira milungu ina, nailambira ndikuitumikira, 
chifukwa chake anawagwetsera choipa ichi chonse’’’ 
 

Mu mibadwo makumi awiri ya mafumu imene ikubwera kutsogolo, ana a Israyeli 
anavutika kuyenda mwangwiro pamaso pa Yehova. Nthawi zambiri amanyengedwa 
ndikuyamba kupembedza mafano komanso kuchita zoipa zimene mafuko amene 
anathamangitsidwa poyamba mu dziko limene akukhala amachita. Ngakhale aneneri 
sanatope kuwaitanira anthu kuti abwerere kwa Mulungu, iwo anapitiliza kuchita 
zoipa. 
 
Kenako Yehova anatopa nao ndiye anamugwiritsa ntchito Nebukadinezara ngati 
chida cholangira anthu amenewa. Anthu a ku Babulo anachita nkhondo ndi 
Yerusalemu kwa zaka ziwiri kufikira anamugonjetsa nagwa m’manja mwao. Mu 
chaka cha 586BC anagwetsa malinga a Yerusalemu nawatenga ana a Israyeli 
ukapolo ndikupita nao ku Babulo. Anaphwanya nsanamira za mkuwa, zonyamulira 
likasa, maguwa komanso nyanja ya mkuwa. Anatenga zotengera zonse za 
mukachisi, mafosholo, zimdulira nthambi, masupuni, zikalaya, mabeseni ndi katundu 
yense wa siliva ndi golide. Kachisi amene anakhala kwa zaka 373 anaotchedwa 
ndikuonongedweratu, ndipo palibe ndi mwala umodzi omwe umene 
sunatembenuzidwe. Zinthu zonse zopatsa chidwi,ukaswiri ndi ukadaulo onse pa 
ntchito umene Solomo anali nako kunathera pompo chifukwa choti anthu a Mulungu 
anatembenuka nasiya njira yake. 
 
Ndipo patapita zaka 47, Kupuro Medo wa ku Pesiya anagonjetsa Babulo ndipo 
anawatumiza ana a Israyeli amene anali mu ukapolo kuti abwerere ndi malangizo 
okuti akamangenso kachisi wa Yehova. A Israyeli anabwerera koma…kupatula 
kumanga guwa la nsembe, palibe chimene anachita chokhuzana ndi kumanga 
kachisi. Kachisi anakhala bwinja kwa zaka zina 18. 
 
Ndipo yehova anatumiza Hagai m’neneri kuti akadzudzule Zerubabele amene 
amalamulira, Yoswa wa nsembe ndi anthu a mu Yerusalemu kuti: 
 

Hagai 1:2-11 “Atero Yehova wa makamu akuti, anthu awa ananena, nthawi 
siinafike, nthawi ya kumanga nyumba ya Yehova. Pamenepo mau a Yehova 
anadza mwa Hagai m’neneri, ndi kuti, kodi imeneyi ndiyo nthawi yakuti inu nokha 
mukhala m’nyumba zanu zotchingidwa mkatimo, ndi nyumba iyi ikhale yopasuka? 
Chifukwa chake tsono atero Yehova wa makamu, mtima wanu usamalire njira 
zanu. Mwabvala zambiri koma mututa pang’ono; mukudya koma osakhuta, 
mukumwa, koma osakoledwa,; mudziveka koma palibe ofundidwa;  ndi iye 
wolembedwa ntchito yakulipidwa  alandirira kulipirako nthumba  lobooka.  
Atero Yehova wamakamu, mtima wanu usamalire njira zanu.  
Kwerani ku dziko la mapiri, ndikukwera nayo mitengo, nimumange nyumbayi; 
ndipo kudzandikomera ndipo ndidzalemekezedwa, ati Yehova. Munayembekezera 
zambiri, koma taonani, pang’ono; ndipo mutabwera napo kwanu, ndinauzirapo. 
Chifukwa ninji? ati Yehova wa makamu. Chifukwa cha nyumba yanga yokhala  
yopasuka, ndipo nuthamangira yense ku nyumba kwake. M’mwemo chifukwa  cha 
inu kumwamba kukaniza mame, ndi nthaka ikaniza zipatso zake. Ndipo  ndinaitana 
chirala chidzere dziko, ndi mapiri, ndi tirigu, ndi vinyo, ndi mafuta, ndi  zimene ibala 
nthaka, ndi anthu, ndi zoweta,  ndi ntchito zonse za manja." 

Anthu a Mulungu sanaonetse chidwi pomvera kupempha kwake kuti amangenso 
nyumba yake. Kachisi anali bwinja pamene chikhalirenicho anthu amakhala moyo 
odzikonda komanso onyada, kudzimangira okha malo okhalamo abwino komanso 
kuonetsa zizindikiro zoti anali oima paokha, anali aluso ndi luntha. Izi zimaonetsa kuti 
mtima wawo sunali pa Mulungu. Choncho chiweruzo chake cholungama 
chinaperekedwa pa zinthu zonse zimene zikanatha kumutukula komanso kupititsa 
patsogolo moyo wa munthu, kuti akabwerere kwa Iye. 
 
Mwina mungathe kumanena kuti “ Ife tiribe kachisi amene ali bwinja”… 
 
Kapena tiri naye? 
 

Yohane 2:19 “Yesu anawayankha iwo nati, “gwetsani kachisi uyu, ndipo masiku 
atatu Ine ndidzamuutsa. “ndipo ayuda anati, “zinatenga zaka 46 kuti kachisi 
ameneyi amangidwe, ndipo mukuti mudzamuutsa m’masiku atatu? “koma Iye 
amayankhula za kachisi wa thupi lake.”  

 
Yesu anathetsa kugwira ntchito kwa kachisi pamene chinsalu chamukachisi 
chinang’ambika pamene Iye ankapachikidwa pamtanda ndipo patatha masiku atatu 
Iye anamanganso kachisi watsopano, apa kachisi wa Mulungu adzakhazikitsidwa 
m’mitima yathu kupyolera mwa Iye. 
 
Yohane 4:21-23 Zakale zapita ndipo zatsala zatsopano. Pano sitikuyenera kulambira 
Mulungu mu phiri iri kapenanso mu Yerusalemu… koma ngati olambira Iye mumzimu 
ndi m’choonadi’ 
 

1 Akorinto 3:16-17 “ kodi simudziwa kuti inu ndi kachisi wa Yehova ndipo kuti 
Mzimu wa Mulungu agonera mwa inu? Ngati munthu wina aliyense aononga 
kachisi wa Mulungu, Mulungunso adzamuononga, pakuti kachisi wa Mulungu ali 
opatulika, ameneyo ndi inu.” 

 
2 Akorinto 6:16 “Ndipo chiphatikizo chake nchanji pakati pakachisi wa Mulungu ndi 
wa mafano? Pakuti ife ndi kachisi wa Mulungu wa moyo.” 

 
Ife ngati ana a Mulungu tiri kachisi wa Mulungu monga Mulungu wanenera, apa 
tikuyenera kuganizira za m’mene kachisi wathu aliri. Kodi kachisi wa Mulungu 
m’moyo wanu ali pa bwinja, amene anali ndi ulemerero nthawi ina koma lero 
wadetsedwa chifukwa chakusayenda mu njira za Mulungu? Kodi akusowekera 
kukonzedwa kapena kumanganso? 
 
Ife tikudzipeza tokha pa malo ngati a munthawi ya Hagai. Zipatso za Afrika 
zikuonetseratu chilango chokhwima chimene Mulungu akutilanga chifukwa cha 
m’mene kachisi wake aliri m’moyo wathu. 
 
Tsiku ndi tsiku anthu osauka chomodzimodzi ana a Israyeli akulira kuti-chifukwa 
ninji? 
Chifukwa ninji Ambuye Afrika ali osauka chomwechi? 
Chifukwa ninji tiribe chakudya chochuluka? 
Chifukwa ninji tiribe zokwanira kuti tikathe kukhuta? 
Chifukwa ninji sitilandira mvula yochuluka? 
Chifukwa ninji ana athu akuvutika? 
Chifukwa ninji zovala zathu zikutha? 

Chifukwa ninji tikugwira ntchito yopanda phindu? 
Zikuoneka ngati Ambuye amakondera kuti ife tidzikhala mu umphawi wa zaoneni 
umenewu!!! 
 
Kawiri konse pa ndime mu Hagai Yehova akuti “samalani njira zanu” kusindikiza kuti 
si njira zake zimene ziri zokhota ai koma njira zathu. 

 
Ezekieli 18:25 “koma mukuti, njira za Ambuye ndizosayenera, tamvera tsono 
nyumba ya Israyeli, kodi njira yanga njosayenera? Njira zanu sindizo zosayenera?” 

 
Uphungu wa u Mulungu nthawi zambiri umakhala okhwima kwambiri, pamene 
tikuyembekezera kuti atichitira chisoni, Iye amayamba kunena nkhani zina zakuya 
kwambiri kuti ife tikathane nazo. Pamene tikamalira kuti njira izi n’zosayenera? Iye 
akuyankha ndi njira zanu zimene ziri zosayenera. 
 
Tikuyenera kusamala njira zathu!!! 
Kusamala njira zathu, sikuti ndi chinthu chimene tiyenera kuchipanga mu uzimu okha 
ai koma chikuyenera kuchitika ku thupinso. Mulungu anawauza ana a Israyeli kuti 
amangenso kachisi. Uku kunali kuchita kwa thupi kumene kukanabweretsa 
mayankho ku uzimu. Njira zathu ndi zinthu zimene zikutipangitsa ife kuti tidziyenda 
m’matemberero. 
Tiyeni tionepo zitsanzo zochepa za matemberero amene tikukhalamo chifukwa choti 
njira zathu siziri mu dongosolo la Mulungu: 
 
1) Temberero kupyolera mu kukhetsa mwazi ndi ziwawa 
Pa Genesis 4 akuyankhula zoopsa zimene zinachitika pamene Kaini anapha m’bale 
wake Abele. Kaini ndi Abele onse anabweretsa nsembe zao pa maso pa Mulungu 
monga momwe amalambirira. Kaini anabweretsa nsembe kuchokera ku mbeu 
zimene iye amalima ndipo Abele anabweretsa nsembe ya nyama ndi zoweta. Anthu 
ambiri oona amati Mulungu amafuna nsembe za nyama, komabe nsembe imene ife 
tikudziwa kuchokera pa Yesaya 1, siimeneyi imene Mulungu amakondwera nayo ai. 
Iye akufuna kuti ife tikhale opanda banga, tisiye njira zathu zoipa, tiphunzire kuchita 
zabwino, tifunefune chilungamo, tikonze zipsinjo, tisamalire ana ndi azimayi amasiye, 
pamenepo tidzadya zokoma za dziko. Kaini anangokwaniritsa choyenera mu 
chipembezo kubweretsa nsembe kwa Yehova, pamene Abele anabweretsa nsembe 
chifukwa chakumvera komanso kukondweretsedwa mwa Iye. Munthu nthawi zonse 
amayang’ana za kunja koma Mulungu amayang’ana mumtima. 
 
Chfukwa chokuti mtima wa Kaini unali kutali, Mulungu sanalandire nsembe yake 
kenako anakhala ndi mangawa ndi m’bale wake. Nsanje mkati mwa mitima yathu 
ndiyochuluka kwambiri makamaka mu chikhalidwe chathu ndipo tikuyenera kuthana 
nayo. Nsanje iyi imayambira pamene wina walephera, ndipo ena akuchita bwino, 
ngakhale amayesetsa kuti munthu wina asachite bwinonso ai. 
 
Mulungu anati kwa Kaini ‘ukwiyiranji? Ndichifukwa ninji maonekedwe ako asinthika? 
Mulungu anamulimbikitsa iye-chita zabwino ndipo nkhope yako idzakwezedwa, koma 
ngati suchita bwino, uchimo ukudikira pakhomopo. Mukuyenera kugonjetsa 
mayesero ndipo mukalephera kutero iwo adzakugonjetsani. 
 
Chiyambi cha uchimo chiri pamene mukulolera mayesero. 

Chenjezo la Mulungu pa Kaini linafika pamakutu ogontha ndipo yeserero lake 
linabweretsa imfa yoyamba pa dziko lapansi. 
 
Mabuku a ambiri ya maiko a mu Afrika adzala ndi nkhani za nkhondo zokhetsa 
mwazi, kuphana, kutsutsana komanso kuukirana pakati pa mitundu, komanso 
kusalemekeza moyo wa munthu. 
 
Mu chisankho cha ku Kenya cha mchaka cha 2007, mphamvu zoti anthu azisankhire 
mtsogoleri wa pamtima pao komanso ulemu wa dziko limene limachita bwino mu 
Afrika unathera pomwepo. Anthu opitirira chikwi chimodzi( 1000) anaphedwa 
komanso ena opitilira zikwi mazana atatu ( 300,000) anasowa pokhala paziwawa 
zimene zinachitika patangotha chisankho. 
 
Komanso chisankho chimene chinachitika mu Zimbabwe chimene anthu 
sanavomereze zotsatira zake mu mwezi wa malichi ndi Juni mu chaka cha 2008, 
anthu osachepera 103 achipani chotsutsa boma anaphedwa, komanso anthu oduka 
ziwalo osawerengeka molingana ndi zimene a chipatala anayankhula komanso anthu 
opitirira 5,000 anatengedwa mokakamizidwa ndi kupita kumalo kumene iwo ndi abale 
ao samadziwako. 
 
Ku South Africa anthu osachepera 62 ochokera m’maiko ena anaphedwa pa ziwawa 
zimene pa chingerezi amati zenofobiya ndipo anthu opitirila 670 anavulala komanso 
anthu ena zikwi zikwi anasowa pokhala. 
 
Nako ku Rwanda mu chaka cha 1994 kunachitika uchifwamba umene anthu a 
mtundu wa  chi Tutsi anaphedwa ndi mtundu wa chi Hutu anthu oti ndi adziko 
limodzi. 
 
Posachedwapa ndiri ku Benin, ndinagwidwa mantha ndi chisoni za m’mene mfumu 
ina inaphera anthu a mudzi oyandikana nawo, ndikutchezekera magazi a adani 
akewo ndikusakaniza ndi dothi ndikuomba njerwa m’malo mogwiritsa ntchito madzi 
pomangira nyumba yake ya chifumu.!!! 
 
Tangoganizani m’mene Mulungu wakwiyira nafe!!! 
 
Ndi chifukwa ninji nkhope yako yawerama Afrika, Ambuye akufunsa?  

 
Yesaya 59:3 “pakuti manja anu adetsedwa ndi mwazi, ndi zala zanu ndi 
mphulupulu, milomo yanu yanena zonama, lilime lanu lalankhula moipa.” 

 
Kufuula kwa mwazi wa anthu osalakwa kumalira pamaso pa Mulungu kuchokera pa 
dziko lino la Afrika. Mwazi wa Abele, olungama, magazi a anthu osachimwa 
akukhetsedwa mumaiko ambiri, izi ndizomvetsa mantha. 
 
Chilango chimene anapatsidwa Kaini chinali chokhwima kwambiri. Anatembereredwa 
kuchokera kunthaka yomweyo imene inasunga chinsinsi cha uchimo wake.  
 

• Temberero lake loyamba linali la malimidwe-kuti dothi silidzapereka zipatso 
zake kwa iye komanso mphamvu kwa iye  

• Chachiwiri kuti adzakhala oyendayenda pa dziko lapansi.  

Temberero iri linalipo ndipo liripobe chifukwa ndi lamulo la Mulungu pankhani 
yakukhetsa mwazi osachimwa. 
 
Temberero lake ndilokuti anthu adzagwira ntchito yolemetsa koma popanda 
zipatso,munthu amene akuthawa ndipo adzakhala oyendayenda opanda malo 
okhazikika. 
 
Afrika ndi dziko limene likukhala mu temberero lomwerinso, pamene dziko likulirira 
kwa Mulungu chifukwa cha kuphana mwa nkhaza kumene kwachitika pakati pa 
munthu ndi m’bale wake komanso kukhetsedwa kwa mwazi wa osachimwa. Anthu 
amalephera komanso amavutika kuti athe kukhala ndi moyo ndipo amangoti apita 
uku nthawi ndi nthawi, kuyenda kuchokera dziko lina kapena mzinda wina ndi 
cholinga choti apeze ntchito. 
 
Nkhani iyi pakufunika kuiunikira bwino bwino chifukwa ena anganene kuti, koma iwo 
sanaphe munthu kapena kuchita ziwawa ndi abale ao; pa 2 Samueli 21, mfumu 
Davide nayenso anali ndi dandaulo lomweri kuti dziko la Israyeli limayenda 
mutemberero chifukwa cha machimo amene mfumu Sauli anachitira anthu a ku 
Gibiyoni. Tchimo ili linachitika zaka zambiri zam’buyomo komanso Sauli sanali 
bambo wake wa Davide ai. Koma chikhalirecho dziko la pansi likufuula kwa Yehova 
chifukwa cha mwazi osalakwa umene unakhetsedwa. Chifukwa chakulira kumeneku, 
Israyeli anali ndi ng’amba kwa zaka zitatu ndipo temberero la Yehova linali lomveka 
bwino kuti nthaka sidzapereka zokolola. Anthu atafunsira nzeru kwa Davide, anthu 
aku Gibiyoni anafunsa kuti abwezere ndipo anawakhweza ana asanu ndi awiri a 
Sauli ku Gibeya. Chiombolo ichi chitatha pamene mwazi unabwezedwa, pa vesi 14, 
Baibuli limati, “ndipo pambuyo pake Mulungu anapembedzeka za dzikolo.” 
 
Tiyamika Ambuye kuti tikukhala mu chipangano cha tsopano pamene sipakuyenera 
kuti mwazi ukhetsedwe kuti chiombolo chichitike.  
 

Yesaya 59:16 “chifukwa chake mkono wake unazitengera yekha chipulumutso ndi 
chilungamo chake chinam’chirikiza.” 

 
Yesu anakhala nsembe yoyamba komanso yangwiro ya machimo athu kale, lero 
komanso kutsogolo. Iye anakhala temberero kupyolera mukupachikidwa kwake, kuti 
ife tikamasulidwe kuchokera ku temberero. Iye analipira dipo limene ife tikanalipira 
pakupachikidwa kwa ana athu amuna asanu ndi awiri. Komabe Yesu amafuna kuti 
ife tilape machimo anthu ndikufunsa kuti mwazi wake wangwiro utitsuke, kutichiritsa 
ndi kuphwanya temberero mu dziko lathu. 
 
Tikangothana nayo nkhani imeneyi, Yehova amakhazikitsa m’gwirizano ndi dziko 
ndipo pamenepo dziko silimakaniza zokolola ndipo ife timamasulidwa ku chimzimu 
choyendayenda ndi kukhala mu dziko mwa mtendere ndi mokhutitsidwa 
ndikusangalala ndi madalitso ake. Yesu anatilamulira ife kuti tidzikondana wina ndi 
mzake monga Iye anatikonda ife. Apa tikuona zosiyana kwambiri zokhuzana ndi 
m’mene anthu amanyozera moyo wa munthu. 
 
Samalira njira zako!!!  

2) Temberero la Moyo wochepa 
Ku Zambia, Zimbabwe, Malawi, ndi Mozambique pamathero pa miyoyo yambiri ndi 
zaka 37!!!. Munthu amapeza nkhalamba zochepa m’midzi yambiri ku Afrika. Nthawi 
zambiri akulu akulu a m’mudzi amakhala a zaka 30. iri ndi temberero osati umphawi 
ai!!! Tafanizirani zaka zimenezi ndi zaka zimene moyo umayenera kuthera m’maiko 
otukuka monga ku Amereka, moyo umathera pa zaka 70 ndipo ku Mangalande moyo 
umathera pa zaka 77. 
 
Molingana ndi azakafukufuku wa edzi a bungwe la m’gwirizano wa maiko onse, 
South Africa iri ndi anthu oposera 5,5 miliyoni amene ali ndi edzi, iyi ndi nambala 
yaikulu pa dziko lonse la pansi. Anthu pafupifupi 1,8 miliyoni afa ndi nthenda ya edzi 
chiyambireni cha mliliwu. Mu chaka cha 2006, kafukufuku anapeza kuti anthu 
osachepera 1000 amamwalira tsiku ndi tsiku ku South Africa chifukwa cha matenda 
a edzi komanso ndi imfa zoposera 350,000 zimene zimakhuzana ndi matenda a edzi 
pa chaka. Ndipo azimayi 30 pa 100 amene amakayezetsa magazi ao poyamba 
sikelo ya amai amapezeka ndi matenda a edzi mu chaka cha 2008, ndipo imfa za 
ana amene amamwalira ndi edzi zimachulukira chaka ndi chaka. 
 
Koma ku mbali inayi, South Africa ndi dziko limene liribe mavuto ochuluka akusowa 
kwa zakudya mthupi mu Afrika, chinthu chimene chimaonetseratu umphawi wa anthu 
komanso ndi dziko limodzi limene limapanga ndikugulitsa katundu ochuluka mu 
Afrika. Dziko la Tchaina nalo limapanga ndikugulitsa katundu pa mulingo wa South 
Africa koma anthu amene ali ndi matenda a edzi ndi ochepa kwambiri mwachitsanzo 
pa anthu 100 mumatha kupeza anthu 0.05 amene ali ndi matendawa. Ichi 
chikuonetsera chikhulupiriro chija chimene anthu amakhala nacho kuti edzi ndi 
kusauka. Si choncho ai. Tikuyenera kusamala njira zathu. Chiwerewere chimene 
chimachitika mu Afrika cha mtima bi ndi chimene chikufalitsa mliriwu komanso 
kupangitsa kuti moyo udzichepa. 
 
Ndipo pamene munthu afufuza uphungu kuchokera kwa anzeru, amabwera ndi 
mayankho achabechabe, ndalama zambiri zikuthera pokambirana, misonkhano, 
kufalitsa mauthenga. Mayankho atsopano ndi monga ma ARV, makondomu ndi 
kuphunzitsa anthu m’mene angagonerane.  

 
1 Akorinto 3:20 “Mulungu amadziwa kuganiza kwa anthu anzeru, kuti kuli kopanda 
pache." 

 
Njira za Mulungu ziri kutali ndi njira zathu ndipo anayika malamulo kuti akathe 
kulamulira chikhalidwe cha anthu kuti akakhale nthawi yaitali ndi moyo ochuluka.  
 

Masalmo 34:12 “munthu wokhumba moyo ndani,wokonda masiku, kuti aone 
zabwino? Uletse lilime lako lisatchule zoipa.” 

 
Njira ya Mulungu ndiyokhweka komanso yangwiro. Mwamuna akuyenera kukhala ndi 
mkazi m’modzi ndipo akuyenera kukhala okhulupirirana wina ndi m’zake kuti chikhale 
chionetsero cha m’mene iye aliri okhulupirika mu chikondi chake ndi ife. Sipakufunika 
misonkhano, kapena maphunziro am’mene anthu angagonerane, tikuyenera 
kungoona zolakwitsa zimene ziri mu njira zathu, tikuyenera kupempha chikhululukiro 
mu zinthu zimenezi, kulapa ndi kuyenda mu njira zake. Ngati tidzaika njira za 
Mulungu mu izi, ndiye kuti tidzakhala moyo wamadalitso. 

1Atesalonika 4:3 “pakuti ichi ndi chifuniro cha Mulungu,chiyeretso chanu, kuti 
mudzipatule ku dama;” 

 
Dama ndi zinthu monga, chigololo, chiwerewere, kukopa amuna kapena akazi kuti 
mugonane nawo, kugonana amuna okhaokha komanso akazi okha okha. 
 

Aroma 6:23 “pakuti mphotho ya uchimo ndi imfa, koma mphatso ya ulere ya 
Mulungu ndi moyo wosatha mwa Yesu Khristu ambuye wathu.” 

 
Anthu akamakhala mu moyo wofuna kuchepetsa moyo wao ndi 
theka,tingayembekezere bwanji kuti tingakule mu chidziwitso ndi kumvetsetsa 
kapenanso kukhala ndi anthu amene angathe kugwira nthito mwa thanzi, ndi kuchita 
bwino pa ulimi? Pa zaka 37 munthu amakhala akusiya chibwana ndikuyamba kukula 
mu nzeru. Ichi ndi chinthu chofunika kwambiri kuti tikathe kukhazikitsa chikhalidwe 
chophunzira. Ngati alangizi ndi aphunzitsi amene aphunzitsidwa kuti akathe kusintha 
miyoyo ya anthu osauka akumwalira ali ndi zaka 37, palibe njira ina iri yonse imene 
dziko lingathe kutukuka pogwiritsa ntchito chidziwitso chimene anapatsidwa. 
Zotsatira zake chidziwitso chimapezeka kuti chaima komanso kumazilala. Izi 
zimakhala zomvetsa chisoni kwambiri pakati pa anthu osauka pamene miyoyo ya 
akulu akulu ndi ana imakumbukiridwa kumathero kwa sabata ina iri yonse powaika 
m’manda. Chomvetsa chisoni ndichakuti njira zao zimakhalabe chimodzimodzi. 
 
Ngati loto lathu ndikupangitsa dziko lathu kuti likhale la zakudya zochuluka osati 
lopempha ai, tikuyenera kusamala njira zathu, ndi kulapa kuti Mulungu akathe 
kutitsogolera kuti anthu athu akakhale a thanzi, ochita bwino, ophunzira bwino 
komanso kuti akathe kukhala ndi moyo nthawi yaitali. 
 
Samalirani njira zanu!!! 
 
3) Temberero pa zimene dziko limatulutsa (Zokolola zochepa) 
Mu buku la Hagai ndi zomvetsa chidwi kuwerenga kuti ndi Mulungu amene amaletsa 
mvula kuti isagwe komanso kuletsa nthaka kuti isapereke zokolola. 
 
Mu mbeu ya chimanga pali mbali imene Mulungu anailenga mopatsa chidwi 
kwambiri. Mbali ina iriyonse yaikazi iri ndi nyenje, imene ili ulusi wa bulawoni umene 
umatulukira kukamwa kwa chimanga. Pamene mbeuyi ukufuna kuti chimphongo 
chipite kuchikazi, mbeu imodzi ya chimphongo imagwera pa nyenje ndikumakula ndi 
kutsikira mu nyenje kufikirana itakumana ndi chikazi pamene zimakwatana 
ndikupanga chimanga  

Chithunzi ichi chikuonetsera m’mene chimphongo chimafikira pa nyenje  

      komanso chiyambi cha kukula kwake kupita ku chikonyo ndi ku mbeu yachikazi. [22] 
 
Nyenje zimene zimagwira kunsi kwa nzera wa chikazi zimatuluka koyamba ndipo 
zimakumana ndi chimphongo koyamba ndipo chikonyo chimayamba kukhuta pansi 
ndikumakwera kumtunda kufikirana chonse chitakhuta bwino lomwe.  
 

 
 

Mu chithunzi ichi mungathe kuona bwino lomwe mbeu zimene zatha kukhuta ku mizere ya 
pansi komanso mizere ya mumtunda ikukhutabe ndi nyenje zotsalira. [23] 

 
Komabe, ngati Yehova wa zokolola aitana chirala mu dziko komanso pa zimene 
nthaka imabereka, zochitika izi zimakhudzidwa kwambiri. Nyenje zimayenera kukhala 
zonyowa kuti mazira a chikazi athe kukumana ndi mbeu yaimuna koma ngati izi 
sizichitika ndiye kuti chimphongo sichingathe kukula ndikudutsa mumpopi wa nyenje. 
Ngati nyenje iuma mu nthawi imeneyi, zotsatira zake ndizokuti zokolola zimatayika. 
Ngakhale mbeu zitali zitali zimathanso kutaya zokolola zao mwachitsanzo zikonyo 

Chimphongo 
 

Nyenje 

zimatha kukhala theka, theka la theka kapenanso theka ndi ntheka la theka. Zokolola 
zimeme alimi ang’ono ang’ono a mu Afrika amapeza ndi makilogalamu 350 pa 
hekitala imodzi pamene anzanthu m’maiko ena zokolola zao ziri pa makilogalamu 
25,000 pahekitala imodzi. Zokolola zochepa zimenezi ndi temberero ndipo zotsatira 
zake ndizakuti pamakhala kugula chakudya cholemera matani 25 miliyoni chaka ndi 
chaka kuchokera kunja. 
 
Alimi ali pansi pa temberero limene Mulungu analamulira ngati chilango pa dziko la 
pansi ndi zokolola zake koma ife ngati ana a Mulungu tingathe kugonjetsa temberero 
limeneri pakuganizira komanso kusamalitsa njira zathu pochita zinthu, ndipogwira 
ntchito pochita malamulo amene Mulungu anaika pa dziko la pansi. Pamene 
sititembenudza ndi kutipula nthaka yathu komanso pamene tigwiritsa ntchito 
bulangeti la Mulungu, chinyezi chimatha kusungika kwa nthawi yaitali. Alimi amene 
amalima mu njira ya Mulungu amakhala ndikuthekera kokolola zochuluka komanso 
kugonjetsa ng’amba pamene yabwera. 
 
Umboni waukulu wa kuthekera kwa m’mene ana a Mulungu angakhale woberekera 
zipatso ngakhale mkati mwa chilango cha Mulungu mu dziko unachitika mu chaka 
cha 2004, iyi inali nthawi ya ng’amba imene inagwa kunsi kwa mtsinje wa Shire ku 
Malawi patatha zaka zambiri. Dixon Shuwali anakolola matumba 5 amakilogalamu 50 
a chimanga pamene m’bale wake komanso anthu onse odzungulira palibe china chiri 
chonse anakolola. Mu chaka cha 2009 chigwa cha mtsinje wa Shire ku Malawi 
kunagwanso m’ng’amba ina ndipo mvula sinabwere kuchokera mu Disembala 
kofikirana nthawi yokolola ndipo Dixon anakwanitsa kukolola matumba 30 pamene 
anthu ozungulira amakolola thumba limodzi ndi theka pa munda ofanana ndi umene 
iye analima. 
 
Yankho: Kubwezera kachisi   
Titayesetsa kuti tipeze mayankho a uMulungu pa umphawi umene watizungulirawu, 
tikuyamba pakusamala njira zathu pakuti ife ndi kachisi wa Mulungu wa moyo. 
 
Umboni wodabwitsa wa munkhani ya  mu buku la Hagai ndiwokuti ana a Israyeli 
anamvera pempho la Yehova kuti abwezere kachisi ndipo anamaliza kugwira nthito 
yomanga kachisiyi mu chaka cha 515BC ndipo ifenso tingathe. 
 

1 Petro 2:5 “inunso ngati miyala ya moyo mumangidwa nyumba ya uzimu, kuti  
mukhale ansembe oyera mtima,akupereka nsembe za uzimu, zolandiridwa ndi  
Mulungu mwa Yesu Khristu.”  

 
Mwina sitingathe kusintha dziko lathu, koma tingathe wina aliyense wa ife kusintha 
miyoyo yathu ndipo anthu a pa banja lathu angathe kusinthikanso kenako anthu 
otizungulira amene tonse pamodzi tingathe kubweretsa kusintha kwakukulu. 
 
Tikamamanga kachisi, kumupatsa Mulungu malo ake oyenera m’moyo mwathu ndi 
kusamalitsa njira zathu, apa timayenera kumapita chitsogolo ku madongosolo a 
Mulungu kuti miyoyo yathu ikamupatse iye ulemelero mu china chirichonse chimene 
timapanga. Pamene tidzakhala tikusamala njira zathu, tikwere ku phiri la Yehova ndi 
manja oyera komanso ndi mtima wangwiro, moyo wake mwa ife komanso mkati 
mwathu umayamba kubereka zipatso. 

Hagai 2:18-19 “musamalire, kuyambira lero ndi m’tsogolo, kuyambira tsiku la  
makumi awiri ndi chinayi la mwezi wa chisanu ndi chinayi, kuyambira tsiku lija  
anamanga maziko a kachisi wa Yehova, samalani. Kodi mbeu ikali m’nkhokwe?   
Ngakhale mpesa, ndi mkuyu, ndi khangaza ndi mzitona sizinabala; kuyambira lero 
lino ndidzakudalitsani.”  

 
Ngakhale kachisi inali ntchito imene imachitika mopitilira, Mulungu anawadalitsa iwo 
powachotsera nkhawa kamanso powapanga kuti abereke zipatso.Mulungu sikuti 
amakhala chidwi ndi ungwiro wathu koposera kukhumba kwathu mtima kuti ‘tisamale 
njira zake’ Mulungu amayang’ana anthu amene angawatchule kuti ake eni eni, anthu 
a pa mtima pake, amene amamukonda Iye komanso kuyenda naye.  
 

 1 Atesalonika 2:12 “Kuti muyende koyenera Mulungu, amene akuitana inu mulowe  
  mu ufumu wake wa Iye yekha, ndi ulemerero” 
 

Timapanga chisankho tsiku ndi tsiku ndi kachisi wa m’moyo wathu kumupatsa Iye 
malo oyenera a umbuye komanso ulemerero, osati ngati kachisi wakale amene 
amagwiritsidwa ntchito nthawi yaphwando lokha basi ndi nsembe ai. Uwu ndi mwai 
waukulu osati chinthu chimene chiyenereka kutengedwa ngati chizolowezi koma 
tikuyenera kuyamika kwambiri. 
 

2 Akorinto 6:16 “ Mulungu anati, ndidzakhala mwa iwo ndikuyenda pakati pao, 
ndipo ndidzakhala Mulungu wao ndipo iwo adzakhala anthu anga. Choncho  
chokani pakati pao ndimulekanitsidwa kwa iwo, ati Yehova. “ndipo musakhudze  
chimene chiri chodetsedwa, ndipo ndidzakulandirani, ndipo ndidzakhala Atate  
kwa inu, ndipo inu mudzakhala ana amuna ndi akazi kwa ine,” ati yehova  
Mulungu Wamphamvu yonse. Choncho pokhala nao malonjezano amenewa,  
okondedwa, tiyeni tidziyeretse tokha ku zodetsa za thupi ndi mzimu, kukhala a  
ngwiro m’kuopa Mulungu.” 

 
Makachisi a miyoyo yathu ali mabwinja chifukwa takhala tikutumikira zokhumba za 
thupi lathu ndi njira zoipa komanso kusayenda mu njira za Mulungu. Tiyeni ife, ana 
ake amuna komanso akazi tidzipereke pomanganso kachisi wake m’miyoyo yathu 
pakusamala njira zathu ndikudzipangitsa kuti zifanane ndi njira za Mulungu. Izi 
zisachitike mu uzimu mokha ai, koma m’malingaliro ndi kuthupi komwe. Vumbulutso 
la chidzalo cha ulemerero wa mpingo wake kudzabwera kuchokera kwa munthu wina 
aliyense pamene akumanga mabwinja a kachisi komanso kuyenda mu njira zimene 
Yesu wationetsera ife. Tikuyenera kukhala ndi chikhulupiriro kuti ulemerero umene 
ukubwera uposere ulemerero wakale, kuti Iye akakondwere nao ndikulamula 
madalitso ake.  

8.3   Kumvetsetsa kuti Mulungu ndi Okwanira mu Zonse  
 
Kudalira  
Mzimu odalira wakhala ulipo kwa zaka zambiri pamene anthu akhala akulandira 
zinthu komanso kukhala ndi chiyembekezo koma chikhalirecho izi zimakhala 
zikukulira kulira chaka ndi chaka. Palibe njira ina iri yonse imene dziko la Afrika 
lingathe kuzindikira kuthekera kumene liri nako pokhapokha ngati anthu eni ake 
sangathe kuzindikira izi. 
 
Dziko la Afrika liri ndi zolephera zochuluka, pali zambiri zabwino zochuluka zimene 
maiko akufuna kwabwino akhala akuchitira osauka koma palibe china chiri chonse 
chopindulitsa chimene chachitika. Anthu akamapereka amati akuthandidza osauka 
amene ali m’mavuto ochuluka. Cholinga ichi ndichabwino ndithu koma pali zotsatira 
zina zosamvetsetseka zimene zaoneka, anthu m’malo mokuti apindule  agwa 
m’mavuto ochuluka kwambiri. Anthu amene ali ochita bwino akuyenera kuphunzira 
kuti akamapereka akuyenera kupereka moganiza bwino komanso mwa nzeru kuti 
mphatso yawo isakhale temberero. 
 
Yesaya 58 akutikumbutsa ife kuti tikuyenera kumakwaniritsa kusala koyenera, 
kumene kuli kumasula, kuchotsa komanso kuphwanya goli. Unyolo umodzi wa goli la 
umphawi ndi chimzimu chodalira anthu ena. 
 
Kodi timamasula bwanji unyolo wakudalira anthu ena? 
Njira ya Mulungu imatiphunzitsa kuti kupereka kutidalitsa koposa kulandira, koma 
tingapereke bwanji pamene tiribe kanthu kali konse? 
Tikuyenera poyambirira tidziwe chiyambi chathu. 
 
Kodi inu mumadalira ndani? 
Munthu kapena Mulungu. 
 
Anthu osauka amayang’anira pa munthu kuti ndi amene angathe kuwapatsa zosowa 
zao. Iwo amayang’ana ku boma, azungu, mabungwe amene sali a boma komanso 
iwo eni ngati kochokera thandizo lao. 
 
Boma limapangitsa anthu kuti akhale ndi mzimu odalira pa dziko lonse la pansi 
popereka zakudya kwa anthu. Komanso amapereka mbeu, fetereza ndicholinga choti 
adzapeze mavoti ambiri, izi zimachitika nthawi zambiri pamene chisankho 
chayandikira. 
 
Ngati mzungu ku Afrika, nthawi zambiri ndimakumana ndi chimzimu chodalira. Anthu 
amaona khungu loyera ngati kumene angapeze ndalama, fetereza, mbeu, makina 
othiririra, mathalakitala ndi zina zambiri. 
 
Mabungwe amene Sali a Boma, amatengapo mbali pokulitsa chimzimu chodalira 
anthu ena popereka thandizo komanso mbeu ndi fetereza kwa alimi. Osauka 
amayamba kudalira kwambiri mabungwe amene sali a aboma chifukwa cha thandizo 
limene amalandira. 

Pali maumboni amene analembedwa a alimi amene anadya mbeu imene 
anapatsidwa kuti akabyale. Ndizomvetsa chisoni bwanji zimenezi. Komanso 
ndakhala ndikuuzidwa nthawi zambiri kuti alimi ena amagulitsa fetereza amene 
apatsidwa m’malo moti akathire kumunda kwawo. Ena samabyala kumene chifukwa 
amadziwa kuti mabungwe amene sali a boma amabwera ndikudzaona kuti anthu ali 
ndi chakudya chochuluka bwanji, ndiye akapeza kuti chakudya ndi chochepa ndiye 
kuti alandira thandizo lina koma chakudya chikangokhala chochuluka ndiye kuti 
salandira chithandizo. Izi ndi zitsanzo zokhwima bwino zakudalira anthu ena. 
Kugwiritsa ntchito ndalama zochuluka sikumabweretsa kusintha kweni kweni ai. 
Anthu samatukuka chifukwa chokuti ukuwaponyera ndalama zambiri ai.  
 
Kukhala okwanira pa wekha 
Chiyambire cha chilengedwe cha munthu, iye wakhala akuyesetsa kuti akhale 
okwanira pa yekha, kuchita zinthu mu njira ya iye mwini, kukhulupirira nzeru za iye 
mwini m’malo moti atsatire nzeru za Yehova. Izi zamupangitsa iye kuti agwe mu njira 
zambiri. 
 
Kukwaniritsidwa pa wekha kwakhazikika mu mizu yaumunthu ndipo kulibe malo ena 
aliwonse mu ufumu wa Mulungu. Kukwaniritsidwa pa wekha kwamangika 
pakudzikonda, ndikumanena kuti tingathe kuchita zinthu zonse pogwiritsa mphamvu 
komanso nzeru zathu. Munthu alibe kuthekera pa iye yekha. Iye ali ndi malire a 
zimene angapeze komanso ali ndi chiyambi ndi mathero. Anthu okwaniritsidwa pa 
iwo okha ndi anthu odzipanga okha kuti ndi anthu amakhala odzikonda komanso 
amwano. 
 

Yakobo 4:6 “Mulungu akaniza odzikuza, koma apatsa chisomo odzichepetsa." 
 
Ngakhale anthu oipa mtima, odzikonda ndi onyada  angachite bwino m’moyo mwa 
kanthawi, nyengo ina amafota ndipo simungathe kuwapeza ai, koma odzichepetsa 
adzalandira dziko lapansi ngati cholowa chawo. chipatso chimene kukwaniritsidwa 
pa iwe wekha chimabereka ndi kunyada.  
 
Yankho: kudziwa kuti Mulungu ndi okwanira mu zonse 
Ife ngati anthu a Mulungu tikuitanidwa kuti tikakonze, osati kukhala m’mene tinaliri ai, 
kukatukuka, osati kupitiliza zimene timapanga ai. Njira za Mulungu sikuti 
ndikumadzionetsa kuti ife ndife akuti akuti ai, izi simbali ya chikhalidwe chake ai. Iye 
nthawi zonse amapita patsogolo, ndiolenga zinthu komanso nthawi zonse ufumu 
wake umakhala ukupita chitsogolo. 
 

 
Genesis 1:27-31 “Mulungu ndipo adalenga munthu m’chifanizo chake,, m’chifanizo 
cha Mulungu adalenga iye, adalenga iwo mwamuna ndi mkazi. Mulungu ndipo 
anadalitsa iwo, ndipo anati kwa iwo, mubalane, muchuluke, ndipo mudzadze dziko 
lapansi, muligonjetse: mulamulire pa nsomba za m’nyanja ndi pa mbalame  
za m’mulengalenga ndi pa zamoyo zonse zakukwawa pa dziko lapansi. Ndipo 
anati Mulungu, taonani ndakupatsani therere lonse lakubala mbeu liri padziko 
lapansi, ndi mitengo yonse, m’mene muli chipatso cha  mtengo wakubala mbeu, 
chidzakhala chakudya cha inu. Ndiponso ndapatsa zinyama zonse za dziko 
lapansi, ndi mbalame zonse za m’mlengalenga, ndi zakukwawa zonse za dziko la 
pansi m’mene muli moyo, therere laliwisi lonse likhale chakudya, ndipo kunatero. 
Ndipo anaziona Mulungu zonse zimene anazipanga, ndipo taonani zinali zabwino 
ndithu. Ndipo panali madzulo ndipo panali m’mawa, tsiku la chisanu ndi chimodzi” 

Mulungu anamupatsa munthu china chiri chonse chimene amayenereka kukhala 
nacho kuti akhale ndi moyo. Iye anamupatsanso munthu ulamuliro kuti akathe 
kulamulira chilengedwe chake chonse. 
 
Pamene tikulamulira zinthu zachilengedwe, sizikuyenera kutetezedwa 
kuchionongeko chokha ai, zikuyenera kutumphuka pansi pauyang’aniri wathu 
wachikhulupiriro. Ndi minda yathu zinthu zonse zolengedwa zikuyenera kuchita 
bwino osati kuonongeka ai. Mu Kulima mu Njira ya Mulungu sitimalimbikitsa kuti 
anthu akhale odzidalira pa okha ndi kuti akhale opitilira kuchita bwino ai koma 
timaphunzitsa kuti anthu akuyenera kuzindikira kuti Mulungu ali okwanira mu chiri 
chonse ndipo ndikukwanira kumeneku kumene kumatipangitsa ife kuti tipeze phindu. 
Iye ndiye chiyambi cha china chiri chonse m’moyo wathu ndipo mwa Iye timapeza 
kuchuluka. 
 
Mulungu amafuna ana ake akhale kuunika , atukuke komanso kuti atchedwe odala 
mu dziko iri limene tikukhala. 
 
Kukwanira mu chiri chonse kwa Mulungu kumachulukitsa zinthu osati kuchepetsa ai. 
Mulungu amafuna kuti ife tidzidalira pa Iye. Chikhumbo cha mtima wake ndichokuti 
tikamupempha Iye ndikuti Iye akatiyankha ayende nafe m’mene Atate wachikondi ndi 
okhulupirika angapangire ndi mwana wake. Chipatso cha kukwanira kwa Mulungu 
mu zonse ndi kukhala nazo zochuluka koposa, kuchulukitsa, kupeza phindu 
komanso kupita chitsogolo. Kukwanira kwa Mulungu muzonse kudzatipangitsa ife 
kutukuka m’moyo. Kukwanira kwa Mulungu mu zonse sikumatha ai ndipo kulibe 
malire, pakuti Iyenso alibe malire. 
 

2 Akorinto 9:8 “ndipo Mulungu akhoza kuchulukitsa chisomo chonse kwa inu,  
kuti inu pokhala nacho chikwaniro chonse m’zinthu zonse, nthawi 
zonse,mukachulukire ku ntchito yonse yabwino”  

 
Kubooleza kumabwera pamene tilapa kuti takhala tikudalira munthu, kuphatikizirapo 
ife eni, kusiya kudzikuza, tidzichepetse tonkha komanso kuzindikira kuti Iye ndi 
chiyambi cha china chiri chonse chimene ife timasowa pa moyo wathu. 
 
Tidziwe kuti kukwanira mu chiri chonse kwa Mulungu kumathetsa chimzimu 
chodalira ena. 
 
Kudziwa “Kukwanira mu zonse kwa Iye” kumathetsa kudalira konse kumene 
tingakhale nako pa munthu kapena Boma kapenanso mabungwe opereka thandizo 
ndi mabungwe ena a zachuma. Zonse izi ndi zakanthawi ndipo zidzapita, koma 
Mulungu ndi Wamuyaya. Iwo amene amadalira munthu adzakhumudwa, koma iwo 
amene amadalira Mulungu sadzakhumudwa konse. Iwo amene amadalira munthu 
adzakhala pansi pa goli lawo. Kukwanira mu zonse kwa Mulungu kumatipangitsa ife 
kuti tikhale omasuka mu goli lina liri ronse. 
 

2 Mbiri 14:11 “ndipo Asa anafuulira kwa Yehova Mulungu wake, nati, Yehova 
palibe wina ngati inu, kuthandiza pakati pa wamphamvu ndi iye wopanda 
mphamvu; tithandizeni Yehova Mulungu wathu, titama inu, tatulukira a unyinji awa 
m’dzina lanu. Yehova, inu ndinu Mulungu wathu, munthu asakulakeni” 

 
Mfumu Asa anapemphera pemphero limeneri pamene gulu la nkhondo la anthu 
miliyoni ndi akavalo 300 ochokera ku Etiyopiya anabwera kudzachita naye nkhondo. 

Kodi ife sitingachite chimodzimodzi pokhulupirira Mulungu ndi mphamvu yake 
yodabwitsa kuti tikakhale okwanira polimbana ndi nkhondo ya umphawi? 
 
Kulima mu Njira ya Mulungu kulibe kudalira kwina kuli konse kupatula kudalira pa 
Mulungu ndi Mau ake. Iye ndi mwala wapangodya wa mtengo wake m’miyoyo yathu 
ndipo china chiri chonse chimayenda tawatawa, komanso pamakhala kuongoka ndi 
mwala wa pangodya umenewu, Yesu mbuye wathu. 
 
Kodi muli ndi chiyani m’dzanja lanu? 
 
Kukwanira kwa Mulungu mu zonse kulibe malire kuti Iye akathe kulowererapo. Iye 
anatipatsa china chiri chonse chimene timachisowa kuti tikachite bwino komanso ali 
ndi yankho ku mavuto ena ali wonse amene timakumana nawo. Chimene tikuyenera 
kuchita ndi kutsegula maso athu ndikuona chimene chiripo. 
 
1) Kukwanira mu zonse kwa Mulungu pa INU 
 

Deuteronomo 8:18 “kumbukira Yehova Mulungu wako, pakuti ndi Iye amene  
amapereka mphamvu kuti ulemere”   

 
Chotchinga chimodzi chimene chimawalepheretsa anthu kutembenukira ku Kulima 
mu Njira ya Mulungu ndi maganizo a anthu. Malingaliro amaika malire kuti munthu 
apite patsogolo komanso kuti akhale ndi mwai. Ine ndapeza kuti pamene ufunsa 
funso pa gulu la alimi- “Kuti ndi ndani wa inu amene ali alimi?” mwina anthu 10 pa 
100 ndi amene angaimike manja ao. Anthu osauka amaziyang’anira pansi kwambiri 
ndipo amachita manyazi ndi ulimi. Iwo amaona ngati akapita ndikukakhala kutauni 
ndiye kuti afikapo koma sadziwa kuti izi sizoona ai. 
 
Kuzikhulupirira wekha sichinthu chimene chimapangidwa ndi ntchito imene timagwira 
ai, kapena ndalama zathu, kapenanso m’mene anthu amationera pamalo pamene 
timakhala, koma kumachokera pansi pamtima. Kuzikhulupirira wekha kwabwino 
kumachokera pamene munthu akudziwa kuti ali ndi chitetezo chanicheni pakati pa 
iye ngati mwana ndi Mulungu ngati Atate, kukhala ndi ubwenzi weni weni ndi Yesu 
komanso kukhala m’moyo wotsogozedwa ndi Mzimu Woyera. Ichi ndi chiyambi 
chodziwa Kukwanira mu zonse. Izi zikupezeka mwa Iye. Pamene tizindikira kuti 
Mulungu wathu ndi odabwitsa, wanzeru, komanso wamphamvu komanso ngati 
tidziwa kuti ali mbali yathu, zimatipangitsa kuti tichite bwino. 
 
Alimi akuyenera kukhala okonzedwanso m’malingaliro ao, akuyenera kukhulupirira 
kuti angapambane. Akuyenera kuphunzitsidwa zauzimu, m’mene angayang’anire 
komanso upangiri wonse wa Kulima mu Njira ya Mulungu, ndipo Mulungu ndi amene 
amabweretsa mvula komanso kuchulukitsa. Dziko linapatsidwa kwa ife kuti tikakhale 
oyang’anira wokhulupirika ndicholinga choti m’badwo uno ukadzapita tidzathe 
kuwasiira anu athu cholowa cha moyo. Tikuyenera kukhulupirira kuti Mulungu 
anatipatsa IFE kuthekera koti tingathe kupanga chuma. 

2) Kukwanira Kwa Mulungu mu Zonse ndi ulimi 
M’mene timaonera ulimi  ndi chinthu chofunika kwambiri kuti tikathe kuwafotokozera 
anthu kuti akathe kumvetsetsa Kukwanira kwa Mulungu mu zonse. 
Anthu ambiri anataya chidwi ndi ulimi komanso anthu ambiri osauka anataya mtima 
kuti nthaka singathe kuwathandiza ndipo m’malo mwake anathamangira kukaona 
magetsi kutauni komanso kupita kukagwira ntchito ku migodi. 
Chuma cha maiko onse chinakhazikika pa maziko a ulimi. Ndi amodzi a maziko a 
kale amene maiko akhazikitsidwa komanso akutha kuchita bwino pokula ndikukhala 
ndi chitukuko ngakhale munyengo zovuta. 
 
Ndizomveka bwino kwambiri kuti malangizo oyamba a Mulungu kwa munthu anali 
okhudzana ndi ulimi ndipo izi zikadali chomwechi mpakana lero. 
 

Genesis 2:15 Ndipo Yehova Mulungu anatenga munthuyo namuika iye m’munda 
wa Edeni kuti aulime ndikuusamalira. 

 
Ngati dziko lakhazika maziko ake pa ulimi, limaika mazikonso okuti ntchito zina zikulu 
zikulu za mafakitale zimangidwe. Ngati dziko silingathe kudzidyetsa lokha ndiye kuti 
silingathe kuchita ntchito ina ili yonse yachitukuko cha chuma. Izi sikuti 
zimangochitika chifukwa pali kusowa kwa zakudya ai koma chimachokera pa 
chimene Mulungu anamulangiza munthu. 
 
Chitsanzo chabwino chakufunika kwa ulimi tingachione pa kugwa kwa chuma cha 
dziko la Zimbabwe. Mu chaka cha 2002, pamene anthu achizungu anakakamizidwa 
kuti apereke minda yawo kwa anthu okuda ku Zimbabwe, ichi chinali chiyambi cha 
mathero a maziko a ulimi wawo. Alimi 6,000 akulu akulu amene anali nsanamira za 
ulimi anabalalika mu nthawi imeneyi. Ndalama inatha mphamvu mwachitsanzo 
kuchokera pa Z$42 kufika mathiriliyoni mu chaka cha 2008 kumapeto, ndipo buledi 
amagulidwa 12 thiriliyoni Zimbabwe dola, ndipo ndalama imagwa tsiku ndi tsiku. 
Ngati ulimi udzagwa, ndiye kuti nyumba yonse idzagwa nao pamodzi. 
 
Chimodzimodzinso, Josefe wa ku Malawi naye anagwa ndikutheratu. Iye amakolola 
matumba 7 a chimanga pa munda wake ndipo mu chaka chake choyamba Kulima 
mu Njira ya Mulungu iye anakolola matumba okwanira 70 pa munda omwewo. Apa 
zokolola zake ndiye kuti zinachulukitsidwa ka khumi mu chaka chake choyamba. Mu 
nthawi yomweyo, iye anakonzanso moyo wake ndi Mulungu, nakwatitsa ndi mkazi 
amene amakhala naye malo amodzi, kenako anatha kugula malo ndi kumanga 
nyumba yake. Ndi m’dalitso wanji umenewu kuchokera kukukwanira kwa Mulungu 
mu zonse.. 
 
Chipatso cha kukwanira kwa Mulungu mu zonse ndi kubwezeretsedwa, chiombolo, 
kuchuluka komanso ulemerero wake umavumbulutsidwa.  
 
3)  Kukwanira kwa Mulungu mu zonse ndi nthaka  
Dziko kapena kuti nthaka inapatsidwa kwa Ife ndi Mulungu kuti tikathe kuiyang’anira, 
kuilima komanso kuisamalira. Siyathu ai, koma ndi Yake. 
 

1 Akorinto 10:26 “Dziko la pansi ndi la Yehova ndi zonse ziri m’mwemo” 
Levitiko 25:23 “nthaka isagulisitdwe kwa muyaya, pakuti nthaka ndi yanga,  
pakuti inu ndinu alendo akugonera ndi Ine” 

Ife tikungodutsa basi komanso sindife a muyaya ai, ndiye ngakhale ziphatso 
zaumwini zamalo zimene timakhala nazo si mbali imodzi ya cholinga cha Mulungu pa 
anthu ake ai. Nthaka ndi chinthu chofunika kwambiri kwa munthu, ndipo chifukwa 
cha chimenechi, nthaka yakhala muzu wa nkhondo, kulimbana pakati pa anthu, 
mikangano pakati pa anthu a ndale komanso mikangano pakati pa mabanja. Ife 
tikuyenera kuliona dziko ngati lake la Yehova ndipo ife tikhale ndi mtima okuti ife ndi 
anthu ongoyang’anira basi osati eni ake ai. Apa ndiye kuti tikugwira ntchito ngati 
tikugwirira Ambuye komanso kusamalira munda wake. Iye ndiye mwini ndipo tsiku 
limodzi adzabwera ndikudzaona umo m’mene tagwiritsira ntchito komanso m’mene 
tayang’anira izo zimene ziri zake. 
 
Fanizo la chi Afrika   
Panali munthu wina olemera kwambiri amene amakhala kumudzi. Iye anali ndi 
ng’ombe, mbuzi, nkhuku komanso ndi minda ya mbeu yochuluka kwambiri. Ngakhale 
anayamba ndi zochepa, iye anali munthu okhulupirika komanso ochita bwino 
kwambiri ndipo ana ake anali nako kuthekera koti anakaphunzira m’masukulu abwino 
kwambiri komanso anakafika ku sukulu za ukachenjede. Anthu ambiri amapindulapo 
ndi chuma chimene iye anali nacho ndipo munthu uyu amathandiza azimayi 
komanso ana a masiye a m’mudzi mwawo. Pamene anakalamba, iye andwala, ndipo 
anaitana banja lake nalisonkhanitsa pamodzi kuti akathe kuwadalitsa iwo. Iye 
anawadalitsa wina aliyense wa iwo nawauza za cholowa chawo chimene wina 
aliyense amayembekezera kuti amve. 
 
Atamaliza kudalitsa munthu wina aliyense, iye anayamba kuyankhula pakunena kuti 
“cholowa chanu chabisidwa mu nthaka…” ndiye asanamalize anamwalira. 
 
Iwo amayembekezera ndi phuma kuti amve kuti maka maka ndi pati pamene 
paikidwa cholowa chawo m’munda uja. Choncho maliro ataikidwa komanso kulira 
kutatha, anawa anaitanizana napangana umo m’mene angathe kupezera cholowa 
chawo m’munda uja. Iwo anamvana ndi kugwirizana kuti a bambo ao akuyenera kuti 
anasunga cholowa chawo pafupi ndi nyumba chifukwa anali okalamba kwambiri 
ndiye sakanatha kuyenda ulendo wautali. Choncho tsiku loyamba wina aliyense 
amakumba m’malo amene anauzidwa moyandikira ndi nyumba ija koma palibe china 
chiri chonse chimene chinapezeka. Tsiku la chiwiri, anadzuka mamawa kwambiri 
ndipo anagwirizana kuti sichinthu chanzeru kuti adzikumba apa ndi apo monga 
anachitira tsiku loyamba lija ndipo anagwirizana kuti angoyamba kukumba munda 
onse mozama kufika milingo makumi awiri ya masentimitala. Onse anagwira ntchito 
molimbika kwambiri koma sanapeze kanthu kena kalikonse. Ndipo tsiku lotsatiraro 
iwo anaganiza kuti abambo awo anali munthu ochenjera kwambiri ndiye 
sakanakwirira chuma ndi cholowa chake pa malo osaya ai ndipo anagwirizana kuti 
akumbe mokuya masentimitala makumi asanu ndi limodzi. Iwo anayamba mbali 
imodzi ndipo zinawatengera masiku awiri ndipo sanapeze china chiri chonse. Onse 
anakhumudwa kwambiri komanso anathedwa nzeru pamene amadya chakudya cha 
madzulo. Atakhala chete kwa nthawi yaitali, anawayang’ana amai ao ndipo iwo anati, 
“atate wanu amatanthauza kuti cholowa chanu chabisika m’munda ndipo kuti inu 
muchipeze, mukuyenera kugwira ntchito m’mundamo.” 
 
Iri ndi fanizo la chi Afrika-Tikuyenera kuzindikira nthaka yathu ndipo tikuyeneranso 
kugwiritsa ntchito nzeru kuti tithe kutsegula kuthekera kumene nthaka iri nako ngati 
cholowa cha moyo. 

Palibe mabokosi amene mwasungidwa chuma komanso tikuyenera kudziwa kuti 
palibe njira zolemerera mwachangu. Palibe chimene mungasinthanitse ndi kugwira 
ntchito molimbika, ndiye pa ulimi tikati kugwira ntchito molimbika simasewera ai. 
Tikuyenera kuzindikira kuti cholowa chathu chiri mu nthaka ndipo pamene tigwira 
ntchito ndiye kuti tidzazindikira cholowa chimene Mulungu watisungira m’munda. 
Ndipo kutsimikizika mtima kumeneku kudzatipangitsa ife kugwira ntchito ngati 
tikugwirira Ambuye komanso kudziwa bwino lomwe kuti nthaka yathu ndi mbali 
imodzi ya kukwanira kwa Mulungu mu zonse. 
 
4) Kukwanira kwa Mulungu mu zonse ndi mbeu  
Pachiyambi Mulungu analenga china chiri chonse m’malo mwake molingana ndi 
mtundu wake. Mulungu ndi Mulungu ochulukitsa, obereketsa komanso wa zambiri. 
 

Genesis 1:11-13 “Ndipo Mulungu anati, dziko lapansi litulutse zomera, zomera  
zobereka mbeu, komanso mitengo yazipatso pa dziko la pansi yakubereka  
zipatso za mtundu wao ndi mbeu mu izo,” ndipo anaona Mulungu kuti kunali 
kwabwino. Ndipo panali madzulo ndipo panali m’mawa, tsiku lachitatu.” 

 
Pamene Mulungu analenga zomera, Iye anadzilenga kuti zikathe kuberekana za 
mtundu wake omwe. 
 
Munthu ndi nzeru zake wapanga mbeu yotchedwa haibulidi, pamene asakaniza 
mbeu za mitundu iwiri, chihaibulidi chimaonjezera makani a mbeu. Izi zimachitika 
pogwiritsa ntchito makhwala ena. Koma m’chitidwe uwu uli ndi mavuto ena, 
mwachitsanzo, mbeu simachita bwino ikabwerezedwa. 
 
Anthu akuoneka kuti nthawi zambiri amangufuna phindu limene angalipeze 
pomwepo koma osati akathe kuberekana ai. Munthu angathe kupanga mbeu imene 
ingapereke chakudya koma osati mbeu inzake ai. Iye amatha kupanga chinthu 
chapano koma samatha kuganizira za kutsogolo ai. 
 
Mulungu anapanga zomera zobereka mbeu ya mtundu wake komanso mitengo 
yobereka zipatso ndi mbeu mkati mwake ya mtundu omwewo. Mbeu izi zimatchedwa 
mbeu zimene cimphongo chimayenda ndikumakumana ndi chikazi popanda 
chotchinga china chiri chonse, Masika, ndipo mu chingerezi mwachidule amatchula 
kuti (OPV) ndipo zingathe kubyalidwa kwa zaka zambiri popanda kusintha mbeu. 
 
Kukwanira kwa Mulungu muzonse kumapezeka mu mbeu yangwiro 
Makampani opanga mbeu amapanga mbeu za haibulidi osati chifukwa mbeuzo ndi 
zabwino ai, koma amadziwa kuti alimi akuyenera kuwagula chaka ndi chaka. Iwo 
amadziwa kuti akangowakopa alimi powauza kuti mbeu za haibulidi ndi zabwino 
kuposera mbeu zimene mungathe kubyala mobwereza kwa zaka zambiri ndiye kuti 
akhala ndi msika umene angathe kugulitsa mbeu zochuluka. Choona cheni cheni cha 
mbeu za haibulidi ndichokuti, zimatha kuchita bwino kwambiri koposera mbeu 
zimene mungathe kubvala mobwereza. Komabe izi zimachitika m’malo ochepa 
kwambiri molingana ndi nyengo, zimene sizili zopezeka maka maka pakati pa alimi 
ambiri a ku Afrika. Nyengo zoti mbeu imeneyi ikakule bwino ikuyenera ikhale ndi 
chonde chochuluka munthaka, mu nthaka musakhale michere yoipa yochuluka, 
chinyontho chabwino munthaka komanso china chiri chonse chochitika pa munda 
chikuyenera kukhala chapamwamba. Izi sizimachitika nthawi zambiri pa alimi a mu 

Afrika, choncho makampani amene amapanga mbeu za haibulidi akugulitsa mbeu 
zao kwa anthu amene siali oyenera kuti adzigwiritse ntchito. Irinso ndi goli limene liri 
mu dziko lathu kuti chifukwa cha dyera la munthu, akutha kuzunza anthu amene ali 
osaukitsitsa. Alimi amene akulima mbeu za haibulidi chaka ndi chaka 
amakakamizidwa kugula mbeu kuchokera ku malo amene amasungira mbeu za 
haibulidi, ndikumalipira modula kwambiri mtengo umene akanagulira mbeu zimene 
mumatha kubwereza. 
 
Njira ya Mulungu ndiyokuti alimi akathe kusunga mbeu imene asankha pa zokolola 
zawo kuti akathe kuibyala chaka chinacho. Munda umene uli waukulu hekitala imodzi 
ukuyenera kugwiritsa ntchito mbeu yochuluka makilogalamu 25. Mbeu imene 
imabyalidwa mobwerezedwa ikuyenera kumabyalidwa molingana ndi dongosolo la 
Mulungu komanso malamulo ake a chilengedwe, amene akuyankhula kuti mbeu 
ikuyenera kumabereka mbeu ya mtundu wake. Izi zingathe kubweretsa ufulu pakati 
pa alimi kuti adzitha kubyala molingana ndi mvula komanso nyengo yawo. 
 
Mulungu amakhumba kuti ife tikachoke pa kudalira anthu ena, kudalira monga 
kumene kwabweretsedwa ndi makampani a mbeu, Boma, mabungwe omwe si a 
boma ndi zina zirizonse.  Iye akufuna ife tikhale anthu omasuka ndithu, osati 
tikakhale pansi pa goli la ukapolo koma kuti tikayende mu kukwanira kwake mu 
zonse. 
 
5) Kukwanira kwa Mulungu mu zonse ndi Bulangeti la Mulungu 
Bulangeti la Mulungu ndi chinthu chodabwitsa kwambiri chimenenso chiri ndi phindu 
lochuluka kwambiri limene laphunzitsidwa m’maphunziro ena. Mwatsoka mphatso iyi 
yochokera kwa Mulungu imakanidwa pamene anthu aotcha chire komanso pamene 
akwirira pansi. 
 
6) Kukwanira kwa Mulungu mu zonse ndi zinthu zimene timathira ku munda 
monga manyowa, dothi la pa chulu, manyowa a kompositi, feteleza 
Kuti munthu akolole zochuluka pakuyenera kukhala kulimbika pakufesa zinthu 
zimene timathira m’munda. 
 
Chingachitike ndi chiyani ngati palibe chinthu chimene tingafese, mwina 
ndikumafunsa? 
Mau a mulungu amagwira ntchito m’madera onse a mu ufumu wake. Choncho 
akuyenera kugwiranso ntchito apa. Kuzindikira komanso kutsimikizika mtima za 
kukwanira mu zonse kwa Mulungu kumathandiza kuti munthu akagwiritse ntchito 
mfundo imeneyi ya kufesa. 
 
Nthawi zambiri anthu amayang’anira ku boma, atsogoleri ao, mipingo komanso 
mabungwe amene sali a boma kuti awapatse zokathira m’munda monga ngati 
fetereza, koma Mulungu wapereka kale kwa iwo Kukwanira kwake mu zonse. 
Zothira m’munda zimene zikupezeka pa nkhani yakufesayi ndi manyowa, kompositi 
wabwino, dothi la pa chulu ndi manyowa a nyongolosi. 
 
Manyowa amene amapezeka pamene ziweto zimakhala usiku ndipo alipo ambiri. 
Awa mungathe kuthira ku munda wanu ndipo mudzakhala ndi zokolola zochuluka. 
Ngati ziweto zanu zimangoyendayenda, ndizovuta kuti mutolere manyowa, koma 

pamene mudzisiya malo amodzi usiku, zimapangitsa kuti ndowe zikhale malo amodzi 
ndipo pamakhala posavuta kutolera manyowa. 
 
Mu zokolola za ku Harare mchaka cha 2008, pamene panali bulangeti la Mulungu 
mofanana, pamene anathira manyowa zokolola zake zinafanana ndi zimene anathira 
fetereza ochuluka. Izi zingathe kukudabwitsani  poganizira ndi m’mene fetereza 
amabereketsera mbeu, koma akulongosola kuti mvula sinabwere bwino 
kumamaliziro ai.manyowa amakhala ndi zinthu zovunda zochuluka ndipo patatha 
zaka zinayi chifukwa cha phindu limeneri pa malo amenewa, kuthekera kwa m’mene 
dothi limasungira madzi kunakhala kutasintha. Fetereza ndi mchere, choncho 
samachita bwino munthaka makamaka pa nkhani yokhuzana ndi chinyenzi, ndipo 
patatha zaka zinayi ndiye kuti panali zinthu zoipa zambiri zimene zimachitika mu 
nthaka pa nkhani yosunga chinyenzi. Choncho mu nthawi imene kwagwa m’ngamba 
makamaka pa nthawi yoti mbeu ikumasula, dothi limene lasunga madzi ochuluka 
limalora mbeu kuti ithe kugwiritsa ntchito chinyenzi chambiri komanso kuteteza 
mbeuyo kuti isathe kuuma ndi dzuwa. 
 
Kompositi ndi chinthu chinanso chabwino chimene chikupezeka mu kukwanira kwa 
Mulungu mu zonse, iyo imapangidwa ndi zinthu zimene mlimi wina liyense angathe 
kupeza. Kompositi angathe kugwira ntchito imene fetereza amagwira, kompositi 
simangopangitsa kuti zakudya za mbeu zimangike mu nthaka kokha ai komanso 
amabwezeretsa zinthu zimene zinaonongeka mu nthaka yathu. 
Mau a Mulungu ndi oona, iye anapanga njira kwa anthu osauka, ngakhale iwo 
amene sangakwanitse fetereza ndipo alibe ziweto, popangitsa kuti dothi likhale 
labwino pogwiritsa ntchito kompositi ngati mlowa m’malo wamkulu pa fetereza. 
Pothira kompositi mu nthaka iwo angathe kukhala ndi zofanana komanso kupindula 
mochuluka pakapita nthawi, pofanizira ndi kugwiritsa ntchito fetereza. Onani phunziro 
la m’tsogolo za m’mene mungapangire kompositi. 
 
Dothi la pachulu ndi mbali inanso yomvetsa chidwi pomvetsetsa za kukwanira kwa 
Mulungu mu zonse. Yesu anati palibe ndi tsitsi limodzi lomwe limene lingagwere pa 
dothi Atate osadziwa ai. Mtima umene Mulungu amaonetsa kwa anthu ofooka pa 
dziko lino ndi odabwitsa kwambiri ndi pa umunthu palibe ofooka kuposera a mayi a 
masiye, ana a masiye komanso anthu okalamba. Ambiri a iwo samakhala ndi china 
chiri chonse chimene angathe kuthira m’minda yawo komanso alibe chuma koma 
Mulungu ndi nzeru zake ndi chifundo chake amapanga njira yokuti iwo adziwe 
kukwanira kwake mu zonse. 
 
Solomo akutiphunzitsa kuti “kaone nyerere iwe waulesi, penya njira zake ndikukhala 
wa nzeru.” Miyambo 6:6 
 
Ine nthawi zonse ndimaganiza kuti Solomo amatanthauza zochitika, boma komanso 
dongosolo la chiswe(nyerere), koma tangoganizani mwa kanthawi pang’ono kuti 
nyerere zambiri zimakhala zikutolera bulangeti la Mulungu kuti zikhale ndi moyo. Izo 
zimalibweretsa m’mauna ao, ndipo zimapanga malo opita mphepo bwino, achinyenzi 
kuti mabakiteriya ndi nguwi zizitha kukula bwino. Izo zimadyetsa mabakiteriya ndi 
nguwi bulangeti la Mulungu kenako izo ndikumadya bakiteriya ndi nguwizo. Dothi la 
pachulu limakhala la chonde kuposera dothi lina lonse lozungulira chifukwa mkati 
mwake mumakhala tizilombo tofunika mu dothi; komanso limakhala ndi zakudya za 
mbeu kuposera dothi lina lozungulira, komanso limakhala ndi dongo ndi zinthu 

zovunda zimene zimathandiza kuti lizintha kusunga madzi. Ndipo zinthu zonse 
zofunika izi zikaphatikizidwa pamodzi zimapangitsa kuti zokolola zikhale zochuluka 
kwambiri. 
 
Ubwino wakugwiritsa ntchito dothi lapachulu tingathe kuuona m’munda m’mene muli 
chulu, mbeu zimene zamera mphepetere mwa chulu zimachita bwino kuposa zina 
zonse. Kungokumba chulu, ndikuphwanya dothi,ndikuyika m’mapando lingathe 
kukhala yankho lopezekeratu kwa osaukitsitsa. 
 

 
 

Tiri ndi maumboni ochokera kwa azimayi amasiye amene anagwiritsa ntchito 
kukwanira kwa Mulungu mu zonse ndi dothi la pachulu ndipo anakolola modabwitsa 
atagwira ntchito mokhulupirika ndi zimene anali nazo m’manja mwao. 
 
Pali yankho lina lokhuzana ndi kufesa chakudya cha mbeu munthaka pogwiritsa 
ntchito manyowa a nyongolosi, pamene alimi amapanga kompositi wabwino 
ndikumadyetsa nyongolosi zao pamalo ena ovomerezeka ndipo kenako 
nyongolosizo zimapanga fetereza. Choncho alimi ena akulu akulu akulima mbeu 
zosiyanasiyana pogwiritsa ntchito manyowa anyongolosi, maka maka chifukwa cha 
ubwino umene amabweretsa mu dothi. Ubwino wina wa manyowa awa ndi okuti 
amayenereka kuthiridwa mochepa kwambiri pofanizira ndi ena onse. Koma 
kusamalira nyongolosi kumafunika upangiri wapamwamba komanso pa malo 
ovemerezeka, choncho ngati izi ziri zovuta kwa anthu osauka ndiye kuti sakuyenera 
kulimbikitsidwa kugwiritsa ntchito manyowa amenewa. 
 
7) Kukwanira kwa Mulungu mu zonse ndi zida zogwirira ntchito 
Eksodo 3,4 ndi ndime imene Mulungu akulamulira Mose pamene chitsamba 
chimayaka moto. Pa Eksodo 4:2 Mulungu anamufunsa Mose kuti chimene chiri 
m’dzanja lako ndi chiyani? Mose anayankha nati “ndodo” 
 
Kenako Mose anauzidwa kuti “aiponye pansi”. Iyi ndi gawo lofunika kwambiri 
pakuphwanya goli. Pakuyenereka kutaya pansi zinthu zonse zimene timaganiza kuti 
zinali njira zolondola zimene tinaphunzitsidwa kuchokera ku mibadwo mibadwo. 
Ngati tidzakakamira ndodo zakale ndi njira zakale zimene makolo athu amagwiritsa 
ntchito ndiye kuti tidzakhala mu umphwawi ngati omwe uja umene makolo athu 
anayendamo. Kusintha kuchokera kuchipsinjo kudzasowekera kulimba mtima ndi 

kuyamba Kulima mu Njira ya Mulungu, ndipo uku kudzakhala kokwanira kutipangitsa 
ife kuti titaye pansi zimene timachita m’buyomu. Ndodo inasandulika njoka 
mwaumulungu, ndipo pamene Mose anauzidwa kuti aitolenso kachiwiri 
inasandukanso ndodo, koma osangoti ndodo chabe ai, koma ndodo ya mphamvu 
yaumulungu imene imakamasula akapolo. 
 
Mulungu nthawi zonse mu nzeru zake amagwiritsa ntchito mfundo komanso zinthu 
zimene zimasunga mau ake. Kodi tiri ndi chiyani m’manja mwathu, ngati chida choti 
tikalimbanirane ndi umphawi komanso kusowa kwa zokudya mu Afrika? 
Yankho lake ndi “khasu” 
Kutaya pansi makasu athu zikutanthauza kuti kutsimikizika mtima pochita njira ya 
Mulungu. Makasu athu amasinthika kukhala zida zokhala zokuthwa mwa umulungu 
ndipo zotsatira zake timalandira m’dalitso wa umulungu pamene tiyamba kutsatira 
Kulima mu Njira ya Mulungu molingana ndi milingo yake yapamwamba. 
Choncho kusiyana kuli pati? Khasu silimagwiritsidwa ntchito potipula ndi 
kutembenudza dothi ai koma limathandiza kuti zoikidwa mu nthaka mwachitsanzo 
manyowa ndi mbeu zisakanikirane bwino ndi nthaka posatembenudza dothi modetsa 
nkhawa..  
 
 

 
 
Nthawi zambiri, alimi amayang’ana kuti apeze ngongole, kapena chithandizo 
kuchokera ku boma komanso ngakhale ku mabungwe amene sali a boma kuti agulire 
mathalakitala ndi zipangizo zina zikulu zikulu. Mathalakitala ambiri amene 
tikuwapeza ali chiimire m’mizimu ndi umboni okwanira kuti alimi akulephera 
kukwanitsa kugula masipeyala a makina odula kwambiriwa. Chimene akuyenera 
kudziwa ndichokuti iwo ali nazo zinthu zowayenereza m’manja mwao zimene atati 
azigwiritsa ntchito angathe kulemera. Kukhulupirika ndi khasu, kungathe kukuza 
ntchito za ulimi kuti ntchitoyi ikathe kuchitika pa malo akulu, koma apa sipoyambira 
ai. Tikuyenera kukhala okhulupirika ndi talente yoyamba, imene iri khasu mu 
chitsanzo ichi kuti tikathe kubooleza. 

Brian Oldreive analima munda waukulu mahekitala 650 pogwiritsa ntchito khasu la 
m’manja ndipo anachita bwino kwambiri. 
 
8) Kukwanira kwa Mulungu mu zonse pa mvula ndi kuchulukitsa 
Pakupereka mvula, Mulungu amadalitsa ana ake komanso chifukwa cha mvula 
amapereka moyo ku mbeu ndikuchulukitsa zokolola. Uwu ndi mulingo wakenso wa 
kukwanira kwake mu zonse. Alimi ambiri akulira chifukwa cha m’mene mvula 
ikugwera, pakakhala ng’amba komanso mwina mvula yoononga kwambiri. Komabe, 
ndi anthu omwewanso amene akukana madalitso ndi mphatso ya Mulungu ya mvula 
pamene amalola madzi ochuluka 90 pa madzi 100 ena aliwonse kuti adzithawa 
chifukwa cholima motembenudza dothi komanso chifukwa choononga bulangeti la 
Mulungu. Kukhulupirika ndi talente yoyamba ndipamene muonetsetsa kuti dothi liri 
pa malo pamene likatha kulandira ndi kusunga madzi ochuluka komanso osalola kuti 
madzi azithawa ai, komanso kusunga chinyenzi pamene madzi sakuuluka ndikupita 
kumwamba. Izi zingachitike pochita zimene timamuona Mulungu akuchita mu 
chilengedwe-posatembenudza dothi komanso povindikira dothi ndi bulangeti. Malo 
abwino osungira madzi si damu ai kapenanso mayenje amene tingakumbe m’minda 
yathu koma m’dothi ndimo. Alimi amene akufuna kuyamba ulimi othirira ngati yankho 
lawo akuyenera kuyamba ndi zimene Mulungu waika m’manja mwawo, podziwa kuti 
ulimi wothirirawu ungayambe pamene mlimi wapeza phindu lochokera pa munda 
pamene anali okhulupirika ndipo izi zimapangitsa kuti pakhale zochuluka kwa zaka 
zambiri. 
 
Taona nthawi zambiri zosawerengeka pamene alimi atembenukira kwa Mulungu, 
Iyenso amatembenukira kwa iwo modabwitsa ndikuwadalitsa mochuluka koposera 
zimene akanatha kupindula pogwiritsa ntchito nzeru zao. Zokolola zimachulukitsidwa 
ngati cholowa pamene anthu amulemekeza Iye komanso pamene atembenukira kwa 
Iye. 
 
Yang’anirani pa Mulungu ngati wopereka wanu komanso pozindikira kuti 
wakupatsani inu Kukwanira kwake mu zonse kuti mukathe kutukuka mu njira ina iri 
yonse. 
 
Kuomba mkota 
Kulima ndi bizinesi yabwino kwambiri, ndizolowa zochuluka pokhala ndikuthekera 
kopereka zakudya ndi nyumba, malo abwino ogwirapo ntchito, malo otetezeka 
komanso athanzi pokuzirapo ana komanso bizinesi yabwino imene mungathe 
kuwasiyira ena inu mutamwalira. Kukwanira mu zonse kwa umulungu uku 
kwaikizidwa ndi m’dalitso kuti kudzakhale kukwanira mu zonse kwa m’badwo umene 
ukudzawo. 
Ndi mfundo ya mu ufumu yogwira ntchito mokhulupirika ndi zimene Mulungu waika 
m’manja mwanu pamene inu mukukhulupirira kuti Iye alowererepo modabwitsa. 

8.4   Mudzakolola zimene mwafetsa 
 
Kuchokera kukupemphapempha ndikufika pa kukhala nazo zochuluka (mwana 
alirenji) 
Dziko la Afrika limadziwika kuti ndi nsengwa yopemphapempha ya dziko la pansi 
ndipo ine ndikukhulupirira kuti Mulungu akufuna kuti asinthe zimenezi koti anthu 
opempha akakhale nazo zochuluka. 
  
Tikamvetsetsa kuti Mulungu ndiye otipatsa zosowa zathu komanso kuti kukwanira 
kwake mu zonse kumapezeka kwa ife, tingathe kuyang’ana popereka njira zathu 
pakuchoka pa kudalira ena ndi kulowa mu malonjezo ake. 
 
Ife monga okhulupirira tinalamulidwa mu Mau opatulika kuti tikapereke kwa osauka, 
koma tikuyenera kugwiritsa ntchito nzeru mukupereka kwathu ndipo tikuyenera 
kuonetsetsa kuti anthu amene tikuwapatsa sakuyenera kumadalira pa ife. Pali nthawi 
yopereka komanso nthawi yosiya kupereka zinthu. 
 
Midzi ya mbiri imapezeka m’malo m’mene chitukuko sichingawafikire mwansanga. 
Anthu awa amakhala chifukwa cha zochepa maka maka chifukwa chakupezeka kwa 
zakudya zaulere. Iwo akukhala mwachitonthozo podziwa kuti amene amawapatsa 
adzabwera ndikuwapatsa pamene ali ndi zosowa. Ku ka nzinda kena kakang’ono ku 
Port Elizabeti muli malo amene amaphika supu okwanira khumi ndi limodzi ndipo 
anthu osauka amachoka pa kitchini lina ndikupita pena, ndipo samafuna ndikugwira 
ntchito komwe. Pamene tipitiliza kumupangitsa munthu kukhala odalira pa ena, 
timawalimbikitsa osauka kuyang’ana thandizo pa malo olakwika pamene 
pamachokera zinthu, iwo amayang’ana pa munthu osati Mulungu ai. 
 

 2 Atesalonika 3:10 “ngati munthu sagwira ntchito,sayenera kudya” 
 
Mau amphamvu kwambiri koma anayankhulidwa ndi chifukwa chabwino. M’midzi 
monga umene tapereka chitsanzo m’mwambawu, muli m’chitidwe oipa kwambiri, 
pamene chikhalidwe cha umunthu komanso machitidwe oyenera onse anagwa 
kukukhala osachita kanthu mu njira zao. Ntchito sitemberero ai koma ndi m’dalitso. 
Anthu ambiri a osauka amenewa ali ndi minda kumidzi kwawo imene ikungokhala 
osalimidwa. 
 
Kulima mu Njira ya Mulungu ndi kufesa kwa chidziwitso ndi kumvetsetsa ndipo 
sitikuwatsekera osauka kuti akhale anthu odalira pa ena ai. 
 
Mulungu ndiye chiyambi cha zinthu zonse zabwino, ndipo tikatembenukira kwa Iye 
ndi mtima wathu onse, iye amatembenukira kwa ife ndi m’dalitso wake wachikondi. 
Ngati tidzaganiza kuti munthu ali ndi mayankho a mavuto a umphawi, ndiye kuti 
tikulakwitsa kwambiri chifukwa mavuto amenewa ayambitsidwa ndi munthu yemweyi. 
 
Njira ya Mulungu ndiyokuti anthu azitukuka molingana ndi zimene zikupezeka m’mau 
ake, pamene Iye amapereka mphotho molingana ndi mfundo yakufesa ndi kukolola, 
kuyang’anira bwino komanso kukhala okhulupirika ndi chimene wakhulupiriridwa 
nacho. 

Yankho: Tikuyenera kupereka ngati tikufuna kulandira 
  
Machitidwe atumwi 20:35 Baibulo limati, “kupereka kumadalitsa koposa kulandira” 

 
Pamene tipereka, malamulo ake amayamba kugwira ntchito ndipo Iye adzapangitsa 
muyeso ochuluka kuti uperekedwe kwa ife. 
 
Mayankho a Mulungu amakhala ndi zonse komanso amapereka zotsatira zimene 
zimapatsa moyo. Malamulo ake ndi oona ndipo adzakhalako kwamuyaya. 
Tikapereka tidzadalitsika ndipo zidzapatsidwa kwa ife mu mulingo wabwino. Pamene 
tiyamba kupereka ndikusiya kuyang’ana pa kulandira pali zotsatira zimene ziri 
zapatali kwambiri, izi zimapangitsa kuti anthu akathe kufikira maiko ena ngakhale ndi 
uthenga wabwino wa Yesu khristu. 
 

Luka 6:38 “patsani, ndipo kudzapatsidwa kwa inu, muyeso wabwino, 
wotsendereka,  wokutchumuka,, wosefukira, anthu adzakupatsani m’manja  
mwanu. Pakuti kudzayesedwa kwa inu ndi muyeso womwewo muyesa nao inu.” 

 
Taonani, zikuoneka kuti ufumu umene ife tiri ndi oyima chozondoka. Mulungu ndi 
nzeru zake anakhazikitsa lamulo lokuti tikuyenera kupereka ndipo kenako Iye 
adzatidalitsa mochuluka. 
 
Koma m’malo ambiri mau awa amagwiritsidwa ntchito popangitsa anthu kuti 
adzipereka chakhumi ndi zopereka, koma zimatanthauza mbali zonse za moyo 
wathu. 
 
Ngati tiyang’ana m’mene Mulungu amaionera ntchito imene ife timagwira, mau ake 
akuti “yense amene adzagwira ntchito ndi nthaka yake adzakhala ndi chakudya 
chochuluka, koma iye wotsatira zopanda pake adzakhala ndi umphawi wadzaoneni”. 
Miyambo 29:19, izi ndi zimene ziri m’malemba, ngati sitigwira ntchito ndiye kuti 
tidzakhala osauka. 
 
Mu ulimi palibe chitsanzo choposera mfundo imeneyi pamene tikuyenera kupereka 
mopitiliza ndi kufesa ndi cholinga choti tikathe kukolola. Tikuyenera kufesa mbeu 
yathu, fetereza ndi zina zimene timathira m’munda mwathu, mphamvu zathu, nthawi, 
kuyang’anira komanso mpamba ngati tikufuna kulandira zokolola. Nthawi zambiri 
alimi amakhala pa ngozi chifukwa amayenera kupereka ngakhale samadziwa kuti 
nyengo ibwera ndi zotani. Koma izi sizikuyenera kupereka malire ndi m’mene alimi 
amaperekera, koma tikuyenera kuwalimbikitsa kuti chikhulupiriro chawo chikachuluke 
mwa Mulungu. 
 
Njira za Mulungu ndi zodabwitsa kwambiri!!! Tengani mbeu ya chimanga, ifeseni pa 
nthawi yoyenera, ndipo ipatseni malo abwino oti ikathe kukula, ndipo ndikuthekera 
konse idzatha kudzichulukitsa yokha mazana asanu ndi limodzi (ka 600). Zimene 
Kulima mu Njira ya Mulungu zapeza ndizokuti mbeu yolemera makilogalamu 25 ngati 
idzabyalidwa ingathe kubereka mbeu yochuluka makilogalamu 13,900 pa munda 
wosathirira, apa ndiye kuti yachulukitsidwa ka 556, uwu ndi muyezo 
wokhuchumukadi, wotsendereka woikidwa m’manja mwanu. 
 
Kufesa ndi kudalira pa anthu ena ziri pa nkhondo yaikulu m’maganizo a alimi ambiri 
ndipo machitidwe a masiku ano akuwabwezeretsa m’buyo alimi kuti asamafese. 
Tikuyenera kuwalimbikitsa kuti athe kufesa m’mene angafesere, pogwiritsa ntchito 

matalente amene ali nao, komanso kudziwa kuti Mulungu waapangira njira kuti iwo 
akathe kupindula. 
 
Umboni wina pa nkhani yakufesa ukuchokera pa mzimayi wina wa zaka makumi 
asanu ndi awiri (70) amene dzina lake ndi Fane wa pa mudzi wina ku Malawi. Iye 
anamva za maphunziro amene tinachititsa ndipo anapita ndikukabyala mu njira ya 
Kulima mu Njira ya Mulungu ndikuchita mwapamwamba. Iye anamva kuti ngati ulibe 
ndalama zogulira fetereza, gwiritsa ntchito manyowa. Iye anali osauka kwambiri 
ndipo sakanakwanitsa zonse zimene ziri m’mwambazi. Iye anazindikira kuti 
anayenera kufesa kanthu kena kuti akathe kupeza zinthu zina. Kodi akanapanga 
chiyani? Ife tinaphunzitsa kuti dothi la pachulu liri ndi zakudya za mbeu zofunika 
kwambiri kotero kuti ngati munthu wina zamuvuta angathe kutenga dothi limeneri 
ndikuliika m’mapando monga umo angachitire ndi manyowa. Iye anachotsa kunyada 
konse nafuna kuyesa izi. 
 
Fane anatenga dothi lapachulu limene anali  nalo pafupi ndikupita nalo ku munda 

wake ndipo anabyala mu njira ya Kulima 
mu Njira ya Mulungu pogwiritsa ntchito 
dothi la pachulu monga zothira 
m’mapando. Iye anakolola zokolola 
zochuluka ndithu, pamene wina 
aliyense womuzungulira mbeu zao 
zonse zinaonongeka. Malamulo a 
Mulungu palibe amene angawapangitse 
kuti asagwire ntchito, ngati sitifesa 
sitingathenso kukolola.  Iye samaona 
kuti mwafesa chiyani, ngakhale litakhala 
dothi la pachulu. Pokhapokha ngati  
mudzachita zimene mau akuyankhula 
ndiye kuti mudzadalitsidwa. 
 
 
 
 
 

 

Kutsogolera mwa chitsanzo pa munda wothiriridwa bwino wa chitsanzo kwa Tomali. 
 
Ife sitingapitilire kutenga koma osapereka chinthu china pobwezera ai. Baibulo limati 
tidzakolola zimene timafesa. Popanda kanthu tikachulukitsa ndi popanda kanthu, 
yankho lake limakhalanso popanda kanthu, komanso popanda kanthu tikachulukitsa 
ndi zana limodzi, yankho lake limakhala popanda kanthu, osathira kanthu kena 
kalikonse pa mapando 22,222 ndiye kuti palibe kanthu. Mutati simunapereke kena 
kalikonse ngakhale ku dothi labwino kwambiri ndiye kuti mudzapezanso popanda 
kanthu. 
 
1) Fesani moolowa manja 
mochuluka motani timaperekera kapenanso kufesa ndi nkhani inanso yokuti tithe 
kuikambirana. 
 

2 Akorinto 9:6 “koma nditi ichi,kuti iye wakufesa mouma manja, mouma  
 manjanso adzatuta. Ndipo iye wakufesa moolowa manja, moolowa manjanso  
adzatuta” 

kuoolowa manja kumafanana ndi umataya kapena mosasamala ndipo mu nkhani iyi 
akuyankhula za kupereka mopembedza kuchokera ku chikhumbo choti 
mukaperekenso kwa Mulungu. 
 
Mwachitsanzo ngati muli ndi manyowa ngati zimene mukufuna kuthira m’munda 
mwanu, musachepetse mulingo oyenera kuti mukagwiritse ntchito pa dera lalikulu. 
Mphamvu zanu zidzagwira ntchito kawiri konse, chifukwa nthawi yanu yochuluka 
mudzaigwiritsa ntchito pokumba mapando, komanso popalira, ndipo zokolola zanu 
m’malo mokuti zikanafika pa matani 5 pa hekitala, zidzatha kuima pamatani awiri pa 
hekitala chifukwa sizinathe kupeza chakudya chochuluka munthaka. Choncho 
mungathe kupeza matani anayi pa mahekitala awiri, ndipo apa mumakhala 
mutaononga nthawi komanso mphamvu zanu. 
 
Kwabwino gwiritsani ntchito mulingo umene Kulima mu Njira ya Mulungu 
imavomereza wa mamililita 350 pa phando pa munda wa hekitala imodzi ndikukolola 
matani asanu azokolola. Ndichinthu chabwino kwambiri kuti ulime malo ochepa ndi 
kuchita china chiri chonse mwapamwamba kusiyana ndi kulima munda waukulu 
ndikuchita zinthu zosakhala zapamwamba. Khalani okhulupirika ndi zimene muli 
nazo mu chaka choyamba ndipo kenako mungathe kuchita dongosolo la bwino la 
chaka chotsatiracho kuti mudzakhale nawo manyowa ochuluka kuti mudzalime 
munda waukulu mahekitala awiri. 
 
Posachedwapa, banja lina lotumikira Mulungu limene ndi lachichepere anaganiza 
zokuti alime mu njira ya Kulima mu Njira ya Mulungu, koma iwo analibe manyowa 
ochuluka kuti agwiritse ntchito pa munda onse. Iwo analangizidwa ndi anthu a midzi 
yowazungulira kuti asakanize manyowawo ndi dothi ndicholinga chokuti achuluke. 
Apa zotsatira zake ndiye kuti anasukunura mphamvu ya zakudya zimene 
zimapezeka mumanyowa. Apa tisachite kuyankhula kuti anakhumudwa ndi zotsatira 
zimene anazipeza. Kumbukirani kuti mukafesa mouma manja, mouma manjanso 
mudzatuta!!! 
Zinthu zimene mukagwiritsa ntchito pothira m’munda wanu zikuyenera kufanana ndi 
munda wanuwo. Ndichinthu chabwino kulima pa munda wochepa koma kuchita 
china chiri chonse mwapamwamba kwambiri kusiyana ndikulima munda waukulu 
ndikuchita zinthu mosakhala mwapamwamba. 
 
2) Fesani ndi chidziwitso 
Zimene ndapeza mu Afrika ndizokuti, sikukhala osagwira ntchito kapena kujomba pa 
ntchito kumene kukuwapangitsa anthu kuti akhale muumphawi osasimbika ai koma 
kusowa kwa chidziwitso. 
 

Hoseya 4: “Anthu anga akuonongeka chifukwa chosowa chidziwitso” 
 
Tikuyenereka kufesa ndi chidziwitso apo bi ndiye kuti tingathe kufesa moolowa 
manja koma osaphwanya goli la umphawi. Mulungu wationetsera m’mene 
tingayendere mu njira zimene tingathe kusinthika m’mitima yathu poyambirira, 
kenako kukonzanso maganizidwe athu kenako ndikuombola nthaka yathu. 
Tikuyenera kudzichepetsa tokha ndi kulapa njira zathu zakale, ndikubwera 
kudzaphunzira kuchokera kwa Iye ndi kumumvera. Kugwira ntchito molimbika ndi 
zinthu zimene timathira m’munda sikuti zingabweretse kuchita bwino pazokha ai. 
Tikuyeneranso kufesa nzeru imene imachokera kumwamba. 

Alimi ambiri amayankhula kuti iwo samagwiritsa ntchito mtundu wina uliwonse wa 
fetereza chifukwa chokuti dothi lawo ndi la chonde. Komabe, tikaunikira m’mene 
akukololera, zikuoneka kuti zokolola zawo pa hekitala ndizomvetsa chisoni komanso 
zikutsika chaka ndi chaka ndipo alimi anyengedwa pokhulupirira bodza limeneri. 
Kulephera uku kumabwera chifukwa chakusowa chidziwitso, kukhulupirira bodza kuti 
dothi lawo ndi lachonde chokwanira kuti sayenera kufesa china chiri chonse. 
 
Simungangotenga, kutenga, komanso kutenga popanda kupereka china chake ai. 
Ngati sitifesa ndiye kuti sitingathe kukolola, tikuyenera kupereka ngati tikufuna 
kulandira. Chimene chimachitika ndichokuti, zakudya zambeu zimakhala zikuchepa 
nthawi ina iri yonse pamene mwabyala mbeu mu dothi lanu. Dothi silimakhala ndi 
zakudya za mbeu zosunga ai, pamene zagwiritsidwa ntchito ndipo zikangotha ndiye 
kuti zatha basi. 
 
3) Fesani mokhulupirika 
Ngati tidzakhala okhulupirika ndi zochepa, Mulungu akutilonjeza kuti adzationjezera. 
 
Pa mateyu 25:14-30 yesu akutionetsera fanizo lokuti nthawi zina amatha kupereka 
milingo yosiyana siyana kwa anthu. Apa iye anapereka matalente asanu kwa kapolo 
wina, awiri kwa wina ndipo limodzi kwa winanso, kwa wina aliyense molingana ndi 
kuthekera kumene anali nako. Mulungu amationa ife ndipo amatipatsa molingana ndi 
kuthekera kumene tiri nako chifukwa samafuna ife kuti tilephere komanso tiononge 
matalente amene Iye amatipatsa. 
 
Kapolo amene analandira matalente asanu anapita ndikukapanga malonda ndipo 
anapanga asanu ena oonjezera ndipo pamene mbuye wake anabwera 
anamuyamikira Iye nati “wachita bwino kapolo wabwino ndi okhulupirika iwe, unali 
okhulupirika ndi zochepa, ndipo Ine ndidzaika iwe kukhala oyang’anira zambiri, lowa 
mu chikondwerero cha Yehova.” 
Ndipo kapolo amene anali nazo ziwiri anachita chimodzimodzi nakachita malonda ndi 
matalente ake awiri ndipo anapindula nawo awiri ena ndipo Mulungu anamuyamikira 
iye chimodzimodzi. 
Komabe kapolo uja amene analandira talente imodzi uja, anaibisa kunsi kwa bedi 
yake ndipo pamene mbuye wake anabwera kwa iye anali okwiya naye kwambiri 
ndipo anati, “iwe kapolo oipa ndi waulesi, ukanatha kukasungitsa ndalama yanga ku 
banki kumene ukanatha kupeza chiongola dzanja, mponyeni ku m’dima wamuyaya.” 
Kenako anatenga talente imodzi ija namupatsa uja anali ndi matalente asanu. 
 
Mulungu amadana ndi kusakhulupirika komanso ulesi komanso kwa iwo amene ali 
osakhulupirika ndi zinthu zake, iye adzazilanda kuchokera kwa iwo. Sitinganene kuti 
wina analandira zochuluka koposera wina ai, pakuti Mulungu wapereka matalente 
molingana ndi kuthekera kumene munthu wina ali yense ali nako, choncho ndi 
Mulungu amene amapanga ganizo loti ndi mulingo uti umene wina aliyense 
akuyenera kupereka. Fanizoli siliri apa kutiphunzitsa kuti zochuluka zimene 
umalandira ndiye kuti udzakhala okhulupirikanso mochuluka ai, koma kuti Mulungu 
amapereka kukwanira kwake konse poyambirira kwa anthu amene ali okhulupirika 
ndipo kenako amafuna wina ali yense kuti adzawerengerepo pa zimene analandila, 
posatengera kuti munalandira zochuluka bwanji, kuyembekezera zobwera zabwino 
pa katundu wake. Tikuyenera kudziwa kuti Mulungu amatiyembekezera ife kukhala 
oyang’anira okhulupirika a kukwanira kwake mu zonse, ndipo tikachita izi, 

tidzalandira chiyamiko, komanso kukhazikitsidwa oyang’anira zambiri ndi kulowa mu 
chikondwerero. Ngati tiri osakhulupirika komanso aulesi, Iye adzatiweruza ife 
mwaukali komanso adzatiponyera ku m’dima wamuyaya. 
 
Mfungulo ndiyokuti tikhale oyang’anira okhulupirika a kukwanira kwa Mulungu mu 
zonse molingana ndi mulingo umene watipatsa. 
 

Luka 16:10 “iye amene ali okhulupirika mu chinthu chaching’ono adzakhala  
okhulupirikanso pa zinthu zazikulu” 

 
Chitsanzo pakusakhala okhulupirika ndi dothi ndi pamene dothi lathu likokololoka 
kwambiri. Ife takhala anthu osasamalira minda yathu monga tinalangizidwira ndi 
Mulungu. Kafukufuku wapeza kuti pali pano dothi lochuluka matani 55 pa hekitala 
limakokololoka pa chaka china chiri chonse mu Afrika. Izi zikuoneka ngati kuti ndi 
manambala akulu koma akaswiri ena aza sayansi akuti manambala awa 
anachepetsedwa chifukwa m’malo ena dothi lochuluka matani 250 pa hekitala ndi 
limene limakokololoka pa chaka china chiri chonse ku Afrika. Poganizira kuti hekitala 
ndi masikweyala mita 10,000 izi zikutanthauza kuti dothi limachoka pa mulingo wa 
mamilimita awiri-kufika anayi limene limakokololoka chaka chiri chonse. Ndipo 
kukokololoka uku kukapitilira kumapangitsa ngalande zikuluzikulu kufikira mulingo 
wautali mamitala makumi awiri m’malo ena. 
 
Tikaona m’mene dothi limapangidwira molingana ndi nyengo zimene tili nazo mu 
Afrika, chifukwa pachaka dothi limene limapangidwa ndi 0.6 milimita, apa sizikusowa 
kuti munthu akhale odziwa kuwerengetsa manambala kuti aone kuti minda yathu iri 
pa ulendo opita ku nyanja. Mitsinje yathu imakhala yofiira ndi katondwe ndi michenga 
yochokera m’malo okwera ndipo zinthu izi zimakathera ku nyanja zazikulu kumene 
zimakaononga chirengedwe komanso kutseka kukamwa kwa mitsinje. Apa 
sitinganene kuti tikuchita ntchito imene tinauzidwa kuti “tiyang’anire munda 
mosamala” ndipo izi zikuonetseratu kuti ife ndi anthu osakhulupirika ndi zinthu 
zimene Mulungu anatikhulupirira nazo. 
 
Pamene titembenukira ku Kulima mu Njira ya Mulungu pamakhala kutsika 
kwakukokololoka kwa dothi kuchoka pa matani 55 pa hekitala pa chaka ndikufika pa 
tani imodzi pa hekitala pa chaka. Izi zikuonetseratu kusintha kwakukulu pokhala 
okhulupirika ndi dothi komanso nthaka imene Yehova anatikhulupirira nayo, imene iri 
mulingo woyamba wa kukwanira kwake mu zonse zimene Iye anatipatsa ife. 
 
Pamene anthu ali ndi kuthekera kukhala oyang’anira “munda” mokhulupirika ndi 
mwapambana, ndiye kuti angathe kuyang’anira maudindo awo popanda vuto lina liri 
lonse. 
 
Pamene nthaka sikuyang’aniridwa bwino komanso kumene ulimi uli m’mavuto, 
simudzapeza mafakitale akuchita bwino. Kukhala oyang’anira nthaka okhulupirika 
kumaika zida m’manja mwa anthu kuti akathe kupita patsogolo mu njira imene 
amatha kuiyang’anira bwino ndipo imawalola iwo kuti akapite patsogolo 
m’machitidwe awo a zinthu komanso kumanga dziko lawo. Luso limene 
limaphunziridwa pamene munthu ali okhulupirika m’munda ndilofunika kwambiri 
pomanga zinthu zina zofunika mbali zina za dziko. 

4) Fesani ndi chimwemwe  
Mtima komanso cholinga chimene timakhala nacho popereka ndi chinthu chofunikira 
kwambiri. 
 

2 Akorinto 9:7 “yense achite monga anatsimikiza mtima, si mwachisoni kapena  
 mokakamiza, pakuti Mulungu akonda opereka mokondwera” 

 
Mtima komanso cholinga chathu pa ntchito imene timagwira ndi chinthu chofunika 
cha zimene timafesa. Ngati tifesa mong’ung’udza ndiye kuti tidzakololanso 
mong’ung’udza. Mosiyana ndi izi, ngati tidzafesa ndi chimwemwe ndiye kuti 
tidzakololanso ndi chimwemwe. 
 
Palibe munthu opemphapempha amene amalandira mphatso ndi chimwemwe 
chifukwa akamwetulira munthu wina amene akubwera adzaganiza kuti akuchita 
bwino ndipo sadzatha kuwathandiza. Sipamakhala chimwemwe mu ntchito ya manja 
ao. 
 

Nehemiya 8:10b “pakuti chimwemwe cha Yehova ndiye mphamvu zanu”  
 
Chimwemwe chathu chimayamba kupezeka mwa Yehova, koma chimwemwe 
chomwecho chikuyenera kudutsa mbali ina iri yonse ya moyo wathu komanso kufika 
ku ntchito za manja athu. Ndi chinthu chopatsa chidwi kwambiri kudziwa kuti 
chimwemwe chathu chimalumikizana ndi ntchito zimene timayang’anira. Onani 
phunziro lamtsogolo lokhuzana ndi kuyang’anira. 
 
Ngati tifesa Kukwanira kwa Mulungu mu zonse, ngati kwa Yehova, ndiye kuti 
tidzakolola ndi chimwemwe. Chimwemwe ichi chimabwera pamene munthu 
wakhutitsidwa ndi zinthu za Mulungu komanso kuyenderera mu chiyanjano chonse 
cha m’moyo wathu. 
 
Ndizotheka kukhala ndi chimwemwe cha Yehova koma osakhala nacho chimwemwe 
pa munda ngati sitinamulole Yehova kukhala mbuye ku mbali imeneyi ya moyo 
wathu. Ngati Iye apatsidwa malo okuti akhale mbuye ku munda wathu, ndiye kuti 
tidzafuna kulemekeza iye mu china chiri chonse tingapange pamundapo. Ndiye kuti 
tidzafesa moolowa manja ndi chimwemwe ndipo pamapeto pake tidzakolola 
moolowa manja ndi mwa chimwemwe. 
 
Ngati mudzatembenukira kwa Iye ndi mtima wanu onse, Iye adzatembenuka 
ndikukudalitsani molingana ndi mau ake ndi malonjezo ake. Tiyeni tichikhazikitse 
m’mitima yathu kuti tidzifesa moolowa manja ndi mwa chimwemwe ngati tikuchitira 
Ambuye. 

8.5   Bweretsani Chakhumi ndi Zopereka kwa Mulungu 
 
Mulungu ali ndi mphamvu zonse komanso amalamulira zonse zimene anadzilenga. 
Yobu 38-41 akutiuza za kudzichepetsa kwa Mulungu, komanso kukhala nazo 
zochuluka ndi chuma. Masalmo 97:1-6 akutionetsera za kuopsa kwa maonekedwe a 
Mulungu. Komanso munthu akuikidwa pa malo amene Mulungu amamuonera pa 
Masalmo 8:4 pamene Davide akulankhula kuti “kodi munthu ndi ndani kuti inu 
mudzimuganizira, ndi mwana wa munthu kuti mudzimusamalira.” 
 
Ngakhale ndi mphamvu zake zonse za u Mulungu,ntchito ndi ulamuliro wake, 
Mulungu amakondabe komanso kusamalira munthu. Iye amakondwera kudziwa kuti 
anthu mwakufuna kwa mitima yao athe kumusankha Iye ndi njira zake ndi kusiya 
njira zoipa za m’daniyo. Iye amakhumba kuti anthu adziyenda naye pamodzi 
m’munda monga zinaliri pachiyambi ndi Adamu m’munda wa Edeni. Anthu awa anali 
pa ubwenzi weni weni wa pansi pa mtima. 
 
Poganizira za chikhalidwe cha Mulungu, mphamvu zimene ali nazo ndi chuma 
chimene ali nacho, kodi zingatheke bwanji kumubera Iye? Molingana ndi malemba 
amene akupezeka pa Malaki 3 ndizotheka kumubera Mulungu kupyolera mu 
zakhumi ndi zopereka zathu. Lemba iri linalembedwa kwa anthu amene anali alimi, 
ndipo mitima ya anthu mukupereka kwawo kwa Mulungu kumakhala ndi zotsatira 
zofunika mu ulimi. 
 

Malaki 3:7-12 “ kuyambira masiku a makolo anu mwapambuka kuleka malemba  
 anga osawasunga. Bwererani kudza kwa Ine, ndipo Ine ndidzabwerera kwa inu  
ati Yehova wa makamu. Koma inu mukuti tibwerere motani? Kodi munthu  
adzalanda za Mulungu? Ndipo inu mundilanda Ine, ndipo mukuti, takulandani  
zotani? Limodzi limodzi la magawo khumi ndi zopereka. Mutembereredwa ndi  
temberero, pakuti mundilanda Ine, ndinu mtundu uwu wonse. Mubwere nalo  
limodzi limodzi lonse la khumi, kunyumba yosungiramo, kuti m’nyumba  
mwanga mukhale chakudya, ndipo mundiyese nako tsono ati Yehova  
wamakamu, ngati sindikutsegulirani mazenera akumwamba,  ndi  
kukutsanurirani m’dalitso wakuti adzasoweka malo akuulandirira. Ndipo  
ndidzazuzula zolusa chifukwa cha inu, kuti zisakuonongereni zipatso za nthaka  
yanu, ngakhale mpesa wanu sudzayoyoka zipatso zake, zosacha m’munda ati  
yehova wa makamu. Ndipo amitundu onse adzacha inu odala, pakuti  
mudzakhala dziko lokondweretsa, ati Yehova wa makamu” 

 
Chakhumi, ngakhale chimachitidwa popereka ku mpingo kapena kwina kuli konse 
kumene munthu akumva kuti angakapereke, munthu amakhala akupereka kwa 
Mulungu. Mulungu sikuti amafuna chuma chathu kapena zochuluka zathu ai, koma 
izi zimamuonetsera kumene mitima yathu iri pamene timuzindikira Iye pakupereka 
kwathu. 
 
Mopatsa chidwi Mulungu anati, “ndipatseni Ine ndipo Ine ndidzapatsa inu”. 
Tikuyenera kubwerera kwa Iye ndi mtima wathu onse. Iye amayeza kutipatsa kwake 
ndi mulingo umene ife timaperekera chakhumi komanso zopereka zathu. 
 

Mateyu 6:21 “pakuti kumene kuli chuma chako mtima wako umakhalanso 
komweko”  

Pamene tipereka chuma chathu kwa Iye, izi zimaonetsera mtima wathu pa Iye 
komanso chikhulupiriro chathu mu kupereka kwake. Iye samasamala zakuchuluka 
kapena mulingo koma cholinga chimene tiri nacho mumtima pamene tikupereka. 
Komanso Iye ndi chiyambi cha zinthu zonse zabwino m’moyo wathu komanso iye 
ndiye mwini wake wa zonse. Iye watipatsa china chiri chonse chimene tiri nacho 
ndipo ife tangokhala oyang’anira katundu wake. Malingaliro awa amathandiza kuti 
tipereke kwa Mulungu momasuka popanda kumangika ndi mulingo wina uli wonse. 
 
Mpingo wa ku Afrika ndi osauka kwambiri, pamene azibusa ambiri sangathe 
kudyetsa ngakhale mabanja ao komanso sangathe kusamalira ana ndi azimayi 
amasiye. Nyumba zimene amapemphereramo ndizomvetsa chisoni, komanso alibe 
china chiri chonse chimene chingawathandize kuti ufumu wa Mulungu upite 
patsogolo. Mpingo uwu siukuonetsera ulemerero wa Mulungu mudera limeneri ai, 
ndipo ukuyenera kusintha kuti ukatulutse kuthekera kumene Mulungu anakuikiza 
mwa iwo kuti pamapeto pake mafuko akasinthike. 
Izi zingathe kuchitika kupyolera mu Kulima mu Njira ya Mulungu. 
 
Tangoganizani miyandamiyanda ya alimi amene akhala akubwera ku mipingo kwa 
zaka zambiri. Mu nsonkhano wina uliwonse amangowamva abusa akukwapula 
nkhosa ina zokhudzana ndi chakhumi ndi zopereka basi. Alimi m’modzi m’modzi 
amangotuluka pokumva kutsutsika m’mitima mwawo, podziwa kuti sanathe 
kukwaniritsa chilangizo ichi komanso akudziwa bwino lomwe kuti akanapereka ndiye 
kuti iwo sakanadyetsa banja lao. 
 
Chiyembekezo cha Mulungu kuti ife tikapereke kwa Iye chimayenera kukhala chinthu 
chimene tikuchimva kuchokera pansi pa mtima, koma Iye samakwapula nkhosa 
chifukwa choti sinapereke ai. Iye akuyankhula za chiweruzo kwa abusa onga 
amenewa. Ngati abusa akayamba kugwira ntchito imene Mulungu anawapatsa 
yodyetsa komanso kutsogolera nkhosa ku nsipu wobiriwira ndi kumadzi okumwa 
odikha, komanso nthawi zonse akuwaphunzitsa m’mene angayendere pamaso pa 
Mulungu ndi kuwateteza, ndiye kuti onse akanadziwa ndi kuyamba kusamalira 
Mulungu poyambirira. Ndiye kuti azibusa akanapindula kuthupi ku zochuluka pamene 
nyumba zosungiramo zikanakhala zikudalitsidwa mochuluka. Chifukwa choti anthu 
m’mudzi akukolola zochuluka, nawonso akanamabwera ndi kudzafesa mokhumba 
mtima wao mu nyumba zosungiramo. 
 
Mkazi wamasiye amene anapereka kwa Eliya ndi chitsanzo chimene chimationetsa 
kupereka kwa Mulungu zosowa zathu ngakhale mu nyengo zovuta kwambiri ndiye 
tikuyenera kupereka kwa Iye ngakhale mu nyengo ngati zimenezi. Komabe iyi ndithu 
inali nthawi yovuta kwambiri ndipo Mulungu anayenera kupereka kwa Eliya 
mwachozizwa. Mu nyengo ina iri yonse, malamulo a Mulungu ndi amene 
amalamulira ndipo malamulo amenewa akuyankhula momveka bwino kuti tikapereka 
kwa Mulungu amene amachulukitsa zinthu zathu timayamba kuyenda mu chisomo 
chake chopanda malire. Iye amakondwera ndi zokolola zathu pamene zichuluka 
monga ifenso tipangira, koma Iye amafuna kulemekezedwa monga chiyambi cha 
zochuluka zimenezo. Kupereka kuchoka mu kusowa kwanthu sizimapereka chidwi 
kwa Mulungu, ngakhale atakhala kuti watifunsa. 
 
Tangoganizani, mpingo ku Afrika utakhala kuti watenga chiphunzitso chimenechi cha 
mu ufumu, ndi mtima wonse ndikuyamba kuphunzitsa ndikuchita Kulima mu Njira ya 



75  

Mulungu mu midzi yonse yozungulira. Apa ndiye kuti azibusa angakhale 
akutsogolera anthu a Mulungu kuti aombole nthaka yawo kuchokera kukukolola 
pang’ono monga makilogalamu 350 pa hekitala imodzi ndikufika pa makilogalamu 
3,500 pa hekitala imodzi, kupyolera mu kuona mtima, chifundo ndi kuwaphunzitsa 
mau a Mulungu. Uku ndi kuchuluka kwa zokolola kakhumi kumene anthu ambiri 
akukwanitsa. Komanso anthu ena anachulukitsa zokolola zawo makumi awiri. 
 
Dixon Shuwali anali mlimi osauka kwambiri wa pamudzi wina otchedwa Mapelera ku 
Malawi. Bambo wake anali mlimi ndipo nthawi zambiri amakolola matumba atatu a 
chimanga pa munda waukulu ekala imodzi umene amalima. Dixon anayamba Kulima 
mu Njira ya Mulungu ndipo mu chaka chake choyamba anapeza matumba asanu, izi 
zinachitika mu chaka chimene kunagwa ng’amba yoopsa kwambiri pamene alimi 
omuzungulira sanakolole kena kalikonse. Mu chaka chachiwiri iye anakolola 
matumba 45. mu chaka cha chitatu anakolola matumba 54 ndipo chaka chachinayi 
anapeza matumba 69. 
 
Zokolola kuchuluka makumi awiri 
Chitsanzo ichi, atakhala kuti ndi anthu ambiri mumpingo, ndiye kuti zokolola zingathe 
kusintha m’mudzi. komanso izi zingathe kuchulukitsa zokolola zimene anthu 
amapereka kwa Mulungu kunyumba zosungiramo ndipo zoona nyumba zimenezi 
zingadzale ndi zakudya. Izi zingathe kuthandiza posamalira abusa, ana amasiye, 
azimayi a masiye komanso okalamba, komanso zingathe kuthandiza pokonza 
m’malo amene nyumba yaonongeka. Kenako zokololazi zikachuluka kwambiri ndiye 
kuti mpingo ungathe kukhala osintha miyoyo monga unayenera kukhalira, mpingo 
ungayambe kufuna aphunzitsi kuti ayambe sukulu mu nyumba imene iripo kale 
komanso ngakhale kuyambitsa ntchito za umoyo. Apa ndi nthawi imene ufumu wa 
Mulungu umayamba kupita patsogolo, zonsezi zimayamba ndi kuchulukitsa komanso 
kupereka kochokera pansi pa mtima kwa Mulungu. 
 
Titaona kusinthika kwa mpingo kumeneku, kuchoka pakudalira azungu ndi thandizo 
lina lochokera maiko akunja kungathe kukhala umboni wamphamvu kwambiri kwa 
iwo amene akukhala mu m’dima kuti akathe kudziwa kuti njira za Mulungu 
zimatitengera ku moyo ndipo moyo wochuluka. Uku ndi kukwaniritsidwa kwa 
malonjezano a Khristu-moyo komanso moyo wochuluka. 
 
Ngakhale titapereka chithandizo kwa azimayi a masiye kapena ndalama 
zakhanikhani mwezi uliwonse, pamaso pa Mulungu sikuti ndizofunika kwambiri. Iye 
amadziwa zimene tiri nazo komanso amadziwa kuti zatitengera mtengo uti kuti 
timupatse Iye. Nthawi zambiri kuthandiza amayi amasiye kumakhala kovutirako 
koposera kukhuthula ndalama zankhaninkhani mu mpingo. Mulungu amadziwa 
cholinga cha mtima wathu ngakhale tisanapereke ndipo Iye adzapereka m’dalitso 
molingana ndi zolinga za mitima yathu osati m’mene chopereka chachulukira. 
 
Pali umboni odabwitsa kwambiri wa munthu wina wolemera kwambiri wa bizinezi wa 
ku Amereka amene amapereka ndalama zochuluka 90 pa 100 zina ziri zonse mu 
ufumu wa Mulungu. Uku kunali kumvera chimene Mulungu anamuuza kuti achite, 
koma kodi izi zikukhazikitsa kuti yense ochita bwino azipereka 90 pa 100? Ai, 
Mulungu amangofuna kuti inu mukachite momvera ku Mau ake. Choncho mulingo 
okhazikitsidwa silamulo ai koma kuti inu mukapereke kuchokera pansi pa mtima 
komanso mokondwera kwa Iye. Mwatsoka chitsanzo ichi ndi chapadera kwambiri 

chifukwa nthawi zambiri anthu amene ali olemera amakhala ovuta tikafika pa nkhani 
yopereka kwa Mulungu. 
 
Nthawi zambiri anthu amasokoneza za nkhani ya pa Malaki 3 kuti ikuyenera 
kupindulira mpingo koma sichoncho ai, apa woyenera kudalitsidwa ndi woperekayo 
osati olandira ai. Chakhumi ndikupereka kwa Mulungu koma osati chifukwa chokuti 
mu nyumba yosungiramo mulibe ai. Pamene pali anthu amene akutsatira komanso 
amene ali ndi chikondi pa Mulungu simudzapeza nyumba yosungiramo mulibe 
kanthu ai, chifukwa anthu amapereka kwa Mulungu osati ku nyumba yosungiramo ai. 
Cholinga cheni cheni choperekera chidzikhala kuti tikufuna kupereka kwa Mulungu 
osati chifukwa chokuti pa denga la nyumba yopemphereramo palibe malata kapena 
kuti abusa akuyenera kukadyetsa banja lao ai. Zosowa zimakumanidwa kuchokera 
kuzochuluka zimene zimaperekedwa kuchokera kwa anthu chifukwa choti 
amamukonda Mulungu komanso amva kuchokera pansi pa mtima kuti akuyenera 
kupereka kwa Mulungu. 
 
Chimene timapereka pa zokolola zathu ndi chinthu chofunika kwambiri chifukwa 
zingathe kutithandiza kuti tisamubere Mulungu chakhumi. Nthawi zambiri alimi 
amatembenuza mbeu zao ndikukhala ndalama kenako amabweretsa ndalama 
zimene zija ngati chopereka. Komabe kuti musinthe chimanga kuti chikhale ndalama 
pamatha kupezeka mayesero. Mau amatiphunzitsa kuti ngati china chake 
chitipangitsa ife kuchimwa tikuyenera kuchidula. Apa, mwai wa ndalama ndiye 
yeserero komanso alimi nthawi zambiri amagwiritsa ntchito ndalama zao pogula 
zinthu munjira asanafike ku nyumba. Choncho mupeza kuti akuwerengera chakhumi 
koma zina atatengapo kale, apa ndiye kuti chakhumi chikhala chochepa pofanizira 
ndi m’mene zikanakhalira pamene akanangobweretsa zokololazo. Apa ndiye kuti 
tikubera Mulungu ndipo apa sitingadalitsike chifukwa sitikumuika Iye poyamba 
m’maperekedwe athu, tikusamala zosowa zathu kaye. 
 
Chitsanzo: Joni anayamba Kulima mu Njira ya Mulungu ndipo anakolola zokolola 
zochuluka chaka chake choyamba anapeza matumba 50 a chimanga. Iye anasunga 
matumba 10 kunyumba kwake oti banja lake ligwiritse ntchito ndipo anatenga 
matumba 40 ndikupita nao kunsika kuti akagulitse. Iye anagulitsa pa mtengo wa 10 
dola ya Amereka pa thumba limodzi ndipo anapeza ndalama zokwanira 400 dolazi. 
Ndipo akupita kunyumba nagula njinga yatsopano pa mtengo wa 80 dolazi komanso 
mapoto atsopano pa mtengo wa 20 dolazi. Ndipo lamulungu anabweretsa chakhumi 
cha ndalama zake zotsala zimene zinali 300 dolazi, ndipo chakhumi chake chinali 30 
dolazi. 
 
Iyeyu anayenereka kubweretsa chakhumi chake pachiyambi, ‘kuti nyumba ya 
Yehova mudzale ndi chakudya,’ chakhumi pa matumba 50 chinayenera kukhala 
matumba 5 a chimanga amene ali ndi ntchito yofunika kwambiri kwa abusa, ana a 
masiye, a zimayi a masiye ndi okalamba pa nkhani ya chakudya, komanso 
akanakhala kuti anawagulitsa akanabweretsa ndalama zochuluka. Matumba 5 
amenewa pa mtengo wa 10 dolazi ndiye kuti chikanakhala cha khumi cha 500 dolazi 
ndipo ndalama zake zikanakhala 50 dolazi. Izi zikuonetsa kuti matumba awiri kapena 
20 dolazi yabedwa pa chakhumi. Chitsanzo ichi chikutionetsa kuti ndi chifukwa 
chiyani Mulungu anayankhula kuti bweretsani zokolola zanu ku nyumba 
yosungiramo, kuti tisakayesedwe, ngakhale mosadziwa, pakumubera Iye za zimene 
ziri zake. 

Chinthu chodabwitsa kwambiri pa nkhani imeneyi yopereka kwa Mulungu ndichokuti 
zonse izi zimachitira ubwino ife tomwe. Izi sizinayambitsidwe ndi Mulungu ndi 
cholinga choti nyumba yosungiramo izipindula ai koma kuti uyo wopereka apindule. 
Madalitso amabwera kwa operekayo katatu konse. 
 
1) Mulungu analonjeza kuti adzatsegula zipata za Kumwamba ndikutsanula 
m’dalitso mpakana kusefukira. 
 

Miyambo 3:9 “lemekeza Yehova ndi chuma chako, ndi zinthu zako zonse  
zoyambirira kucha, motero nkhokwe zako zidzangoti the, mbiya zako zidzasefuka 
vinyo” 

 
Zoonadi uwu ndiye m’dalitso umene Mulungu anaulamulira komanso m’dalitso 
umene tikuufunafuna mu dziko iri la Afrika pamene tiri anthu aumphawi wadzaoneni 
komanso kukhala m’mavuto oterewa. Pamene Mulungu atsanula m’dalitso wake 
kuchokera ku zipata za m’mlengalenga, mdalitsowu udzakhala ochuluka komanso 
osowa malo owusungira. Tikuyenera kukhala nao madalitso awa pa munthu wina 
aliyense, pa banja,, pa mpingo, pa mudzi, mu dziko komanso dziko lonse la Afrika. 
Koma izi zimayambira pamene wina aliyense wayankha kuchokera kwa Mulungu. 
 
2) Mulungu mwini adzazuzula zolusa kuti zisaononge chipatso cha munthaka… 
Ndi nthawi zochuluka bwanji mwakhala mukumuzuzula satana m’moyo wanu, 
osazindikira kuti chimene mukuyankhula ndi chongoloweza chabe? Pamene 
tibweretsa chakhumi chonse ku nyumba yosungiramo, Mulungu mwini amathana ndi 
satana kuti zipatso zathu zikhale zotetezedwa bwino. Wolusa wakhala akugwira 
ntchito molimbika kuononga zipatso za mu nthaka kwa nthawi yaitali ndipo ino ndi 
nthawi yoti tikalande zimene zinabedwazo. Mulungu mwini amalowererapo pamene 
ife tatembenukira kwa Iye ndi chakhumi ndi chopereka pakuzuzula satana komanso 
kumulembera malire. Satana amabwera kudzaba ,kupha ndi kuononga ndipo 
pamene ife tilemekeza Mulungu ndi zochuluka zathu komanso chuma chathu, satana 
samakhala ndi danga komanso mpata wa zinthu zimene ziri za Mulungu. 
 
3)  Mulungu adzapangitsa mafuko onse kukutcha iwe odala chifukwa 
udzatchedwa wachimwemwe.  
Dziko la Afrika latembereredwa ndi maina monga,anthu opemphapempha, dziko la 
m’dima, pachimache pa katangale, ziwawa komanso ndi ulamuliro wankhanza. Ife 
monga anthu a Mulungu pamene tidzayamba kupereka kwa Mulungu chimene chiri 
chake pa nthawi yoyamba, Iye amayamba kusamalira zinazo kuphatikizirapo 
kulichotsa dziko ku temberero kufika ku m’dalitso. Izi sizimatengera kuti tiri ndi 
zochuluka ai, koma chifukwa choti Iye ndi Mulungu. Choncho ngakhale zokolola 
zathu zitachuluka ka khumi sikuti zingasinthe chuma cha dziko la Afrika ai koma 
ngati anthu a Mulungu otchulidwa ndi dzina lake tidzatembenukira kwa Iye, apa 
malamulo ake a uMulungu a madalitso amakwaniritsidwa ndipo palibe kulongosola 
kwina kuli konse pa iwo kupatulapo kuti Iye yekha ndi Mulungu basi amene 
anatilonjeza ife moyo wochuluka. 
 
Kupereka kwa Mulungu kumamupatsa Iye ulemu komanso timamuzindikira Iye mu 
njira imene sitingathe kumvetsetsa. Kupereka kwa Mulungu kumatikakamiza ife kuti 
tiganizire chifukwa kunja kwa ife eni komanso kuyambapo ulendo wa kusadzikonda 
pamene timaika ufumu wake pamaso pa mathero akudzikonda kwathu. 

8.6   Kuima Pa Mau a Mulungu!!! 
 
Anthu ambiri amene ali ophunzira za Baibulo angathe kudziwa komanso 
kumvetsetsa za kufunikira kwa pemphero komanso ndi nkhondo yauzimu, komabe 
ndi ochepa kwambiri amene amazichita izi mu njira yeni yeni. Pa phunziro irinso 
sikuti tiphunzira tsatanetsatane wa izi ai, koma kuunikirana kuti tikuyenera kuchita 
nkhondo yauzimu ngakhale pa ulimi wathu. Nkhondo yauzimu ndi pemphero sikuti 
zinapangiridwa misonkhano ya mapemphero yokha ai, zautumiki kapena zochitika 
zina za mpingo ai. Mulungu anapereka chida chimenechi kwa ana ake, kuti ife tikathe 
kuonetsera ulamuliro wathu wa uzimu ku madera onse a m’moyo wathu, kuti Ufumu 
wa Mulungu ukathe kukhazikika molimba. 
 

Yakobo 5:14 “Pemphero la munthu oyera mtima likhonza kwakulu m’machitidwe 
ache.” 

 
Chaka ndi chaka anthu amakhala akufulira kwa mizimu ya makolo ao kuti ibwere 
idzayang’anire minda yao komanso kuipangitsa kuti ikhale ya chonde, kuti akathe 
kukolola zochuluka. Izi zimachitika ndi asing’anga pamene amawaza mwazi wa 
nyama, mafupa kapenanso kuchita maula ndi matsenga m’makona ndi madera ena a 
munda. Izi ndizimene zimachitika ngakhale pakati pa anthu amene amapita ku 
mipingo. M’chitidwe uwu sikuti Mulungu samauona ai. Mungathe kumuona Iye 
akuima pambali ndikunena kuti, “tiyeni tione kuti mafupa oumawo akuchitirani 
chiyani!!!” kapena “munafunsira kwa omwalira poyambirira choncho tiyeni tione ngati 
akuyankheni zosowa zanu.” 
 

Miyambo 15:29 “Yehova atalikira oipa, koma pemphero la olungama alimvera.” 
 
Kulira kwa anthu oipa sikudzamvedwa ndi Mulungu chifukwa amakhala patali ndi 
iwo. Anthu amene akuchita ufiti ndi zinthu zina zoipa, mapemphero ao sangamveke 
pamaso pa Mulungu pokhapokha atadzichepetsa okha ndi kuvomereza zochimwa 
zawo ndi kulapa. 
 
Yesu amalamulira zinthu zonse. Yesu anapatsidwa ulamuliro onse kumwamba ndi 
dziko la pansi, komanso mwatsoka ife tinapatsidwa ufulu wokuti tithe kusankha kuti 
ndi ndani amene tikufuna kuti akhale pa mpando wa chifumu wa m’moyo wathu, pa 
banja lathu, m’makomo mwathu, m’minda yathu, m’midzi yathu komanso mdziko 
lathu. 
 
Tikuyenera kumutenga Mulungu m’madera onse a m’moyo wathu kuphatikizirapo ndi 
kumunda komwe. Tingathe kuyankhula naye zokhuzana ndi mavuto athu a 
kumunda, kupemphera komanso kumufunsa Iye kuti adalitse mbeu zathu ndi 
mabanja athu ngakhale mu nyengo zovuta. 
 
Komabe, nthaka ikuyenera kutengedwanso ndipo izi zingachitike ngati ife 
tidzazindikira kupembedza mafano kwathu, ufiti, kukhetsa mwazi osalakwa ndi njira 
zina zoipa zimene zimatipangitsa kuti tidzikhala mutemberero. 
 

2 Mbiri7:14 “Ndipo anthu anga otchedwa dzina langa akadzichepetsa, 
nakapemphera, nakafuna nkhope yanga ndi nakatembenuka kuleka njira zao 
zoipa, pamenepo ndidzamva m’Mwamba ndikukhululukira choipa chao ndi 
kuchiritsa dziko lao.” 

Ngati iwo amene akhala olungama a Mulungu kupyolera mwa Khristu Yesu, 
tikuyenera kumapemphera, kukhulupirira Mulungu pa mau ake ndi malonjezano ake, 
kuti minda yathu komanso midzi yathu itukuke. Timaima pa mau a Mulungu ngati ana 
a Mulungu pamene timutenga Yesu ndikukhala madera onse a m’moyo wathu. Yesu 
anatiphunzitsa m’mene tingapempherere “ufumu wanu udze pansi pano monga 
kumwamba.” 
 
Ufumu wa Mulungu ndi ufumu wa ulemerero ndi m’dalitso onse waphumphu 
komanso kupereka kwa atate mu madera onse, pamene u Mulungu komanso 
mtendere zimapezeka, pamene ana akula mwa thanzi komanso ndi nzeru, pamene 
choona ndi chiyero chimamanga nthenje; ndipo chikhazikitso cha mau ake chimaika 
malire ndipo Mzimu wake umabweretsa mphatso, zipatso, moyo ndi chikondi. 
 
Kodi mungaime bwanji pa Mau a Mulungu? 
Kuima pa Mau a Mulungu kuli ngati kuika zikhomo m’munda wanu(onani 
mtsogolomo za m’mene timakhazikitsira munda wathu pa mutu 12: ka munda 
kakang’ono). 
 
1) Kudzichepetsa ndiye poyambira ngati mukuima pa Mau a Mulungu 
kudzichepetsa ndiko kuzindikira kuti njira za Mulungu ndizapamwamba kuposera 
njira zathu ndikuti ifeyo takhala tikulakwitsa. Ichi ndi chida champhamvu kwambiri 
chophwanyira temberero ndipo sitikuyenera kuchiyang’anira pansi ai. Yesu sanali 
munthu wamba ai, koma anaonetsa kudzichepetsa koopsa mwa mtundu wonse wa 
anthu popyolera mu moyo wake wodabwitsa. Kudzichepetsa pamaso pake osabwera 
ndi matama komanso kudzikweza kudzatipangitsa ife kuti tikathe kumva chimene 
akufuna kuti tipange. Yesu sanadzikweze yekha pamwamba pa Atate wake ai koma 
nthawi zonse amayankhula za Iye ngati chiyambi cha mau ena aliwonse amene Iye 
amayankhula komanso ntchito zonse zimene amachita. 
 

Yakobo 4:10 “Dzichepetse wekha pamaso pa Mulungu, ndipo Iye adzakukweza.” 
 
Chitsanzo chabwino chakuthupi chakudzichepetsa ndikutenga donthi m’manja 
mwanu ndi kugwada pamaondo anu pamene mukupempherera nthaka yanu. 
 
2) Funafunani nkhope yake osati manja ake ai 
Mulungu amakhumba kuti ana ake akathe kukhala pachiyanjano cha chikondi ndi Iye 
komanso kuti akamukweze ndi kumudziwa Iye mwa chindunji. Nthawi zambiri 
mapemphero athu amakwiririka ndi zopempha zathu ndi kupembedza kwathu kotero 
kuti sipamakhala chiyanjano cheni cheni poyankhulana. Apa mpingo onse uli monga 
ana amene amangolira ngati sapatsidwa zimene akufuna, mwina 
ndikumangomwetulira koma palibe chiyanjano cheni cheni ndi makolo ao. Mulungu 
amafuna kumayankhulana nafe ndi kukhala nafe monga amakhalira ndi Adamu 
m’munda uja, ndipo Yesu anapanga njira kuti chinthu ichi chikhale chotheka, ife 
tikungoyenera kuyenda muchimenechi. 
 

Deuteronomo 4:29 “…funafunani Yehova Mulungu wanu, ndipo mudzampeza ngati 
mudzamufuna Iye ndi mtima wanu wonse ndi moyo wanu wonse.” 

 
3) Vomerezani ndi Kulapa zochimwa zanu  
Kuvomereza ndi kalapa zochimwa zathu ndiye chiyambi chomubweretsa Mulungu pa 
malo oyenera m’moyo wathu ndi mdziko lathu. Mulungu amafuna kuti ife tidziyenda 
naye monga ana okhulupirika, kumulemekeza Iye mu njira zathu zonse kuti akathe 

kupanga njira zathu kukhala zoongoka. Ukamapemphera kuti uitengenso nthaka, 
palibe mulingo wina uliwonse, kufuula komanso kukalipira kumene kungabweretse 
kusintha pa malinga “pakuti zida zathu za nkhondo si zathupi koma ziri ndi mphamvu 
ya u Mulungu yophwanya malinga; 2 Akorinto 10:4. mphamvu ya u Mulungu imeneyi 
ikudzera mwa Yesu ndi ntchito imene inaitsiriza pamtanda komanso mu dzina lake 
limene liri pamwamba pa maina onse. M’malo mwake Yesu anatiphunzitsa m’mene 
tingapempherere osati m’mene onyenga achitira ai, koma mu uzimu ndi muchoonadi 
pa Mateyu 6:5-13. 
 
4) Pemphani ndipo Mudzapatsidwa 
Ndi alimi angati amene mukuwadziwa amene amamupempha Mulungu mvula 
asanayambe kudandaula kuti alandira mvula yochepa? Pakuyenera kukhala 
ng’amba ya dziko kapena zigawo alimi asanabwere pamodzi ndikumupempha 
Mulungu kuti awatumizire madalitso a mvula. 
 

Mateyu 7:7 “Yesu anati, pemphani ndipo kudzapatsidwa kwa inu” 
Yakobo 4:2 “Simunalandire chifukwa simunapemphe” 

 
Mulungu amakhumba kuti ife tidzibwera pamaso pake ndikumupempha zosowa 
zathu, ngakhale amadziwa zimene tikufuna kumupempha ngakhale 
tisanamupemphe. Tikamapanga choncho, timakhala tikuzindikira mphamvu ya u 
Mulungu wake, ulamuliro wake okha komanso ndi mphamvu zimene ali nazo pa 
zinthu zonse. Uwunso ndi mtundu wa kulambira. 
 
5) Pempherani  
Tikuyenera kupemphera motani? 

• Dzichepetse wekha ndipo pemphera pa manja ndi pa maondo ako pamaso pa 
Mulungu ndikusweka mtima kwachiyamiko uli mmunda mwako utatenga dothi 
m’manja mwako. 

• Pemphani Mulungu chikhululuko chache chifukwa cha ufiti komanso ndi 
mtundu wina uliwonse wa mafano umene ukuchitika mdziko lanu ndipo 
mupemphe mwazi wa Yesu kuti uombole dziko lanu ndi kuliyeretsa, ngakhale 
pamene sukudziwa kuti zinthu izi zinachitika. 

• Mupemphe Iye kuti Umbuye wake okha ukakhazikitsidwe pa munda wako. 
• Lapa chifukwa chakukhetsedwa kwa mwazi pa dziko. 
• Lapa chifukwa cha kunyada kwako, pamene wakhala ukudalira mu mzeru za 

iwe mwini’ pakulima mu njira ya munthu kwa zaka zambiri, osazindikira 
kapena kuganizira kuti Iye ali ndi njira imene tikuyenera kumachitira zinthu 
zathu. 

• Lapa chifukwa cha pamene sunakhale oyang’anira okhulupirika wa zinthu 
zimene Iye anakukhulupirira nazo pakulola kuti dothi likokololoke mpakana 
mulingo umene lafika pa munda wako. 

• Lapa chifukwa chotenga zinthu kuchokera munthaka mosusuka komanso 
chifukwa chakusafesa moolowa manja ndikumupempha kuti alikonzenso dothi 
pakapita kanthawi. 

• Lapa chifukwa chakudalira munthu, osayang’ana pa Yehova amene ali 
okwanira mu zonse kwa iwe. 

• Lapa chifukwa chosachita zinthu mwapamwamba ndipo uyambe kuchita china 
chiri chonse ngati ukuchitira Ambuye. 

• Mupempheni kuti achiritse nthaka. Inde zingathe kuchitika. Donthi lingathe 
kusintha mtundu, chonde komanso machitidwe ake mu zaka ziwiri zokha basi 
koma phindu leni leni kwa mtima umene wasinthiratu ku Kulima mu Njira ya 
Mulungu udzavumbulutsidwa pakatha zaka zisanu. Iye ali ndi kuthekera koti 
angathe kuthamangitsa zochitikazi ndikubwezera chonde mozwizwitsa ndipo 
tikuyenera kumupempha izi mwachikhulupiriro. 

• Pemphani madalitso ake a mvula, kuwala kwa dzuwa komanso chitetezo ku 
tizilombo toononga mbeu, matenda ndi moto. 

• Perekani munda wanu mu ufumu wake ndipo mumufunse kuti agwiritse 
ntchito munda wanu kuti ufumu wake ukafalikire. Izi zimaonetsa kudzipereka 
kwanu kuti ndinu osadzikonda ndi zinthu zimene mukuyang’anira. 

 
6) Imani Njii 
Mulungu ali nafe osati sali mbali yathu ai ndipo amakhumba kuti minda yathu 
idalitsike. Tengani nthaka imene iri pansi pa ulamuliro wa m’dani. Imani pa Mau a 
Mulungu njii chifukwa cha Mfumu ndi Ufumu wake. Ife ngati atsogoleri, tikuyenera 
kumatumikira nkhosa pakupita ku minda yawo ndikuwathandiza pa mtundu wa 
pemphero umenewu wakulapa ndi kukhazikitsa. 
 
Ndipo tikamaliza, tikuyenera kuima nji ndikuyenda molimba mtima ngakhale pamene 
tikukumana ndi kusutsidwa. Ndikudziwa za alimi amene atasintha ndikuyamba 
Kulima mu Njira ya Mulungu anakumana ndi mavuto chifukwa cha abale ao komanso 
anthu oyandikana nao. Anthu akhala akuika matemberero ochokera kwa asing’anga 
komanso nsembe zimene zawapangitsa iwo kuti achoke pa lonjezo la Mulungu. 
Imani molimbika mu mphamvu zake ndipo mkanizeni m’dierekezi ndipo iye 
adzakuthawani, podziwa kuti wamkulu ndi amene ali mwa inu kuposera iye amene ali 
kudziko; 

Aefeso 6:10 “Chotsalira, tadzilimbikani mwa Ambuye, ndi m’kulimbika kwa  
mphamvu yake. Tavalani zida zonse za Mulungu, kuti mudzakhoze  
kuchirimika pokana machenjerero a m’dierekezi. Chifukwa kuti kulimbana  
kwathu sitilimbana nao mwazi ndi thupi, komatu nao maukulu, ndi maulamuliro  
ndi akuchita zolimbika a dziko la pansi a m’dima uno, ndi auzimu a choipa  
m’zakumwamba. Mwa ichi mudzitengere zida zonse za Mulungu, kuti  
mudzakhoza kuima chitsutsire pofika tsiku loipa, ndipo mutachita zonse,  
mudzachirimika. Chifukwa chake chirimikani, mutadzimangira m’chiuno mwanu  
ndi choonadi, mutavalanso chapachifuwa chachilungamo; ndipo mutadziveka  
m’mapadzi anu ndi makonzedwe a uthenga wabwino wa mtendere; koposa zonse  
mutadzitengeranso chikopa chachikhulupiriro, chimene mudzakhoza kuzima  
nacho mivi yonse yoyaka moto ya woipayo. Mutengenso chisoti cha  
chipulumutso ndi lupanga la mzimu, ndilo Mau a Mulungu. Mwapemphero lonse  
ndi pembezero.”  

 
Ufumu uwu umene timalowamo, zinthu zake zimachitika mosiyana ndi m’mene 
timapangira mu njira zathu zachikunja zimene amagwiritsa ntchito kuopseza ndi 
matha. Timayenda mu chigonjetso cha Ambuye chimene Iye anakwaniritsiratu 
komasno kulimba mtima kumene kumabwera chifukwa cha kudziwa ndi kukhala 
otsimikizika chifukwa cha mtendere wake. Musachite mantha, koma khalani tcheru 
pakuyenda mu uzimu komanso muchitetezo cha mwazi wake.   

Aroma 8:37 “koma m’zonsezi, ife tilakatu, mwa Iye amene anatikonda. Pakuti  
ndakopeka mtima kuti ngakhale imfa, ngakhale moyo, ngakhale angelo,  
ngakhale maufumu, ngakhale zinthu ziripo, ngakhale zinthu ziri nkudza,  
ngakhale zimphamvu, ngakhale utali, ngakhale kuya, ngakhale cholengedwa  
china chiri chonse, sichingadzakhoze kutisiyanitsa ife ndi chikondi cha  
Mulungu, chimene chiri mwa khristu Yesu Ambuye wathu.” 

9. Munda Wothiriridwa Bwino (Munda wa chitsanzo) 
 
Kulima mu Njira ya Mulungu ndi uthenga wabwino wa Yesu Khristu ndi nsapato ku 
mapazi!!! Uwu ndi uthenga wabwino wa mau komanso zochitika komanso ndi pa 
munda wothiriridwa bwino umenewu pamene timabwera pansi, kudzichepetsa tokha, 
komanso kuda ndi dothi, ndikuwathandiza komanso kuwatumikira ndi kuwapatsa 
zida anthu osauka kuti achoke mu umphawi.  
 

9.1   Kodi munda wothiriridwa bwino ndi chiyani? 
 
Minda yothiriridwa bwino imakhala yaing’ono imene mulingo wake umakhala mamita 
asanu ndi limodzi (6) mbali zinayi zonse. Iyi ndi minda yachitsanzo imene alimi 
amalandirapo upangiri komanso chiphunzitso m’midzi yao. Ngakhale minda imeneyi 
iri yaing’ono, imakhala yokula bwino powaphunzitsira alimi m’mene angalimire mu 
Kulima mu Njira ya Mulungu ndikukachita pa minda yao yaikuluikulu. Ntchito yokonza 
minda imeneyi imatenga maola awiri kapena atatu ndipo ndizitsanzo zimene 
sizimatenga ndalama zambiri ai. 
 
Malo ophunzitsira pa mudzi 
Midzi yonse amabwera ndikukumana pa munda wothiriridwa bwino umenewu, osati 
pa nthawi yobyala yokha basi, koma munyengo yonse imene mbeu imakhala pa 
munda ndi kumaphunzira  dongosolo lonse la kukumba mapando, kuthira fetereza, 
kubyala, kuthira fetereza obereketsa, kupalila komanso kukolola. 
 
Mukhale olimbikitsika kuti pamene mukukonza munda wothiriridwa bwino umenewu 
pakhale chisangalalo pakati pa alimi pogwiritsa ntchito mipikisano, masewero ndipo 
muwapatse alimi mwai wochuluka kutengapo mbali. 
 
Nthawi 
Nthawi yabwino kubyala munda wothiriridwa bwino ndi nthawi imene mvula iri kutali, 
ndicholinga chokuti alimi akathe kugwiritsa zimene aphunzitsidwa komanso kuti 
akakhale ndi nthawi yaitali kuti akathe kukonza minda yawo mu njira yomweyo. 
 
Mwachitsanzo kudera kumene mvula imagwa kumapeto a mwezi wa Novembala, 
imene iri nthawi ya dzinja ku mwera kwa Afrika, nthawi yabwino kubyala munda 
wachitsanzo umenewu ndi mu Ogasiti ndi Sepetembala, pakhale miyezi iwiri kuti 
alimi akathe kukonza bwino minda yao kuti akabyale mu nthawi yake. 
 
Koma ngati mukufuna kubyala munda wanu wachitsanzo, byalani mu nthawi 
yoyenera ya kudera kwanu. 
 
Kugawa magulu 
Ngati mumakhala moyandikana ndi mudzi umene mukutumikira, muli ndi mwai 
waukulu kwambiri. Chigaweni chiphunzitso chanu m’magulu ndipo tengani magulu a 
alimi anu kuti amalize gawo lina liri lonse asanafike ku phunziro lotsatira. 

Kuphatikiza zinthu za uzimu 
Minda yothiriridwa bwino imapereka mwai waukulu olalikira uthenga wabwino, 
choncho kumbukirani kuphatikiza mau mu chiphunzitso chanu pafupi pafupi 
pogwiritsa ntchito mafanizo ndi nkhani zimene zimaonetsa uthenga wabwino m’moyo 
wathu. 
 
Kudzipereka  
“Monga akasupe a madzi amene salephera” khalani odzipereka potumikira anthu 
osauka mokhulupirika, kubwereza maphunziro kwa zaka zingapo. Ife tikukhudzidwa 
kwambiri ndi kudzipereka kumeneku chifukwa kumakhazikitsa malo abwino pamene 
mumatha kumangapo komanso zimabweretsa anthu a m’mudzi kuti athe 
kudziwerengera pa Kulima mu Njira ya Mulungu. 
 
Nthawi zambiri pamakhala alimi ochepa amene amatha kusintha nthawi yomweyo, 
midzi ina imaonetsa chidwi chochepa kusiyana ndi midzi ina, pakapita zaka zingapo, 
koma mukapirira komanso ndi kutumikira ndi mtima wanu onse, Mulungu 
amakupatsani kubooleza ndipo kenako mumaona anthu ochuluka akuyamba kuchita 
ulimi umenewu. 
Choncho musasiye kukonda ndi kutumikira mu chaka choyamba, kapena chachiwiri, 
kapenanso chachitatu ndi chachinayi, ngakhale chachisanu. 
 
Kuti Iye abooleze, akusowekera kudzipereka kwanu. 
 

9.2   Maonekedwe abwino a pamene mungaike munda wachitsanzo 
 
Apa pali zinthu zingapo zimene zingakuunikireni kuti mukathe kusankha malo abwino 
okuti mubyale munda wa chitsanzo. 
 

• Sankhani malo oyenera komanso osabisika ndi cholinga chokuti anthu onse 
azitha kuona zimene mukupanga. Kumbukirani kuti mukhala mukubyala pa 
malo omwewa kwa zaka zingapo, choncho mukuyenera kusankha malo 
abwino kuchokera pa chiyambi. 

 
Mateyu 5:14 “Yesu anati, ‘inu ndinu kuunika kwa dziko lapansi. Mudzi  
wokhazikika pa mwamba pa phiri sungathe kubisika, kapena sayatsa nyali ndi  
kuivundikira m’mbiya, koma aiika iyo pa choikapo chake, ndipo iunikira onse ali  
m’nyumbamo. Chomwecho muwalitse inu kuunika kwanu pamaso pa anthu, kuti  
pakuona ntchito zanu zabwino, alemekeze Atate wanu wa kumwamba.”      

 
• Malo abwino amapezeka mu zipata zolowera m’malo monga malo 

okumaniranapo m’midzi, ku mpingo komanso pa mphambano. 
 

• Muonetsetse kuti muli ndi malo okwanira bwino musanayambe, mwachitsanzo 
atakhala mamita khumi mbali zonse ndipo muonetsetse kuti ali ndendende 
ndi chinthu china chimene chiripo kale mwachitsanzo nyumba. 

- Mangani mpanda mozungulira mundawu ndi mitengo ya minga kuti  
                       muthe kuteteza ku nyama monga mbuzi ndi ng’ombe. 

- Mulingo weni weni wa munda umakhla mamita asanu ndi limodzi (6) 
mbali zonse zonse koma timayenera kuti tipange malo okwanira ndi 
cholinga chokuti anthu azitha kulowa ndi kumaphunzira mumpandamo. 

• Nthunzi umabwezeretsa zokolola pambuyo, choncho muonetsetse kuti 
pamalo pamene mwasanka sipamakhala nthunzi masana onse. 
 

• Chifukwa chokuti minda ya chitsanzo imabyalidwa mvula isanagwe, 
mukuyenera kusankha pa malo pamene pali pafupi ndi madzi ndi cholinga 
chokuti muzitha kuthirira kufikirana mvula itabwera. 
 

• Sankhani munthu wokhulupirika kuti akhale oyang’anira mundawu. 
 
Milingo ya pamwamba kwambiri 
Kumbukirani kuti tikufuna minda yachitsanzo imeneyi ikhale kuunika pakati pa 
m’dima, choncho mukuyenera kuchita china chirichonse pa mundawu 
mwapamwamba kwambiri kuti Mulungu akathe kulandira ulemerero. 
 

9.3   Kukonza chingwe chobyalira  
 
Chingwe chobyalira ndi chingwe chimene chimagwiritsidwa ntchito mu Kulima mu 
Njira ya Mulungu kuti pakhale milingo ya pamwamba ya mbeu zobyalidwa, mwa 
zifukwa zina. Sankhani chingwe chachitali mamita 50 chosatamuka mukachikoka 
chimene chingathe kukhala chopangidwa ndi nyoloni, mawaya komanso mulaza 
ngakhale khonje wopota. Dulani ndodo ya masentimita 60 kuti mukagwiritse ntchito 
poika zizindikiro zanu pa chingwe. Mangani mfundo kumapeto kuwiri konse kwa 
chingwe chanu, chikhomeni pansi mbali imodzi, chikokeni ndipo chikungike kenako 
khomani mbali inayonso. Kenako ikani zizindikiro zano popana ndi zitsekero kapena 
kugwiritsa ntchito mapepala a pulasitiki pomanga mfundo zanu za ma masentimita 
60 pena paliponse. Pobyala munda wachitsanzo ndi chinthu chabwinonso kukhala 
ndi chingwe china cha ma 75 sentimita koma ichi sichimafunika pa munda waukulu 
ai. 

9.4   Zipangizo zofunika pa munda wachitsanzo 
 
Zimene mukuyenera kukhala nazo:  
Chingwe chobyalira chachitali mamita 7.2 chimene chiri ndi mfundo za masentimita 
60 -ndilongosola posachedwa kuti ndi chifukwa chiyani sichiri cha mamita 6!!! 
Chingwe chachitali mamita 6 chokhala ndi mfundo za ma 75 sentimita 
Zikhomo zinayi zamuyaya 
Misomali 25 ya mainchesi 4 
Masupuni atatu a mamililita 5 
Masupuni atatu a mamililita 12 
Makapu kapena zitini zitatu za mamililita 350  
Kapu imodzi ya mbeu ya chimanga chabwino m’mene muli mbeu 350 
Kapu imodzi ya mbeu ya nyemba zabwino m’mene muli mbeu 180 
Laimu kilogalamu imodzi 
Makilogalamu awiri a fetereza okulitsa monga, kompaundi D, DAP kapena NPK 
23.21.0. 
Kilogalamu imodzi ya fetereza wobereketsa 
 
Ngati mukuphunzitsa ku dera koti alimi samagwiritsa ntchito fetereza, mukuyenera 
kukhala nayebe ochepa m,manja mwanu ndicholinga choti mukathe kuwaonetsera 
pa mapando ochepa. 
 
Zinthu ziri m’munsizi nthawi zambiri ndapeza kuti mumatha kudzipeza pa malo 
pamene mukufuna kubyala munda wanu wachitsanzo: 
Makasu asanu 
Thumba limodzi la manyowa lolemera makilogalamu 50 
Mulu waukulu wa bulangeti la Mulungu, limene liri lochokera kuzinthu monga 
masamba, mapesi a chimanga komanso udzu ofolerera nyumba 
 
Onani pamene panalembedwa izi kutsogolo. 
 

9.5   Kukhazikitsa Munda wanu wachitsanzo 
 
Musanayambe kuika munda wanu wa chitsanzo, pangani dongosolo kenako 
yambani kuphunzitsa. Kumbukirani kuti sikuti tikuwaphunzitsa osauka m’mene 
tingakhazikire munda wachitsanzo ai koma m’mene angakachitire Kulima mu Njira ya 
Mulungu m’minda yawo yaikulu. 
 
Onetsetsani kuti munda wanu uli sikweyala ndi khoma, nseu kapena njira. 
Palani udzu mu mundawo pakuudula pansi komanso muonetsetse kuti kapinga 
mwamuzula kuchokera pansi. Yetsetsani kupanga munda wachitsanzo 
mwapamwamba kwambiri. 

Mzere wa namulondola pakona 1 ndi 2 
Ikani chingwe chachitali mamita 7.2 chimene chiri ndi mfundo za masentimita 60 
mosiyana ndi kutsetsereka kwa malo anu. 
Lowetsani msomali kumapeto kwina kuli konse kumene kuli kona 1 ndi 2 
Uwu ndiye mzere wanu wa namulondola 
Musaike zikhomo za muyaya pano ai chifukwa mukuyenera kuphunzitsa izi 
pamaphunziro. 
 
Kona 3 
Lumikizani mfundo yanu ya chingwe cha mamita 6 cha masentimita 75 ku msomali 
wapakona 2. pogwiritsa ntchito pepala. Sunthani chingwe cha ma 75 sentimita 
kufikira chitapanga kona ya madigili 90 pa mzere wanu wanamulondola. Chikokeni 
ndipo ikani msomali wanu wa pa kona kumapeto. 
Iyi ndi kona 3 ndipo tsopani muli ndi chinthu chooneka monga     L   pa munda wanu. 
 
Ikani misomali kunja kwa chingwe monse m’mene muli mfundo za masentimita 75 pa 
chingwe chanu. Mudzasowekera misomali 7 kuti muchite zimenezi. Kumbani 
mapando a zizindikiro kunja kwa msomali wina uliwonse chifukwa nthawi zina 
misomali imatha kutuluka pamene ophunzira akuthandiza pa munda umenewu. Izi 
zitati zachitika ndiye kuti mapando amene mwakumba adzakuthandizani kupeza 
malo amene mungathe kubwezera misomali yanu. 

Kona 4 
Chotsani mfundo zonse za chingwe chanu mmakona koma siyani misomali ya 
m’makona m’malo mwake momwemo. 
Ikani chingwe cha ma 60 sentimita kumusi kwa munda. 
Ikani chingwe cha ma 75 sentimita mbali ina ya munda. 
Lumikizani mfundo ya chingwe cha ma 75 sentimita ndi kona 1 ndi mfundo ya 
chingwe cha ma 60 sentimita ku kona 3. kokani zingwe zonse ziwiri kulunjika ku kona 
4 ndipo ikani msomali  ku mfundo ziwiri za zingwe zonse, kokani molimbika kenako 
ikani msomali. Iyi ndiye kona yanu ya nambala 4 ndipo munda wanu udzakhala 
ofanana mbali zonse zonse (sikweyala). 
Kachiwirinso ikani misomali yotsala kunja kwa mfundo za chingwe cha ma 75 
sentimita ndipo kumbani mapando a chizindikiro pafupi ndi msomali wina uliwonse. 
 
Bweretsani chingwe chanu cha namulondola cha ma 60 sentimita kumwamba kwa 
munda wanu ndipo chilumikizeni ku chingwe chanamulondola misomali 1 ndi 2. 
Piringidzani chingwe chanu cha ma 75 sentimita ndipo chisungeni. 
Kumbukirani kuti anthu osauka akuyenera kupanga chingwe chimodzi chokha cha 
ma 60 sentimita. 
 
Munda wanu wachitsanzo mukuyenera kuuika molondola chaka choyamba chifukwa 
mukuyenera kumabyala m’mapando omwewa chaka ndi chaka pamene mukhala 
mukutumikira pa malo amenewa.  
 
Musanabyale munda wanu wachitsanzo, ganizirani kuti muthira chiyani m’mapando ( 
manyowa, kompositi, dothi la pa chulu kapena fetereza), izi zikuyenera kukhala mwa 
chimodzi chimene chimagwiritsidwa ntchito ku mudzi umenewo. Inu mudzakhala 
mukuonetsera m’mene mungagwiritsire ntchito mtundu wa zothira m’mapando 
zimene mwasankha, kusiya mapando ochepa kuti muonetsere za mtundu wina, apo 
ai ndiye kuti mbeu za pa munda wanu wachitsanzo zidzakhala zosiyana misinkhu. 
 
Nthawi zambiri ine ndimagwiritsa manyowa ngati zothira m’mapando pa munda 
wanga wa chitsanzo, koma kompositi ndiye njira yakutsogolo, choncho yambani 
kupanga kompositi. 
 
Tsopano muli okonzeka kuphunzitsa Kulima mu Njira ya Mulungu pa munda 
wachitsanzo. Sangalalani! 

9.6   Kukonza (kupala) pa munda wanu 
 
Mukuyenera kuyamba kukonza munda wanu miyezi iwiri mvula isanagwe. 
 
Madera amene amalandira mvula mu nthawi yotentha monga ku m’mwera kwa 
chipululu cha Sahara ku Afrika, nthawi yabwino kuyamba kukonza m’minda ndi 
kumayambiriro kwa mwezi wa Sepetembala. Pakati pa Afrika, m’maiko monga Kenya 
ndi Uganda, amene amakhla ndi nyengo yamvula yaifupi ndi yaitali, yambani 
kukonza minda yanu mu Januwale ngati mukufuna kubyala mu nyengo ya mvula 
yaitali. 
 
M’malo mokonza dera lalikulu, yambani ndi malo ochepa ndipo mupange  
Kulima mu Njira ya Mulungu mwapamwamba kwambiri. Yambani mwaona kuti 
Mulungu wakupatsani manyowa, kopositi, dothi la pachulu komanso fetereza 
ochuluka bwanji, ndiye zimenezi zikuonetserani kuti ndi dera lalikulu chotani limene 
mungagwirepo ntchito. 
 
Mwachitsanzo ngati muli ndi matumba 150 a manyowa, musakonze munda waukulu 
mahekitala awiri, chifukwa zokolola zanu zingathe kuchepa ndikufika pa matani awiri, 
kusiyana koti mukanalima hekitala imodzi mwapamwamba kwambiri mukanatha 
kukolola matani atatu mpakana asanu. Apa zinthu zimene tingathire m’munda wathu 
zimationetsera malo amene tingathe kukonza ndi kulima. 
Ngati muli ndi matumba 6 a fetereza wa DAP, apa mungathe kulima munda waukulu 
hekitala imodzi mwapamwamba kwambiri. 
 
M’malo mosungunura manyowa anu, chepetsani munda wanu. 
 
a) Apa ndi chachidziwikire kuti pamene mubyale ndi malo okuti amalimidwa kale, 
choncho onetsetsani kuti mbeu zanu zakale zagwetsedwa pansi ndipo muonetsetse 
kuti mukupalira munda wanu munyengo yonse ngakhale nthawi imene m’munda 
mulibe mbeu. 
 

b) Ngati munda wanu wadzala ndi udzu, palani udzuwo ndipo muugonetse ngati 
bulangeti la Mulungu pamwamba pa munda wanu. Kapinga wina aliyense amene ali 
m’munda wanu akuyenera kudzulidwa pa munda onse. Ngati mungakwanitse 
gwiritsani ntchito mankwala ophera udzu a Raundiapu kuti muphe kapinga yense, 
koma kuika udzu pamwamba pake kumathandizanso. 
 

c) Ngati mukulima munda okuti sunalimidwepo mkale lomwe, dothi lake limakha 
losayamba limene lakhala ndi bulangeti kwa zaka zambiri chifukwa chokuti 
silimalimidwa komanso kutenthedwa. Dulani mitengo, chotsani zitsa komanso palani 
udzu onse, ndipo musiye bulangeti la Mulungu lopangidwa ndi udzu ndi masamba 
pamwamba pa dothi. Chiri chonse chimene mukupanga, muonetsetse kuti 
musatembenudze komanso kuotcha moto nthakayi. Kwirirani monse mwachotsedwa 
zitsa ndipo mwazani bulangeti la Mulungu ponse ponse m’munda wanu. Nkhalango 
ndi mbali imodzi ya zodabwitsa zake za Mulungu zimene ife tikuyenera kudziteteza. 
Kulima mu Njira ya Mulungu kumachulukitsa zokolola komanso kuchepetsa kufunika 
kwa minda ndikuteteza nkhalango za chilengedwe. Mulungu amayembekezera ife 
kuti tikathe kusamala chilengedwe chake ndiye pamene tachulukitsa zokolola zathu 
pa hekitala ndiye kuti sitingaononge nkhalango pogwiritsa ntchito ulimi otchetcha ndi 
kuotcha moto. 

9.7   Kukhazikitsa mzere wanamulondola 
 
Nthawi zonse mudziyambira ku mtunda kwa munda wanu. Khazikitsani mzere wanu 
wa namulondola pa kona ya madigili 90 kuchokera pa malire amene alipo kale 
kapena njira kuti zinthu zikhale zooneka bwino. Pogwiritsa ntchito chingwe chanu 
cha ma 60 sentimita, chiikeni mosemphana ndi kutsetsereka kwa munda wanu, pa 
mtunda. Izi ndi zofunika kwambiri chifukwa tikufuna kuti tiwapangitse madzi kuti 
asamayende mothamanga potsatira kutsetsereka kwa munda kuti tichepetse 
kukokololoka kwa nthaka. Mulambala ndi nzere walevulo umene umakhala pa kona 
ya 90 digilizi mosemphana ndi kutsetsereka kwa munda wanu. 
 
2*Zikhomo zamuyaya 
Kumapeto kwina kulikonse kwa mzere wa namulondola khomani zikhomo zamuyaya 
kuti mukakhale otsimikizika kuti mudzikatha kumangirira chingwe pamalo oyambira 
omwewo chaka chiri chonse. Gwiritsani ntchito zitsulo kapena zikhomo za mitengo 
yolimba kwambiri ndipo mudzikhome mokuya kwambiri kuti ana kapena nyama 
zisakathe kusuntha. 
 
Kukhazikitsa kona yeni yeni yoongoka ya madigili 90  
Gwiritsani ntchito chingwe china(chikhoza kukhala chingwe chanu cha ma 75 
sentimita kapena china chiri chonse chosaikidwa mfundo) motsetsereka ndi munda 
wanu pa kona ya madigili 90 kulunjika ku mzere wanu wa namulondola. Poyambirira 
mangirirani chingwe ku kona 1 ndipo ikani pepala ya sikweyala pa chingwe cha pa 
mzere wa anamulondola. Sunthani chingwe chimene chaima motsetsereka kufikirana 
chitaima ndendende ndi mphepetere mwa pepala lanu kupanga kona yoyenera ya 
madigili 90. Mungathenso kugwiritsa ntchito njira imene amaicha 3, 4, 5 kuti mupeze 
kona yolondola. 
 
Pa munda wanu, mukuyenera kumaika  zikhomo pa mizera 10 kapena 20 iriyonse 
ndi cholinga chokuti mudzitha kugwiritsa ntchito mapando komanso mizera yomweyo 
chaka ndi chaka molondola ( onani za m’mene timakhazikitsira munda wathu pa 
phunziro 12: pa kamunda kakang’ono). 
 
Pokhala ndi zikhomo zamuyaya komanso kona yoyenera pa munda wanu, 
mumakhazikitsa zinthu zofunika zimene zimakuthandidzani chaka ndi chaka kubyala 
malo amodzi. 
 
Apa pali zifukwa zina zimene tiyenera kubyala pa mapando omwewo chaka ndi 
chaka: 
a) Mbeu za chaka chatha ndikutheka kuti sizinathe kugwiritsa ntchito zakudya zonse 
zimene zinali pa mphando ndipo mbeu zimene zabyalidwa motsatira zimatha 
kugwiritsa ntchito zakudya zotsalazo. 
b) Dothi limayamba kufewa komanso limakhweka kugwiritsa ntchito. 
c) Midzu ya mbeu zapitazo imavundira pa malo omwewo ndipo izi zimaonjezera 
chonde, komanso zimasiya mauna kuti midzu ya mbeu zimene zikubwera idzathe 
kukula bwino, komanso zimapangitsa kuti madzi azitha kulowa munthaka opanda 
mavuto ena ali wonse. 
d) Sipamakhala kugogomezeka kwa dothi chifukwa mapazi komanso makina 
amayenda mmipata. 

e) Pamakhala kuyenda kwa nthaka kochepa mmipata ndipo izi zimathandiza kuti 
udzu usamere ndi kukula. 
 

9.8   Kukumba Mapando 
 
Mu Kulima mu Njira ya Mulungu sitimatembenudza dothi ai. Timangokumba maenje 
kapena mapando, kuti tikathe kuikamo zothiridwa ndi mbeu pa mulingo wokuya 
woyenera. 
 
Kutalikirana kwa mapando 
Mapando athu atalikirane masentimita 60 ndipo mizera italikirane masentimita 75 
zimene zidzatipatse mapando 22,222 pa hekitala. Phando likuyenera kukhala 
lotambasuka masentimita 12 ndipo uku kumakhala kukula kwa khasu lanu. 
Mapando oti muthirapo manyowa,dothi la pachulu komanso kompositi likuyenera 
kukhala lokuya ma sentimita 15 komanso lotambasuka masentimita 15. ndipo 
mapando othira fetereza akuyenera kukhala okuya masentimita 8 
ndikutambasuka masentimita 10. 
 
Pa munda wachitsanzo yambani kukumba phando lanu pamene munaika chizindikiro 
choyambirira, komanso phando lomaliza likumbidwe pamene pali chizindikilo 
chomaliza, umunso ndi mmene mudzaike zikhomo zamuyaya. Munda wachitsanzo 
ukuyenera kukhala ndi mapando 11 pa mzera uli onse motsetsereka komanso 
mizera 9 yoyenda moyang’ana kutsika kwa munda. 
 
Mapando a manyowa 
Yang’anani kokwera pa munda wanu 
ndipo ikani khasu lanu makamaka 
mutu wa khasu pa mfundo ya 60 
sentimita pa chingwe chanu. 
Yambani kukumba masentimita 15 
kunsi kwa chingwe kenako 
mudzikweza mpakana mutapeza 
chingwecho, ndipo mukumbe mulingo 
okuya masentimita 15. Izi nthawi 
zambiri zimakutengerani kukantha 
dothi kasanu kapena kasanu ndi 
kamodzi. Dothi limakhala lambiri 
ndipo muonetsetse kuti musaliponye 
kutali chifukwa lingathe kusokoneza 
mzere wa munsiwo wa 75 sentimita. 
Kulibweretsa dothi kumunsi zikutanthauza kuti madzi adzaimitsidwa ndi mphandolo 
ndikusungidwa ngati pa damu ndipo zotsatira zake ndizo kuti madzi amalowa pansi 
pa malo amene mizu idzalowe pansi. 
 
Mapando a fetereza 
Ngati mudzagwiritsa ntchito fetereza mapando anu akuyenera kukhala okuya 
masentimita 8 basi. Konzani mapando anu mu njira ngati yomwe ija yalongosoledwa 
m’mwambayi, koma nthawi iyi, yambani kukumba masentimita 10 kunsi kwa chingwe 
kenako kanthani dothi katatu. 

Mapando atatu modutsana ndi kutsetsereka kwa munda 
 
Osachita izi 
1) Pamene mwakumba phando lanu sikoyenera kuti dothi likhale kumtunda chifukwa 
pamene mvula ibwera ndiye kuti lidzakokololoka ndi kukwirira phando. 
2) Kuika dothi kumbali kumapangitsanso kuti madzi adzayende mothamanga 
kwambiri pamene adzamenya dothi chifukwa palibe phando lokuti lipangitse kuti 
madzi adziyenda pang’ono pang’ono. 
Choncho njira iyi idzakhala ndi phindu lochepa poteteza kuyenda kwa dothi. 
 
Choncho kangamirani ku njira yokumba dothi ndikuliika kumunsi yomweyi. 
 
Phando lanu likuyenera kukhala lukuya kumtundu ndipo losaya kumunsi. 
Mukamakumba mapando mukuyenera kumasuntha kuchokera kumanzere ndi 
kumapita kumanja, ndipo mudzigawana ndime ndicholinga chokuti musamataye 
nthawi pogundana komanso kudumphana wina ndi mzake. Ndipo muonetsetse kuti 
gulu lanu likukumba mapando m’malo oyenera a masentimita 60, ndipo onse 
akuyenera kukhala okuya mofanana. 
 
Kukumba nzera wachiwiri ndi mizera ina yotsatira  

Chingwe chimene chakhomedwa 
motsetsereka chikuyenera kukhala 
pomwepo pa nthawi imene 
mukukumba mapando anu. Pamene 
mwamaliza mzera wanu oyambirira, 
yezani ndi ndodo yanu ya 
masentimita 75 kutsika m’munsi. 
Tsitsani chingwe chanu chamapando 
ndikuchiika pa malo atsopano 
amenewa pamene pafika ndodo 
yanu ya masentimita 75. Chotsani 
mfundo ina yakumapeto (kona 2), 
yezaninso masentimita 75 mbali 
imeneyi ndipo sunthani chingwe cha 

masentimita 60 ndikuchiika pamenepa. Kumbani nzera wachiwiri kenako sunthani 
chingwe chanu masentimita 75 ena. Pitilizani kuchita zimenezi kufikirana munda 
wanu onse mutaukumba mapando a masentimita 60 ndi ma 75 sentimita. Kumbani 
mizera 6 ya pa munda wachitsanzo monga talongosolera apamu. 
 
Kuomba mkota pa makonzedwe a munda wanu 
Pomaliza, phando lanu likuyenera kukhala lalitali masentimita 12, lokuya masentimita 
15 ngati mukugwiritsa ntchito manyowa, kompositi kapenanso dothi la pachulu, ndipo 
lokuya masentimita 8 ngati mukugwiritsa ntchito fetereza. Mapando anu akuyenera 
kutalikirana masentimita 60 ndipo mizera yanu ikuyenera kutalikirana masentimita 
75. mukamaliza kukumba mapando anu, awerengeni ndipo alembeni. 
Kumbukirani kuti simungathe kuyang’anira chimene simunachiyeze. 
 
Yang’anani ntchito ya manja anu nimukondwere. 
 
Solomo anayankhula mwa nzeru za chimwemwe chimene chimabwera pa ntchito 
yabwino imene inagwiridwa molimbika, ndipo tingathe kusangalala ndi m’mene 
mizera yathu ikukongolera, ndipo mukayang’ana bwino bwino mungathe kuona kuti 
ngakhale mukaima chopingatsa komabe china chiri chonse chimakhala moongoka. 
Apa ndiye kuti tabweretsa ndondomeko yabwino pa malo pamene panali mavuto. 
Alimi akuyenera kumakweza mitu yao ndi kusangalala ndi ntchito ya manja ao.  
 

9.9   Mbeu zina komanso kasinthasintha wa mbeu 
 
Siyani mizera itatu yomaliza pa munda wanu wachitsanzo yosabyala ndi cholinga 
chokuti mubyalepo zitheba ngati mbali imodzi ya chiphunzitso cha Kulima mu Njira 
ya Mulungu yoti anthu adzichita kasinthasintha wa mbeu. Timalimbikitsa kuti munda 
wina uliwonse ugawidwe magawo atatu. 
Munda wachitsanzo umaonetsera izi pokhala ndi mbali ziwiri (A ndi B) ndi mizera 6 
ya chimanga komanso (C) 3 ya nyemba. 
 
Muchaka choyamba ndime A ndi ndime B idzabyalidwa chimanga ndipo ndime C 
idzabyalidwa nyemba. 
Muchaka chachiwiri ndime A idzabyalidwa nyemba ndipo ndime B ndi C 
idzabyalidwa chimanga. 
Muchaka chachitatu ndime A idzabyalidwa chimanga, ndime B idzabyalidwa nyemba 
ndipo ndime C idzabyalidwa chimanga. 
 
Apa ndiye kuti ndime ina iri yonse ikupumitsidwa ku chimanga pakatha zaka zitatu. 
Izi zimapangitsa kuti matenda amene ali munthaka athe komanso chonde 
chimakhala chikukwera maka maka pamene tikuchita kasinthasintha ndi mbeu za 
mtundu wa nyemba. Musanyengedwe kuti zinthu ziziyenda bwino chaka ndi chaka 
pamene mukhala mukulima mbeu za mtundu umodzi pa munda wanu. Mukuyenera 
kubyala mbeu ya mtundu wina pa munda wanu pa ndime yachitatu ndicholinga 
chokuti pamene misika ya mbeu ina yavuta mukathebe kugulitsa mbeu inayo. 
 
Mtundu wina wa mbeu zimene zimabweretsa chonde zimene mungabyale pa munda 
wanu ndi monga mtedza, soya, nandolo, nseula ndi zina zambiri. Mungathenso 
kulima mbeu za mtundu wina monga thonje kapenanso mpendadzuwa kuti mukathe 

kuchita kasinthasintha wa mbeu zanu (mungathe kuona zina za izi pamene 
tikukamba za mbeu zosiyanasiyana pa mutu -15). 
 
Pali mbeu zina zokuti zimabyalidwa moyandikana kwambiri kotero kuti sitingathe 
kukumba mapando, ndiye timabyala mu ngalande imene timaikumba mokuya 
masentimita 8 pogwiritsa ntchito chingwe chathu chomwe chija.  
 

9.10        Kuchotsa m’chere woipa mu nthaka  
 
Mitundu ina ya dothi, makamaka imene imaoneka yofiira, komanso madera amene 
mvula imakhala yochuluka pa chaka, pamakhala chizolowezi chokuti m’chere 
umachuluka mu nthaka. Dothi limene limakhala ndi m’chere uwu limagwira zakudya 
za mbeu zimene zimakhala zofunika kuti mbeu ichite bwino. Ndipo mbeu 
zimalephera kuti zithe kugwiritsa ntchito zakudya zimenezi, ndipo mapeto ake 
pamakhala kuti mbeu sizimachita bwino komanso zokolola zimachepa. 
 
Laimu wa nthaka amathandiza kuchotsa michere imeneyi mu nthaka yathu komanso 
amapangitsa kuti dothi lathu likhale pakati ndi pakati kuti lidzitha kupereka zakudya 
ku mbeu zimene zimapangitsa kuti zokolola zikhale zochuluka. Thirani tisupuni 
imodzi ya laimu pa phando lanu. Mathiridwe anu angathe kukhala olondola ngati 
dothi lanu linayambapo layezedwa kaye. Ngati mulibe laimu mungathe kugwiritsa 
ntchito tebulo-supuni ya phulusa la nkhuni kapena kusakaniza matumba awiri 
kapena limodzi pa mulu wa kompositi wanu. 
 
Brian Oldreive amathira laimu pakatha zaka zisanu ziri zonse, choncho ifenso 
tikuyenera kuthira laimu pakapita zaka zingapo. Zaka zikamapita, laimu adzakhala 
osafunika chifukwa chokuti nthaka yathu sitikuitembenudza komanso chifukwa 
chokuti timaika bulangeti pamwamba pa nthaka yathu. 
 

9.11   Zoika pa phando 
 
Mulungu anamupatsa mlimi wina ali yense ndi mulingo wa matalente. Kwa wina 
anamupatsi imodzi, ena ziwiri, enanso zisanu. Kodi khani iyi ikupereka tanthauzo? 
Ndichikhulupiriro changa kuti mwakhala okhulupirika ndi zimene Mulungu 
wakupatsani. Tikuyenera kuphunzira kupereka kuti tichoke mukukhala anthu 
opemphapempha. Maganizidwe athu akuyenera kusintha. Sitingangokhala anthu 
omangotenga koma osapereka china chake ai. Baibulo limanena kuti tidzakolola 
zimene tidzafese. 
 
Popanda kanthu kuchulukitsa ndi popanda kanthu yankho lake limakhala popanda 
kanthu. Ngati simupereka china chiri chonse ngakhale ku dothi labwino palibe 
chimene mungapeze. 
 
Uganda, Mozambique ndi Malawi ali ndi dothi labwino kwambiri ndipo anthu 
amandiuza kuti “sitiyenera kuthira chiri chonse m’munda mwathu chifukwa dothi lathu 
ndi lachonde” koma ndikawafunsa pamapezeka kuti zokolola zimene akupeza ndi 
zochepa kwambiri. Ife tidzakolola molingana ndi mlingo umene tafesera. Nyengo ina 
iriyonse imene tabyala mbeu, mbeu zimakhala zikugwiritsa ntchito ndi kuchotsa 

zakudya zimene zimakhala mu nthaka ndiye tikuyenera kupereka ku nthaka yathu 
kuti mbeu zimene zikubwera kutsogolozo nazonso zidye. 
 
Ngati mukudziwa mapando amene ali pa munda wanu, mungathe kuwerengetsa 
zimene mukuyenera kuthira. 
 
Mwachitsanzo: 
Zitini za 350ml kuchulukitsa ndi mapando 22,222 zikutipatsa 7.7 kubiki mitazi ndipo 
tikagawa ndi 50 tikupeza matumba 156 a manyowa. 
Zitini za 350ml kuchulukitsa ndi mapando 99 a pa munda wachitsanzo tikupeza 
manyowa ochuluka magawo awiri a thumba.   
 
Zothira mmapando za chilengedwe. 
Ngati mukugwiritsa ntchito dothi la pachulu, manyowa komanso kompositi, gwiritsani 
ntchito kapu kapena chitini cha mamililita 350 ndipo ikani manyowa anu pansi pa 
phando lanu lokuya masentimita 15. Onetsetsani kuti phando lina lirironse lathiridwa 
mulingo ofanana wa manyowa.  

Udzu oopsa m’munda wanu ndi 
chimanga chinzake. Onetsetsani kuti 
mwathira  manyowa ofanana pa 
phando lirironse kuti mbeu ina isadye 
kuposera inzake. Tikufuna mbeu zathu 
zikhale ndi misinkhu yofanana 
ndicholinga chokuti                                                                
zikayamba kupanga nthunzi 
zidzapangire pamodzi. 
 
Thirani manyowa anu mizera iwiri 
nthawi imodzi kuti muchepetse 
kuyenda mobwerezabwereza pa 
mzera umodzi. 

 
Mudasowekera matumba 156 a zinthu zonsezi pa hekitala imodzi, amene ali ambiri, 
koma musakhumudwe ai. Alimi ambiri akuchita izi ndipo akupindula kwambiri, 
choncho inunso mungathe kukwanitsa. Kompositi mungathe kupangira kumunda 
komweko choncho simukuyenera kudandaula za mayendedwe ake 
   
Pa hekitala imodzi mukagwiritsa ntchito manyowa mungathe kukolola matani atatu 
mpakana matani asanu. Ndi kompositi mungathe kukolola matani awiri mpakana 
matani asunu ndipo dothi la pachulu mungathe kukolola tani limodzi mpakana matani 
atatu. 
Zokolola za anthu akaziphatikizira ndi kuzigawa mu Afrika, amapeza makilogalamu 
350 kapena kuti matumba 7 pa hekitala, choncho ife tingathe kuchulukitsa zokolola 
zathu kakhumi ngati tidzagwiritsa ntchito zinthu zimenezi. Zinthu zitatu zimenezi 
zimamanga dothi lathu komanso chonde chimayamba kubwera, mphamvu za dothi 
zimayamba kubwerera, komanso kuthekera kumene kumapangitsa kuti dothi 
lidzisunga madzi kumayamba kuchita bwino. Zinthu izinso ndizosadula pofanizira ndi 
fetereza.  

Pamene muthira manyowa anu mu ngalande za nyemba, mudzithira chitini cha 
mamililita 350 pa malo otalikira masentimita 60 ndipo mbeu zimene sizifuna 
manyowa ochuluka mungathe kuthira manyowa amenewa pa malo otalika mita 
imodzi. 
 
Fetereza  
Alimi ang’ono ang’ono ambiri sangakwanitse kugula fetereza chifukwa ndi wodula 
komanso chifukwa amakhala ku midzi kwambiri, koma nthawi zina amatha 
kupasidwa makoponi komanso matumba a fetereza ndiye akuyenera kudziwa 
m’mene angamugwiritsire ntchito. M’maiko ambiri a mu Afrika anthu amaopa 
kugwiritsa ntchito fetereza chifukwa anauzidwa zinthu zolakwika zabodza zokhuzana 
ndi fetereza. Palibe chiri chonse cholakwika pogwiritsa ntchito fetereza, koma 
kugwiritsa ntchito fetereza ochuluka kumabweretsa mavuto munthaka. Kumbukirani 
kuti alimi akulu akulu akuyenera kugwiritsa ntchito fetereza chifukwa mbeu zimene 
amalima zimagwiritsa ntchito chakudya chambiri kuchokera munthaka. Fetereza 
wakhala akugwiritsidwa nchito pa munda wa Hintoni ( apa ndi pamene a Brian 
anayambira Kulima mu Njira ya Mulungu) kuchokera mu chaka cha 1984 ndipo 
akhala akukolola zochuluka kwambiri. 
 
Fetereza amakhala wa mitundu iwiri; wothira pansi (wokulitsa) ndi obereketsa. 
Okulitsa ndi monga fetereza wa DAP ndi NPK amene amakhala wa mitundu 
yosiyananso. Mu fetereza mumakhala zakudya za mbeu ndipo iye amapangidwa ndi 
nayitulojeni, fosifalasi ndi potaziyamu. Fetereza wokulitsa amathiridwa pansi pa 
mapando. 
 
Fetereza obereketsa amakhala ndi nayitulojeni yekha basi. Iye amathiridwa 
pamwamba pa nthaka, feterezayi ndi monga CAN ndi Urea. 
 
Kuti mukolole zochuluka thirani kapu ya nambala 12 ya DAP pa phando kapena 
tebulo-supuni. Mudzasowekera matumba 6 a DAP pa hekitala imodzi. Zokolola 
zimene zinarembedwa zochuluka mu Kulima mu Njira ya Mulungu pogwiritsa ntchito 
fetereza ndi matani 13.9 pa hekitala. 
 
Chitsanzo cha m’mene mungawerengetsere fetereza ofunika kugwiritsa ntchito 
nachi: 
12ml kuchulukitsa ndi mapando 22,222 mudzapeza makilogalamu 266 amene ali 
matumba 6 a DAP pa hekitala imodzi. 
 
Ngati mukugwiritsa ntchito fetereza pa ngalande za mbeu yanu yakasintha, thirani   
ti-supuni pa malo otalika masentimita 60. 
 
Kumbukirani kuti mukuyenera kukonza pa malo pamene mukufuna kuthira fetereza 
wanu osati kungothira pang’ono pang’ono chindime chachikulu ai. Ngati muli ndi 
fetereza ochepa, gwiritsani ntchito kochepa kamene muli nako pa malo ochepa koma 
mwapamwamba kwambiri kusiyana ndikuchita malo akulu koma mosakhala 
mwapamwamba.  

9.12   Kukwirira phando kuti kutsale koika mbeu 
 
Kwirirani phando lanu mutantha kuthira fetereza kapena manyowa ndi dothi pa 
mulingo wa masentimita atatu kuti mutsale ndi mulingo oyenera pofuna kubyala 
chimanga umene uli masentimita 5 kapena utali wa chibiliti cha machesi. Kukwirira 
kumeneku kumathandiza kwambiri kuti mbeu isaotchedwe ndi fetereza kapena 
manyowa anu. Kukwiriranso kumathandidza kuti nayitulojeni asauluke kupita 
m’mlengalenga. Ndipo ngalande za nyemba zikuyenera kukhala zokuya, mukakwirira 
musiye mpata umenewu wa masentimita atatu. 
 

9.13   Kudikirira mvula 
 
Minda ya chitsanzo imalola alimi kuti akathe kuphunzira ndi kumaliza kubyala mvula 
isanabwere ndicholinga chokuti nawonso akakhale ndi danga lokuti akakonze 
kuminda yawo. Choncho minda yachitsanzo ikuyenera kumathiriridwa. Thirani madzi 
ochuluka lita imodzi ndi malita awiri pa phando lirironse pa masiku atatu aliwonse 
kufikirana nthawi imene mvula idzabwere. Koma aliyense akuyenera kumvetsetsa 
kuti ichi ndi chitsanzo chokha basi chongoonetsera m’mene timapangira ulimi 
umenewu mvula isanabwere. 
 
Ziribe kanthu kuti umakhala kuti pa dziko la pansi pano, koma munda wako 
ukuyenera kukhala okonzekeratu masabata atatu nthawi yobyalira isanafike. Apa 
umakhala otsimikizika kuti uli munthawi yake, maka maka ngati mumalandira mvula 
yoyambirira yabwino.  
 
Maiko amene amalandira mvula nthawi yotentha monga South Africa, Zambia, 
Zimbabwe, Mozambique, ndi Malawi mukuyenera kukhala okonzeka usanathe mwezi 
wa Okotobala. Mukuyenera kukhala mutakumba mapando anu, mutathira manyowa 
komanso mutawakwirira pokonzekera masiku oyenera kubyala omwe ndikuchokera 
pa 10 Novembala kufika pa 25 Novembala. Tebulo iri munsiyi ikuonetsa ndandanda 
wa mvula imene mukuyenera kulandira musanabyale maka maka ku m’mwera kwa 
Afrika. 
 

Mvula yonse pamodzi 
imene mwalandira Masiku obyalira 

100 mm Sabata 1 ya Novembala 
85 mm Sabata 2 ya Novembala 
75 mm Sabata 3 ya Novembala 
50 mm Sabata 4 ya Novembala 
30 mm Sabata 1 ya Disembala 

 
Mu chigawo cha pakati cha Afrika monga maiko a Kenya, Tanzania, Rwanda, ndi 
Uganda kumene nyengo yamvula imakhala yaitali, mukuyenera kukonzekera kubyala 
kumapeto kwa mwezi wa Febuluwale kuti mukumane ndi mvula yochedwa ya mu 
Malichi. 
 
Ife sitimalimbikitsa kuti alimi adzibyala mbeu zao mvula isanabwere ndi cholinga 
chokuti idzapezera momwemo. Ngati ingabwere mvula yoyambirira yochepa 

chimanga chanu ndikumera kenako ndi kugwa ng’amba. Mukuyenera kubyalanso 
kawiri, ndiye kuti mwataya nthawi yanu, mbeu yanu, komanso mphamvu zanu. 
Mukuyenera kudikira mvula yochuluka musanabyale. 
  

9.14     Kubyala 
 
Timalimbikitsa kuti alimi ang’ono ang’ono azigwiritsa ntchito mbeu monga ya masika 
(OPV) osati za hayibulidi ai. Zimatha kuchita bwino mu nyengo zovuta komanso 
ndizosadula, ndipo mbeu yomweyo mungathe kuisunga ndikudzaibyalanso chaka 
china. Mbeu ya hayibulidi mumayenera kuigula chaka ndi chaka ndipo anthu osauka 
amamangidwa ndi goli la makampani opanga mbeu amene amangofuna kulemerera 
pa iwo ndikuwapangitsa anthu kuti akhale odalira pa iwo ku nkhani za mbeu. Anthu 
osauka akuyenera kukhala omasuka kubyala nthawi iriyonse imene iwo angafune 
osati kumangidwa goli ndi mabungwe, anthu ena komanso Boma ai. 
 
Ngati mukufuna kugula mbeu, gulani mbeu yabwino ya masika imene 
mungakwanitse kugula. Ngati mwakonzeka kubyala ndipo mwalandira mvula 
yokwanira, tengani mbeu imene mungakwanitse kubyala kamodzi ndipo iviikeni 
m’madzi kwa maola asanu ndi limodzi kuti ithe kufewa komanso kufufuma. 
 
Mukuyang’ana kumtunda kwa munda wanu, ikani mbeu zitatu pa phando koma 
munzera, ina kumanzere, ina pa kati, ndi ina kumanja. Mbeu zitatu pa phando ndiye 
kuti mungathe kubyala mbeu 66,666 pa hekitala imodzi. Mbeuzi zimabyalidwa 
masentimita 5 kuchokera pansi. Ngati phando ladzala ndi dothi, kwirirani pa mulingo 
oyenera mbeu yanu poithinyizira pansi ndi chala chanu. 
 
Ngati mukubyala m’mapando okuti munathiramo manyowa, kompositi ndi dothi la 
pachulu, mukuyenera kubyala mbeu yanu mainchesi awiri kuchokera pathera 
phando lanu chifukwa pamenepa ndi pamene pamapezeka zakudya za mbeu 
zochuluka. Ngati mukubyala m’mapando a fetereza, ikani mbeu yanu pa inchi imodzi 
pakuti phando lanu limakhala loyandikira m’mwamba kale chifukwa limakhala lokuya 
masentimita 8. Ngati mukubyala nyemba, ikani nyemba zanu pa mulingo wa 
masentimita 10 mu ngalande zanu. 
 
Zonsezi ndi mbali ya milingo yapamwamba imene ikapereka ulemerero kwa Mulungu 
m’munda mwathu. 
 

9.15   Kukwirira  
 
Kwirirani ndi dothi lofewa komanso lopanda zigulumwa lochokera pa mulu wa dothi, 
onetsetsani kuti simukukwirira ndi zigulumwa komanso ndi bulangeti la Mulungu ai. 
Ngati mukwirira ndi zimenezi ndiye kuti mbeu yanu singathe kumera bwino komanso 
mukuyenera kusamala maka maka nthawi imeneyi. 
 
Mukakwirira musasiye kadzenje ai koma muonetsetse kuti pena pali ponse pali fulati 
(levulo) chifuka mukasiya dzenje madzi amatha kudzadzapo kenako mbeu imatha 
kutenga matenda chifukwa chokuti nthawi zambiri imakhala m’madzi. 

9.16   Kuika Bulangeti la Mulungu 
 
Mukapita ku munda wa Mulungu, apa ndi paliponse pamene munthu 
sanalowererepo, mudzaona kuti Iye ndi nzeru zake amaika chivindikiro choteteza 
pamwamba pa dothi chimene chimakhala masamba a mitengo, tinthambi, zipatso 
komanso udzu ovunda. Izi zimakhala pamwamba pa nthaka kwa nthawi yaitali ndipo 
kenako zimavunda. 
 
Uwu timaucha kuti udzu ovindikira dothi, Bulangeti la Mulungu!!! 
 
Bulangeti limateteza kuti nthaka isakokololoke, limapangitsanso kuti mvula ilowe 
pansi kwambiri, limasunga chinyenzi, limaonjedzera chonde, mbeu zimatha 
kupulumuka ku ng’amba komanso zimakula pa malo abwino, ndipo pali ubwino wina 
wambiri. Izi zonse zimapangitsa kuti zokolola zichuluke. Tikuyenera kukhumbira kuti 
tikhale ndi udzu ovindikira ochuluka m’munda mwathu, ndiye ngakhale zidzatenge 
zaka zochuluka kuti mukwaniritse zimenezi, chitani ndi mtima wanu onse. 
 
Nthawi yoyamba zimene mumakhala nazo zoti mugwiritse ntchito ngati bulangeti 
umakhala udzu ndi mapesi a mbeu zimene munakolola nthawi yapitayo. Chitani chiri 
chonse chimene mungachite ndicholinga chokuti muonjezere bulangeti lanu podula 
udzu ndi masamba a nthochi, kukatenga udzu kunkhalango komanso ngakhale 
kutenga mapesi a anzanu oyandikana nao asanawaotche. Vindikirani munda wonse 
mofanana-inde ngakhale m’mapando. Mbeu idzamera kupyolera mu bulangeti ndiye 
musadandaule. Koma ndi mbeu zazing’ono zokha mukuyenera kusiya kampata pa 
phando ndicholinga chokuti zidzathe kutuluka mosavuta. 
 
Bulangeti la Mulungu ndi lofunika kwambiri ndipo sitingathenso kuyankhula 
moposera apa. Palibe amene angalole mbala kuti iyende dzuwa likuswa mtengo 
ndikuba m’nyumba mwawo iwo akungoyang’ana, alipo? Nanga muloleranji kuti 
chinthu chofunika kwambiri pa ulimi wanu chidyedwe ndi nyama za anthu amene 
mumakhala nao pafupi? 
 
Tikuyenera kuona bulangeti la Mulungu ngati chuma cha munthaka, chitetezeni 
komanso chimangeni. 
 

9.17   Kumera 
 
Pakapita masiku 10 mbeu yanu  
imamera kutuluka mu bulangeti la 
Mulungu. Mbeu zanu zingathe 
kumera mochedwerapo mu bulangeti 
chifukwa chokuti mumakhla 
mozidzilirako, koma musadandaule 
chifukwa zikangotuluka zimatha 
kuthamangira mbeu zimene ziri m’minda 
yopanda bulangeti 
ndikudziposa. 

9.18   Kupachidza 
 
Nthawi zina nkhanga, nkhuku, komanso mbewa zimafukula ndi kupalasa mbeu 
ndikusiya mipata yambiri imene tingathe kuikonza ndi kupachidza. Izi zimachitika 
mbeu yanu ikangotuluka kumene. Tengani mbeu imene mukufuna kuibyala, iviikeni 
m’madzi kwa maola asanu ndi imodzi kuti ifufume ndi kufewa. 
 
Ikani mbeu yanu m’mipata imene iripoyo ndipo muithinyizire pa mulingo wa 
masentimita 5 ndikukwirira. Kupachidza kumapangitsa kuti mipata imene iripo 
m’munda mwanu isakhaleponso komanso zimalimbikitsa mfundo imene imapezeka 
mu Kulima mu Njira ya Mulungu imene imatiphunzitsa kusataya kanthu kena 
kalikonse. 
 
Dziwani ichi: kupachidza muchimanga kumayenera kukhalapo ngati pali malo akulu 
amene mbeu yanu sinamere koma osangoti phando limodzi ai. 
 

9.19   Kapalepale oyamba 
 
Udzu umachepetsa zokolola chifukwa umalimbirana ndi mbeu, madzi, zakudya, 
kuwala kwa dzuwa komanso mpata. 
 
Udzu umamera maka maka chifukwa cha: 

1) Kutembenudza kwa nthaka 
2) Kukhulika kwa chimene chimateteza mbeu komanso ndi  
3) Pamene mbeu yaombedwa ndi dzuwa. 

 
Kulima mu Njira ya Mulungu kumatsutsa izi pochita izi: 

1) Posatembenudza dothi komanso kusalitipula- apa ndiye kuti simugunda 
mbeu ya udzu kwambiri, kuikhula komanso kuiika pa malo pamene 
ikumenyedwa ndi dzuwa 

2) Bulangeti la Mulungu – limachepetsa kuika kwa mbeu ya udzu padzuwa 
3) Kubyala pa mulingo wa masentimita 60 ndi 75 – kumadula dzuwa 

mwachangu chifukwa mbeu imapanga nthuzi mwachangu kuyambira pa 
masabata asanu oyambirira, apa zimathandidzanso kuti mbeu ya udzu 
isakumane ndi dzuwa nthawi yaitali. 

 
Kapalepale oyamba akuyenera kuchitika pamene udzu udakali waung’ono 
kwambiri,(masentimita atatu) amene ali masiku 10 kapena 14 mukangobyala. 
Pamene udzu walimidwa pa mulingo umenewu, umakhala okhweka kuudula 
komanso sumavuta kufa ai ndipo sumameranso. Mudzipalira chobwerera m’mbuyo, 
kenako kumangoupala pamwamba ndi khasu  ndipo muusiye momwemo kuti ukhale 
mbali imodzi ya bulangeti la Mulungu. Dzulani kapinga yense ndipo mumuchotse 
m’munda wanu, koma yesetsani kuti musatembenudze dothi kwambiri. Bwerezani 
kapalepale pakatha masiku 10 kapena 14 aliwonse. 
 
Chitsanzo: 
Mlimi amene amalima mu Njira ya Mulungu angathe kupalira udzu umene uli wautali 
masentimita atatu pogwira ntchito kwa maola asanu tsiku ndi tsiku kwa masiku 7 pa 
hekitala imodzi. 

Mlimi waulesi amati “Ndidzapalira M’mawa.” Amadikira kuti udzu ufike mulingo wa 
masentimita 30 ndiye chifukwa chokuti udzu umakhala utakula kwambiri komanso 
ntchitoyi imakhala yovuta, zidzamutengera iye nthawi yaitali kawiri kuposera mzake 
uja, masiku 14 kuti alime pa hekitala imodzi yomweyo. Udzu kuti umere umatenga 
masiku 10, choncho ndiye kuti udzu udzakhala utakula kale kwa masiku 4 pamene 
iye akuyamba kumene. Nthawi zonse adzikhala otsalira m’mbuyo ndi kapalepale 
wake, samakhala wachimwemwe ndipo zokolola zake zidzakhala zochepa. 
 
Musalole kuti udzu uchite mbeu m’munda mwanu, pakuti umabereka  zikwi zikwi za 
mbeu, zimene zingathe kukhala ndi moyo kwa zaka makumi awiri, kudikira kuti 
zidzathe kumera mu nthawi yake. Tchimo ndi udzu ziri ndi zinthu zambiri zofanana. 
Ngati muthana nazo sizingabereke zipatso zachabe ai, koma tangozisiyani muone 
kwa kanthawi kochepa ndipo zipatso zake zidzakuchititsani manyazi. 
 
Chaka chimodzi ngati simupalira bwino zidzakupatsani mavuto kwa zaka zisanu ndi 
ziwiri. Choncho chitani chiri chonse mu nthawi yake ndipo mulole minda yanu 
kukhala yopanda udzu nthawi zonse. 
 

9.20   Kupatulira 
 
Kumbukirani kuti tinabyala mbeu zitatu pa phando koma tikufuna kuti pa phando 
lirilonse patsale mbeu ziwiri. Zinaoneka kuti zokolola zimachita bwino pamene tisiya 
mbeu ziwiri paphando zimene zidzatipatse mbeu 44,444 pa hekitala imodzi. 
 
Pa mbeu 100 zina zirizonse, anayenereza kuti mbeu 87 ndizimene zimamera bwino, 
choncho tikanakhala kuti tinabyala mbeu 44,444 zokha basi, ndiye kuti mwina mbeu 
38,000 zokha ndi zimene zikanatuluka, osawerengera zoonongedwa ndi nkhuku, 
mbewa komanso nkhanga, mwina zotsala zikanakhala 35,000 pa hekitala. Chifukwa 
cha izi ndizosatheka kuti tithe kukolola zokolola zochuluka pokhapokha titabyala 
zitatu paphando kenako ndikupatulapo imodzi. 
 
Komanso kafukufuku wapeza kuti tambala ina iriyonse imene mumaononga pobyala 
mbeu yachitatu, mukapatulira mumadzapeza 40 tambala. Apa ndiye kuti 
mukupindula ka 40- ndiye kuti ndizoyenera. 
 
Patulirani pakatha masabata awiri ndi atatu kuyambira pamene mbeu yanu yamera, 
apa mbeu yanu ndiye kuti idzakhala iri pa mulingo wa masentimita 20 mpakana 30. 
Mumachita izi podzula mbeu imene iri yofooka pa phando koma ngati zonse ziri 
zofanana mumayenera kudzula ya pakati. Mudziyang’ana mapando atatu nthawi 
imodzi, osati limodzi ai, ndipo mupatulire kuti zitsale mbeu 6 pa mapando atatu. 

Chitsanzo chopatulira choyamba – pali mbeu 9 pa mapando atatu, choncho 
dzulani imodzi pa phando lirironse 

 
    Chotsani cha pakati                  chotsani chofooka                       chotsani chofooka 
 
 
Chitsanzo chopatulira chachiwiri – pali mbeu 7 pa mapando atatu, choncho 
dzulani chimodzi pa phando pamene chiripo chitatu 

      

               Chotsani chofooka/chapakati 
 
                  
Chitsanzo chopatulira chachitatu – mbeu 6 pa mapando atatu, choncho siyani 
zonse 
 
 
 
 
 
 

 
Siyani chonsel 
 

9.21   Fetereza obereketsa oyamba 
 
Fetereza obereketsa akuyenera kuthiridwa pamene mwatha kupatulira, izi 
zimachitika masabata awiri komanso atatu chimerere mbeu zanu. Gwiritsani ntchito 
kapu ya mamililita 8 ya CAN kapena Urea pamene mukuthira obereketsa woyamba. 
 
Ikani fetereza wanu pa mulingo wotalikira masentimita 7 kuchokera pa mbeu yanu, 
kumtunda kwa mbeu yanu, kuti musaotche mbeu yanu. Njira yabwino yothirira 
fetereza ameneyi ndi kuboola una okuya masentimita atatu kenako ndikuthira 
fetereza wanu pa unawu ndikukwirira ndi dothi. Ngati mulipo anthu angapo, izi 
zimachitika mofulumiza kwambiri. Apa zimathandiza kuti nayitulojeni asauluke 
kuchoka munthaka. 
 
Mathiridwe abwino a fetereza ndi pamene muthira wochulukirapo nthawi yoyambayi 
ndipo pomadzabwereza ndi kuchepetsa mulingowu. 
 
Ngati mukulima mbeu zochepa, mungathe kuthira mikodzo m’malo mwa fetereza, 
izinso zaoneka kuti zimagwira ntchito bwino komanso kuchulukitsa zokolola. Koma 
mulingo umene umayenereka kugwiritsidwa ntchito komanso masungidwe a mikodzo 
chimakhala chotchinga kuti anthu ambiri asamagwiritse ntchito. Mikodzo ikuyenera 

kusungidwa kwa mwezi watunthu isanagwiritsidwe ntchito. Thirani kapu ya mamililita 
250 kangopo chisanayabe kumasula. Lita imodzi ya mikodzo imafanana ndi kapu ya 
mamililita 5 ya fetereza obereketsa. 
 
Kugwiritsa ntchito manyowa, kompositi, komanso dothi la pa chulu  sizofunika 
kwambiri kuthira nthawi yobereketsa chifukwa nayitilojeni amatulutsidwa mochedwa 
kuti agwiritsidwe ntchito ndi mbeu. Kwambino kuthira zinthu izi m’mapando koma ziri 
zochuluka. 
 

9.22   Kapalepale wachiwiri komanso wachitatu 
 
Kapalepale akuyenera kuchitika masiku 10 kapena 14 pamene udzu udakali 
waung’ono ndi masentimita atatu okha basi, ndipo nthawi yonseyi pitirizani kumanga 
bulangeti la Mulungu. Zimakhala zopatsa chidwi kwambiri pamene udzu umachepa 
maka maka pamene muli ndi bulangeti la Mulungu m’munda mwanu. Mukuyenera 
kupalira kawiri kapena katatu chimanga chanu chisanachite nthunzi. Pitilizani 
kupalira cham’buyo pamene udzu udakali waung’ono pa masentimita atatu. 
  

9.23   Mthunzi wabwino 
 
Ubwino wina wakubyala pa masentimita 60 ndi 75 ndiwokuti, masamba amagwirana 
mwachangu ndikupanga mthunzi, apa masamba amakhala ndi kuthekera kogwiritsa 
ntchito kuwala kwa dzuwa kochuluka komanso ndikupanga nthunzi umene udzu 
sukula nao bwino. Pakatha masabata asanu ndi limodzi(6), mbeu zanu zidzavindikira 
dothi ndikupanga mthunzi wochuluka ndipo inu mudzakhala ndi danga lopuma 
kukupalira kwa kanthawi. 

 

9.24   Kuchotsera msakasi 
 
Nthawi zina msakasi zimatuluka ndikupanga nthambi yaikulu kuchokera mudothi. 
Alangizi ena amati zikuyenera kuchotsedwa, koma izi sizinapezeke kuti zakhala 
zikuchepetsa zokolola ai. Ngati ukufuna kuchotsa msakasi ndi cholinga chokuti 
zinthu zioneke bwino, ukadzichotsemo mwachangu usanathire fetereza wachiwiri 
obereketsa. Minda yachitsanzo imaoneka bwino kwambiri ikachotsedwa msakasi, 
zimene zikuyenera kuchitika pakatha masabata atatu. 
 

9.25   Fetereza obereketsa wachiwiri 
 
Thirani fetereza wanu wobereketsa wachiwiri nthawi imene chimanga chayamba 
kuonetsa ngayaye, izi zimachitika pakatha masabata asanu ndi atatu chimerereni 
chimanga chanu. Thirani fetereza wa CAN kapena Urea ndi kapu ya mamililita 5 
kapena ti – supuni kumtunda  kwa mbeu zanu. 
Thirani feterezayo pa mulingo wa dzanja(masentimita 10) kuopetsera kuti 
mungaotche mbeu zanu, chimodzimodzinso kuthira ku una monga muja mwachitira 
ndi fetereza wina woyamba uja. 

9.26   Kuyenda kwa mbeu yaimuna ndi kuyamba maso kwa mbeu 
 
Mu mbeu ya chimanga muli zochitika zina zomvetsa chidwi kwambiri. Mbeu ina 
iriyonse ya ikazi iri ndi nyenje, chingwe cha bulawoni chimene chimatulukira kunja 
kwa chikonyo. Pamene mbeu ya mphongo ikukumana ndi mbeu yachikazi, 
chimphongo chimafika pa nyenje ndikumatsikira m’munsi mpakana chikakumane ndi 
mbeu ya chikazi, apa zikakumana ndipamene zimapanga mbeu. Nyenje zimene 
zaphatikana ndi chikazi cha pansi zimayamba kutuluka ndipo ndizimene 
zimakumana ndi chimphongo moyambirira ndipo chimanga chimayamba kuchitika 
kuyambira pansi ndikumakwera mtunda kufikirana mbeu za mumtunda zitadzadza. 
Nyenje zimayenera kuti zikhale zonyowa kuti mbeu ya chimphongo ikumane ndi 
mbeu ya chikazi, apo bi ndiye kuti chimphongo sichingathe kuyenda ndikukula. Ngati 
nyenje zidzauma chifukwa chakusowa chinyontho pa nthawi imeneyi ndiye kuti 
zokolola zanu zidzatsika kwambiri.  
 

9.27   Kapalepale musanakolole 
 
chimanga chimayenera kukhwima pakatha masiku 90 ndi 120 ndipo chimayamba 
kuuma ndi kufa. Masamba amafota kwa nthawi yoyamba chipangireni nthunzi, apa 
kuwala kumayamba kufikira mu dothi. Izi zimapangitsa kuti udzu uyambenso kukula 
chifukwa pamakhala kuti chinyezi chidakalipobe. Alimi ambiri amangosiya osapalira 
komalizaka ndiye mapeto ake amamalizira kukolola muli chisoso ndi udzu wina 
omata komanso chitedze chimene chimawayabwa pokolola. Kukolola kumene 
kumayenera kukhala kwa chimwemwe tsopano kumasandulika chisoni. 
 
Kapalepale wa chinayi pa nthawi iyi amakhala ofunika kwambiri chifukwa kukolola 
kumachitika ndi chimwemwe komanso kapalepale ameneyi angathe kupangitsa 
m’munda mwathu kukhala mopanda udzu munyengo yoti tachotsamo mbeu. Njira ina 
ngati pali chinyenzi`chokwanira m’munda wanu nthawi iyi, mungathe kubyala mbeu 
monga nsawawa kapenanso khunguzu kenako ndikumapalira pang’ono pang’ono. 
Kapalepale ameneyi adzapangitsa kuti mbeu zimenezi zithe kukhudzana ndi dothi 
komanso kuti zikathe kumera bwino. Onani mbeu zina zimene mungathe kubyala pa 
(ndime 15) kuti muphunzirepo zina. 

 

 9.28   Nthawi yokolola 
 
Kololani pamene chimanga chanu chakhwima bwino, maka maka pamene patha 
miyezi iwiri kuchokera nthawi imene chinapanga ngayaye. Mapesi amakhala 
ataumiratu ndipo chimanga chanu chimakhala chitayang’ana pansi. Mbeu ya mkati 
imakhala itaumiratu, komanso imaoneka ngati galasi ndipo simungathe kuikhadula 
ndi chala chanu. Ndipo pa nthawi iyi chimanga chanu chimakhala chiri ndi chinyontho 
chocheperapo. 
 
Kololani chimanga chanu ndipo chisungeni pa malo otetezeka, ouma, popita dzuwa 
poyandikana ndi nyumba yanu, pamwamba pa denga kapenanso malo oyanikira, 
kufikira chonse chitaumiratu. Mbeu kapena chimanga chanu sichidzakhala ndi malo 
ena aliwonse amene mungathe kuona mopyozerapo pamene chaumiratu, apa ndiye 

kuti chinyontho chacheperatu. Apa mungathe kuyamba kusola chimanga chanu, 
chithireni mankhwala ndipo chiikeni m’matumba. 
 

9.29   Kugwetsa mapesi mukakolola 
 
Kapuchi ndi kachirombo koononga kwambiri mu chimanga, koma tingathe kuthana 
nako ngati tidziwa m’mene kamachitira kuti kakhale ndi moyo. Kamayamba ngati ka 
mphusi pamene nyengo yake ikuyamba, kenako kamasandulika ka ntchentche 
kamene kamaikira madzira pa mapesi. Ndipo madzira amasandulika mbozi zimene 
zimaboola mphesi, ndipo zimasiya mauna amene zimapumira pa mphesi yanu. 
Kenako zimayambanso kuchita timphusi, apa zimayamba kuchulukana pakatha 
masiku 27. ndipo machitidwe awa amachitika kangapo mu nyengo ya chimanga, 
koma nyengo ikamapita kumapeto, kamphusi kameneka kamapangidwa pansi pa 
phata la chimanga ndipo kamakhala pa malo omwe ali ndi nthunzi mu dothi. Pamene 
tigwetsa mapesi athu ndiye kuti timapangitsa kamphusi kameneka kuti kaombedwe 
ndi kuwala kwa dzuwa. Izi zimapangitsa kuti zife ndikutentha kwa dzuwa, komanso 
zinthu monga nyerere, mbalame ndi mabakiteriya ovunditsa zinthu zingathe 
kuchepetsa a kapuchi mu nthaka.  
 
Chinthu china chopatsa chidwi ndichokuti, kudyetsa nyama kokha sikungakhale 
konthandiza pakuchepetsa chiwerengero cha akapuchi, chifukwa phata limakhala 
lidakalipobe. Izi zikutitsimikizira kufunika kwa kusadula kapena kudyetsera ziweto 
mapesi anthu koma kungogwetsa onse. Gwetsani mapesi chobwerera m’mbuyo, 
powaponda paphata ndikuwaika mwadongosolo m’mizera yanu. Mapesi awa ndiye 
bulangeti lathu latsopano kapena udzu ovindikira, choncho musawaotche ndipo 
muchite chotheka kuti muwateteze ku nyama. Chaka chikudzacho tidzabyala mu 
mapesi amenewa amene adzakhale atavunda. 
 
Mu phunziro limene likubwerali limene tikulichula kuti “ zifukwa 20 zimene timachitira 
m’mene timachitira”  lidzakuonetserani chifukwa chimene bulangeti la Mulungu chiri 
chinthu chofunika kwambiri mu dothi lathu. 

10. Zifukwa 20 zimene timachitira m’mene timachitira 
 
Ndi zinthu zodabwitsa kwambiri kuona chinthu chokhweka ngati Kulima mu Njira ya 
Mulungu m’mene chikukhuzira komanso zotsatira zimene zikupezeka. Pakutsatira 
zinsinsi zimene Atate wathu wakumwamba wativumbulutsira ife, ife ndinthu tidzakolola 
mphotho za njira zake. 
 
Upangiri wathu wokhazikika ndiwokuti: 

1) Osalima motembenudza nthaka,(Osatipula) 
2) Osaotcha komanso kusakaniza bulangeti la Mulungu ndi dothi 
3) Kumachita kasinthasintha wa mbeu 

 
Kumvetsetsa kuti ndi chifukwa chiyani njira za Mulungu zimakhala zikuchita bwino ndi 
zimene ndime imeneyi ikuyankhula ndipo ndizimene tikutchula kuti zifukwa 20 zimene 
timachitira m’mene timachitira. 
 
Munthu wakhala akulima kwa zaka mazana mazana, ndipo kulima koyamba 
kunalembedwa ngakhale mu Baibulo. Baibulo linalemba za Elisa, Amosi ndi anthu ena 
ngati iwo amene analima nthaka, nanga ndi chifukwa ninji ife tikuti osalima 
motembenudza nthaka? Ngakhale Yesu anagwiritsa ntchito munthu olima ndi chikhasu 
pa chiphunzitso chake cha pa Luka 9:62. Munthu wina aliyense amene  akuyang’ana 
m’mbuyo pamene atagwira chikhasu sangathe kulowa mu ufumu wa Mulungu. Yesu 
anangogwiritsa ntchito fanizo la munthu ogwira chikhasu, apa sizikutanthauza kuti Iye 
akutilimbikitsa kulima motembenudza dothi ai. 
 
Munthawi ya mu Baibulu anthu amatipula ndi chinthu chonga nthungo, chimene 
sichimatembenudza dothi ai koma m’malo mwake chimafewetsa dothi kuti mbeu 
zobyalidwa zikathe kumera. Kulima kotembenudza komanso kophwanya dothi kumene 
kukuchitika mu zaka zino kwaonetsa kuti ndikoononga, kokutha makobiri komanso 
koononga chilengedwe. 
 
Ngozi yoyamba chifukwa cholima motembenudza dothi inachitika mu chigwa cha ku 
Amereka mu zaka za ma 1930, chifukwa chotembenudza dothi panachitika kuonongeka 
kwakukulu kumene kukutchuludwa kuti chimbale cha fumbi. Alimi awa anapanga 
chisankho kuti adziphwanya dothi lapamwamba la m’minda yawo ndicholinga choti 
likhale la ufa ufa kuti lidzitha kuteteza chinyontho mu nyengo za dzuwa, koma iwo 
sanazindikire chiri chonse chokhudzana ndi chimphepo chimene chimabwera kutsogolo. 
Dothi iri linanyamulidwa ndi kuponyedwa mu dziko lonse la Amereka, ndipo m’mizinda 
ina, nyumba za anthu, magalimoto ndi misewu zonse zinakwiriridwa ndi dothi. Mazana 
mazana a zikwi za mabanja olima anakakamizidwa kuchoka mu chigwa chimene 
amakhala chifukwa cha kugwa kwa chuma kumene kunachitikaku. 
 
Mu zaka za m’ma 1954 kufika m’ma 1960, chimphepo chachikulu chachiwiri chonyamula 
dothi chinagwa ku Russia ku dera limene anthu amalima motembenudza dothi. 
Chimbale chafumbi ichi chinali chachikulu kwambiri kuposera kuphatikidza pamodzi kwa 
zimbale ziwiri zimene zinachitika ku Kanada ndi ku Ositileriya. 
Mu Januwale mu chaka cha 2005 mkokomo wa chimphepo chafumbi unagwa pakatikati 
pa dziko la Afrika ndipo unayenda mtunda waukulu makilomita 5,300 ndipo izi 
zimaoneka pa makina aja a setelaiti. 

Zitsanzo zoopsa izi zakukokololoka kwa dothi ndi mphepo kumaoneka, koma tidziwenso 
kuti malimidwe athu oipawa amapangitsanso dothi kuti likokololokenso ndi madzi, 
chimene sitingathe kuchiona, koma ichi ndichoopsa kwambiri komaso choononga ndipo 
dothi lathu limakathera kumadzi ndi kunyanja. Dothi la alimi a kum’mwera kwa Afrika 
limakokololoka lochuluka matani 55 mpakana 250 kapena kuti matumba 1000 a dothi pa 
hekitala chaka ndi chaka.  
 
Chifukwa cha kuipa kolima motembenudza dothi, alimi pa dziko lonse lapansi ayamba 
kusiya malimidwe otembenudza nthaka ndipo pali ma hekitala oposera 100 miliyoni pa 
dziko la pansi amene sakulimidwa motembenudza dothi. Ku m’mwera kwa Amereka 
malimidwe osatembenudza dothi atenga malo kwambiri otero kuti pali pafupifupi 
mahekitala osachepera 60 kapena 80 pa 100 amene akulimidwa mu njira imeneyi. Ndipo 
ku dziko la m’gwirizano wa maiko a ku Amereka kulima kosatembenudza dothi kwakula 
kuchoka pa 4 ndi kufika pa 22 pa ma hekitala 100 ena aliwonse pa zaka 20 zapitazi, 
ndipo pali mahekitala 23,3 miliyoni amene akulimidwa mosatembenudza dothi. Mu 
chaka cha 2006, mkulu wa nthambi ya m’gwirizano wa maiko a pansi yoona za ulimi ndi 
chakudya, anavomereza ndikukhazikitsa kulima kosatembenudza dothi ngati mtundu wa 
malimidwe wabwino. 
Mwatsoka kuno ku Afrika sitinakwanitse mahekitala 1 miliyoni amene tikulima 
mosatembenudza dothi – pali pano!!! 
 
Kulima mu Njira ya Mulungu sikusatembenudza dothi kokha ai koma tikulimbikitsanso 
kuvindikira minda ndi bulangeti limene tikulitcha bulangeti la Mulungu. Bulangeti la 
Mulungu liri monga chikondi cha Mulungu. 
 

Yohane 3: 16 “Pakuti Mulungu anakonda dziko la pansi kotero kuti anapatsa Mwana 
wake wobadwa yekha kuti yense wokhulupirira Iye asatayike koma akhale nawo moyo 
wosatha.” 

 
Ngakhale Yesu anatumizidwa kuti adzapulumutse dziko la pansi, anthu ambiri 
anamukana ndipo akupitirirabe kumukana Iye. Iye ndi njira, choonadi ndi moyo koma 
kwa iwo okha amene amulandira Iye ndikukhulupirira dzina lake. 
Kulandira chikondi cha Yesu sikumapangitsa zinthu kusintha nthawi yomweyo ai. 
Pamayambika ulendo wa machiritso a mtima wathu ndipo pamene tikhala okhulupirika 
kuyenda ndi Iye, chikondi chake chimapanga mwa ife malo a ngwiro kuti ntchito yake 
imalizike mwa ife. 
 
Bulangeti la Mulungu liri ndi kuthekera kovumbulutsa malonjezo ake ochuluka m’minda 
yathu, koma alimi ambiri, opanda chidziwitso ichi, amakana mphatso yodabwitsayi 
poiotcha komanso kuikwirira. Kwa iwo amene amazindikira ichi, bulangeti la Mulungu 
limakhala m’dalitso weni weni ndipo limapangitsa kuti nthaka yathu ilandire machiritso. 
 
Kasinthasintha wambeu nayenso waonetsa kuti ndiofunika kwambiri pochiritsa dothi ndi 
mbeu zina koma chimakhala chinthu chovuta kwambiri kuti alimi ayambe kupanga izi 
ndipo iwo amakakamira mbeu imodzi yokha basi. Timalimbikitsa kuti munda wina 
uliwonse ugawidwe mu zigawo zitatu ndi kuti chaka chiri chonse cha chitatu umayenera 
kuti palimidwe mbeu ya kasintha. Tsatanetsatane wa m’mene mungapangire kasintha 
wa mbeu  munaphunzira kale pa nthawi imene timakambirana zokhudzana ndi munda 
wachitsanzo. 

Tikhala tikufanizira komanso kusiyanitsa pakati pa Kulima mu Njira ya Mulungu ndi 
kulima kotembenudza dothi mu zambiri zimene tipange, kuti tionetsere kupusa kwa 
munthu pamene achirikizika pa nzeru zake ndi kutsutsana ndi pamene tidzichepetsa 
ndikutsatira njira za Mulungu. 
 
A) Phindu Lalikulu 
 
1) Madzi amathamanga mochepa ndi 2) kukokololoka kwa dothi kumachepa 
Ekisiperimenti 1: Zikalaya ziwiri zoonetsa kuthamanga kwa madzi  

 
Tiyeni tione ekisiperementi imene ikutionetsa ntchito imene bulangeti la Mulungu 
imagwira poteteza mayendedwe a madzi komanso kukokololoka kwa nthaka. Chikalaya 
china chiri chonse muli dothi lofanana ndipo kusiyana ndiko kuti pa munda umene 
amalima motembenudza dothi palibe bulangeti koma munda wa Kulima mu Njira ya 
Mulungu uli ndi bulangeti. Kungothira malita a madzi pa chikalaya chiri chonse zotsatira 
zake simungakhulupirire ai. 
Mungathe kuona kuti pa munda olimidwa motembenudza dothi, madzi athamanga 
kwambiri ndipo akokolola dothi kenako apanga tingalande. 
Pa Kulima mu Njira ya Mulungu, ngakhale tinagwiritsa ntchito dothi la pa munda 
wotembenuzidwa omwewo koma kungovindikira ndi bulangeti la Mulungu, 
mathamangidwe a madzi anali ochepa kwambiri ndipo zotsatira zake kukokololoka kwa 
dothi kunali kochepa kwambiri. 
 
Komanso kuyesa kwina kokhudzana ndi mvula kumene kunachitika ku Cedara ku South 
Afrika kunaonetsa kuti itagwa mvula yochuluka mamililita 68 pa munda otsetsereka  



 108 

maperesenti anai, zinaonetsa kuti munda umene unali wa dothi lotembenuzidwa patatha 
ola limodzi mvula ikuvumba, maperesenti 90 a mvula imene inagwetsedwa inathawa 
pokokololoka, komanso inakokolola dothi lochuluka matani 28.5 pa hekitala. 
Koma pa munda wosatembenuzidwa dothi umene unali ovindikiridwa ndi bulangeti 
lokwana maperesenti 80, mvula yokwanira maperesenti 6 okha basi ndi imene 
inakokololoka ndipo dothi lokwana tani limodzi ndi imene inakokololoka pa hekitala 
imodzi. 
Zotsatira izi ndi zoona ndithu!!!, pa izo zokha zikuyenera kuwakopa alimi kuti 
atembenukire ku njira zimene Mulungu anationetsa ife. 
 
Kodi chimene chimalepheretsa anthu kuti akolole zochuluka mu Afrika ndi 
chiyani?...Mvula, chikhalirenicho tikukana mphatso imene Mulungu watipatsa ife, kutaya 
peresenti 90 a mvula imene Mulungu watipatsa. Kodi chuma chathu cha mtengo 
wapatali chimene tingadzawasiire ana athu ku nkhani za ulimi mtsogolo muno ndi 
chiyani?...dothi lathu, chikhalirenicho tikukana mphatso ya Mulungu kwa ife. Akaswiri 
azasayansi oona za dothi anati dothi limene limataika kuno ku Afrika ndilokwanira 
matani 55 pa hekitala pa chaka chiri chonse, koma zapezeka kuti mbali zina dothi 
lokwana matani 250 limakokololoka  m’madera mwina m’mene anthu akulima 
motembenudza dothi. Uku ndi kusakhulupirika ndi matalente amene Mulungu 
watikhulupirira nawo. 
 
3)  Madzi amalowa mu nthaka mosavuta. 
Ekisiperementi 2: kulowa kwa madzi mu buledi makamaka mbali imene imakhala youma 
ija (chikhakha) 
 
Kodi ndi chifukwa ninji timataya madzi ochuluka kupyolera kukokololoka pamene 
titembenudza dothi lathu? 
Madontho a mvula amagwa pa liwiro lalikulu ngati nyundo zazing’ono, ndipo zimamenya 
panthaka. Zikamenya pa nthaka dzimapangitsa kuti nthaka iume ndikupanga chikhakha, 
monga chija chimapezeka pa buledi. 
Tikathira madzi pa lofu ya buledi ochuluka mamililita 250 ku mbali imene iri ndi 
chikhakha timatolera madzi ochuluka mamililita 200. Izi zimachitika chifukwa chokuti 
chikhakha chimatseka bulediyu ndi kuletsa madzi kuti asalowe mkati. Izi ndi 
chimodzimodzi zimene zimachitika pamene tilima minda yathu ndikumatembenudza 
dothi, mvula yoyamba imapanga chikhakha ndipo izi zimapangitsa kuti maperesenti 10 a 
mvula yokha idzilowa munthaka ndipo uku ndi kutaya kwakukulu. 

Mndindo wa dontho 
umene wagogomeza 

ndikupangitsa chikhakha

kuthamuka kwa madzi 
pamodzi ndi dothi

Mipata ya dothi 
yofunikira kuti mpweya 

udziyenda bwino

Zimene madontho a mvula amachita pa dothi losavindikira

 
Koma tikathira madzi ochuluka mamililita 250 ku mbali ya buledi imene iribe 
chikhakha…. Timatolera madzi ochuluka mamililita 50, apa ndiye kuti madzi ochuluka 
kanayi alowa mkati mwa buledi ku mbali imene palibe chikhakha. Bulangeti la Mulungu 
limateteza dothi kuchokera ku ukali wa nyundo umene umapangika ndi madontho a 
mvula pothetsa ukali umenewu. Pamene madontho a mvula abwera ndi mphamvu, 
madzi amayenda pang’ono pang’ono ndikulowa mu nthaka, kupyolera mu bulangeti 
ndiye chifukwa chokuti palibe chikhakha, madzi amalowa mu nthaka kwambiri. Madzi 
akafika pa dothi losatembenuzidwali, amalowa munthaka mochuluka kudzera m’mauna 
amene tizilombo tapanga, mauna a nyongolosi, ndi m’mene mizu inadutsa, ngati siponji. 
Mu njira iyi ndiye kuti timalandira mphatso ya Mulungu ndipo chinyezi chochepa 
ndichimene chimatayika. 
 
Choncho chifukwa chimene ekisiperimenti ya ku Cedara inaonetsa kuti maperesenti 94 a 
mvula inalowa pansi ndi pamene bulangeti la Mulungu limagwira mphamvu ya madontho 
ndipo chifukwa choti panali monga siponji chifukwa cha tizilombo tokhala mu nthaka 
komanso kuti dothi linali losatembenuzidwa. 
 
4) Kuuluka kwa madzi mu nthaka kumachepa. 
Ekisiperementi 3: Zikalaya ziwiri zoonetsa kuuluka kwa madzi 
 
Maperesenti 10 a chinyontho chimene chimalowa pansi mu dothi lolimidwa 
motembenuzidwa chimakumana ndi kutentha kwambiri pamwamba pa dothi chifukwa 
dzuwa limakhala likuomba kwambiri, izi zimapangitsa kuti madzi auluke munthaka 
mwachangu. Ine ndayezapo kutentha kwa dothi lapamwamba ndipo nthawi ina 
ndinapeza likutentha madigili 65 ndiye mungathe kuona kuti madzi sangathe kukhala ndi 
kutentha kwa mtundu umenewu! 

Siyani zikalaya ziwiri zija tinagwiritsira ntchito pa ekisiperementi 1 kwa maola asanu pa 
dzuwa ndiye kenako mufanizire machokedwe a madzi munthaka. 
Dothi la mu chikalaya cha munda olimidwa motembenudza dothi limauma mwachangu 
ndipo limakhala lolimba ngati dongo kenako limachita ming’alu. 
Ndipo dothi la mu chikalaya cha Kulima mu Njira ya Mulungu, limene liri lovindikiridwa 
bwino ndi bulangeti limene limapereka nthunzi ku dothiri, limakhalabe lachinyezi 
ndilodzidzira bwino. Bulangeti limateteza kuti madzi asathawe mu nthaka ndipo liri ndi 
phindu lalikulu ngakhale pa maumboni a kupambana kwa Kulima mu Njira ya Mulungu 
ngakhale pali ng’amba yaikulu. 
 
5)   Dothi lozizira limapangitsa kuti mbeu idzikula bwino 
Dothi lozizira limakhala ndi vuto pang’ono chifukwa limachedwetsa kumera kwa mbeu 
komanso makulidwe a mbeu kwa masabata awiri tikafanizira ndi munda wa dothi 
lotembenuzidwa, koma kumbukirani kuti mbeu zimakhala m’munda kwa miyezi isanu 
osati masabata awiri ai, choncho mukhale okonzekera zobwera nthawi yaitaliyi. 
Mbeu zikangoti zatuluka mu bulangeti zimachita bwino kwambiri ndipo zimapitirira 
zimene ziri m’minda yoyandikana nayo pa masabata atatu oyambirira pakuti zimakhala 
ndi kutentha kwabwino kuti zithe kuyamba kukhazikitsa mizu. 
 
6)  Simutaya mvula yoyambirira 
Alimi ambiri amadikira mvula yoyamba ndipo kenako amayamba kulima. Akalima 
amayambanso kudikira kawiri chifukwa dothi limauma mwachangu. Izi zimachitika 
chifukwa madzi samalowa kwambiri mu nthaka iyi komanso amauluka mwachangu ndi 
kutentha kwa dzuwa. Akalandira mvula yochuluka yoti angathe kubyala, amadikiranso 
kwa masiku awiri kapena atatu asanasonkhanitse pamodzi anyamata ao komanso 
matharakitala ao chifukwa akangoti akayambapo nthawi imene mvula yangomaliza ndiye 
kuti akatitimira. Izi ndi zinthu zodula komanso kutaya nthawi. Tikabwera ku Kulima mu 
Njira ya Mulungu, minda yathu timakhala tayikonza kale pokumba mapando  mu nthawi 
yabwino mvula isanabwere ndipo sitimataya nthawi ya mtengo wapatali imene Mulungu 
watipatsa. Mvula ikangocha, nthawi yomweyo timatha kukalowa m’munda, ndipo palibe 
choipa chiri chonse chimachitika chifukwa dothi limakhala losatembenuzidwa komanso 
limakhala chiimire. Choncho ife timapulumutsa mvula yathu yoyamba ndipo timakhala 
ndi kuthekera kobyala pamene mvula yangogwa kumene. 
 
7) kapalepale amakhala osavuta. 
Udzu ndi chinthu chimodzi chimene chimapangitsa anthu kuti alephere kukolola 
zochuluka chifukwa nthawi zonse umakhala ukupikisana ndi mbeu pa chinyenzi, kuwala 
kwa dzuwa, zakudya komanso mpata oti zitakasuke ndi mbeu zathu nthawi zonse. 
Kutembenudza dothi kumathandizira kuti udzu umere chifukwa mumakhala mutaiika 
mbeu ya udzu pa kuwala kwa dzuwa komanso mumakhula chikutiro chake. Taona mu 
nyengo ya chaka chino m’mene bulangeti lathu lochuluka linalepheretsera udzu kuti 
utuluke. Anthu odzipereka amene nthawi zonse amakhala akuika bulangeti m’minda 
yao, anangopalira kawiri kokha basi, ndipo apa mbeu inali isanachite nthunzi ndi 
kamodzi atakolola. Kapalepale wake anali wopepuka komanso wachangu. 
 
M’modzi wa anthu ogwira ntchito modzipereka anali otanganidwa kwambiri munthawi 
imene mbeu zinali m’munda choncho analibe nthawi yoti athe kusamalira kumunda 
kwake bwino bwino ndipo sanaike bulangeti yokwanira. Zotsatira zake udzu unavuta 
kwambiri ku munda wake ndipo anavutitsana nawo kwambiri kuti athe kuugonjetsa. 
Zokolola zake zinachepa kwambiri chifukwa choti udzu umagwiritsa ntchito chinyezi 

komanso zakudya zimene mbeu zikanatha kugwiritsa ntchito. Anapalira katatu mbeu 
zake zisanapange nthunzi, ndipo zonse izi zinamutengera nthawi yochuluka kwambiri 
komanso inali ntchito yaikulu.  
Choncho kusatembenudza komanso kuvindikira dothi lathu kumathandiza kwambiri kuti 
udzu usamere ochuluka. 
 
B) Dothi limakhala likupindulapo  
Kwa zaka ziwiri komanso zitatu zoyambirira, pamakhala kupindula ndithu makamaka 
masungidwe a chinyezi ndi amene amapangitsa kuti zokolola zichuluke komanso 
pamakhala kuchita bwino pa nkhani za chuma, ndipo zikatha izi pamakhala phindu 
lalikulu ku Kulima mu Njira ya Mulungu chifukwa pamakhala kusinthika pamene dothi 
limayamba kubwerera chikale. 
 
8)  Dothi limasunga madzi ochuluka 
Ekisiperementi 4: Masiponji awiri 
 
Pamene dothi layamba kubwera timibulumibulu, zimathandiza kuti maonekedwe 
amenewa onga siponji azitha kusunga madzi bwino. Mu ekisiperementi iyi, tengani 
masiponji awiri, ofanana ndipo duladulani imodzi kuimirira munda wa dothi 
lotembenuzidwa ndipo inayo isiyeni m’mene iriri kuimirira munda osatembenudza dothi. 
 
Mukaviika siponji yoimirira munda olima motembenudza dothi ija m’madzi, ikuonetsa kuti 
inanyamula madzi okwanira mamililita 200. 
Pamene mukaviika siponji ya munda osatembenudza dothi, ikuonetsa kuti inanyamula 
madzi ochulukirapo ndithu, mamililita 350.  
Izi zikungoonetseratu kuti dothi limene limaoneka mwa siponji losatembenuzidwa 
limasunga madzi ambiri, zimene zimapangitsa kuti zokolola zichuluke. 
 
Ekisiperementi 5: Masiponji awiri 
M’mene bulangeti limatetezera kuti dothi lisakokololoke modabwitsa tafotokoza kale, 
koma chinthu china ndichokuti kodi dothi lotembenuzidwa limakhala bwanji pa ngozi 
yaikulu pakukokololoka kwake kusiyana ndi limene silimatembenuzidwa. Posachedwapa 
ndinaseka kwambiri ndi munthu wina wa ku Uganda amene ananena nane kuti “tsopano 
ndikumvetsetsa chifukwa chimene takhala tikulima miyala m’minda yathu, chifukwa dothi 
lathu lakhala likukokololoka chaka ndi chaka”. Masiponji omwewa angathe kutionetsera 
chithu ichinso mosavuta. Gwiritsani ntchito chotengera choti chingathe kumapindikira 
mbali zonse mwachitsanzo botolo la Cocacola lapulasitiki, limene liri ndi una 
pachitsekero ndipo lifinyeni kwa masekanzi 10 ndipo madziwo azigwera pa siponji ya 
“munda wa dothi lotembenuza”. Zotsatira zake ndizokuti pakhala mbwerekete wa 
tizidutswa ta masiponji paliponse!!! Pamene mukafinya siponji ya dothi lolima 
mosatembenudza mudzapeza kuti palibe china chiri chonse chimene chasuntha 
 
9)  Chonde chimakwera mu nthaka. 
Pamene tiotcha bulangeti la Mulungu, timataya zakudya zochuluka za mtengo wapatali 
za mbeu zimene zimapezeka m’mapesi a mbeu ndipo zonse zimauluka kupita 
kumwamba. Tikadzikwiriranso pansi, timakhala tikutaya chifukwa mabakiteriya 
amaphwanya mapesi aja kenako ndikumapereka zakudya za mbeu, koma zikakhala 
pansi sizimapindulira kwambiri nthaka yathu chifukwa zimatsamwidwa ndi mphweya. 
Akatswiri a sayansi ya dothi amati, mu zaka zoyambirira zakutembenuza dothi, 

mumachepetsa mphamvu ya zinthu zochitika mu nthaka yanu chaka ndi chaka. 
Choncho pamatenga zaka zambiri kuti mubwezere nthaka imene yaonongeka. 
 
Pamene tikamaika bulangeti la Mulungu, limayamba kuvunda pamene zaka zikupita 
kupyolera mu tizilombo topezeka munthaka ndi zochitika zina. Iyi ndi mbali ina yofunika 
kwambiri yobwezera zakudya za mbeu mu nthaka. Mulungu ndi nzeru zake anaika 
bulangeti pamwamba pa dothi, pamene limavunda ndikumasanduka manyowa okuda 
kenako dothi la manyowa. Ndipo dothi lamanyowa limatchedwa golide wakuda chifukwa 
izi ndizimene zimaonetsera chonde cha nthaka. Golide wakuda amasunga chinyezi 
chambiri komanso amathandizira kuti dothi lidzitha kubwezera zakudya za mbeu ku mizu 
osati kuti ziziuluka kupita kumwamba ai komanso amathandiza kuti zakudya za mbeu 
zisamalowe pansi kwambiri munthaka yathu. 
 
10) Kuika nayitulojeni mu nthaka. 
Dothi limatha kuyamba kukwera chonde chake ngati tikuchita kasinthasintha wa mbeu, 
mbeu monga chimanga zikuyenera kumasinthana ndi mbeu monga nyemba, soya, 
mtedza, ndi mbeu zina zimene zimabweretsa nayitulojeni mu nthaka. Ndipo nayitulojeni 
ameneyi amadzagwiritsidwa ntchito ndi mbeu imene ikubwera mu nyengo inayo. 
Zokolola zimene mumapeza mutachita kasintha wa mbeu zimakhala zochuluka ndipo iri 
ndi dongosolo la Mulungu pofuna kuchepetsa zinthu zimene timathira monga fetereza 
ndi manyowa, chifukwa chonde chimakhala chikuchuluka chaka ndi chaka pamene 
tikusamala munda wathu bwino. 
 
11) Zimachepetsa kogogomezeka kwa nthaka. 
Ekisiperementi 6: Zigulumwa ziwiri mu matambula awiri 
 
Kuphatikizirapo pa kuchita chikhakha kwa dothi lotembenuzidwa polima, dothili 
limakhala ndi mavuto okugwanso chifukwa mphamvu ya dothi komanso modutsa 
mphweya mumapanikizika zimene zimalipangitsa kuti likhale logogomezeka. Pakusalima 
motembenudza dothi, ndi zinthu zomvetsa chidwi kwambiri makamaka kwa alimi amene 
akulima mu Njira ya Mulungu chifukwa amati akamayenda pa munda wawo amakhala 
ngati akuponda pa siponji. Pezani zigulumwa ziwiri, chimodzi chochokera ku munda 
olimidwa mosatembenudza dothi ndi china kuchokera ku munda olima motembenudza 
dothi. Chimene mwatenga m’munda osatembenudza dothichi chikhale chokuti 
mwachitenga pansi pa bulangeti. Apa muntha kuona kuti dothi lochoka ku munda olima 
motembenudza ndi lolimba kwambiri ngati mwala ndipo lotengedwa ku munda 
osatembenudza ndi lofewa komanso lochita ngati kuyoyoka. 
 
Ikani dothi la pa munda otembenuzidwa mutambula ndipo mudzaona kuti nthawi 
yomweyo lidzagwa ndipo kenako lonse lidzatha kugwa. 
Ndipo dothi lochokera m’munda osatembenuzidwa limakhala chiimirecho m’madzi ndipo 
silimagwa chifukwa limagwiridwa pamodzi ndi mizu, zovundirana, mauna a tizilombo 
komanso ndi fangasi. Izi ndi zimene timatchula kuti kuima m’madzi koma osagwedezeka 
ndipo zikutionetsera m’mene dothi lolimidwa mu njira ya Mulungu limatha kudzitetezera 
kukukokololoka. 
 
Kulima kotembenudza dothi kumapangitsa kuti dothi likhale ndi zigulumwa pansi pa 
mulingo wa masentimita 20 ndi 30. Izi zimachitika kwambiri makamaka pamene 
pakugwiritsidwa ntchito makina monga mathalakitala. Zigulumwa izi zimatha kulimba 
okuti palibe muzu wina uliwonse umene ungamere kudutsa pamenepa. Izi zimapangitsa 

dothi labwino kuti lingokhala pamwamba peni peni, ndipo izi zikuyenera kuphwanyidwa 
kuti zokolola zikhalenso zochuluka. Izi zingathe kuphwanyidwa pogwiritsa ntchito piki 
ndipo sizikuyenera kutukulidwa ai koma kungosalazidwa. 
Kulima mu Njira ya Mulungu kumachulukitsa dothi lake pakamadutsa zaka komanso 
mumakhala mauna a mizu ya kale komanso modutsa zilombo, izi zimapangitsa kuti mizu 
ya mbeu zina zotsatilazo zidzadutse mofewa komanso mosakakamizidwa. 
 
12)  Mpweya umayenda bwino mu nthaka 
Ekisiperementi 7: Ikani m’matambula awiri zigulumwa kuti zionetse nthutubwi 
 
Dothi losatembenuzidwa lidzatulutsa nthutubwi zochuluka pamene lidzaikidwa m’madzi. 
Chifukwa choti dothi limakhala ngati siponji chifukwa cha kusalimidwa, komanso 
chifukwa cha mauna amene tidzilombo timadutsa ndi mizu yovunda zimapangitsa kuti 
mpweya usungike munthaka makamaka m’mauna amenewa ndipo izi zimapangitsa kuti 
mizu idzitha kupuma ngakhale pamalo oti madzi ndiokhazikika. 
 
13)  Nyongolosi za mudothi zimasangalala. 
Dothi si fumbi limene timangolionali ai, kafukufuku amene wapezeka okhudzana ndi 
dothi waonetsa kuti anthu akumvetsetsa za phindu la tizilombo timene Mulungu anatiika 
mudothi. 
Pali tizilombo tamitundu iwiri, izi ndi zimene zimagwiritsa ntchito mpweya wabwino 
popuma komanso zimene zimagwiritsa ntchito mpweya woipa popuma. Munthu ndi 
nzeru zake anabweretsa kulima kotembenudza dothi ndipo amakwirira tizilombo timene 
timagwiritsa ntchito mpweya wabwino pa malo pa tizilombo togwiritsa ntchito mpweya 
woipa komanso amatenga zogwiritsa ntchito mpweya woipazi ndikudziika pa malo a 
zimene zimagwiritsa ntchito mpweya wabwino. Inde monga mukuganizira, zonsezi 
zimafa, ndipo mapeto ake dothi limakhala lopanda moyo. Mulungu analenga kachilombo 
kalikonse ndi cholinga koma munthu watembenudza zochitikazo. 
 
Dothi limene liri lodzala ndi zamoyo ndi dothi la thanzi. 
 
Tikuyenera kukhala anthu okhulupirika posamalira munda wa Mulungu ndi zolengedwa 
zonse zimene ziri m’mwemo, ndipo tikuyenera kumadzisamalira mu njira ya bwino 
kotero kuti zidzapangitsa dothi lathu kukhala la chonde ndikubereka zipatso zochuluka. 
Pamene sitikuotcha bulangeti lathu, timapangitsa kuti dothi lathu likhale lodzidzira 
komanso la chinyontho ndipo izi zimapangitsa  kuti mukhale moyo wochuluka wa 
tizilombo tambiri. Pamene sitikutembenudza dothi timapangitsa kuti tizilombo timeneti 
tititumikire ife, apa tidzilombo tokwawa ndi nyongolosi zimakhala makasu athu, ndipo 
zimapangitsa kuti dothi lathu likhale ndi mauna ochuluka kuti madzi azitha kulowa bwino 
komanso kuti mpweya uziyenda bwino. Zina zimatithirira fetereza poika manyowa 
komanso golide wakuda pa malo pamene mizu imalowa. Zina zimaphwanya manyowa 
kuti zipangitse chakudya cha mbeu kuti chikhale chopezeka kuti mbeu zikathe kudya 
mosavuta. Izi zonse ziri mu dongosolo lake la Mulungu kuti ife tikakhale ndi moyo 
wochuluka. 

C) Timapindula mu chuma 
 
Phindu limene limapezeka pa Kulima mu Njira ya Mulungu ndilochuluka kwambiri ndipo 
likuyenera kuwasintha anthu kuti asiye kuotcha tchire komanso kulima motembenudza 
dothi. 
 
14) Kuteteza matenda ndi tidzilombo toononga mbeu 
Alimi ambiri amaopa matenda komanso tidzilombo toononga pamene akufuna kuyamba 
Kulima mu Njira ya Mulungu, chifukwa cha zinthu zonse zamoyo zimene zimakhala 
munthaka, koma zosiyana ndi zimene zimachitika. Mbeu zimene zikusowa chinyenzi ndi 
chakudya chokwanira munthaka zimatulutsa kuwala kumene kumakopa matenda ndi 
tidzilombo toononga. Matupi athu ali chimodzimodzinso. Timatha kudwala ngaiti tiri ndi 
maganizo. Choncho chinthu choyambirira kuti mbeu ikathe kudziteteza ku matenda ndi 
pamene iri ndi nthanzi. Chachiwiri, chinthu chabwino chimene chingateteze mbeu zathu 
ku zilombo ndi zilombo zina. Choncho dothi loti muli zina ziri zonse limatha kuteteza 
matenda ndi zilombo. Mwachitsanzo ma nematode amapangitsa mavuto ochuluka 
kwambiri, koma ndi mitundu yosachepera 30 pa mitundu 100 imene imadya mizu. 
Kutembenudza dothi kumalimbikitsa ma nematode okudya mizu kuti achulukane 
pamene kusatembenudza dothi kumapangitsa kuti tidzilombo tina timene timadya ma 
nematode tichuluke mu nthaka yathu. 
Kulima mbeu imodzimodzi chaka ndi chaka zimalimbikitsanso matenda ndi tidzilombo 
kuti tichuluke chaka ndi chaka m’munda wathu. Kasinthasintha wa mbeu amathandiza 
kuti matenda ndi tidzilombo toononga mbeu tithe komanso kuchepa. 
 
15) Nthawi yokonza m’munda imachepa komanso ndalama zimachepa. 
Pamene alimi akugwiritsa ntchito mathalakitala, maka maka alimi akulu akulu, 
amayenera kutembenudza dothi mokuya kwambiri. Kenako amabwera ndikudzaswera 
kawiri ndipo nthawi zina katatu kamene ndicholinga chokuti adzaphwanye zigulumwa 
zikuluzikulu zimene apanga. Zonsezi zimayenera kuchitika asanabyale. Zaoneka kuti 
alimi akuluakulu amagwiritsa ntchito ndalama zochuluka katatu pa mafuta, oyilo, 
kukonzanso makina awo pofanizira ndi alimi amene satembenudza dothi lawo. 
Mochuluka katatu!!! Tangoganizani kuti zimenezi zimakhudza bwanji phindu lawo. 
Alimi ang’onoang’ono amakhala akulima minda yawo ndi kukumba mapando kwa sabata 
khumi pomwe amene amalima mu Njira ya Mulungu amatenga sabata zisanu ndi limodzi 
yokha basi. Nthawi ndi chuma, choncho siyenera kuonongedwa. 
 
16) Kutaika kwa fetereza kumakhala kochepa. 
Chaka chiri chonse mamiliyoni a matumba afetereza amatayika kupyolera kukokololoka 
kwa madzi komaso kulowa pansi. Kutaika kumeneku ndi ndalama za nkhani nkhani 
chaka ndi chaka. Ndipo kumalo otsika kumene fetereza ameneyi amapita, amabweretsa 
mavuto ku zinthu zachilengedwe m’mitsinje komanso m’malo m’mene madzi amakhala. 
Fetereza ndi wodula kwambiri choncho tikuyenera kumugwiritsa ntchito mwanzeru, 
muthireni m’munda mwanu bwino bwino ndipo asungike pamene pali mizu. Kulima mu 
Njira ya Mulungu kumakwaniritsa zochitika zonsezi bwino bwino. 
 
17)  Pamakhala kupirira ku ng’amba komanso kupewa ngozi zina. 
Dothi limatha kukhala lopirira ku ng’amba molingana ndi zinthu zitatu izi: 

• Ndi bulangeti lochuluka bwanji limene mwavindikira nalo dothi lanu, 
• Ngati  dothi liri latimibulu komanso 
• Mulingo wochuluka wa zinthu zamoyo zimene zikupedzeka mu dothilo. 

Kumbukirani umboni wa Dixon uja umene amati sanalandire mvula kuchokera mwezi wa 
Disembala kufikira nthawi yokolola komabe anakolola matumba achimanga okwanira 30 
pofanizira ndi anzake amene anakolola matumba awiri kapena limodzi pa munda 
ofanana makulidwe. Chaka chimodzi mbeu zikangolephereka pamakhala kutaya chuma  
komanso zingapangitse kuti banja lanu life ndi kuvutika ndi njala choncho mukuyenera 
kumakonzeka chifukwa ng’amba komanso mvula yanjomba imatha kubwera. 
 
Kusunga madzira ako mumitanga iwiri chimatengedwa kuti ndi chinthu chanzeru 
kwambiri pa nkhani yazachuma. Komanso kugawa munda wanu zigawo zitatu 
kumathandiza kuti pamene mbeu ina yalephereka muthe kukolola ina komanso 
kukabwera matenda kapena zilombo zoononga mbeu yina, inayo imapulumuka. 
 
18) Ndalama zothiririra zimachepa 
Nthawi yothiririra mbeu yanu ingathe kuchepetsedwa chifukwa chachinyezi chimene 
chimapezeka munthaka kamba kosatembenudza dothi komanso chifukwa chakuvindikira 
dothi lanu ndi bulangeti. Pamene mwavindikira dothi lanu lonse ndiye kuti mudzatha 
kupulumutsa kuthirira kanayi kusiyana ndi pamene simunavindikire dothi. Kuthirira ndi 
kodula kwambiri choncho osathirira kanayi lingathe kukhala phindu lanu. 
 
19)  Mbeu ndi zokolola zimachita bwino. 
Chinthu chofunika kuchiganizira ndi mbeu yanu. Mbeu zimene zalimidwa mu minda yoti 
inaotchedwa komanso motembenuzidwa dothi zimavutika kuti zipeze chinyezi komanso 
zakudya za mbeu ndipo zimavutika kwambiri. Choncho kuvutika kumeneku 
kumadzipangitsa kuti zisakule bwino chifukwa zimataya nthawi ndikutumiza mizu pansi 
kuti zikapeze chakudya ndi madzi ndipo zimapezeka kuti kumtunda sizimakula bwino ai. 
Ife sitimakolola pansi pa nthaka ai koma pamwamba.!!! 
 
Kulima mu Njira ya Mulungu kumathandiza mbeu kuti ikule bwino pochotsa mavuto 
amene imakumana nayo ndipo zotsatira zake zimakhala zokolola zochuluka kwambiri. 
Mizu imakula pamwambamwamba pa bulangeti ndikumagwiritsa ntchito manyowa 
amene bulangeti limapanga akavunda komanso kusangalala ndi chinyezi chimene 
chimapezeka pamwamba pa nthaka. 
 
20)  Zokolola zimachuluka 
Fanizirani kuchuluka kwa zokolola za Dixon ndi zimene abambo ake amapeza, matumba 
atatu. Mu chaka chake choyamba anakolola 5, chaka chachiwiri 45, chaka chachitatu 
54, ndipo chaka chachinayi 69. Josefe kuchoka pa matumba 7 ndikufika pa matumba 70 
mu chaka choyamba ndipo Joji zokolola zake zinachuluka kasanu ndi kanayi. 
Kuchulukitsa kwa zokolola kumeneku kukudziyankhulira kokha.. 

Kuomba mkota pa zinthu 20 zopindulitsa  
1. Madzi amathamanga mochepa. 
2. Kukokololoka kwa dothi kumachepa. 
3. Madzi amalowa mu nthaka mosavuta. 
4. Kuuluka kwa madzi mu nthaka kumachepa. 
5. Dothi lozizira limapangitsa kuti mbeu idzikula bwino. 
6. Simutaya mvula yoyambirira. 
7. Kapalepale amakhala osavuta. 
8. Dothi limasunga madzi ochuluka. 
9. Chonde chimakwera mu nthaka. 
10. Kuika nayitulojeni mu nthaka. 
11. Zimachepetsa kogogomezeka kwa nthaka. 
12. Mpweya umayenda bwino mu nthaka. 
13. Nyongolosi za mudothi zimasangalala. 
14. Kuteteza matenda ndi tidzilombo toononga mbeu. 
15. Nthawi yokonza m’munda imachepa komanso ndalama zimachepa. 
16. Kutaika kwa fetereza kumakhala kochepa. 
17. Pamakhala kupirira ku ng’amba komanso kupewa ngozi zina. 
18. Ndalama zothiririra zimachepa. 
19. Mbeu ndi zokolola zimachita bwino. 
20. Zokolola zimachuluka. 

 
Iye amene ali ndi makutu okumva, amve ndipo iye amene ali ndi maso aone. Apa mulibe 
chowiringula!!! 

11. Kuyang’anira  
 
Solomo ndi nzeru zake analemba kuti: 
 

Mlaliki 2:24 “Kodi sichabwino kuti munthu adye namwe, naonetsa moyo wake zabwino 
m’ntchito yake? Ichinso ndinachizindikira kuti chichokera ku dzanja la Mulungu” 

 
Anthu osauka akuyenera kulimbikitsidwa mu ntchito imene Mulungu waapatsa kuti 
akagwire ndipo akuyenera kuchita chiri chonse chimene manja ao achipeza kuti agwire, 
ngati akugwirira Yehova. Komanso anthu osauka akuyenera kulimbikitsidwa kuti apite 
chitsogolo osati kuti azingokhala chimodzimodzi ai. Mulungu ndi Mulungu wochulukitsa 
komanso wachitukuko. Iye samafuna ife kuti tikhale chimodzimodzi, Iye akufuna kuti ife 
tichoke pansi pa goli la umphawi ndi kuyenda mumalonjezano ake a moyo ochuluka. Iye 
amakondwera pamene ife tisintha tsiku ndi tsiku ndikufanana naye komanso kusintha 
kuchoka pa ulemerero wina ndikupita pa ulemerero wina. Pamene ife titembenukira kwa 
Iye ndi mitima yathu yonse ndikuyamba kudzipereka poyenda mu njira zake, ndiye kuti 
zotsatira zake zidzakhala kuchuluka kwa zokolola ndi phindu pa munda wathu. 
 
Osauka kuti achoke muumphawi, akuyenera kupanga phindu. 
Ngati simukupeza phindu ndiye kuti mukuluza. Njira ya Mulungu ndiyokuti ife tikapange 
phindu – tikachuluke osati kuchepa ai. 
 
Ngati siukupeza phindu umakakamizidwa kupempha, kukongola komanso kuba 
kuti upulumuke.  
 
Kusapindula ndipo kumangodalira zopatsidwa si njira ya Mulungu ai. Alimi akuluakulu 
ambiri amangopereka ngongole ya chaka chantha ndikutenganso ina. Uku ndikupusa 
ndipo si njira ya Mulungu ai. Komanso kuba ndi kuphwanya lamulo la Mulungu. 
 

Yesaya 48:7b “Ine ndine Yehova Mulungu wako amene ndikuphunzitsa kupindula, 
amene ndikutsogolera njira yoyenera iwe kupitamo” 

 
Phindu ndi pamene zobwera zimachuluka kuposera zotuluka. 
Kusapindula ndi pamene zotuluka zachuluka kuposera zolowa. 
 
Njira ya Mulungu imakhala Yopindula kopitirira!!!  
 
Kulima mwaphindu ndipamene zobwera ziri zochuluka kuposera zotuluka pa munda 
wanu kwa ntahwi yokhazikika. 
 
Pali njira ziwiri zimene mungapangire phindu. Choyamba mukuyenera kumapeza 
ndalama zambiri ndipo chachiwiri muchepetse ndalama zogwiritsa ntchito. Kulima mu 
Njira ya Mulungu kumachulukitsa zokolola zanu ndipo kumachepetsa ndalama zimene 
mumagwiritsira ntchito pa munda wanu. 
 
Kulima mu Njira ya Mulungu kumapangitsanso kuti anthu akhale oyang’anira 
okhulupirika a nthaka imene Mulungu anatipatsa kuti “ Tiisamalire”, izi zimachitika 
poteteza dothi, chinyezi komanso zakudya zimene zimapezeka mu nthaka. 
Langizo loyamba limene linaperekedwa kwa munthu ndi Mulungu pa Genesis 2:15 linali 
lokuti “akuyenera kusamala ndi kuyang’anira bwino munda”. Tikuyenera kumvetsetsa 

mau amenewa okuti “kusamala” ngati tikufuna kupeza phindu, komanso mau oti 
kugwiritsa ntchito mosamala nthaka. Luka 16:10 “Iye amene ali okhulupirika 
m’chaching’onong’ono alinso okhulupirika m’chachikulu”. Mulungu akufuna ife tikhale 
oyang’anira okhulupirika a nthaka, komanso kuti tikapeze phindu lopitirira polima mu 
Njira ya Mulungu ndi mtima wathu onse. 
 
Ndiye kuti Kulima mu Njira ya Mulungu kukakhale kwa phindu lopitirira, tikuyenera 
kuyankhulapo za m’mene timasamalira komanso kuyang’anira zinthu. 
 
Mu mwezi wa Febuluale chaka cha 2008, nthumwi ku maphunziro ena zinaona 
masomphenya a Kulima mu Njira ya Mulungu kukuvumbulutsa zifungulo zimene 
zinabisidwa kwa ife kuyambira chirengedwereni cha dziko ndipo kuti zifungulo zimenezi 
zikagwiritsidwe ntchito potsegula malonjezano ake ochuluka ndikubweretsa ufumu wake. 
 
Zifungulo zitatu zakusamala za Kulima mu Njira ya Mulungu ndi kuchita zinthu mu 
nthawi yake, mwapamwamba kwambiri ndi mosataya kanthu

11.1  Mu nthawi yake 
 

Gen 1:14-19 “ndipo Mulungu anati, pakhale zounikira pa thambo 
lakumwamba, zakulekanitsa usana ndi usiku; zikhale zizindikiro ndi 
nyengo, ndi masiku, ndi  zaka; zikhale zounikira thambo la kumwamba, 
kuti ziunikire pa dziko la pansi; ndipo kunatero. Ndipo Mulungu anapanga 
zounikira zazikulu ziwiri, chounikira  chachikulu cholamulira usana, 
chounikira chaching’ono cholamulira usiku, ndi nyenyezi zomwe. Mulungu 
ndipo adaika zimenezo nthambo lakumwamba, kuti  ziunikire pa dziko la 
pansi, nizilamulire usana ndi usiku, nizilekanitse kuyera ndi m’dima: ndipo 
anaona Mulungu kuti kunali kwambwino, ndipo panali madzulo ndipo 
panali m’mawa, tsiku lachinayi.” 

 
Chirengedwe cha Mulungu kuyambira pa chiyambi chimatipatsa ife maziko 
amene timatengerapo nthawi. Dziko lapansi limazungulira mu kandodo 
kamene pachingerezi amakatcha kuti akizisi pa maola 24 ena aliwonse, 
zimene zimapangitsa usana ndi usiku. Dziko lapansi limadzungulira dzuwa pa 
masiku 365 ¼ chimene chiri chaka chimodzi pa kalendala yathu ya nthawi. 
Mwezi umazungulira dziko pa mwezi umodzi, ndipo izi zimatipatsa ife miyezi 
khumi ndi iwiri komanso mafunde mu nyanja. Chinthu chopatsa chidwi 
ndichokuti dziko likanakhala kuti linaima pa madigili 90 moyang’anizana ndi 
dzuwa ndiye kuti usana ndi usiku ukanakhala ofanana komanso sitikanakhala 
ndi nyengo zosiyanasiyana. Mulungu ndi nzeru zake analipingatsa dziko pa 
kona ya madigili 23.5, izi zimatipatsa nyengo ndipo zimalola kuti mbali 
zosiyana za dziko ziyandikire dzuwa pa nthawi ina mu chingerengere chimene 
ilo limazunguliramo komanso kutalikira mbali ina ya chingerengere. Ku 
m’mwera kwa dziko lapansi, tsiku lalitali limakhala pa 22 Disembala, apa 
pamakhala pa mponda chimera pa chirimwe; ndipo tsiku lalifupi limakhala pa 
21 Juni pamene pamakhala pa mponda chimera pa nyengo yodzidzila, ndipo 
pa 20 Malichi pamakhala pa mponda chimera pa otomu komanso pa 22 
Sepetembala pamakhala pa mponda chimera pa sipuling’i.  
 

 
20 Malichi NYENGO ZA KUMMWERA KWA DZIKO LAPANSI
Pakatikati pa Otomu

21 Juni 22 Disembala
Tsiku lalifupi kkummwera Tsiku lalitali kummw era kw a
kw a Dziko lapansi Dziko lapansi

Pakatikati pa nyengo yozizira Masiku 365 ndi kota pa chaka

22 Sepetembala
Pakatikati pa Sipuring'i

Dziko

Dzuwa DzikoDziko

Dziko

Mulungu ndi nzeru zake analenga masiku, miyezi, zaka ndi nyengo 
kuonetsera chikhalidwe chake komanso kusunga mwambo kwake pa nthawi. 
Mulungu ndi chiyambi komanso chimaliziro, mlengi wa nthawi. Mulungu 
samachedwa!!! Nthawi zonse amasunga nthawi. 
 

Mlaliki 3:11 “chinthu china chiri chonse anachikongoletsa pa mphindi 
yake” 

 
Nanga bwanji ife? Kodi timasunga nthawi? Kodi timafika mu nthawi yake 
kumsonkhano? Kodi timawapangitsa anthu kuti adzidikira? Kodi kusunga 
nthawi ndikofunika kwa inu? 
Zikuyenera kukhala chomwecho… 
 
 Ku Afrika kuli ka mwambi koti, azungu ali ndi mawachi koma anthu okuda ndi 
amene ali ndi nthawi!!! 
 
Nkhani yanga yokhudzana ndi nthawi yaku Afrika imayamba moseketsa, 
koma imatha momvetsa chisoni. Inayamba zaka zingapo zapitazo, 
nditamaliza kuphunzitsa Kulima mu Njira ya Mulungu ku Malawi ndi ku 
Zimbabwe kwa masiku 18. Ndinali nditatopa komanso thupi langa linali 
litatoperatu. Ndinayenera kukwera ndege  ku Zimbabwe masana ndipo 
ndimayembekezera kukakhala kwathu ndi mkazi wanga Nikki ndi ana anga 
amuna awiri, Benjamini ndi Kalebu ku Poti Elizabeti usiku umenewo. Ndinali 
osangalala kwambiri kuti ndikubwerera kumudzi ndikukakumana ndi banja 
langa. Ndinakonzeka mwachangu chifukwa ndinayenera kukafika ku bwalo la 
ndege nthawi yabwino, imene imakhala maola awiri ngati ndegeyo ikupita 
dziko lina. Ndinayankhula ndi anthu amene amandisunga amene amayenera 
kunditengera ku bwalo la ndege ndipo anati “Granti, usadandaule kuno si ku 
South Africa, kuno ndi ku Zimbabwe, uli ndi nthawi yokwanira – khala pansi 
udye kaye ndipo tionetsetsa kuti takutengera ku bwalo la ndege mu nthawi 
yake.” 
Ine ndinali yekhayo amene ndinadya mwachanguchangu kenako 
ndinakatenga zikwama zanga kuti ndikaike mu galimoto – koma panalibe 
galimoto!!! 
Pamene galimoto inafika ndinauzidwa kuti woyendetsa akuyenera kudya 
nkhomaliro yake kenako tinyamuke. Koma apa ndinaona kuti zinthu zivuta 
chifukwa zinali zitayamba kuthinana, koma pamene tinanyamuka ndipo 
ndimayenera kuchita zina pa malo othirira mafuta mwachangu ndipamene 
ndinaona kuti ndiri m’mavuto. 
 
Kenako tinafika ku bwalo la ndege, mwaganiza kale, anati, inde bwana ndege 
anthu akwera kale ndipo kwangotsala mphindi 20 kuti inyamuke. 
Ndinapempha ndikudandaulira wamkulu wawo koma anati sizitheka 
mwachedwa ndipo sindinathe kukwera ndegeyo. Ndinakwiya kwambiri okuti 
china chake chikanatha kuphulika mkati mwanga, koma ndinaziteteza 
ndekha., ndinatuluka mu bwalo la ndege, kuponya zikwama zanga kumbuyo 
kwa galimoto ndipo tinabwerera ku tauni. Ndipo tikupita ndinaona Basi 
yapaulendo munseu ndipo ndinamuuza dalaivala kuti aime. Ndinatuluka 
ndikumufunsa dalaivala ngati panali mipando yosagulidwa, ndipo anati iripo 
yambiri. Tikhala tikunyamuka mu mphindi 10.” Nditapita kuti ndikalipire ku 
ofesi anandiudza kuti Basi ndiyodzadza, koma dalaivala anandiitanira pambali 

ndikundiuza kuti apanga dongosolo lina. Choncho ndinamulipira iye R300, 
ndikukwera Basi ndipo sizikanayenera kutero ai. Chinthu chovuta kwambiri 
chinali chokuti ndinasemphana ndi ndege imene ikanayenda ola limodzi ndi 
theka ndikukwera Basi imene imatenga maola 16!!! Koma ndinalakwitsa… 
Pofika mzinda oyamba basi inaima ndipo anthu atsopano anakwera mu 
basiyo ndipo pa nthawi imeneyi ndinali nditakhala pa mpando wa munthu 
wina. Ndinabwerera ku mbuyo kenako tinafika mu mzinda wina, anthu 
ochuluka anakwera mu basiyo pamodzi ndi udzudzu ochuluka. Ndinasuntha 
kupita kumbuyo kenako malo anatheratu basi itaima m’malo anayi. 
Ndinamupeza dalaivala amene anayang’ana m’buyo kenako anabwera  
ndikudzaona ngati panali njira ina imene akanatha kuchita pakuti sakanalola 
kuti ndikhale pansi. Ndipo tinapita kumbuyo kweni kweni kwa basi kumene 
kunali zimbudzi ndipo pa mipando iwiri ndinaona munthu onenepa kwambiri 
amene sindinamuonepo moyo wanga onse. Anali munthu wabwino kwambiri, 
koma anali wamkulu koopsa. Adalaivala anamupempha kuti apereke mpando 
umodzi umene anagula, ndipo anaupereka mong’ung’udza. Anaikokera 
mimba yake kwa iye yekha, ndipo ndinakhala pansi kenako anaitsitsa mimba 
yake pamiyendo panga. Choncho ulendo wanga wa ku gehena unayamba 
pamene ndimatafunidwa ndi udzudzu pa malo okuti moyo wanga wonse 
sunakhalepo ai! 
 
Nditafika ku siteji ya basi mu mzinda wa Johannesburg ndinayenera kulipira 
R250 kuti takisiyi ikandisiye ku bwalo la ndege, keneko ndinayankhula mwa 
ine ndekha kuti ndisagule tikiti ina ya ndege, kenako ndinakafika ku nyumba 
patantha maola 24, ulendo umene ukananditengera maola anayi okha basi, 
komanso ndinakhala movutika kwambiri, mwamwai ndinaononga ndalama 
zoonjezera zokwanira R550 zokha. koma nkhani sikuthera pamenepa…. 
 
Patapita masabata awiri ndinapita kukaphunzitsa atumiki a Mulungu ochokera 
mbali zonse za Kenya  ndipo ndinayamba kumva mutu kuwawa kwambiri, 
umene ndimayesetsa kumwa mankhwala oletsa ululu kangapo patsiku koma 
sizinathandize. Patapita masiku asanu ndinayamba kusanza ndipo ndinapita 
kukakumana ndi dotolo amene anandipeza ndi malungo atatha kuyeza 
magazi anga. Anandiyang’ana, ndipo anali odabwa kwambiri nati “ kodi inu 
mwakhalapo maiko ena kunja kwa Kenya komanso South Africa 
posachedwapa? Pamene anamva kuti ndinali ku Zimbabwe anamwetulira 
nati, momwemo.” Mtundu wa malungo umene anaupeza sumapezeka ku 
Kenya ai ndipo iye anauona mtundu umenewu ali ku sukulu ya ukachenjede 
basi. Ndipo chaka chotsatiracho ndinadwala malungo kasanu chifukwa 
mtundu wa malungo uwu umakhala mu chiwindi kwakanthawi. 
 
Ndipo kuipa kwa nkhaniyi ndikokuti nthawi ya tchuthi cha Disembala 
ndinadzabwera ndikudwala malungo ndipo ndikusanza, ndinaterereka 
ndikugwera nsana wanga ndipo izi zinali zolumalitsa, ndinagonekedwa 
m’chipatala kwa masiku asanu ndi awiri. Kenako ndinatulutsidwa kuchipatala 
pa machira ndisakutha kuyenda, kukhala, kupinda komanso kusuntha 
miyendo yanga. Mkazi wanga anandiyang’anira ndiri pa kama kwa miyezi 
iwiri. Zinatengera miyezi ingapo ndisakuyenda komanso miyezi isanu ndi 
umodzi ndisakuyenda maulendo atali atali. 

Chimene chinayambika ngati kamwambi ka ku Afrika ka nthawi 
chinasandulika chinthu chimene chinaonongetsa ndikulumalitsa zinthu 
zambiri. Ambuye alemekezeke, patatha zaka ziwiri ndikupeza bwino, koma 
ndikuyenera kukhala osamalitsa. 
 
Ndikukhulupirira kuti Mulungu anandilola kuti ndidutse munyengo zolumalitsa 
zimenezi zimene ziri zotsatira za kuchedwa ndi cholinga chokuti dziko la 
Afrika likaphunzire kupyolera mu phunziro lowawitsa limeneri. 
 
Mwina mungathe kunena kuti “kodi tingalumale bwanji chifukwa 
chakuchedwa?” 
 
1) kubyala mu nthawi yake   
Nyengo zimene Mulungu anazilenga ndizimene zimamutsogolera kuti azichita 
china chiri chonse munthawi yake. Pali zinthu zingapo zimene zimaonetsera 
kufunika kwa kusunga nthawi mu ulimi, kuphatikizirapo kutalika kwa masiku, 
mvula, kutentha komanso kudzidzira ndi zina zambiri. Tiyeni tione kutalika 
kwa masiku ngati chinthu chimodzi chimene chiri chofunika. Tikudziwa kuti ku 
m’mwera kwa dziko lapansi tsiku lalitali limakhala pa 22 Disembala. Iyi ndi 
nthawi imene mbeu ya chimanga imayenera kugwiritsa ntchito kuwala kwa 
dzuwa kochuluka, kuti pasakhale kutaya kanthu kwina kulikonse. Tikuyenera 
kuti mbeu yanthu ikhale itabyalidwa kale pasanafike pa 22 Disembala, kuti 
tionetsetse kuti idzakhala m’mabondo kapenanso pa mulingo uja umene 
imayenereka kukhala itatseka dothi ndi nthunzi lisanafike tsiku limeneri.  
 

 
 
Ku Zimbabwe, limene liri dziko limene liri ku m’mwera kwa dziko lapansi 
komanso dera limene limalandira mvula mu nyengo yotentha, kafukufuku 
amene anachitika pa Hintoni anapeza kuti  zokolola zokwanira makilogalamu 
120 pa tsiku lina lirilonse zimatayika pa hekitala chifukwa chobyala mochedwa 
makamaka ngati chimanga chanu mwachibyala patapitilira pa 25 Novembala. 

Kugwa kwa mzere pa galafu iri m’mwambayi ikuonetsa kugwa kwa zokolola 
ngati zibyalidwa patapitilira pa 25 Novembala  ndipo zikufika pa zero mu 
mwezi wa Epulo. Alimi akuluakulu ku Zimbabwe anapereka maganizo okuti 
kungosuntha tsiku lobyalira kulichotsa kumapeto kwa mwezi wa Disembala 
ndikungolisuntha patsogolo ndi masabata awiri okha angathe kuchulukitsa 
zokolola zawo kawiri konse. 
 
Ndiye taganizani kuti ku South Africa, limene liri dziko lakumunsi kuposera 
Zimbabwe, alimi ang’ono ang’ono ambiri amabyala patadutsa pa 27  
Disembala. Izi zikusonyeza kuti amakhala atachedwa ndi masiku 33, zimene 
ziri 33 kuchulukitsa ndi makilogalamu 120, amene ali makilogalamu 3960 a 
zokolola zimene zimatayika chifukwa chokuti abyala mochedwa. Iwo 
amakhala atalephera kale ngakhale asanabyale chifukwa chokuti 
sanakonzekere mu nthawi yake. 
 
Kubyala mochedwa kukulumalitsa anthu osauka kotero kuti sangathe 
kukhala ndi malonjezano a Mulungu a moyo wochuluka. 
Kuti mukhale okonzeka pofuna kubyala mukuyenera mudziwe masiku ofuna 
kubyala ku dera lanu ndipo mukuyeneranso kumakhala okonzeka masabata 
atatu nthawi imeneyi isanafike chifukwa mwina mvula ingathe kubwera 
mofulumira. Kukhala okonzeka kukutanthauza kuti mwakumba kale mapando 
anu onse, mwathira kale fetereza kapena manyowa ndipo mwakwirira ndi 
dothi pa mulingo wa masentimita atatu. Kuti muchite izi mukuyenera kukhala 
ndi masabata asanu ndi limodzi kuti mukumbe mapando anu komanso 
masabata awiri oti muthe kuthira fetereza komanso manyowa pa munda 
waukulu hekitala imodzi. 
 
Mwachitsanzo ku South Africa, Lesotho, Zambia, Zimbabwe, Mozambique, 
ndi Malawi masiku oyenera kubyala ndikuyambira pa 10 kufika pa 25 
Novembala, poyang’anira kuti tsiku lalitali limakhala pa 22 Disembala 
komanso m’mene mvula imabwerera. Choncho mukuyenera kukhala 
okonzeka kubyala kumapeto kwa mwezi wa Okotobala, choncho mukuyenera 
kuyamba kukumba mapando anu kumayambiriro kwa Sepetembala. 
M’madera awa, zinthu zimene zimaonetsera nthawi ndi kutalika kwa masiku 
komanso mvula. Pamene ku Kenya ndi ku Uganda zinthu zimene 
zimaonetsera nthawi ndi mvula, pakuti iwo ayandikira pa mzere uja amauti 
ikweta mu chingerezi choncho kutalika kwa masiku pa zokolola zawo kulibe 
ntchito ai. Madera a pakati pa Afrika amenewa, mvula yaitali imabwera 
kuchokera mu Malichi mpakana mu Julayi, choncho mukuyenera kukhala 
okonzeka pasanafike pa mapeto a mwezi wa Febuluwale. Kuti muthe 
kukonzeka mu nthawi yake yambani kukonza mapando anu mu Januwale. 
 
M’madera onse komanso mu nyengo zina zonse, ife sitimalimbikitsa kuti 
anthu adzibyaliratu mvula isanagwe ai. Tsiku lobyala poonera kutalika kwa 
masiku ndi chinthu chongotithandiza chabe koma osati lamulo ai choncho 
likapitilira tsiku limeneri mvula isanabwere ndiye kuti musabyale ai, dikirani 
kufikira mvula yabwino itagwa. Kubyala chimanga chanu mvula isanagwe ndi 
ngozi yaikulu chifukwa nthawi zina kumatha kugwa kamvula kochepa, 
chimanga chanu ndikumera kenako ndikugwa ng’amba yaikulu, izi 
zimapereka mavuto komanso mumatha kugula mbeu kawiri zimene ziri zinthu 

zodula kwambiri. Komanso mbeu zanu zimatha kuonongedwa ndi mbewa ndi 
mbalame. Ngati mlimi mukuyenera kudziwa zinthu zimene zimaonetsera 
nthawi yobyala mdera lanu ndipo mukuyenera kukonzeka mu nthawi yake. 
 
2) Kupalira mu nthawi yake   
Zimatenga munthu kugwira ntchito maola asanu kwa sabata limodzi kuti 
amalize kupalira munda waukulu hekitala imodzi ngati udzu uli wautali inchi 
imodzi, ndipo zimamutengera munthu emweyo masiku 14 kupalira munda 
omwewo ngati udzu watalika phazi limodzi. Kumbukirani kuti udzu umamera 
pakatha masiku 10 ena aliwonse, choncho mukapalira mu nthawi yake 
mumakhala ndi masiku atatu opuma, koma opalira udzu ukakula amatsalira 
m’mbuyo ndi masiku anayi akamaliza kapalepale wake ndipo samakwanitsa 
kupikisana nawo udzu pokhapokha atapeza anthu ena omuthandiza amene 
amayenera kuwalipira modula kwambiri. Ngati tipalira mu nthawi yake, 
tidzathana ndi udzu ndipo tidzaulepheretsa iwo kuti usatibere mbeu zathu, 
zinthu zofunika monga kuwala kwa dzuwa, chinyezi, zakudya za mbeu ndi 
mpata. Kusiya kuti ndidzapanga sabata yam’mawa nchito yokuti mukanatha 
kuigwira lero zimalumalitsa mbeu komanso phindu lathu, choncho tikuyenera 
kupalira mu nthawi yake. 
Chiri chonse chimene timapanga mu ulimi wathu chikuyenera kuchitika “mu 
nthawi yake” ndipo pakuyenera kukhala kusunga mwambo pochita zinthu 
zimenezi. Zinthu izi ndi monga kukonza mapando athu, kuthira fetereza 
kapena manyowa, kubyala, kupachidza, kupatulira, kuthira fetereza 
obereketsa woyamba komanso wachiwiri, kapalepale, kukolola komanso 
kugwetsa mapesi. 
 
Onani malangizo ena okhudzana ndi kusunga nthawi yobyalira yakudera 
loyandikana ndi nyengo ya kwanu kutsogoloku. 

11.2   Mwapamwamba kwambiri 
 
Chiri chonse chimene Mulungu amapanga chimapangidwa mwapamwamba 
kwambiri. Milingo yake yapamwamba inaonetseredwa poyamba penipeni 
polenga zinthu mu Genesis mutu woyamba. Iye atatha kulenga anaiona 
ndikuyendera ntchito ya manja ake ndikunena kuti inali yabwino. 
 

Genesis 1:1 “Pachiyambi, Mulunga analenga kumwamba ndi dziko 
lapansi. Dziko lapansi ndipo linali lopanda kanthu, ndipo m’dima unali 
pamwamba pa nyanja; ndipo mzimu wa Mulungu unali kufungatira 
pamwamba pa madzi. Ndipo anati Mulungu kuyere, ndipo kunayera. 
Ndipo anaona Mulungu kuti kuyerako kunali kwabwino: ndipo Mulungu 
analekanitsa kuyera ndi mdima. Ndipo Mulungu anatcha kuyerako usana 
ndi m’dima anautcha usiku. Ndipo panali madzulo, ndipo panali m’mawa 
tsiku loyamba. Ndipo anati Mulungu, pakhale thambo pakati pa madzi, 
lilekanitse madzi ndi madzi. Ndipo Mulungu anapanga thambo, 
nalekanitsa madzi amene anali pansi pa thambolo ndi madzi amene anali 
pamwamba pa thambolo: ndipo kunatero. Ndipo Mulungu analitcha 
thambolo kumwamba. Ndipo anali madzulo, ndipo panali m’mawa tsiku  
lachiwiri. Ndipo anati Mulungu, madzi a pansi pa kumwamba asonkhane  
pamodzi pa malo amodzi, uoneke mtunda, ndipo kunatero. Ndipo Mulunga  
adautcha mtundawo dziko lapansi; kusonkhana kwa madziko ndipo 
adatcha nyanja, ndipo anaona Mulungu kuti kunali kwabwino. Mulungu 
ndipo anati, dziko lapansi mumere maudzu, therere lobala mbeu, ndi 
mtengo wazipatso wakubala zipatso monga mwa mtundu wake, 
momwemo muli mbeu yake, padziko lapansi ndipo kunatero. Ndipo dziko 
lapansi linamera maudzu, therere lobala mbeu monga mwa mtundu wake, 
ndi mtengo wakubala zipatso, momwemo muli mbeu yake, monga mwa 
mtundu wake, ndipo anaona Mulungu kuti kunali kwabwino. Ndipo panali 
madzulo ndipo kunali m’mawa tsiku lachitatu. Ndipo Mulungu anati 
pakhale zounikira pa thambo la kumwamba, zakulekanitsa usana ndi 
usiku, zikhale zizindikiro ndi nyengo, ndi masiku ndi zaka; zikhale 
zounikira thambo la kumwamba, kuti ziunikire pa dziko lapansi; ndipo 
kunatero. Ndipo Mulungu anapanga zounikira zazikulu ziwiri, chounikira  
chachikulu chakulamulira usana, chounikira chaching’ono chakulamulira 
usiku, ndi nyenyezi zomwe. Mulungu ndipo adaika zimenezo mu thambo  
lakumwamba, kuti ziunikire pa dziko lapansi. Nizilamulire usana ndi usiku,  
nizilekanitse kuyera ndi m’dima: ndipo anaona Mulungu kuti kunali 
kwabwino. Ndipo panali madzulo, ndipo panali m’mawa, tsiku lachinayi. 
 
Ndipo anati Mulungu, madzi abale zochuluka zamoyo zoyenda yenda, ndi  
mbalame ziuluke pamwamba pa dziko lapansi ndi pamlengalenga. Ndipo  
Mulungu adalenga zinsomba zazikulu ndi zoyendayenda zamoyo 
zochuluka m’madzi mwa mitundu yawo, ndi mbalame zamapiko, yonse 
monga mwa mtundu wake: ndipo anaona Mulungu kuti kunali kwabwino. 
Mulungu ndipo anadalitsa zimenezo, nati zibalane zichuluke, zidzaze 
madzi a m’nyanja, ndi mbalame zichuluke pa dziko lapansi. Ndipo panali 
madzulo, ndipo panali m’mawa, tsiku la chisanu. Ndipo adati Mulungu, 
dziko lapansi libale zamoyo monga mwa mitundu yawo, ng’ombe, ndi 
zokwawa ndi nyama za dziko la pansi monga mwa mitundu yawo: ndipo 
kunatero. Ndipo Mulungu anapanga zinyama  za dziko lapansi monga 
mwa mitundu yawo, ndi ng’ombe monga mwa mtundu wake, ndi zonse 
zakukwawa pansi monga mwa mitundu yawo; ndipo Mulungu anaona kuti 
kunali kwabwino. 
 
Ndipo anati Mulungu, tipange munthu m’chifanizo chathu, monga mwa  
chikhalidwe chathu alamulire pa nsomba za  m’nyanja ndi pa mbalame za  

m’mlengalenga, ndi pa ng’ombe, ndi padziko lonse la pansi, ndi 
pazokwawa zonse zakukwawa pa dziko lapansi. Mulungu ndipo adalenga 
munthu  m’chifanizo chake, m’chifanizo cha Mulungu analenga iye, 
adalenga iwo mwamuna ndi mkazi. Mulungu ndipo anadalitsa iwo, ndipo 
adati kwa iwo, mubalane, muchulukane, ndipo mudzadze dziko lapansi, 
muligonjetse, mulamulire pa nsomba za m’nyanja, ndi pa mbalame za 
m’mlengalenga, ndi pazamoyo zonse zakukwawa pa dziko lapansi. Ndipo 
anati Mulungu, taonani, ndakupatsani inu therere lonse lakubala mbeu liri 
pa dziko lapansi, ndi mitengo yonse m’mene muli chipatso cha mtengo 
wakubala mbeu; chidzakhala chakudya cha inu: Ndiponso ndapatsa 
zinyama zonse za dziko lapansi, ndi mbalame zonse za m’mlengalenga 
ndi zakukwawa zonse za dziko lapansi, m’mene muli moyo, therere laliwisi 
lonse likhale chakudya, ndipo kunatero. Ndipo anaziona Mulungu zonse 
zimene anazipanga, ndipo taonani zinali zabwino ndithu. Ndipo panali 
madzulo ndipo panali m’mawa, tsiku la chisanu ndi chimodzi. 
 
Ndipo zinatha kupangidwa zakumwamba ndi dziko lapansi, ndi khamu 
lawo lonse. Tsiku lachisanu ndi chiwiri, Mulungu anamaliza ntchito yonse 
anaipanga; ndipo anapuma tsiku la chisanu ndi chiwiri ku ntchito yake 
yonse anaipanga. Mulungu ndipo anadalitsa tsiku lachisanu ndi chiwiri, 
naliyeretsa limenero: chifukwa limenero anapuma ku ntchito yake yonse 
imene Mulungu adailenga ndikuipanga. 
Imeneyo ndiyo mibadwo yawo ya zakumwamba ndi dziko lapansi, tsiku 
limene Yehova Mulungu anapanga dziko lapansi ndi zakumwamba.” 
 
Aroma 1:20 “pakuti chilengedwere dziko lapansi zaoneka bwino 
zosaoneka zake  ndizo mphamvu yake yosatha ndi umulungu wake; 
popeza zazindikirika ndi zinthu zolengedwa, kuti iwo adzakhale akupanda 
mau owiringula” 

 
Chokhumba cha Mulungu ndichokuti ana ake akavumbulutse ulemerero 
wake, koma izi sizingathe kuchitika pokhapokha titalapa njira zathu zochimwa 
zimene zatipangitsa kuti tikhale anthu akhungu. Pamene tidzapereka miyoyo 
yathu pansi pa umbuye wa Yesu Khristu ndikuyenda naye, Iye amayamba 
kudzivumbulutsira kwa ife mu njira yaikulu kuposera kale. Apa timaphunzira 
kusamalira chilengedwe cha Mulungu komanso kuchiyamikira, ndipo 
timazindikira njira zake pamene tikumuona Iye akuchita, ndipo timafanizira 
nthawi zathu ku nyengo zake komanso timayamba kutsatira Iye m’machitidwe 
ake a pamwamba mu chirichonse chimene timapanga. Pamene ulemerero wa 
Mulungu uvumbulutsidwa monga chomwechi, zotsatira zake pamakhala 
chiombolo, kusinthika kwa miyoyo komanso kubala zipatso zochuluka. 
 
Munthu angathe kuona zimene ziri mumtima wa munthu atangoona nyumba 
yake. Ngati nyumba yake iri vakalala ndiye kuti zikuonetsera zimene ziri 
mumtima mwake. Mbali inanso, ngati nyumba yake iri yosamala bwino koma 
yodzidzira ndi yosakhala ya chimwemwe ndi nsangala, umunso ndi m’mene 
mtima wake uliri. Ife ngati alimi, minda yathu imaonetsera nthito zathu.  Ngati 
munda wanu uli womvetsa chisoni, zinthu kungoti mbwe komanso zinyalala 
paliponse, zimaonetseranso mtima wathu. Ngati mbeu zanu ziri zomvetsa 
chisoni komanso zooneka apo ndi apo, izi zimaonetsa kuti simumasamala za 
munda wanu. Ngati munda wanu suli mudongosolo labwino komanso pali 
chisokonezo pena pali ponse, kodi mumtima mwanu muli zotani? 
 
Kulima mu Njira ya Mulungu kumatipangitsa kuti titenge minda imene iri pa 
malo achisokonezo komanso popanda dongosolo ndikukhazikitsa ulamuliro 

wathu pa mundapo, ndicholinga chokuti ulemerero wa Mulungu 
ukavumbulutsidwe pa munda wathu kupyolera mu ntchito za manja athu. 
Dongosolo la Mulungu komanso kumanga kuchokera pansi ndikumakwera 
mwamba, pa nzera uliwonse ndi zimene zimatipangitsa ife kukhazikitsa 
dongosolo la Mulungu m’minda mwathu. 
 
Chingwe chimene timakumbira mapando ndi chinthu chodabwitsa kwambiri, 
chooneka chokhweka koma chida cholondola kwambiri chimene tingachitire 
zinthu mwapamwamba kwambiri mu Kulima mu Njira ya Mulungu. Chingwe 
chimenechi chimagwira ntchito yokumbira mapando komanso 
chimatithandidza kuti tikhale ndi mulingo wa mbeu woyenera pa munda 
wathu. Pamene tilowa m’mudzi, chinthu choyamba chimene wophunzitsa 
akuyenera kuchita ndikuwathandiza anthu a kumudzi kuti athe kupanga 
chingwe chawo cha mapando. Muonetsetse kuti chingwe chimenechi 
ndichachitali ndithu ndipo chisapitilire mamita 50 komanso chikhale 
chosatamuka pamene chikokedwa. Onetsetsani kuti mwaika mfundo zanu pa 
milingo ya masentimita 60 pena pali ponse. Komanso muonetsetse kuti anthu 
akamachoka kumaphunziro abwerere kwao ndi ndodo za milingo ya 
masentimita 75 kuti akathe kuika mizere yawo molingana ndi dongosolo 
labwino. M’chitidwe uwu umalola kuti mizera yathu ikhale yoongoka bwino 
kotero kuti ukaima mbali zonse china chiri chonse chimakhala choongoka. 
Mulingo umenewu wa masentimita 60 ndi masentimita 75 udzatipatsa 
mapando 22,222 pa hekitala. 
 
Pali mwambi wina wanzeru umene amanena kuti sungathe “kuyanganira 
kapena kusamala chinthu chimene sunachiyeze” 
 
Mlimi wina aliyense amene amalima mu Njira ya Mulungu akuyenera kudziwa 
kuti ndi mapando angati amene ali nawo pakuti izi zidzamupangitsa iye 
kudziwa kuti adzafuna fetereza kapena manyowa ochuluka bwanji. 
Kuwerenga mapando kumakhala kolondola kuposera  kuyeza munda. 
 
Chinthu china chofunika chotsatira ndi kuika zikhomo zamuyaya kuti 
muzionetsetsa kuti chaka ndi chaka mukubyala pa mapando omwewo. Kuika 
zikhomo zimenezi kumtunda kwa munda wanu komanso pena paliponse 
mukawerenga mizera 20 zimakupatsani mawerengedwe abwino, izinso 
zimakupangitsani kuti zinthu zanu zikhale zapambamba kuposera mlimi wina 
aliyense wamkulu. 
 
Ophunzira ambiri amadabwa ngati milingo yapamwamba imene imaoneka pa 
munda wachitsanso ingathe kuchitika pa munda waukulu. Onani chitsanzo 
cha munda wa ku Malawi umene umalimidwa mu njira ya Mulungu umene 
wakhala ukulimwa mwapamwamba kwambiri. 

Dickson Shuwali ndi mtsogoleri opatsa chidwi kwambiri, ndipo ndaphunzira 
zinthu zambiri kuchokera kwa iye mu zaka zingapo zapitazi. Ine nthawi zonse 
ndakhala ndikuwalimbikitsa alimi kumakhala m’magulu a anthu 5 ku dera, kuti 
adzitha kumapemphera, kulangizana komanso ndi kuthandidzana pochita 
ulimi wa Kulima mu Njira ya Mulungu. Dickson ali ndi azimayi awiri okalamba 



 129 

komanso ofooka mu gulu lake, amene amathandizana ngati gulu pokhazikitsa 
minda yawo. Amayeza chingwe cha namulondola cha ma 60 sentimita pa 
zikhomo zawo zamuyaya kenako ndikukumba mapando ao oyamba. Kenako 
amakumba mapando oyambirira a ma 75 sentimita motsetsereka ndipo 
kenako amakumba mapando 10 mopita chosatsetsereka ndikumabwereza izi. 
Kenako imaika chingwe chawo ndikukumba mapando ena 10 mosemphana 
ndi kutsetsereka kwa munda wao. Akamaliza izi amakhala kuti akhazikitsa 
mooneka bwino mizera ya mapando 10 mbali zonse ndipo azimayi 
okalambawa amangomalizitsa motsalamo. Anthu a pagululu samakhala ndi 
nthawi yokonza minda yao yonse pamodzi ai, koma pochita izi amathandiza 
okalamba ndi ofooka kuti nawonso ayende mu madalitso a Mulungu. Izi 
zikuyenera kukhala zosangalatsa Mulungu pakuona m’mene amawaganizira 
ofooka, ndikuzichepetsa wokha powatumikira iwo mu njira imeneyi. Iyi ndi 
Njira ya Mulungu, kufikira anthu ndi zimene tiri nazo, kupereka koma 
osayembekezera kulandirapo kanthu pa mapeto ake. 
 
Kubyala pa mulingo wa masentimita 60 chaka ndi chaka sikuti ndikungofuna 
kuti zinthu zikhale za ngwiro ai koma pali zifukwa zingapo zabwino, zimene 
ziri kuphatikizirapo izi: 
 

a) Zakudya za mbeu zotsala chaka chatha zimatha kugwiritsidwa ntchito 
ndi mbeu yodzabyalidwa chaka chirikudzacho. 

b) Dothi limayamba kufewa komanso limakhala lokhweka pogwira nalo 
ntchito 

c) Mizu yovunda ya mbeu yapitayo imaonjedzera choonde ndikusiya 
mauna kuti mbeu inayo idzathe kukula bwino komanso madzi adzathe 
kulowa bwino mu nthaka 

d) Kugogomezeka kwa nthaka kumachitika pakati kati pa mizera yokha 
basi 

e) Kusatembenudza kwa nthaka pakati pa mbeu kumachepetsa kumera 
kwa udzu. 

 
Kuphatikidzirapo zopindulitsa zimene pa kuchita mwapambamba kwambiri, 
pamene muli ndi mbeu ya chimanga 44, 444, mukabyala chitatu kenako ndi 
kupatula chimodzi zimathandidza kwambiri komanso ndizofunika kwambiri. 
Zapezeka kuti mbeu ya chimanga yokwanira 44, 444 pa hekitala imodzi ndi 
mbeu zimene zimatha kuchita bwino mu zigawo zambiri. Apanso zokolola 
zimakhala zochuluka kwambiri ngakhale mulime pa mtunda ndi ulimi 
wosathirira. Kuchita zinthu mwapambamba kwambiri choncho 
kumawapangitsa alimi kukhala ndi mwai kuti akathe kuchulukitsa zokolola 
zawo.  Ngati uli ndi ulesi ndikubyala chimanga chiwiri chokha basi paphando, 
chikamera movuta komanso pamene zilombo zaononga ndiye kuti 
mudzatsala ndi mbeu 33,000 zokha basi pa hekitala, kumene kuli kutaya 
kwakukulu. Ngati mudzaona kuti kupatulira ndi ntchito yochuluka ndiye kuti 
mudzakhala ndi mbeu 55,000 pa hekitala zimenenso zidzapangitse kuti 
zokolola zanu zichepe chifukwa padzakhala mpikisano pakati pa mbeu. 

Kusachita zinthu mwapamwamba kukuwapangitsa anthu kuti ataye zokolola 
zawo zochuluka. Anthu ambiri osauka amaponya mbeu m’mapando, 
osadziwa kuti abyala mbeu zingati komanso samadziwa kuti akubyala 
motalikirana bwanji mbeu zawo. Uku ndikusakhulupirika komanso 
sizimabweretsa ulemerero kwa Mulungu pa munda wanu, ndipo zotsatira 
zake ndizokuti amakhala ali omangikabe ndi goli la umphawi. 
 
Kupalira munda wathu nthawi zonse mu nyengo yonse ndi chinthu chinanso 
chimene chiri chofunika kwambiri kuti zinthu zikhale zapamwamba kwambiri. 
Bonongwe m’modzi amatha kupanga mbeu zochuluka 900,000, choncho 
tangoganizani kuti pa munda waukulu hekitala imodzi angathe kupanga mbeu 
zochuluka bwanji ngati mungamulole kuti akhale pa munda wanu. Tikuyenera 
kuchita zinthu mwapamwamba kwambiri komanso tisalole kuti mbeu ya udzu 
ichuluke m’munda wathu. Izi zingachitike ngati tikhala okhulupirika popalira 
udzu akadali waung’ono. 
 
Ndikukhulupirira mukukumbukira umboni wa Dixon umene mu chaka chake 
choyamba anakumana ndi ng’amba ndipo anakolola matumba 5 basi. 
Komabe pofanizira ndi anthu ena amene sanakolole kanthu kali konse, iye 
anachita bwino kwambiri ndipo anthu ambiri mudera la kwawo anayamba 
kufunsa mafunso. Chimene musakudziwa ndichokuti mu chaka chimenechi, 
iye analibe bulanjeti lina lirilonse limene linavindikira dothi lake, choncho 
anakadula udzu kuchokera ku mtsinje ndikudzaliika m’munda wake, ndipo 
anavindikira malo akulu mamita 20 muling’ono komanso mamita 30 mulitali 
limene linali dera lalikulu mamita 600 sikweyala koma munda wake onse unali 
masikweyala mita 47, 000. Ngakhale mbali imeneyi inali maperesenti 13 a 
munda onse, ndipo pamene bulangeti anavindikira munda wonse, zokolola 
zinali matumba 4, kufanizira ndi thumba limodzi ku dera lonse lotsalalo. Dera 
limene kunaikidwa bulangeti la Mulungu kunachita bwino kwambiri mochuluka 
ka 27 pofanizira ndi kumene kunalibe bulangeti. 

Mulingo wa pamwamba ndi bulangeti la Mulungu ndipamene 
mwavindikira pena pali ponse(maperesenti 100)  
 
Kafukufuku yense amene tachita m’midzi imene anthu akulima, m’mene 
munthu wavindikirira munda wake zimamupangitsa kuti alandire malikisi 
ochuluka kuposera zonse. Ngati bulangeti lanu liri pa maperesenti 30, ndipo 
mukuchita chiri chonse mwapamwamba ndiye kuti muli pakatikati kuti 
mufikepo pachimake. Mukuyenera kumatolera bulangeti chaka chonse 
komanso mungathe kulima mbeu zimene zimavindikira ndipo musalole kuti 
bulangeti lanu lidyedwe ndi ziweto. Chitani chiri chonse chimene mungathe 
kuchita kuti bulangeti lanu lifike pa maperesenti 100. Koma pachikhalidwe, 
tapezeka kuti tayikana mphatso iyi yochokera kwa Mulungu, ndipo nthawi 
yakwana kuti ife ngati alimi tikuyenera kulipatsa bulangeti malo ake oyenera 
m’minda yathu, kuti tikathe kuvindikira minda yathu ndi bulangeti la Mulungu 
mwapamwamba monga Iye wationetsera ife muchilengedwe. 
 
Chilimbikitso changa kwa wina aliyense amene akuphunzitsa Kulima mu Njira 
ya Mulungu, sichoweruza ai pa nkhani yakuchita mwapamwamba kwambiri, 
koma kuti tikakhale ndi chisomo kuti tikaone milingo ya pamwamba ndipo izi 
zikuyenera kuchitika mosunga mwambo. Milingo ya pamwamba imene 
tikukhazikitsayi, mizu yake iri mu chisomo cha Yesu Khristu osati kuchita 
zinthu mwa ungwiro monga mwa ziphunzitso zina ai. Monga Yesu anatikonda 
ife tidakali ochimwa, Iye anatiitana ife kwa Iye mwini ndipo analemba maina 
athu mu buku la moyo. Iye anatilipirira ife dipo kuti tikathe kudziwa chisomo 
komanso chifundo chake komanso kukatchulidwa ndi dzina lake. Panalibe 
chiri chonse chimene ife tikanapanga chimene chikanatha kutipatsa ife mwai 
umenewu. Tikuyenera kudzichepetsa pomufunsa Mulungu kuti athe 
kutitsogolera komanso kutilondolera ndikuwalimbikitsa alimi onse amene 
amalima mu Njira ya Mulungu kuti akakhale pa ulendo umenewu kuti dziko 
lathu likathe kuomboledwa. 
 
Chitsanzo chabwino chakuchita zinthu mwapamwamba  pofanizira 
ndikudzilungamitsa chiri pa zinthu zimene timathira m’mapando. Mlimi wina 
aliyense akuyenera kupereka zothira m’mapando moolowa manja ngati mbali 
imodzi ya kukwanira kwa Mulungu mu zonse. Dothi la pachulu liri ndikuthera 
kotipatsa zokolola zochepa kuposera zina zonse, koma pokhala okhulupirika 
ndi zochepa zimene uli nazo, Mulungu adzaonjezera kwa iwe. Mulingo wa 
pamwamba kwambiri ndi zothira paphando zimatengera ndi kuthira mofanana 
komanso ndizochuluka zimene mukuika paphando lanu, osati kuti ndizothira 
za mtundu uti zimene mwagwiritsa ntchito ai. Ndi zinthu zopanda pake kuyeza 
zokolola zimene mwagwiritsa ntchito mtundu wina wa zothira pa phando 
pofanizira ndi zina zimene mwagwiritsanso ntchito mtundu wina wazothira 
paphando. Mukuyenera kumafanizira mango ndi mango osati ndi nthochi ai. 
Mu chaka chachiwiri, mlimi amene anagwiritsa ntchito dothi la pa chulu 
akuyenera kukhala atapanga manyowa ake a kompositi amene ali aulere 
popanga. Mu chaka chachitatu angathenso kugwiritsa ntchito kompositi ngati 
manyowa othira m’mapando ndipo agwiritse ntchito phindu limene wapeza 
pogula Urea ndikukathira ngati fetereza obereketsa. Mu chaka chachinayi 
angathenso kugwiritsa ntchito kompositi ngati chothira m’mapando kenako 

ndikukagula Urea ndikuthira kawiri konse ngati obereketsa. Uwu ndi ulendo 
ochita mwapamwamba pamene kukhulupirika kumapangitsa kuti milingo 
ikakhale yapamwamba komanso zokolola zikachuluke. 
 
Mlingo wina uliwonse ochita zinthu za pamwamba umatichitira ubwino osati 
kuti zinthu zingokhala zooneka bwino ai. Milingo iyi inasankhidwa 
mosamalitsa ndi cholinga chokuti tikapeze phindu lochuluka pa munda wathu. 
Alimi ambiri amachita manyazi kudzitchula kuti ndi alimi chifukwa amaganiza 
kuti ulimi ndi ntchito yapansi kwambiri. Koma akayamba Kulima mu Njira ya 
Mulungu, amayamba kuchita bwino, kupezera zinthu mabanja ao, amapeza 
phindu lokhazikika ndikuyamba kutukula mitu yawo. Minda yawo imayamba 
kuoneka bwino ndipo amakhala chitsanzo m’midzi yawo. Iwo amayamba 
kupereka mosakakamizidwa komanso kuwathandiza ena ndiye chifukwa cha 
mtima umene amakhala nao wotumikira ena, amayamba kulemekezedwa 
komanso kukonderedwa m’midzi yawo. Ulendo uwu wochita zinthu 
mwapamwamba kwambiri mwa umulungu umatsogolera ku ulemerero wa 
Mulungu kuvumbulutsidwa ku mitima ya ana ake komanso ku nthaka yathu. 
 

Akolose 3:23 “chiri chonse mukachichita, gwirani ntchito mochokera mu 
mtima monga kwa Ambuye osati kwa munthu ai”.  

11.3   Mosataya Kanthu 
 
Mu Baibulo, chitsanzo chabwino chimene Yesu anationetsera pa nkhani ya kusataya 
kanthu chimapezeka pamene anadyetsa anthu zikwi zisanu 
 

Mateyu 14:14 “ndipo Iye anatuluka naona khamu lalikulu la anthu, nachitira  
iwo chifundo, nachiritsa akudwala ao. Ndipo pamene panali madzulo, ophunzira  
ake anafika kwa Iye, nanena, malo ano nga chipululu, ndipo nthawi yapita  
tsopano; kauzeni makamu amuke, apite kumidzi kukadzigulira okha kamba,  
Koma Yesu anati kwa iwo, iwo alibe chifukwa chakumukira, apatseni ndinu  
 adye. Koma iwo ananena kwa Iye, ife tilibe kanthu pano koma mikate isanu ndi  
nsomba ziwiri. Ndipo Iye anati kwa iwo, mudze nazo kuno kwa Ine. Ndipo Iye  
analamulira makamu a anthu akhale pansi pa maudzu; ndipo Iye anatenga  
mikate isanuyo ndi nsomba ziwirizo, ndipo m’mene anayamika kumwamba  
anadalitsa, nanyema napatsa mikateyo kwa ophunzira, ndi ophunzira kwa  
makamuwo. Ndipo anadya onse nakhuta; ndipo anatola makombo otsala,  
mitanga khumi ndi iwiri yodzala. Ndipo anadyawo anali amuna monga zikwi  
zisanu, kuwaleka akazi ndi ana.” 

 
Nkhani iyi yakhala ikuphunzitsidwa kwa nthawi yaitali, ngati chizindikiro cha 
mphamvu yakuchita zozizwa kwa Yesu komanso ulamuliro umene ali nao koma 
ndimadabwa kuti ndi kangati kamene anthu akhala akukamba zakutolera kwa 
zotsalaku. 
 
Kungotolera mitanga khumi ndi iwiri ya zotsalaku kukutionetsera kuti munthu 
ndiwosakadza, kutaya zinthu zimene sitimadzifuna pa nthawi imeneyo, ngakhale 
zinapezeka modabwitsa chotero. Tikadziona tokha mu dziko limene tikukhala lero, 
tikutha kuona m’mene munthu amataira komanso kusakadzira zinthu. Mphatso 
zambiri za Mulungu kwa ife ana ake zikutaika  ndipo izi zimamukhudza Mulungu 
kwambiri. Anthu samasamala zokhudzana ndi kutaya zinthu koma Mulungu 
amasamala. Tikuyenera kusintha chikhalidwe chathu  kuti tikakhale ofanana ndi Iye. 
Tikuyenera kuphunzira kuti ndi zinthu zofunika kwambiri pamene sitikutaya kanthu. 
 
Yesu anati, “Ine ndimachita zokhazo zimene ndiona Atate wanga a kumwamba 
akuchita”.  
Potolera zinyenyeswa za mikate ndi nsomba zimene anthu anasiya, Yesu 
anaonetsera chinsinsi china cha chikhalidwe cha Atate wake. 
 
Munthu amataya; koma Mulungu sataya zinthu  
Muchilengedwe, pali zinthu zambiri zimene zikutionetsera kuti Mulungu samataya 
kanthu, zimene sitingazikane ai. 
 
Mphamvu zimene zimayendetsa zinthu zonse muchilengedwe zimene zikutionetsa 
kuti Mulungu samataya kanthu zimachokera ku dzuwa. Kuwala kwa dzuwa 
kumalowa mu dziko, izi zimapangitsa kuti nyanja zikuluzikulu zitenthe komanso 
pamwamba pa dziko lapansi pamatentha, izi zimayendetsa mafunde ndi mphepo 
zimene zimapanga nyengo. Kuwala kwa dzuwa kumeneku kumabwezedwanso 
mlengalenga ndipo apa ndi pamene cholengedwa chiri chonse chimalandira kutentha 
komanso kukhala pa malo okuti zikhale ndi moyo..  

          Nzungulire wa madzi    [25] 

 
Kutentha kumapangitsa kuti madzi adzikwera kumwamba kuchokera mu nyanja 
zikuluzikulu, nyanja zing’onozing’ono, mitsinje komanso kuuluka kwa madzi 
kuchokera m’masamba a mitengo, zimene zonse pamodzi zimapangitsa kuti 
mlengalenga mukhale chinyontho chimene chimazizira pamene chikukwera 
m’mwamba ndikukapanga mitambo kenako mvula imagwa. Mu nzungulire wa madzi 
uwu palibe kutaya kwina kulikonse kwa madzi. Mvula imene imagwa imakhala ndi 
mphamvu zake zachilengedwe zimene zimaphwanyidwa ndi bulangeti la Mulungu 
ndipo chifukwa cha moyo onse umene uli mu nthaka, mvulayi imalowa pansi 
munthaka, ndipo yambiri simataika ai. Ngakhale malo okuya osungiramo madzi ndi 
ayezi a kumaiko odzidzira kwambiri angokhala malo osungira madzi kwa nthawi 
yaitali. Palibe china chiri chonse chimene chimataidwa mu zochitika zimenezi. Iyi ndi 
njira ya Mulungu. 
 
Mbeu zimatenga mpweya woipa ndipo pogwiritsa ntchito mphamvu zochepa 
zakuwala kwa dzuwa ndi kuphika shuga ndikutulutsa mpweya wabwino ngati 
zotsatira zake. M’chitidwe uwu umatchedwa kuti m’chitidwe wophika zakudya za 
mbeu pachingerezi amati fotosinfisisi ndipo ichi ndiye chiyambi cha moyo wina 
uliwonse pa dziko lapansi. Pakadapanda cholengedwa cha Mulungu chimenechi 
chimene shuga imapangidwa kuchokera ku mpweya woipa kwa zinyama, palibe chiri 
chonse chikanakhala ndi moyo pa dziko. Mbeu zimadyedwa ndi nyama komanso 
mbalame mu ndandanda kwa zinthu zodyana, zimene zimagwiritsa ntchito mphamvu 
zochokera ku shuga ndikutulutsa mphweya woipa kwa zinyama kuti upite 
m’mlengalenga ngati zotsatira. Mpweya wina oipa wopezeka mu nyama umalowa 
munthaka kupyolera mu manyi komanso imfa ndipo izinso kenako zimabwerera mu 

nzungulire omwe uja. Mbeu zimene zimafa zimavunda ndi mabakiteriya ndi 
mafangasi ndipo zimatulutsa mpweya woipa kubwerera mu nzungulire omwewu. 
Ngakhale mbeu zokufa zimene zinakwiriridwa mu nthawi yakusefukira kwa madzi 
komanso m’mene dziko limayenda yenda ndikugawanikana ndikumapanga mafuta 
amene amapezeka pansi amene tikuwagwiritsa ntchito poyendetsera zitukuko zathu 
makono ano. Palibe chiri chonse chimene chimataidwa. 

 
 

 

         Nzungulire wa mpweya oipa ku nyama                   [24] 
 

 
Mulungu ndi nzeru zake zozama komanso zodabwitsa anachipanga chilengedwe 
chake mu njira yokuti pali mizungulire pa nkhani ina iriyonse yokhuzana ndi moyo, 
zimene ziri zolumikizana  kotero kuti zimatha kuima bwino lomwe zonse pamodzi 
popanda kutaya kanthu kena kalikonse. Ulemerero wa Mulungu umaonekera mu 
chirengedwe chake. Ngati pali kuononga kwina kwake mu zinthu zimenezi, 
nzungulire wa moyo umasokonezeka ndipo pamatenga zaka zochuluka kuti 
zibwerere muchimake.  

Kuonongedwa kwa nkhalango ku Mozambique 
 
Chitsanzo chachikulu chimene munthu waononga kupyolera mu dyera limene ali nalo 
ndi pamene amangotenga popanda kubwezera, izi zikuoneka pamene nkhalango 
zachilengedwe zaonongedwa kwambiri. Nkhalango zikuonongedwa ndi ulimi 
otchetcha ndi kuotcha, kuotcha makala, nkhuni komanso kugulitsa matabwa maiko a 
kunja. Mu dziko lonse la Afrika, zipsyera za zimene zinali nkhalango tsopano lino ndi 
malo okuti angodzala ndi udzu komanso mafutu. Nkhalango zachilengedwe zimenezi 
zikuyenera kutetezedwa chifukwa ndi cholowa cha ana athu osati kungoononga ndi 
cholinga chokuti tipeze phindu la pano ai. 
 
Molingana ndi kafukufuku wa bungwe limene limaona za chakudya ndi ulimi, tikutaya 
mahekitala okwanira 13 miliyoni a mitengo ya chirengedwe chaka ndi chaka pa dziko 
lonse la pansi. Mu zaka 100 zapitazo, kupitirira theka ya nkhalango ya dziko lapansi 
imene ali mahekitala pafupifupi 800 miliyoni yadulidwa ndipo anthu akupitirira 
kugwetsabe chaka ndi chaka chifukwa chakufunika kwa malo olima, matabwa ndi 
nkhuni. 
 
Kuphatikizirapo kusungira mitengo, kusunga mbalame komanso nyama ndi tizilombo 
tina tofunika, nkhalango iri ndi ntchito yaikulu yofunika kwambiri. Kuteteza nkhalango 
ndikofunika kwambiri poteteza nyengo ya dziko lathu komanso dziko lonse. Kudula 
mitengo mosasamala kwapangitsa kuti zinthu zambiri zionongeke kwambiri. 
 
Poyambirira, Kuwala kwa dzuwa kumamenya dziko lapansi popanda chiri chonse 
chotetezera, kuwalaku kunayenera kugwiritsidwa ntchito ndi masamba a 
munkhalango, apa ndiye kuti tikutaya kuwala kwa dzuwa kofunika. Kuwala kwa 
dzuwa uku kukamenya pa dziko, kumabwereranso ndikukamenya kumwamba 
zimene zimachititsa kutenthetsa kumwambako. 
 
Chachiwiri, mpweya oipa umachuluka m’mlengalenga chifukwa mbeu sizikuphika 
chakudya chokwanira komanso chifukwa chakutentha moto zinyalala. 

Mpweya woipa umenewu umatenga kuwala kwa dzuwa kochuluka kumene 
kumapangitsa kuti m’mlengalenga mutenthe kwambiri. Mpweya woipawu 
wachulukitsidwa ka 100 pa miliyoni ina iriyonse kapena kuti maperesenti 35 
kuyambira pamene mafakitale anamanga nthenje mu zaka za m’ma 1900. 
kuonjezereka kwa mpweya 50 woipa  koyambirira pa miliyoni kunachitika zaka 200 
zinapitazo koma kuonjezereka kwa mpweya 50 woipa pa miliyoni kwachiwiri 
kwachitika mu zaka 33 zokha basi. Kuonjezereka uku kukuchitika chifukwa cha 
kudula mitengo mwachisawawa komanso utsi wa mafuta monga a galimoto. Ntchito 
imene kudula mitengo mosasamala kukuchitapo pakutenthetsa dziko palibe amene 
angaikane. 
 
Chachitatu, mitengo ya chirengedwe imagwira ntchito yaikulu kwambiri pokolola 
mvula mophatikizana ndi bulangeti la Mulungu kenako imatumiza chinyonthochi 
m’mlengalenga ndikuonjezera chinyontho chimene chimapanganso mvula. Kudula 
mitengo mosasamala kwapezedwa kuti ndikumene kumapangitsa kuti nyengo 
zikhale zouma kwambiri, kuchepa kwa mvula, kusefukira kwa madzi komanso 
kukokololoka kwa nthaka. 
 
Chitsanzo cha kudula mitengo mwachisawawachi chikungotionetsera m’mene 
chirengedwe cha Mulungu chimalowererana komanso m’mene kususuka kwa 
munthu ndi kutaya kwake kwaonongera dongosolo la Mulungu. Nkhalango zimenezi 
zingatenge zaka zikwi zikwi kuti zibwerere muchimake ngati zingapatsidwe mpata. 
Ndipo nkhalango imene yatsala yokwanira mahekitala 750 miliyoni imene ikuphika 
chakudya tsiku ndi tsiku tikuyenera kuiteteza chifukwa ikugwira ntchito yaikulu 
kwambiri. 
 
Mabungwe ambiri pa dziko lonse lapansi akulimbikitsa anthu kuti abyale mitengo kuti 
tithetse m’chitidwe wodula mitengo mwachisawawawu. Ifenso monga thupi la Khristu 
tikuyenera kufalitsa uthenga umenewu kuti tikapezeke oyang’anira wokhulupirika a 
chilengedwe chokongola chimene anatikhulupirira nacho ife. 
 
Mwina mungathe kunena kuti zimenezi zikukhudzana bwanji ndi ulimi? 
 
Ulimi otchetcha ndi kuotcha moto ukuchitika m’maiko ambiri a mu Afrika. Apa, anthu 
amayenera kugwetsa mitengo ya chirengedwe, poitentha kapena kuigwetsa, 
komanso anthu akutsegula minda yatsopano tsiku ndi tsiku. Anthu samagwiritsa 
ntchito bwino minda yawo ndipo pakangotha nthawi pang’ono amati mindayi yantha 
chonde ndipo amapita ndikukadula mitengo yochuluka ndikutsegula minda ina. 
Ngakhale ziri zinthu zovuta kukhulupirira, maiko ambiri amene akuvutika ndi kusowa 
kwa zakudya anali ndi nkhalango zochuluka, koma pano sangathe kudzidyetsa okha. 
Malo amene zinali nkhalango zokongola pano ndi malo achabechabe ndipo anthu 
akukhalamo movutika kwambiri kuyesetsa kuti athe kukhala ndi moyo. 
 
Kuteteza mitengo ya chirengedwe koma munthu ndikumasowa mtendere si yankho 
ai. Tikuyenera kupeza njira yokuti alimi adzitha kukhala mumtendere ndi 
chirengedwe cha Mulungu. Pa Kulima mu Njira ya Mulungu, alimi angathe kudyetsa 
mabanja ao ndikupeza phindu pa malo ong’ono kwambiri, apa ndiye kuti 
angachepetse kufunika kwa malo. Aliminso amakhala ndi kuthekera kopanga phindu 
lopitiliza pa munda waung’ono, kupyolera mu kupereka ndi cholinga chokuti 
alandire.  

Mu njira iyi ndiye kuti tingathe kuteteza nkhalango zachirengedwe popanda kuvutitsa 
miyoyo ya anthu, chifukwa chokuti tifuna kuteteza china chake. Pali pano malo olima 
akufunidwa ndi anthu ambiri kotero kuti malo ena amene sakuyenera kulimidwa, 
akulimidwa, awa ndi malo monga otsetsereka komanso moti mungakokololoke. 
Titachulukitsa mbeu pa munda waung’ono, tingathe kusiya kulima m’malo ovutawa 
amene tingathe kubyalapo mitengo kapena kukhala malo odyetsera ziweto. 
 
Kulima malo akulu koma phindu lochepa ndikutaya. 
 
A Pius Mutie a ku Mpeketoni ku Kenya amalima chimanga pa munda waukulu ma 
ekala 6 ndipo amakolola matumba 20 okha. Atayamba Kulima mu Njira ya Mulungu, 
amalima chimanga ma ekala awiri okha basi ndipo akukolola matumba 40. ichi ndi 
chiyambi cha Pius, koma zikuonetsera mfundo ya kusataya kanthu momveka bwino. 
 
Alimi angathenso kuphunzitsidwa m’mene angalimire mbeu za nkhalango pa munda 
wawo. Uku kumatchedwa kuti kulima mitengo m’munda wa mbeu ndipo angathe 
kupeza makala komanso nkhuni zophikira ndi matabwa amene angafunike 
kukagwirira ntchito za pakhomo. Kubwezera mitengo imeneyi m’munda 
zingathandize alimi kuti akakhale ndi matabwa kwa nthawi yaitali ogwiritsa ntchito pa 
khomo lawo. Izi zikuonetsa kuti pali njira zimene tingathe kubwezeretsa mitengo ya 
chirengedwe. 
 
Mbali inanso imene ulimi waononga ndikupangitsa kuti dothi likokololoke. Akaswiri a 
za sayansi ya dothi ku Afrika kuno akuti pakati pa matani 55 mpakana 250 a dothi 
amakokololoka  pa hekitala pa chaka. Awa ndi matumba 1,100 komanso 5,000 a 
dothi amene amakokololoka  pofanizira ndi matumba a chimanga 7 amene anthu 
amakolola pa hekitala. Uku ndi kutaya komanso kusakhulupirika. Kutaya uku 
kwabwera chifukwa cha munthu kudalira pa nzeru zake, potembenudza nthaka 
komanso kutentha mapesi a mbeu ndi tchire.  
 
Kafukufuku amene anachitika ku malo a kafukufuku a za ulimi a Cedara ku South 
Africa anapeza kuti ndi mvula yokugwa kamodzi kokha basi, munda umene 
umalimidwa motembenudza dothi unataya madzi ochuluka 90 pa 100 kupyolera 
mukukokololoka komanso dothi limene linapita linali lochuluka matani 28.5 pa 
hekitala imodzi. Koma munda umene unali olimidwa mosatembenudza dothi 
komanso umene unali ovindikiridwa ndi bulangeti la Mulungu lokwanira 80 pa 100, 
mvula imene inatayika inali yokwanira 6 pa 100 ndipo dothi limene linapita linali 
lokwanira tani imodzi pa hekitala. Anthu ambiri amaseleula kuti dothi ndiye malonda 
ochuluka amene dziko la Afrika limatumiza kunja koma izi zikungoonetseratu kuti ife 
takhala anthu osakhulupirika ndi nthaka imene Mulungu anatipatsa. Kukokololoka 
kwa dothi ndi chionetsero chokuti ife sitikuyamikira mphatso imene Mulungu 
anatipatsa komanso zikuonetsera m’mene timataira zinthu. Kutaya kwa dothi 
zotsatira zake zimakhala zokuti dothiro limayamba kukhala losaya komanso chonde 
chimayamba kuthamo, kufikira kuti dothi lonse la pamwamba limatha ndipo limene 
limatsala ndi lapansi. Ndi kutaya kumeneku, ndizovuta kuti munthu apeze phindu 
lopitirira. Kutaika kwa dothi ndi mvula kuli ndi zotsatira zovuta zimene zimabwera, 
mwachitsanzo kuyambira pa kusefukira kwa madzi mpakana kukwiririka kwa malo 
amene madzi amapezekamo ndi zina zotero. 
Bulangeti la Mulungu ndi mfungulo yoyambirira imene Mulungu anatipatsa kuti 
tikathe kuchepetsa kutaika kwa dothi ndi chinyenzi komanso pali ubwino ochuluka 

umene limachita. Bulangeti la Mulungu ndi golide wake wa mlimi ndipo sindikuona 
chifukwa chiri chonse chimene munthu wina aliyense akuyenera kuliotcha moto. 
 
Kwerero lina lirilonse mu ndandanda wa zinthu zimene zimachitika mu Kulima mu 
Njira ya Mulungu inasankhidwa moonetsetsa bwino kuti pasakhale kutaya zinthu 
mochuluka. Ndi ndandanda okhweka kuutsatira kwerero ndi kwerero, koma chifukwa 
chozama pa chinthu ichi chiri ndi cholinga komanso chovuta kumvetsetsa. 
Mwachitsanzo, mulingo wa masentimita  60 ndi 75 ndi kuchuluka kwa mbeu 
kokwanira 44,444 kumapangitsa kuti chimanga chichite nthunzi mwachangu, 
chimene chiri chinthu chofunika chimene chimapangitsa kuti chimanga chithe 
kugwira kuwala kwa dzuwa kochuluka ndikuphika zakudya zake mosavuta. Apa 
mbeu zimalimidwa pa malo ochepa koma zokolola zochuluka. 
Dothi la pa chulu, manyowa, kompositi ndi fetereza zimathiridwa mwachindunji pa 
phando lirilonse, izi zimapangitsa mizu ya mbeu kuti ithe kupeza zakudya za mbeu 
mosavuta. Njira yothira fetereza mongowaza imapangitsa kuti titaye zakudya za 
mbeu yathu, izinso zimapangitsa kuti udzu uchite bwino kuposera mbeu yathu. 
 
Ngakhale nthawi iri mfungulo yakusamala ndi kuyang’anira, iyonso ndi chuma 
chimene tikuyenera kuchiganizira. Kulima munda wathu ndikumatembenudza dothi 
sikumakhala kuononga kokha ai komanso timakhala tikutaya nthawi yathu. Ine 
ndakhala ndikukondwera ndi maumboni a alimi amene amalima mu Njira ya Mulungu 
kuti achepetsa ndi theka nthawi imene amagwiritsa ntchito pokonza minda yawo 
popeza sitimatipula komanso achulukitsa nthawi yokolola ndi yosola chifukwa 
zokolola zawo zakhala zochuluka kwambiri. 
 
Alimi akuluakulu amene amatipula minda yawo mogwiritsa ntchito mathalakitala 
amagwiritsa ntchito ndalama zochuluka katatu konse pofanizira ndi iwo amene 
samalima motembenudza dothi. Mukaganizira za kukwera mtengo kwa dizilo ndi 
oyilo komanso kukonzetsa  makina odulawa, zimaoneka zopusa kupitiliza kutaya 
ndalama zochuluka chonchi. M’malo mwakutaya kumeneku, ngakhale anthu odwala, 
ofooka komanso alimi okalamba angathe kukumba mapando awo pokumba mizere 
yochepa pa nthawi imene angaipeze mvula isanagwe. 
 
Mulungu angathe kuombola chiri chonse kuchokera kukuonongeka kufika ku 
malonjezano, ngakhale ngalande zimene ziri zokuya mamita 20 komanso malo 
oonongeka chifukwa chakudulidwa kwa mitengo ndi dothi lokutha chonde. Ku dera 
lotchedwa Tomali ku Malawi, munda wa chitsanzo unabyalidwa pa dothi lopanda 
moyo limene linali lolimba chimodzimodzi pasimenti. Patatha chaka chimodzi 
pomakabyalanso pa malo omwewa, munthu amatha kulowetsa chala mu dothi 
lomweri ndipo patatha zaka ziwiri dothi linasintha mtundu komanso maonekedwe 
mozizwitsa kwambiri. Dothi linali lokuda, latimibulu komanso lodzala ndi manyowa 
ndi njira za m’mphweya zochuluka komanso mauna a tizilombo timene timayenda 
munthakamo kusintha dothi limene linali lokufa ndikusandulika la moyo. 
 

Yesaya 51:3 “pakuti Yehova watonthonza mtima wa Ziyoni, watonthonza mtima  
wa malo ake onse a bwinja; ndipo wasandutsa chipululu chake ngati Edeni, ndi 
nkhwangwara yake ngati munda wa Yehova; kukondwa ndi kusangalala 
kudzapezedwa m’menemo, mayamikiro, ndi mau a nyimbo yokoma.”  

 
Kunja kwa munda kumene njira za munthu zimapitirira, dothi linari litaonongeka- 
litatheratu, lopanda moyo ndi chiyembekezo. Yehova ndi mbuye wosangalatsa ndipo 

Mau ake akuti ngakhale titakhala osakhulupirika ndi zazing’ono, Iye adzatilanda 
kameneko kuchokera kwa ife. Mulungu adzalanga wina aliyense wa ife molingana 
ndi muyezo umene anatipatsa ndipo ngati tidzakhala osakhulupirika ndi iwo, Iye 
adzamupatsa wina amene ali okhulupirika kuposera ife. 
 
Khalani olimbikitsika ndikufufuza madera onse m’moyo wanu komanso malimidwe 
anu, ndikuwapangitsa kuti akhale ofanana ndi m’chitidwe wa Mulungu osataya 
kanthu. 
 
Kuomba mkota pa zakuyang’anira.           
Kumbukirani kuti china chiri chonse m’moyo sikupeza phindu kokha ai, pakuti alipo 
olemera ambiri amene amamwalira m’mavuto, choncho pakuyenera kukhala mulingo 
woyenera pakati pazochuluka ndi uMulungu. 
 

Marko 8:36 “adzapindulanji munthu, atadzitengera dziko lonse la pansi kenako 
ndikutaya moyo wake?”  

 
Kukhumba kwathu kuti tikakhale oyang’anira abwino komanso kuti tikapeze phindu 
lopitirira ndi chinthu chachiwiri kuti mayendedwe athu akakhale oyenera kutchedwa 
ana ake. Tikuyenera kuchita china chiri chonse timapanga ngati tikuchitira Yehova, 
ndi zipatso zonse za Mzimu Oyera ngati umboni wa mphamvu yakusintha ya 
Mulungu m’moyo mwathu. 
 
Ndi zinthu zodabwitsa kwambiri pakuona kuti m’mene tidziika zinthu zakuyang’anira 
zitatu zimenezi pamodzi tidzakhala ndi chimwemwe chochuluka ndi ntchito za manja 
athu. Sungakhale ndi chimwemwe ngati suchita zinthu munthawi yake. Sungakhale 
ndi chimwemwe ngati machitidwe ako siali a pamwamba kwambiri. Sungakhale ndi 
chimwemwe ngati ukutaya chuma chako. Mulungu akufuna akondwere ndi 
kupambana kwako ngati mlimi m’mene ungathenso kusangalalira iwe mwini. 
Kumbukirani kuti ngati mudzafesa mwachimwemwe, mudzatutanso 
mwachimwemwe, koma ngati mudzafesa ndi nkhope yopotoka ndikung’ung’udza, 
apanso ndiye kuti mudzatuta zokolola zanu ndi mong’ung’uza ndi modandaula. 
 

2 Akorinto 9:7 “yense achite monga anatsikimizika mtima, si mwachisoni  
kapena mokakamiza, pakuti Mulungu akonda wopereka mokondwera.” 

 
Pa malo ena aliwonse pamene alimi anagwiritsa ntchito upangiri wa Kulima mu Njira 
ya Mulungu, zokolola zawo zasinthika ndi kuchuluka mu mphamvu ya Mulungu. 
Pamene akukula chaka ndi chaka komanso kuonjezera mayang’aniridwe ao, iwo 
amakhala akuyenda pa ulendo wakuombola nthaka yawo, dothi lawo limachiritsika, 
zochuluka zimavumbulutsidwa komanso miyoyo imasintha ndikuyamba kufanana 
naye mochuluka. 

12. Mungazichite pa mulingo otani 
 
Kulima mu Njira ya Mulungu kwapezeka kuti kumachita bwino mu madera onse a 
zachuma monga pa mulingo waung’ono, pa mulingo wapakatikati, ndi pa mulingo 
waukulu. Kuyamba kuchita pa mulingo wina uliwonse kudzapangitsa kupambana. 
 

12.1  Pa mulingo waung’ono 
 
Mlimi wam’ng’ono ndi zofunika zake pa munda wa hekitala imodzi 
Makasu awiri kapena anayi- anoleni bwino ndipo mipini ikhalenso yabwino 
Ndodo ya masentimita 60 yopangira chingwe chamapando 
Chingwe chamapando cha ma 60 sentimita chotalika ngati munda wanu-chikhale 
chotalika mamita 50. 
Ndodo ziwiri za masentimita 75  
Chingwe choima motsetsereka kuti m’mbali mukhale mofanana 
Pepala lokuti muyezere kona ya madigili 90  
Zikhomo zamuyaya 30 zimene ziziikidwa pa mizere 10 kapena 20 ina iriyonse 
Zitini kapena makapu awiri a mulingo wa mamililita 350 
Makapu awiri a mamililita 5 kapena ma Ti – supuni  
Makapu anayi a mamililita 12 kapena ma Tebulo – supuni  
 
Zothira m’mapando zofunika 
Mbeu – ngati chiri chimanga makilogalamu 25 pa hekitala, ngati ziri mbeu zina onani 
kuzimene zimakamba za mbeu zina. 
 

a) Fetereza opanda mankhwala (wachirengedwe) 
Manyowa – ngati mufuna kukolola matani atatu kapena asanu pa hekitala, thirani 
kapu ya mamililita 350 pa mapando 22, 222 amene ali matumba 156. 
Kapena kompositi, ngati mukufuna kukolola pakati pa matani awiri ndi asanu pa 
hekitala, thirani kapu ya mamililita 350 pa mapando 22,222 amene ali matumba 156. 
Kapena dothi la pachulu – ngati mukufuna kukolola pakati pa tani limodzi ndi atatu pa 
hekitala, thirani kapu ya mamililita 350 pa mapando 22,222 amene ali matumba 156 
 

b) Fetereza okhala ndi makhwala 
Fetereza okulitsa mwachitsanzo DAP kapena NPK pogwiritsa ntchito kapu ya 
mamililita 12 pa mapando 22,222 amene ali makilogalamu 293 amene ali matumba 6 
Ndipo thirani obereketsa mwachitsanzo CAN kapena Ureya ndi kapu ya mamililita 8 
ngati obereketsa woyamba kenako kapu ya mamililita 5 ngati wobereketsa wachiwiri 
pa mapando 22,222 amene ali makilogalamu 256 amene ali matumba 5. 
 
Chitani ku munda wanu monga munaphunzitsiridwa pa munda wachitsanzo uja, 
mungoonjezera chingwe chanu cha mapando komanso zofuna kugwiritsa ntchito 
molingana ndi kukula kwa munda wanu. Alimi ang’onoang’ono angathe kulima 
munda waukulu mahekitala atatu pogwiritsa ntchito khasu. 

12.2  Pa mulingo wapakatikati 
 
Pamene alimi akuonjezera minda yawo, nyama zonyamula katundu zingathe 
kumagwiritsidwa ntchito kuti ntchito idziyenda mofulumira. Nyama zimene zingathe 
kumanyamula fetereza ndi manyowa komanso zokolola. Nyama zimenezi 
mungathenso kugwiritsa ntchito pokonza munda wanu. Koma tikuyenera 
kusindikidza kuti, kugwiritsa ntchito nyama zimenezi ndi makina ena kudzapangitsa 
kuti zinthu zisakhale zoongoka bwino komanso mbeu sizingathe kuponyedwa bwino 
zimene zingathe kuchepetsa zokolola zanu pakapita nthawi yaitali. 
Tikukulimbikitsanibe kuti ndi chinthu chabwino kugwiritsa ntchito khasu chifukwa 
khasu ndi chinthu chimene chiri cholondola kwambiri pa njira zonse. Ngati mlimi 
akufuna kugwiritsa ntchito nyama kuti zimukonzere m’munda mwake, zinthu izi 
zikuyenera kuchitika 
Gwiritsani nthito pulawo pokumba ngalande zanu ndipo muonetsetse kuti ziri 
zoongoka ndithu pamulingo woyenera wobyalira, komanso zikhale pa ma 
masentimita 75. Koma musatembenudze dothi ai, koma mukuyenera kukumba 

kangalande kamene talongosola pa za mitundu ina ya mbeu. Kenako tengani 
chingwe chanu ndikuchiyendetsa pa ngalande ina iriyonse ndipo mubyale mu njira 
yomweyi. Izi zidzachepetsa nthawi imene mumatenga kuti mukumbe mapando koma 
zapezeka kuti zimachepetsa zokolola  pa hekitala.  
 

12.3  Pa mulingo waukulu 
 
Alimi akuluakulu amene amagwiritsa ntchito makina angathe kusintha makina awo  
 ndikukhala pa mulingo wakuti asamatembenudze dothi posagwiritsa ntchito ndalama 
zina. Izi zingachitike pamene timakasu tidzaikidwa pa masentimita 75 komanso pa 
masentimita 10 kuya kwa ngalande kenako ndikubyala mungalande zimenezi ndi 
makina obyalira. Koma pali makina ena amene amawatchula kuti ma no-tili dililuzi mu 
chingerezi amene ndi otchuka kwambiri pa dziko lonse la pansi pa nkhani yobyalira. 

Makina amenewa amadula bulangeti la 
Mulungu, ndikukumba ngalande, kuthira 
fetereza mu ngalande, kuika mbeu pa 
mulingo okuya woyenera, kukwirira mu 
nthawi imodzi. Makina amenewa 
akayenda pamunda palibe amene 
angadziwe kuti payendedwa ndi makina 
ai. Mfundo zokuti mbeu zikhale 
zokwanira pa munda zikuyenera 
kutsatidwa kuti pasakhale 
kugogomezeka kwa dothi kochuluka ai. 
Mungathenso kugwiritsa ntchito 
zikhomo zamuyaya chimodzimodzi ngati 

pa munda waung’ono, pa mizera 15 kapena 20 ina iriyonse. Mu chaka cha 2008, 
panali mahekitala 100 miliyoni amene amalimidwa mu njira yosatembenudza dothi, 
ndipo ambiri aiwo anali alimi akuluakulu. Chimene tikusowa pa minda yaikuluikulu 
ndichokuti mfungulo zakuyang’anira za Kulima mu Njira ya Mulungu zikuyenera 
kukhazikitsidwa kuti tionetsetse kuti chidzalo cha madalitso a uMulungu chisachoke 
pa dziko lathu.  

13. Ndondomeko ya zachuma yoyambira (Mpamba) 
 
Ndi chinthu chofunikira kwambiri kuti alimi amvetsetse bwino za m’mene 
angagwiritsire ntchito chuma chawo ndicholinga chokuti apeze phindu. Tebulo iri 
m’musiyi ndi chitsanzo cha dongosolo la za chuma la chimanga ndipo manambala 
amenewa atengedwa ku Malawi zaka zisanu zapitazo komanso akukamba za 
kasinthasintha wa mbeu makamaka za mtundu wanyemba. 
 

Kulima mu Njira ya Mulungu – chimanga ndi nyemba – pa munda wosathirira 
Kukula kwa munda                   Zonse 1 ha Zothira  mapando 

  Ndime 1 Chimanga 0.67 ha Okulitsa Manyowa 
  Ndime 2 Nyemba 0.33 ha Obereketsa Urea 

        

Mtengo Uniti $ per 
uniti 

zochuluka 
bwanji pa 
hekitala 

$ pa 
hekitala 

Kukula 
Munda 

($) 
Chimanga       
Mbeu kg 3 25 75.00 50.25 
Fetereza       

Okulitsa NPK/DAP 50 kg thumba 40 0 0.00 0.00 
Urea 50 kg thumba 37 6 220.00 147.40 

Manyowa 50 kg thumba 0.6 156 97.50 65.33 
Laimu 50 kg thumba 17 0 0.00 0.00 
Aganyu masiku aganyu 3 0 0.00 0.00 
Mankhwala 1 lita 0 0 0.00 0.00 
Mankhwala 2  0 0 0.00 0.00 
Mayendedwe pokolola ngolo 0.4 66 27.36 18.33 
Matumba thumba 0.7 66 43.77 29.33 
Zina  0.0 0 0.00 0.00 

Tikaziphatikizira         310.63 
Nyemba – pa dothi lopanda chonde      
Mbeu    kg 3 90 240.00 79.20 
Fetereza       

Okulitsa NPK/DAP 50 kg thumba 40 0 0.00 0.00 
Urea 50 kg thumba 37 0 0.00 0.00 

Manyowa 50 kg thumba 0.6 156 97.50 32.18 
Laimu 50 kg thumba 17 0 0.00 0.00 
Aganyu masiku aganyu 3 0 0.00 0.00 
Mankhwala 1 lita 0 0 0.00 0.00 
Mankhwala 2  0 0 0.00 0.00 
Mayendedwe pokolola ngolo 0.4 7 2.75 0.91 
Matumba thumba 0.7 7 4.40 1.45 
Zina  0.0 0 0.00 0.00 

Tikaziphatikizira         113.73 
Kuphatikizira zonse pamodzi       424.37 

Zobwera Uniti 
$ pa 
uniti 

thumba 
zokolola   $ mtengo 

Chimanga(4.9 tani/ha) 50 kg thumba 9.33 66  612.83 
Nyemba (1 tani /ha) 50 kg thumba 36.67 7  242.00 
Zina 50 kg thumba      
Ndalama zonse zobwera       854.83 
Phindu kapena kuluza         430.46 
Zobwerera posunga         101% 

Ngakhale izi siziri zenizeni koma ndi chinthu chofunika kwambiri kumvetsetsa 
m’mene manambala amenewa amakhuzidwira ndi zisankho zimene amapanga anthu 
oyang’anira. 
 
Chitsanzo 1 – kugwiritsa ntchito Kompositi: 
Tangoganizani kuti mlimi akuyenera kugula manyowa muchitsanzo ichi, chimenenso 
chiri mu chitsanzo cha Dixon. 
Mlimi yemweyi akanakhala kuti anagwiritsa ntchito kompositi ndi Urea, m’malo mwa 
manyowa ndi Urea, akanatha kupulumutsa $97.50 pogula manyowa; ndipo zokolola 
zake zikanatsika ndi 20% phindu lake likanachulukabe ndi $30. izi zimawalimbikitsa 
alimi kukonza kompositi mu chaka choyamba kuti adzagwiritse ntchito mu chaka 
chachiwiri. Alimi ambiri amakhala ndi milu ya manyowa yochuluka, koma akangolima 
kamodzi kapena kawiri, manyowa onse osunga amatha. Choncho ndi chinthu 
chofunika kwambiri kuyamba kugwiritsa ntchito nayitulojeni wa mumanyowa 
mwanzeru kumayambiriro pamene mwangoyamba Kulima mu Njira ya Mulungu. 
 
Chitsanzo 2 - ndalama zochuluka zopereka kwa aganyu: 
Mlimi uyu akanaganiza zolemba anthu aganyu m’malo molima yekha munda wake 
ndiye kuti akanapeza phindu la $47, apa ndiye kuti ntchito yonse ya ulimi ikanakhala 
yosapindulitsa. Iri ndi phindu lalikulu la Kulima mu  Njira ya Mulungu chifukwa 
kukonza munda wanu kumatha kutheka ngakhale ndi a pabanja panu mu nthawi 
zosiyanasiyana kotero kuti odwala komanso okalamba angathe kulima ndikupeza 
phindu. 
 
Chitsanzo 3 – zokolola zochuluka sizitanthauza kuti muli ndi phindu lochuluka 
Ngati mlimiyi akanatha kugwiritsa ntchito fetereza wa NPK ndipo ndikuchulukitsa 
zokolola zake ndikufika pa matani 6.5 pa hekitala, choncho akanapeza $100 phindu 
lochepera pa manyowa ndi Urea – zomvetsa chidwi!!! Zokolola zochuluka nthawi 
zonse sizimatanthauza phindu lochuluka ai. 
Kumbukiraninso kuti, mbeu yanu itati yalephereka, chifukwa cha ng’amba kapena 
kusefukira kwa madzi, pamenepo kuluza kumakhala kochuluka chifukwa fetereza ndi 
odula kwambiri. M’maiko ena, fetereza ndi odula kwambiri kotero kuti zimakhala 
zopanda tanthauzo kumagwiritsa ntchito feterezayo. 
 
Kumvetsetsa manambala amenewa komanso ndi m’mene akukhuzira zisankho pa 
nkhani ya kuyang’anira kwabwino kungathe kuwathandiza alimi kuti apeze phindu 
lochulukira chulukira. Koma kusunga ndondomeko zonse za zimene mwagwiritsa 
ntchito, mitengo ya mbeu komanso ndi misika ndi zinthu zofunika kwambiri kuti mlimi 
akathe kunola ndondomeko yake ya za chuma ndi zochitika zake zonse. 
 
Sungathe kuyang’anira ndi kusamalira chimene sunachiyeze. 
 
Pambali pa ndondomeko ya za chuma ya kumunda, ndi chinthunso chofunika 
kwambiri kukhala ndi ndondomeko ya za chuma ya pabanja lanu zimene zingathe 
kukuthandizani kusamalira ndalama zanu mu Njira ya uMulungu, kusamala ndalama 
zanu zolowa ndi zotuluka komanso kukupangitsani kuti muzitha kusunga ndicholinga 
chokuti mukhale ndi chuma pakapita nthawi. A Crown Financial Ministries ali ndi 
zipangizo zabwino zimene zingathe kukuthandizani mudera limeneri.

14. Kufalitsa uthenga 
 
Pamene Kulima mu Njira ya Mulungu kukufalikira m’maiko ambiri, chirimbikitso 
chathu kwa inu nachi – kumbukirani kuti anthu osauka ndiye amene tikufuna 
kuwafikira. 
Iwo ali ndi malo apadera mumtima wa Mulungu ndipo tionetsetse kuti tikuwatumikira 
iwo ndi mtima wathu onse. 
 
1) Zimayamba ndi inu  
Ngati mukufuna kukhala mlimi olima mu Njira ya Mulungu onetsetsani kuti mwadutsa 
muchiphunzitsochi bwinobwino ndipo muonetsetsenso kuti mwayamba ndi pochepa 
ndikumakula pamene mukukhulupirika. Pitirizani kuwerenga mabuku oyenera 
komanso mudzipita nawo kumaphunziro pafupipafupi. 
 
Ngati mukufuna kukhala mphunzitsi wa Kulima mu Njira ya Mulungu, mukuyenera 
kudzipereka nokha pakudutsa mukusulidwa komanso povomerezedwa. 
Izi ndi monga mwa zinthu izi: 

• Kukhala nawo pa maphunziro osachepera atatu 
• Kubyala komanso kutha kuyang’anira munda wanu wachitsanzo kwa nyengo 

yokhazikika. 
• Kuchita nawo maulendo oyendera minda ya anthu ndikuwaphunzitsa. 

 
 
Pamene m’modzi wa akuluakulu mwa aphunzitsi a Kulima mu Njira ya Mulungu 
adzaona kuti ndinu okonzeka, apo ndiye kuti ife tidzakuvomerezani kukhala 
mphunzitsi wa Kulima mu Njira ya Mulungu. Kumbukirani kuti Kulima mu Njira ya 
Mulungu sibungwe ai koma ndi chida chimene chinaperekedwa ku thupi la Khristu. 
Ife sikuti tikuyesa kukumangani inu kuti mukhale a Kulima mu Njira ya Mulungu ai, 
koma kuti tikusuleni inu kuti mudzigwiritsa ntchito Kulima mu Njira ya Mulungu. 
Tikufuna kumasula ophunzitsa zikwi zikwi kuti afalitse uthenga umenewu wa 
chiyembekezo pansi pa mipingo yawo, mautumiki komanso ma bungwe ao amene 
siali a Boma. 
 
2)  Kudzipereka kwa zaka 5 kapena 6 mukubwerezabe maphunziro  
Pamene mukulowa m’mudzi, mukuyenera kumufunsa Ambuye kuti akuuzeni kumene 
mukapereke uthenga wachiyembekezowu. Zimatengera kudzipereka kwakukulu 
komanso kulimbika mtima kudutsa mu milingo itatu ya kumasula, kuchotsa, ndi 
kuphwanya goli. Mu gulu la aphunzitsi limene ine ndimayang’anira, tiri ndi lamulo 
lobwereza zaka zisanu kapena zisanu ndi chomodzi tikuphunzitsa anthu pa mudzi 
umodzi. Kudzipereka kumeneku kumabwera ndi mtengo wake koma timadzipanga 
momvera molingana ndi zimene Mulungu watiyankhula kuti tichite ndipo izi zabereka 
zipatso zochuluka kwambiri pa zaka zapitazi. Sichinthu chabwino kungochita 
maphunziro kamodzi, pakuti izi zingathe kuononga kwambiri kusiyana ndi kukonza. 
Umphawi sungathe kuthetsedwa ndi maphunziro anthawi imodzi ai. Mu zimene ine 
ndakumana nazo, mu chaka choyamba chamaphunziro, anthu okhawo ofuna 
kubweretsa kusintha m’mudzi ndi amene amatha kuchita Kulima mu Njira ya 
Mulungu, ngakhale anthu ena amathanso kuyesa pa munda wa chitsanzo mkati mwa 
minda yawo yomwe. Choncho gwiritsani ntchito nzeru powalimbikitsa alimi atsopano 
kuti abyale minda yachitsanzo mkati mwa minda yawo. Ndikanakonda atasintha 

nthawi yomweyo chifukwa amataya mwai kwa chaka choyamba, koma umu ndi 
m’mene zimayendera m’midzi, choncho monga ine ndaphunzirira, tikuyenera kukhala 
odekha. 
 
Muchaka chachiwiri ndi chachitatu, khalani ndi nthawi yochuluka powalimbikitsa alimi 
amene anayesa Kulima mu Njira ya Mulungu, pokhala nawo tcheru wina aliyense 
payekha payekha kuti akathe kutsatira popyolera mukukakamira kwawo. Alimi 
amenewa adzabweretsa maumboni amene adzapangitsa kuti mudzi onse usinthe 
mosavuta. 
 
Pakatha zaka 5 kapena 6 za maphunziro, pakuyenera kukhala alimi amphamvu 
amene amapangidwa, amene angathe kupitiriza ngakhale palibe mphunzitsi. Anthu 
ambiri amayamba kuchita nawo ulimiwu m’midzi, ngakhale inu mutachoka, kenako 
kumapezeka kuti uthenga uwu wachiyembekezo umafalikira ku midzi yina 
yoyandikana nawo. Ichi ndi chifukwa chimene mumayenera kusankha malo enieni 
amene mukuyenera kuphunzitsa Kulima mu Njira ya Mulungu. 
 
3)  Kupeza munthu wa mtendere 
Pamene mukuyamba m’mudzi, mukuyenera kupeza munthu wamtendere. 
Simungathe kutumikira pa mudzi ngati mulibe munthu amene ali okhulupirika 
komanso amene anganyamule muuni pamene inu palibepo, munthu ameneyi 
akuyenera kukhala wazomuyenereza ngati zoyenera atumiki. Akuyenera kukhala 
munthu wokuti muzitha kulumikizana komanso azitha kusonkhanitsa anthu pamodzi 
pa nthawi ya maphunziro, choncho akuyenera kukhala munthu wokhuza ndi 
wochitachita. 
 
4) Kupereka kwa ulere kwa onse – pasakhale tsankho pochita zinthu  
Pamene mukufalitsa uthengawu, muonetsetse kuti maphunzirowa ndi a munthu wina 
aliyense osati kagulu ka anthu kena kokha ai. Mungathe kupeza zotsatira zodabwitsa 
ndi munthu m’modzi koma pamapeto pake mungathe kudzapeza kuti akuzunzidwa 
ndi anthu a m’mudzi chifukwa cha nsanje. Ngakhale pamene mukuphunzitsa munthu 
wina aliyense payekha payekha, aitaneni anthu a m’mudzi onse kuti adzakhale nawo 
pa maphunziro komanso muwaike pa ndandanda wa anthu owayendera ku minda 
yawo. 
 
5)  Mulingo wa m’mene mungachitire pofalitsa uthenga wanu 
Ambiri mwa aphunzitsi a Kulima mu Njira ya Mulungu ayesa kuchita izi pa minda 
yaikulu ndi cholinga chokuti anthu akopeke ndikuyamba Kulima mu Njira ya Mulungu. 
Amapeza zotsatira zabwino pa munda wachitsanzowu, koma anthu akumudzi 
amakhala ndi chidwi chochepa chifukwa amatenga chochitikachi ngati polojekiti osati 
ngati njira imene akuyenera kuchitira zinthu ai. Komanso izi zimachitikira pa munda 
wa munthu m’modzi ndipo kenako mudzi onse umayamba kuchita nsanje. Ndinayesa 
kulima munda waukulu hekitala imodzi ku Kenya ngati wachitsanzo umene sunali 
odula kwambiri koma zotsatira zimene tinadzipeza kuchokera pa mudzi umenewo 
sizinali zabwino ai. Ndi chinthu chabwino kwambiri kuti pophunzitsa tidzigwiritsa 
ntchito munda wa chitsanzo wa mamita 6 mbali zonse. Apa mudzi onse ungathe 
kubwera ndikumapeza maphunziro ena aliwonse angawafune pokhala okhulupirika 
ndi zimene Mulungu waika m’manja mwawo. 

6)  Kufika pamudzi pafupipafupi kumakhala ndi kukhuza kwambiri 
Umakhala mwai waukulu kwambiri ngati mukukhala moyandikira pa mudzi umene 
mukutumikira, apa mungathe kuchigawa chiphunzitso chanu m’magawo ang’ono 
ang’ono, kuwatenga alimi kuchokera ku nthawi yokonza minda ndikufika kunthawi 
yobyala, kufikanso nthawi ya kapalepale komanso kuthira fetereza mpakana nthawi 
yokolola kenako kugwetsa mapesi. Mukuyenera kuonetsetsa kuti mwawapatsa alimi 
nthawi yokwanira kuti akathe kuchita zimene mwawaphunzitsa pa munda 
wachitsanzo m’minda yawo. Mungathenso kugawa zigawo mfungulo za mu Baibulo 
ndi mfungulo zoyang’anira, kuti mudzi uyende pa ulendo wopeza chidziwitso 
chachoona chozama pa magawo ang’ono ang’ono, kusiyana ndi kuchita zinthu 
zonse nthawi imodzi. 
Pamene mukuphunzitsa pa mudzi kamodzi kapena kangapo munyengo, 
muonetsetse kuti musaphunzitse zochuluka mwa nthawi imodzi. Mwachitsanzo, ngati 
ndiphunzitsa mudzi wina kamodzi mu nyengo, sindingathe kuphunzitsa mfungulo 
zisanu ndi imodzi zonse za m’Baibulo nthawi imodzi, koma ziwiri pa nthawi imodzi 
kenako ndikukwaniritsa chidzalo cha mfungulo zonse kwa zaka zingapo. 
 
7) Nthawi ya maphunziro   
Nthawi yochititsa maphunziro ndiyofunika kwambiri kuti Kulima mu Njira ya Mulungu 
kukathe kuchitika ndikubereka zipatso. Mukaphunzitsa mofulumira, anthu adzaiwala 
za zimene mwawaphunzitsa nthawi yokumba mapando ikafika. Komanso 
mukaphunzitsa mochedwa ndiye kuti alimi sadzakhala ndi nthawi yokuti akathe 
kukonza minda yawo mu nthawi yake kapenanso angathe kukhala ataotcha kale 
minda yawo kapenanso atachita kale mizere. 
Madera amene anthu amabyala mu Novembala, mukuyenera kukonza maphunziro 
anu mu mwezi wa Ogasiti ndi kumayambiriro kwa Okotobala ndipo mwezi wa 
Sepetembala ndi nthawi yabwino kwambiri. 
Ku dera kumene amabyala mu Malichi, Maphunziro a Disembala ndi Febuluwale ndi 
abwino ndipo Januwale ndi nthawi yabwino kwambiri. 
 
8) Kufunika kwa magulu ang’ono ang’ono 
Ine ndakhala odabwitsidwa ndi m’mene zimakhuzira ndi machitidwe a magulu 
ang’onoang’ono a alimi amene timawaika. Limbikitsani alimi amene aphunzitsidwa 
kale kuti akhale m’magulu a anthu 5. magulu amenewa amakhala a mphamvu 
kwambiri ndipo sakuyenera kuyang’aniridwa pansi chifukwa alimi amatha 
kumaphunzitsana okhaokha komanso kumachita mpikisano. Gulu lina lirironse 
limakhala ndi oliyimirira amene amadzapereka malipoti kwa mkulu woyang’anira za 
Kulima mu Njira ya Mulungu m’mudzi. Ngati maphunziro akuyenera kukonzedwa ndi 
ophunzitsa, oimirira pa mudzi amatenga mauthenga ndikuwauza atsogoleri a magulu 
ndipo iwo amakauza anthu awo. Amakumana pamodzi ndikumapemphera sabata ina 
iriyonse, iwo amakhala akuphunzitsana za mau a Mulungu komanso Kulima mu Njira 
ya Mulungu. 
 
9) Zolandiritsa kapena zopereka mwa ulere monga mbeu ndi fetereza 
Mabungwe ambiri amene siali a boma komanso mipingo ina imavomereza 
kuwapatsa anthu mbeu ndi fetereza, koma ife sitimalimbikitsa izi ai. Pokhapokha 
ngati mlimi sali otsikimizika mumtima ndiye kuti adzasiya Kulima mu Njira ya 
Mulungu pamene sadzapatsidwa mbeu ndi fetereza, pakuti iwo adzakhulupirira kuti 
ndi mbeu ndi fetereza zimene zinawapangitsa kuti achite bwino osati Kulima mu Njira 
ya Mulungu ai. Tikuyeneranso kusanthula mitima yathu ndi kuona kuti mbeu ndi 

fetereza zimene tikuwapatsa anthu kodi sizikumanga magoli owapangitsa kuti 
adzidalira ena. Mulungu anamupatsa munthu wina aliyense, molingana ndi mulingo 
wawo, zimene akusowekera kuti akapambane ndipo ngati ife tikukhulupirira zimenezi 
ndiye kuti tingathe kuwatumikira osauka pakuwatenga paulendo owaphunzitsa 
kukhala okhulupirika ndi zazing’ono, kuti akakhala nazo zochuluka akathe 
kuziyang’anira bwino. 
 
10) Kuyendera minda 
Ngakhale kuyendera minda sikokakamiza, koma ndikofunika powaphunzitsa alimi, 
kulimbikitsa zonse zofunika pa Kulima mu Njira ya Mulungu komanso kuonetsera 
zoona zake za milingo ya pamwamba. Izi zimapangitsanso kuti anthu azitha 
kuziwerengera komanso zimathandiza kupeza madera amene ali ofooka amene 
anthu akuyenera kuphunziranso. 
Ngati minda siiri malo otalikirana, timasankha alimi 10 ngati oyimirira mudzi 
kuphatikizirapo abusa, alimi ochita bwino mu ulimi wao komanso apakatikati, 
okalamba, azimayi amasiye, ndi ana amasiye. 
Ndi chinthu chabwino kuwayendera alimi ndi kuona m’mene akuchitira pa munda 
wao mkatikati komanso kumapeto kwa nyengo yolima mbeu. Aunguzeni alimi 
amenewa kwa nthawi yotalika zaka 5 kapena 6 ya maphunziro anu. Bukuli liri ndi 
chitsanzo cha pepala lonena m’mene alimi akuchitira pa minda yawo. 
 
11) Pemphero 
Munthu wina aliyense sakuyenera kuyang’anira pansi mphamvu ya pemphero. 
Tengerani dera limenero pamaso pa Mulungu ndipo mufunseni kuti mau ake 
avumbulutsidwe kwa inu, kuti mukathe kudziwa kumene mukuyenera kuphunzitsa, 
komanso kuti mukadziwe kuti munthu wamtendere amene mukuyenera kugwira naye 
ntchito ndi ndani. Ndimalimbikitsa kuti mapemphero azichitika pafupi pafupi monga 
mwachitsanzo poyambirira komanso potsilizira pa munda wa chitsanzo, poyamba 
komanso pomaliza maphunziro, komanso pofunikira kwambiri pamene muphunzitsa 
mlimi wina aliyense payekhapayekha. Ndapeza kuti kukhala ndi nthawi 
yomawayendera alimi komanso kupempherera mlimi wina aliyense payekha payekha 
ndi minda yawo yakhala njira yopambana kwambiri komanso anthu ochuluka 
akopeka ndi mitima yonse ndikuyamba Kulima mu Njira ya Mulungu. Anthu osauka 
ndiodabwitsa kwambiri pa nkhani ya maubale ndi chiyanjano ndipo 
ukangomuyendera munthu m’modzi pa munda wake ndikumupempherera 
pamakhala ubale waukulu umene umakhazikika ndi maziko a chikondi. 
 
Kumbukirani kuwafunsa abwenzi anu, apabanja anu, ndi anzanu amene mumagwira 
nao ntchito kuti azikupemphererani pamene mukupita ndipo valani zida za nkhondo 
za mulungu ngati chitetezo chanu, pamene mukulowa mu gawo la adani. Iye 
samafuna kuti goli lozunza lichotsedwe pa miyoyo ya anthu osauka. 
 
Kuomba mkota. 
Tiyeni titenge uthenga umenewu motsogozedwa ndi kumvera Mau a Mulungu, 
mozikika mizu mu chifundo chonga cha Khristu ndikuupereka ndi chikondi chochulika 
kwa osaukitsitsa kuti akamasulidwe ku goli la umphawi. 

15. Kubyala mbeu zosiyanasiyana 
 
Mbali imodzi ya vumbulutso la Mulungu muchirengedwe chake ndi kupezeka kwa 
zinthu za mitundu yosiyanasiyana. Mu Kulima mu Njira ya Mulungu, timawalimbikitsa 
alimi kuti adzilima mbeu za mitundu yosiyanasiyana, pobyala mbeu zakapitiliza 
komanso mbeu zobiriwira zimene zimabweretsa manyowa munthaka. Sikuti ndi 
chimanga chokha chimene mungachilime mu Njira ya Mulungu ai. Ndime iyi 
ikuunikirani m’mene mungathe kulimira mbeu zina.  
 

15.1  Kasinthasintha wa mbeu 
 
Ndi Kulima mu Njira ya Mulungu, timalimbikitsa kuti kasinthasintha wa mbeu 
akuyenera kumachitika chaka cha chitatu chiri chonse. Gawani munda wanu mu 
ndime zitatu zofanana ndipo ndime ziwiri zoyambirira mukuyenera kumalima mbeu 
ya chakudya monga chimanga, ndime yachitatu mbeu yakasintha, mwachitsanzo 
nyemba zazitheba.  
 
Chaka            1            2           3            4 
Ndime 1 Chimanga  Nyemba  Chimanga  Chimanga  
Ndime 2 Chimanga Chimanga  Nyemba  Chimanga  
Ndime 3 Nyemba  Chimanga Chimanga  Nyemba  
 
 (onani makulidwe a munda – ndime 12: pa mulingo waung’ono). 
 
Kasinthasintha wambeu ali ndi ubwino wambiri kusiyana ndi kulima mbeu ya mtundu 
umodzi, zina za ubwinowo ndi izi 

• Mbeu zimapereka zakudya zolimbitsa thupi komanso zoteteza kumatenda ku 
banja, 

• Zimaika nayitulojeni munthaka maka maka mbeu za mtundu wanyemba, 
zimene zimapangitsa kuti musadzagwiritse ntchito ndalama zochuluka pa 
mbeu ya nyengo ina, 

• Zimathandiza kuthana ndi matenda komanso tizilombo toononga mbeu 
• Zimathandiza kuti dothi likhale labwino 
• Komanso zimathandiza kuti ngati mbeu ina yalephereka kamba ka zovuta 

zina, mukathe kupindula ndi mbeu yina. 
 
Pali mbeu zambiri zimene mungathe kuchitira kasintha wa mbeu ndipo 
ndizosawerengeka, komabe apa pali malangizo ena ofunikira kutsatira: 

• Kasinthasintha akuyenera kumasintha mbeu zimene ziri zosagawanikana diso 
lake ndikupita pa mbeu zimene ziri zogawanikana diso lake 

• Mbeu zakasinthasintha zikuyenera kukhala monga nyemba, soya, nandolo, 
nseula, mtedza, komanso mungathe kugwiritsa ntchito mpendadzuwa, 
mbatata, ndi mbeu zamasamba. 

• Ndime yachitatu yosinthira mbeu ingathenso kugawidwa kuti mudzitha 
kubyala mbeu za masamba kuti mudzigwiritsa ntchito pa banja. 

Sankhani mbeu imene mukufuna muzichitira kasintha molingana ndi nyengo ya 
kumene mumakhala, dothi lanu, ndi zolinga zanu. Konzani komanso yang’anirani 
munda wanu molingana ndi mtundu wambeu umene mwasankha, musinthe 
mathiridwe a fetereza, matalikidwe kuchokera pa mbeu ina ndikufika pa mbeu ina, 
m’mene mbeu imaberekera, kuya kwa m’mene mumabyalira mbeu yanu, kupatulira 
komanso kuthira fetereza obereketsa ndi zina zambiri. 
 
Ngati simukuchita kasinthasintha wa mbeu mudzakumana ndi mavuto monga 
kuchuluka kwa matenda ndi tizilombo toononga mbeu komanso dothi lanu lidzakhala 
likuchepa chonde. Kasinthasintha wa mbeu ndi mbali imodzi imene imapangitsa kuti 
phindu libwere mopitilirabe, ndipo iri ndi lamulo la Kulima mu Njira ya Mulungu. 
 

15.2  Mbeu za kapitiliza 
 
Kusakaniza mbeu ndi mchitidwe umene umakhalapo m’maiko ambiri ku Afrika, 
makamaka nyemba pakati pa chimanga, komabe palibe imodzi mwa mbeu zimenezi 
imene imatha kufikira kupereka zokolola zochuluka ndi mchitidwe umenewu. 
Sitimalimbikitsa kuti anthu azisakaniza mbeu chifukwa chokuti timafuna kuti adzitha 
kusamala mbeu ina iriyonse bwino komanso kuti mbeu ina iriyonse ichite bwino 
popanda chotchinga chiri chonse. 
 
Koma timalimbikitsa kubyala mbeu zakapitiliza ngati nyengo yanu imatha kukulolani, 
ngatinso pali chinyenzi chokwanira pamene mbeu zina zikukhwima. 
Mukamathamanga liwiro la ndodo, munthu akathamanga kenako amamupatsira 
mzake ndodo. Chomwecho mbeu zakapitiliza timabyala pamene mbeu ina yatopa 
komanso pamene ikuumamo m’munda. Mbeu zakapitiliza ndi zosiyana ndi mbeu 
zimene mumabyala mutakolola zoyamba. 
 
Chenjerani, musabyale mbeu yanu ya zakapitiliza pamene mbeu ina siinakhwime 
chifukwa mudzapangitsa kuti zokolola zanu zikhale zochepa. 
 
Mbeu zakapitiliza zingathe kubyalidwa m’mapando kapenanso kungowaza pamene 
mbeu ina ikufa. Chitsanzo ndi m’mene Dixon amabyalira nandolo pamene masamba 
a chimanga ayamba kufa ndi kuuma, makamaka pamapeto pa mwezi wa Febuluwale 
ndi kumayambiriro kwa Malichi. Mu Epulo amakolola chimanga chake ndikugwetsa 
mapesi. Kenako mu Sepetembala amakolola mbeu yake ya kapitiliza ya nandolo. 
Phindu pa m’chitidwe umenewu ndilokuti mumantha kubyala mbeu ziwiri ndi mvula 
imodzi, kuika naitulojeni munthaka chifukwa nandolo ali wa mtundu wa mbeu za 
nyemba, kuchulukitsa bulangeti la Mulungu, kapalepale samavuta chifukwa cha 
nthunzi, komanso bulangeti limatetezedwa kuti lisaotchedwe ndi anyamata osaka 
mbewa komanso odyetsa ng’ombe. Mu zaka zitatu zapitazo, nandolo wake wakhala 
akukolola makilogalamu 750 amene ali pansi pa matani awiri pa hekitala chimene 
chiri chinthu chodabwitsa kwambiri makamaka mu nyengo yawo youma imene 
sakhala ndi mvula nthawi yodzidzira.     

Mbeu ya kapitiliza ya nandolo nthawi yokolola chimanga 

15.3  Mbeu zimene zimabweretsa manyowa 
 
Mbeu zimene zimabweretsa manyowa makamaka zobiriwira ndi mbali imodzinso ya 
kukwanira kwa Mulungu mu zonse ndipo zikakumana ndi nyengo yabwino komanso 
chisamaliro chabwino zingathe kukhala nawo mu gulu la mbeu zofunika. Mbeu 
zobiriwira zimene zimabweretsa manyowa munthaka zimachita bwino makamaka mu 
nyengo za pakati pa Afrika komanso kumadzulo kwa Afrika, komanso m’madera 
m’mene nyengo ya mvula imatalikira. Ganizo ndilokuti tidzibyala mbeu zimenezi mu 
nyengo zamvula yochepa ndicholinga chokuti tidzitha kukonza dothi lathu kuti 
tikabyala mbeu yeniyeni idzichita bwino. 
 
Mbeu zobiriwira zimene zimabweretsa manyowa munthaka zakhala zikugwiritsidwa 
ntchito ndi alimi akulu akulu kwa zaka zambiri kuti akhale ndi bulangeti la Mulungu, 
kuti ziike naitulojeni munthaka, zichiritse nthaka, ziteteze kuti udzu usamere, 
kuteteza kukokololoka kwa nthaka, kupereka zakudya zabwino kwa nyama, 
kubweretsa ndalama zoonjezera komanso chakudya cha anthu. Izo ziri ngati kulima 
kompositi m’munda mwanu komanso ubwino wake kuposera kompositi ndiwokuti 
simuyenera kuthirira komanso ndi ntchito yopepuka tikafanizira ndi kupanga 
kompositi. 
 
Mbeu zina zabwino za mtundu wa nyemba ndi monga nkhunguzu, kalingonda, 
khobwe/nseula, alifafa, nsawawa, ndi zina zambiri. Mbeu zina zimene sizili 
zogawikana diso zoyenera ndi monga tirigu, reyi, ndi oti. Mtundu wina wa mbeu 
zovindikira dothi monga nseula, nsawawa, ndi tirigu ndi mbeu zimenenso mungathe 
kubyala mwakapitiliza ndipo zingathe kufesedwa pansi pa nthunzi wa mbeu zina 
musanachite kapalepale womaliza komanso masamba akungoyamba kufa kumene, 
apa ndiye kuti mumapha mbalame ziwiri ndi mwala umodzi. 
 
 

 
 

Nkhunguzu 

15.4  Mbeu za Mitundu ina 
 
1. Soya – mtundu wa mbeu yogawikana diso, yochitira kasintha 
Soya ndi wokhweka kubyala komanso ndi mbeu yabwino yochitira kasintha wa 
mbeu. Mu soya muli zakudya zomanga thupi zonse ndipo mungathe kumadya soya 
m’malo mwa nyama komanso m’malo mwa madzira. Kuti mukhale ndi zotsatira 
zabwino ndi soya ku Afrika, mukuyenera kumubyala ndi rayizobiyamu, umene uli 
mtundu wa mabakiteriya ndipo kenako byalani mbeu yanu pasanathe maola asanu 
ndi limodzi kuti akathe kuika nayitulojeni munthaka popanda chovuta. 
 
Kutalikirana 
kwa mbeu 

Mizere                              75 cm 
ngalande                               5 cm 

Kuya kwa  
ngalande 

Manyowa 
     8 cm 

Fetereza 
   5 cm 

Mathiridwe a fetereza pa mita 350 ml manyowa 8 ml fetereza NPK 
Mbeu yochuluka bwanji pa hekitala                          160 kg 
Kuya kuti mubyalepo                            1.5 cm 
Fetereza obereketsa            Simuyenera kuthira 
zokolola            Matani awiri pa hekitala 
 
2. Mpendadzuwa – mtundu wa mbeu yogawikana diso, yochitira kasintha 
 

Kutalikirana kwa 
mbeu 

Mizere                            75 cm 
Pakati pa 
mapando                            60 cm 

Kuya kwa phando 12 cm manyowa 8 cm fetereza 
Mathiridwe a fetereza pa phando 350 ml manyowa 8 ml fetereza NPK 
Kuya kuti mubyalepo                             2 cm 
Mbeu yochuluka bwanji pa hekitala                            6 kg 
Kubyala mbeu zingati pa phando                            3 
Mukapatula zitsale zingati                            2 
Fetereza obereketsa                          5 ml Urea 
Zokolola                       Matani 1.5 pa hekitala  
 
 3.     Thonje – mtundu wa mbeu yogawikana diso, yochitira kasintha 
 

Kutalikirana kwa 
mbeu 

Mizere                              75 cm 
Pakati pa 
mapando                             60 cm 

Kuya kwa phando 12 cm manyowa 8 cm fetereza 
Mathiridwe a fetereza pa phando 350 ml manyowa 8 ml fetereza NPK 
Kuya koti mubyalepo                                   2 cm 
Mbeu yochuluka bwanji pa hekitala                                   25 kg 
Kubyala mbeu zingati paphando                                    5 
Mukapatulira zitsale zingati                                    2 
Fetereza obereketsa                                   5 ml Urea 
Zokolola                  Matani 1.5 pa hekitala 
 
         



 155 

4. Mapira – mbeu yosagawanikana diso 
 
Kutalikirana 
kwa mbeu 

Mizere                                         75 cm 
Mu ngalande                                          10 cm 

Kuya kwa ngalande                                         8 cm 
Mathiridwe a fetereza pa mita                               350 ml manyowa 
Mbeu yochuluka bwanji pa hekitala                                          10 kg 
Kuya koti mubyalepo                                           2 cm 
Fetereza obereketsa                             8 ml Urea pa mita 
Zokolola               Matani awiri pa hekitala 
 
5. Nandolo – mtundu wa mbeu yogawikana diso, yochitira kasintha komanso 

kapitiliza. 
 
Kutalikirana 
kwa mbeu 

Mizere                                     75 cm 
Pakati pa mapando                                    120 cm 

Kuya kwa phando 12 cm manyowa 8 cm fetereza 
Mathiridwe a fetereza pa phando 350 ml manyowa 8 ml fetereza NPK 
Kuya koti mubyalepo                                          3 cm 
Mbeu yochuluka bwanji pa hekitala                                          50 kg 
Kubyala mbeu zingati pa phando                                          3 
Mukapatulira zitsale zingati                                          1 kapena 2 
Fetereza obereketsa          Simukuyenera kuthira kanthu 
zokolola            Matani 1.5 pa hekitala 
 

 
 

                                                                           
6.  Nseula/nyemba – mtundu wa mbeu yogawikana diso, yochitira kasintha 
komanso kapitiliza. 
 

Kutalikirana 
kwa mbeu 

Mizere             igaweni kuti ikhale 37.5 cm 
Mu ngalande                                              10 cm 

Kuya kwa ngalande 8 cm manyowa 5 cm fetereza 
Mathiridwe a fetereza pa mita 350 ml manyowa 5 ml fetereza NPK 
Mbeu yochuluka bwanji pa 
hekitala                                               60 kg 

Kuya koti mubyalepo                                                2 cm 
Fetereza obereketsa                       Simuyenera kuthira kanthu 
Zokolola                     Matani 1.5 pa hekitala 

 Ngati mudzagwiritsa ntchito 
nseula ngati mbeu yanu ya 
kapitiliza, ndiye kuti mungathe 
kufesa pamene chimanga 
chayamba kuuma masamba 
ndipo chitani kapalepale wanu 
omaliza kuti mbeu ndi dothi 
zigundane.  

chithunzi- munda wa Danny Blank Echo 
 
 
7. Mtedza- mtundu wa mbeu yogawikana diso, yochitira kasintha ya mtundu 

wa nyemba 
 

Kutalikirana 
kwa mbeu 

Mizere Gawani ngalande kuti zikhale 37.5 cm 
Mu ngalande                                           4 cm 

Kuya kwa ngalande 8 cm manyowa    6 cm fetereza 
Mathiridwe a fetereza pa mita 350 ml manyowa 5 ml fetereza NPK 
Mbeu yochuluka bwanji pa ha                                         80 kg 
Kuya koti mubyalepo                                         3 cm 
Fetereza obereketsa          Simuyenera kuthira kanthu 
zokolola            Matani awiri pa hekitala 
 
 
8. Tirigu wobyala nthawi yodzidzira – mtundu wa mbeu yosagawikana diso, 

yakapitiliza kapena kubyala paokha ngati mbeu yachiwiri mu nyengo 
yolima 

 

Kutalikirana 
kwa mbeu 

Mizere                                   15 cm 
ngalande                                   Kungofesa mungalande 

Kuya kwa ngalande                                  1.5 cm 
Mbeu yochuluka bwanji pa ha 100kg mu ngalande kapena 120 kg mofesa 
Mathiridwe a fetereza  
Kuya koti mubyalepo                                         1.5 cm 
Fetereza obereketsa wowaza                               100 kg AN 
Zokolola                Matani awiri pa hekitala 
 
Ngati mubyala tirigu ngati mbeu ya kapitiliza mungathe kungofesa pamene chimanga 
chikuuma masamba kenako ndi kuchita kapalepale womaliza kuti mbeu igundane ndi 
dothi. 

9. Chinangwa – mtundu wa mbeu yogawikana ya muzu yochitira kasintha 
 

Kutalikirana 
kwa mbeu 

Mizere                                          75 cm 
Mapando                                           120 cm 

Zothira pa phando, kuya, 
mosemphana ndi kutsetsereka 
kwa chingwe  

10 cm manyowa   5 cm fetereza 

Mathiridwe a fetereza 350 ml manyowa 12 ml fetereza NPK 
Byalani mitengo mokwera 
mofanana ndi chingwe 
chobyalira 

Mitengo yaitali 20 cm yokhala ndi mphindo 5 
kapena 8 ndipo ikhale yochindikala pa 
mulingo wa 1.5 – 3.5 cm 

Kuya koti mubyalepo Lowetsani magawo awiri a mtengo kapena 
mulingo wa 13 cm pansi 

Zokolola   Matani 20 pa hekitala 
 

 
Chinangwa chingathe kulimidwa pa munda umene 
uli wa fulati. Dulani mitengo imene iri yokhwima, 
ndipo siyani tsinde lalitali 40 cm kuti mudzathe 
kuzula mosavuta. Mukuyenera kuzula chinangwa 
chanu patatha masiku awiri chidulireni mbeu. 
Sankhani mbeu yanu ku chinangwa chimene 
chiribe matenda, pogwiritsa ntchito gawo lapakati 
pa mtengo osati kuphata ndi kunsonga ai. 
Sungani mbeu yanu panthuzi iri chiimire, koma 
muonetsetse kuti musaisunge mopitirira masiku 
asanu. Byalani mitengo yanu choimika ndipo 
muonetsetse kuti kumtunda ndi kumtunda  
ndipo kumunsi ndi kumunsi. Ngati mukugwiritsa 
ntchito fetereza, onetsetsani kuti simunaotche 
mbeu yanu pakuthira kapu nambala 12 ya NPK pa 
phando lanu lokwirira bwino, ndipo atalikirane 
masentimita 10 kumtunda kwa mbeu yanu ndipo 
masentimita 5 mokuya. Bulangeti lambiri  
limathandiza kuti chinyezi chizisungika komanso 

kupangitsa kuti dothi likhale lofewa ndipo izi zimathandiza pokolola. Chinangwa ndi 
mbeu yopilira kung’amba ndipo imabereka mizu yodzala ndi sitalichi imenenso 
yakhala mbeu imene anthu osauka akhala akupulumukirapo. 

10. Mbatata – mtundu wa mbeu yogawikana ya muzu yochitira kasintha 
 

Kutalikirana 
kwa mbeu 

Mizere  75 cm 
Ngalande  30 cm 

Kuya kwa ngalande 15 cm manyowa 12 cm Fetereza 
Mathiridwe a fetereza pa mita 500 ml kompositi 12 ml Fetereza NPK 

Mtolilo wa mbeu Ukhala wautali 30 cm, ukhala cha fulati 20 cm 
kenako masamba omaliza kunja kwa nthaka 

Kuya koti mubyalepo                       Kuya 10 cm 
Zokolola  Matani 12 pa hekitala 
 
Mtolilo wautali 30 cm ukuyenera kusungidwa pa malo achinyezi, panthunzi kwa 
masiku atatu kuti mizu iyambe kuphuka musanaokere. Mtolilo umenewu ukuyenera 
kutengedwa pa unzake umene wakhala miyezi itatu uli pa munda komanso umene 
ulibe matenda. Mbatata iri ndi zakudya zofunika kwambiri muthupi la munthu ndipo 
ikuyenera kukhala mbeu imodzi imene ikuyenera kumalimidwa ndi banja lina 
lirironse, ngakhale atangokhala kuti afuna adzidya pakhomo. 
 
 
Kuomba mkota. 
Mulungu wationetsera ife kufunika kwa kusiyanasiyana kwa zinthu muchirengedwe 
ndipo tikuyenera kumatsatira chiri chonse chimene tikuona Atate wathu akuchita mu 
ulimi. Ndi chinthunso chofunika kwambiri, amawaganizira osauka komanso 
ndikuwatenga iwo paulendo wakukhulupirika mu zinthu zazing’ono, tisanafike 
pomasula zinthu zamakono zimene ziri za pamwamba. 
Choyambirira ndikuwalimbikitsa kuti agawe munda wao mu zigawo zitatu kenako 
muwauze kuti adzibyala mbeu zakapitiliza kenako mbeu zobiliwira zimene 
zimabweretsa manyowa.

16. Manyowa a Kompositi 
 
Darrly ndi Hazel Edwards ndi akaswiri a kompositi, amene akhala ziphona mu gulu la 
Kulima mu Njira ya Mulungu kwa zaka zambiri ndipo ndime iyi ndizimene iwo 
analemba. 
 
Kompositi ndiye chimene mungathe kugwiritsa ntchito m’malo mwa fetereza. 
Kompositi simangothandiza kumanga manyowa munthaka kokha ai, komanso 
imathandiza kubwezeretsa zinthu zimene zaonongeka munthaka. 
 
            2 Akorinto 9:8 “ndipo Mulungu akhonza kuchulukitsa chisomo chonse kwa  
                inu, kuti inu pokhala nacho chikwaniro chonse m’zinthu zonse, mukachuluke  
                ku ntchito yonse yabwino.” 
 
Mau a Mulungu ndioona. Iye anapanga njira kuti wina aliyense akakhale ndi dothi 
lopambana… pogwiritsa ntchito kompositi. Pobwezera kompositi yabwino munthaka, 
alimi angathe kukolola chimodzimodzi, kapena kuposera apo, ndipo angathe kupeza 
phindu pakapita nthawi yaitali pofanizira ndi kugwiritsa ntchito fetereza. 
Kodi kompositi ndi chiyani? 
Kompositi ndi zinyalala zovunda, zimeme zanyenyedwa ndi tizilombo topezeka mu 
nthaka, makamaka mabakiteriya ndi mafangasi(nguwi). 
Kuti tionetsetse kuti kompositi yathu ndi yapamwamba tikuyenera kutsatira milingo 
yapamwamba yoikizidwa komanso tionetsetse kuti tasakaniza bwino zonse zofunika. 
Ife tikuganiza kuti mulingo wabwino wa kompositi udzikhala mamita awiri mulitali, ndi 
mamita awiri mulifupi ndi mamita awiri kukwera m’mwamba. Apa munthu m’modzi 
angathe kugwira ntchito kwa maola ochepa, komanso kulola kuti kutentha kwa mkati 
kuchitike. Kompositi ya mulingo umenewu mungathe kuthira munda waukulu ekala 
imodzi kapena theka la hekitala pa munda wa chimanga. Sizovomerezeka kuti 
muchepetse mulingo wa kompositi kuchepera 1.5 mbali zonse zonse. 
 
Ndi nthawi iti yopanga kompositi 
Yambani kutolera zipangizo za kompositi pa nthawi imene mbeu yanu yayamba 
kuvindikira dothi ndi nthunzi, iyi ndi nthawi imene alimi amapuma ndi kapalepale. 
Iyinso ndi nthawi imene pamakhala zinthu zobiriwira zambiri komanso mumaipatsa 
nthawi kompositi yanu kuti ikakhwime isanafike nyengo ya mbeu ya chaka china. 
Mwachitsanzo, madera amene mumabyala mu Novembala, mukuyenera kupanga 
kompositi yanu mu Febuluwale, ndipo mumalize kuitembenuza mu Epulo ndipo 
isiyeni kwa miyezi ingapo kuti ithekeretu kuti mukathe kugwiritsa ntchito mu 
Okotobala. 
 
Zidangodango zopangira kompositi 
Kompositi imapangidwa ndi zidangodango zazikulu zitatu, nayitulojeni, zinthu 
zobiriwira ndi zouma/zatinkhuni. 
 
1)  Zidangodango za Nayitulojeni 
Nayitulojeni ndiye mafuta a kompositi ndipo amapangitsa kuti mabakiteriya azigwira 
ntchito. Zidangodango za nayitulojeni zikuyenera zikhale maperesenti 15 ya zinthu 
zopangira kompositi yanu ndipo mungathe kugwiritsa ntchito matumba a manyowa 
okwanira 15. ngati palibe manyowa mungathe kugwiritsa ntchito zinyalala za mbeu 

za mtundu wanyemba zochuluka ndipo kenako mungosintha milingo ya 
zidangodango zinazo moyenera. 
 
2) Zinthu zobiriwira 
Masamba obiriwira ndi m’mene mumapezeka shuga amene amapangitsa kuti 
kompositi yathu ikhale yabwino. Zinthu zobiriwira zikuyenera kupanga maperesenti 
45 a mulu wanu wa kompositi. Chinthu china chiri chonse chimene chinadulidwa chiri 
chobiriwira ngakhale chauma chimatengedwa ngati chobiriwira basi.  
 
3) Zidangodango zouma /zatinkhuni 
Zinthu za tinkhuni zimathandizira kuti mafangasi akule pa mulu wathu wa kompositi 
chifukwa zimanyenyeka pang’onopang’ono komanso zimathandizira kuti mpweya 
udzitha kuyenda bwino pa mulu wathu, pamene zinthu zouma zimachulukitsa. 
Zidangodango zouma/zatinkhuni zimafanana ndi zobiriwira ndipo nazo zimapanga 
maperesenti 45 a mulu wanu. Zinthu zatinkhuni ndi monga zikonyo za chimanga, 
mapesi, nthambi za mitengo, makatoni ndi zipalopalo za matabwa, pamene zouma 
ndi monga udzu ofolerera nyumba, masamba ndi udzu. 
 
Kuomba mkota pa zidangodango zimene tikuyenera kukhala nazo: 
Matumba 15 a manyowa ndipo zinthu zobiriwira zokwanira maperesenti 45 ndi zinthu 
zouma zokwanira maperesenti 45. 
 
Zidangodangozi zikuyenera kumasungidwa paokha paokha kufikirana mutatolera 
zokwanira. Kuti mutolere zinthu zomangira kompositi pamatenga nthawi, choncho 
mukuyenera kupanga dongosolo labwino. Alimi amene amalima mu Njira ya Mulungu 
akuyenera kumakhala m’magulu a anthu asanu ndikumapemphera, kuphunzitsana 
komanso kuthandizana wina ndi mzake. Magulu awa akakumana pamene chimanga 
chapanga nthunzi, pamene zinthu zobiriwira ziripo zambiri, angathe kupangira 
kompositi wawo pamodzi ndikumayanjana. 
 
Kumanga mulu wa kompositi 
Pamene mukumanga kompositi yanu, ndi chinthu chofunika kwambiri kuti muthe 
kutsatira milingo yoyenera. Njira ya bwino kupanga izi ndikumamanga motsatira 
magawo atatu onse. Viikani m’madzi zinthu zobiriwira komanso zouma musanadziike 
pa mulu wanu. Mukazinyowetsa bwino ndiye kuti mudzatha kuika madzi kamodzi 
kapena kawiri pa mwezi potembenudza. Yambani ndi masentimita 20 a 
zouma/zatinkhuni, kenako masentimita 20 a zobiriwira kenako matumba awiri 
amanyowa onyowa bwino. Pitirizani kuika magawo amenewa mpakana mutafika pa 
mulingo wa mamita awiri kukwera m’mwamba.  

Kutembenudza kompositi yanu 
Pakatha masiku atatu, kompositi yanu ikuyenera kutentha ndipo ikuyenera 
kutembenudzidwa. Njira yabwino kuchita izi ndikusakaniza mulu wanu kuti ukhalebe 
mulingo omweuja wa mamita awiri mbali zonse pogwiritsa ntchito foloko apena 
khasu. Pamene mukutembenudza zimathandidza kuti kutentha kwabwino 
kudzipitirira, komanso zidangodango zimasakanikirana, mumabweretsa zimene zinali 
mkati kunja ndipo zimene zinali kunja mkati, zimapangitsa kuti mpweya wabwino 
ulowe pa mulu wanu komanso zimapangitsa kuti mukathe kuona kuti chinyezi chiri 
pa mulingo otani. Ngati simukutembenudza mulu wanu, umasandulika mulu okuti pali 
mpweya woipa, izi zimapangitsa kuti kompositi yanu izinunkha fungo loipa komanso 
simakhala yabwino ai. 
 
Kutentha kapena kudzidzira 
Kompositi imatentha 
mwachangu   chifukwa cha 
mabakiteriya. 
Kutentha koyenera pa mulu 
wanu kukuyenera kukhala 
pakatikati pa digili seleshiyasi 
55 ndi 68 kwa masiku atatu. Izi 
zimathandidza kuti udzu onse 
wa mbeu uferetu komanso 
tizinthu tina tonse tosafunika. 
Ngati simukutembenudza 
kompositi yanu kutentha 
kungathe kufika pa madigili 70, 
kumene kuli kutentha kwambiri ndipo kumapha tizilombo tonse tofunika, komanso 
kutentha ndikutaya mpweya wa kaboni 

Njira yabwino yoonera kuti mulu ukutentha bwanji ndi pamene tigwiritsa ntchito 
choyezera. Tembenudzani mulu wanu usanafike madigili 70. Njira yosadula yoonera 
kuti mulu wanu ukutentha bwanji ndikugwiritsa ntchito chitsulo chotalika mita imodzi 
chonenepa ngati chala cha m’manja. Lowetsani chitsulo kapena waya pa kompositi 
yanu kenako chotsani ndipo mukachotsa gwirani kwa masekanzi asanu, ngati 
simungathe kugwira ndiye kuti kutentha kwapitirira madigili 70 ndipo mukuyenera 
kutembenudza koma ngati mungagwire ndiye kuti kutentha kuli pa mulingo wabwino. 
Tikamagwira ntchito ndi osauka, njira yokhweka timawauza kuti akuyenera 
kutembenudza kompositi yawo masiku atatu ena alionse  katatu, kenako pakatha 
masiku 10, ndipo izi zidzachitika kanayi kapena kasanu. 
 
Kutentha kumachepa mukatembenudza kenako kumakweranso 
mukamadzatembenudza. Izi zimachitika kufikirana nayitulojeni yense atagwiritsidwa 
ntchito pa mulu wanu. Ngati mwatsatira ndondomeko yonse pogwiritsa ntchito 
matumba 15 a manyowa ndi zidangodango zina zija moyenera, kompositi yanu 
idzatentha ndikuvunda bwino ndipo idzakhala ikudzidzira pakapita masabata 6 
kapena 8. 
 
Kusakaniza 
Sakanizani bwino bwino zidangodango zanu ndipo mubweretse zimene zinali kunja 
pakati kuti nazonso zitenthedwe. 
 
Pakhale madzi ochuluka bwanji 
Mukamatembenudza kompositi yanu, ioneni ngati muli madzi okwanira, pakuti madzi 
ambiri amauluka ngati mpweya choncho amayenera kubwezeredwa. Yesetsani kuti 
madzi amene akupezeka mu kompositi yanu akhale maperesenti 50. 
Mungathe kuona izi pamene mufinya kompositi yanu m’manja mwanu.  
Ngati madzi adzadontha ndiye kuti ndiyonyowa kwambiri. 
Ngati madzi satuluka koma pamene ukutsekula dzanja lako zinthu zikugumuka 
m’manja mwako ndiye kuti zauma kwambiri ndipo ukuyenera kuthira madzi. 
Ngati ufinya, ndipo palibe madzi oonjedzera amene akudontha ndipo ukatsekula 
dzanja lako ndikupeza kuti zinthu ziri monga unazifinyira, ndiye kuti pamenepo madzi 
ako ali pafupifupi mulingo woyenera wa maperesenti 50. 
 
Mulu wanu mukuyenera kuumanga motsetsereka pamwamba ndi kuvindikira udzu 
ofolerera komanso matumba amulandeza kuti madzi a mvula asamalowe ochuluka 
mu kompositi yanu ndicholinga chokuti isadzidzire mosayenera. 
 
Zinthu zimene zimationetsa kuti kompositi yathu ndi yabwino  
Pakapita miyezi iwiri, kutembenudza kumakhala kutantha, koma isiyeni kuti ithe 
kuchira bwino kwa miyezi ina inayi musanaigwiritse ntchito. Ikatheka bwino, 
kompositi yanu ikuyenera kukhala ya mtundu okuda komanso wa bulawoni, 
imanunkhira bwino komanso imakhala yakhathikhathi, imakhala ndi timibulumibulu 
ndipo mumatha kuona timafangasi(nguwi) tina. 
Ikatheka bwino bwino, kompositi ingathe kusungidwa kwa zaka m’mene iriri popanda 
kutaya zakudya za mbeu zofunika zina ziri zonse. Apa simukuyenera 
kuitembenudzanso ai, koma kumbukirani kumaona kuti madzi alipo ochuluka bwanji. 

Apa ndiye kuti kompositi yanu idzakhala zakudya zambeu zokhazikika komanso 
zamphamvu kwambiri. 
 

 
 
Kugwiritsa ntchito kompositi 
Ngati ndi chimanga, kumbani mapando okuya masentimita 15, kenako thirani 
mamililita 350 pa phando lirironse kenako mukwirire ndi dothi ndipo kutsale 
masentimita 5 yokuti mudzabyaleko mbeu. Zokolola zimene mungakolole ndi 
kompositi yoti yatheka bwino ndi matani 5 pa hekitala ndipo mtengo wakupangira 
kompositi ndi ntchito yokhayo imene inu mumagwirapo. Zokolola zimene zinapezeka 
mu Kulima mu Njira ya Mulungu pogwiritsa ntchito kompositi ndi matani 8 pa hekitala 
koma izi zinachitika pa dothi loti silinalimidwepo!!! 
Pamene dothi laguga ndipo alimi angathe kukwanitsa, ine ndimalimbikitsa kuti athire 
Urea ngati obereketsa kapena CAN pamwamba pa kompositi kwa zaka ziwiri kuti 
aonjedzere kuchuluka kwa nayitulojeni mu nthaka. 
Kompositi ikuyenera kumapezeka pa munda wina uliwonse pamene tikuwaphunzitsa 
alimi kukhulupirika ndi zimene Mulungu mu kukwanira kwake mu zonse waika 
m’manja mwathu. 

17. Malo Osetsereka 
 
Mulungu amayembekezera kuti ife tikasamalira chirengedwe chake komanso 
kuyang’anira mokhulupirika china chiri chonse chimene Iye anatikhulupirira 
nacho ife. Malo otsetsereka si oyenera kulimidwa ai, koma chifukwa chokuti 
malo olima akusowa chifukwa chakuchulukana kwa anthu komanso kuchepa 
kwa zokudya, ngakhale malo okwera akugwiritsidwa ntchito polima mbeu. 
Malo awa amakhala ovuta kwambiri makamaka nkhani yakukokololoka kwa 
dothi ndipo ngati tikuwagwiritsa ntchito tikuyenera kusamala kwambiri. 
Chifukwa chokuti madzi amathamanga kwambiri, chinyezi cholowa pansi 
chimakhala chochepa komanso zakudya zambeu zimathawa. Choncho ndi 
chinthu chofunika kwambiri, ku chirengedwe komanso ngati tikufuna kupeza 
phindu kwa nthawi yaitali, kuti tichepetse mathamangidwe a madzi amenewa. 
 
Takuonetsani mu ndime zonse kuti bulangeti la Mulungu ndilofunika kwambiri 
poteteza kuti nthaka isaume, kuti nthaka isakokololoke komanso kuti madzi 
asamathamange kwambiri, iyi ndiye njira yathu yofunika kwambiri imene 
tingakwanitsire zimenezi. Koma, tikulimbikitsanso kuti malo amene 
amatsetsereka ndi mita imodzi pakatha mamita 6 ena aliwonse kapena kuti 
maperesenti 15 komanso malo amene amakokololoka kwambiri, akuyenera 
kutetezedwa ndi milambala. Zimilambala zikuluzikulu zochita kunyamula 
nthaka ndi zodula kwambiri, komanso anthu osauka sangathe kukwanitsa 
ndipo pakapita nthawi yaitali zimakhala zopanda ntchito kweni kweni 
 
Zomera zoteteza kuti dothi lisakokololoke ndi njira yodabwitsa 
yachirengedwe imene ingawathandize osauka kuti akathe kuteteza 
kukokololoka kwa dothi, komanso kuti mvula idzilowa pansi mochuluka, 
komanso kuti zakudya za mbeu zisamathawe mu nthaka. Mbeu zimenezi 
zimakhala zamuyaya zimene zimabyalidwa pa mulambala. Tisanabyale mbeu 
imenei pa malo otsetsereka, tikuyenera kupanga milambala kaye. Chinthu 
choyenera kugwiritsa ntchito popanga mulambala ndi feremu ya A. 
 
Zipangizo zofunika popanga feremu ya A: 
• Mitengo iwiri yoonda imene ikuyenera kutalika 2.5 mita 
• Mtengo umodzi oonda oongoka waufupi 1.5 mita  
• Chingwe chachitali mamita awiri 
• Mwala 
• Misomali 
• Ndowa yodzala ndi ndondo zosongola 

Kupanga feremu ya A 
Choyambirira, khomani pamodzi mitengo iwiri yaitali mamita awiri ndi theka 
(2.5) ndipo mupange chinthu chozondoka chonga V. kenako khomani mtengo 
wautali mita imodzi ndi theka (1.5) ku mbali zonse za mitengo iwiri ija kuti 
mupange chinthu chonga A, ndipo pakhale mita imodzi ndi theka (1.5) 
kuchokera pamwamba pa A. mangani chingwe chachitali mamita awiri ku 
nsomali kumwamba kwa feremu ya A kenako mangirirani mwala kumapeto 
kwina kwa chingwe muonetsetse kuti chikuzendewera pa mtengo odutsa 
pakatikati.  

Kundendemeza feremu ya A 
Musanagwiritse ntchito feremu ya A, mukuyenera kuindendemeza. Ikani 
feremu ya A pa malo otsetsereka ndipo mwendo wina ukhale m’mwamba 
kusiyana ndi wina. Khomani chikhomo kunja kwa phazi lina lirironse kuti 
muthe kudziwa malo amenewa. Lolani chingwe kuti chizizendewera mopanda 
chotchinga chiri chonse ndipo chikafika poima, lembani pa malo (A) pa 
mtengo odutsa chopingasawo ndi cholembera. 
 
Kenako tembenuzani feremu yonse ya A, ndipo muike mpazi linalo pamalo 
pomwe pali pokwera. Lolani chingwe kuti chisiye kuzendewera ndipo lembani 
malo amenewo (B) pa mtengo omweuja ndi cholembera. Pakatikati pa malo 
awiri amenewa A ndi B ndiye powerengerapo ndipo ndi malo (C). Yezani 
kutalikirana pakati pa malo awiri amenewa ndipo mugawe ndi 2 kenako 
lembani malo C pa mtengopo. 
  

 
 

Pamene muzunguliza phazi limodzi la feremu ya A kupita kokwera kapena 
kotsetsereka, chingwe chidzapita mbali ina ya mtengo kapenanso inayo. 
Chingwe chanu chikaima pa malo (C) , apa ndi pamene mapazi onse awiri ali 
pa levulo imodzi pa nthaka. 

Kukhazikitsa Mulambala oyamba 
Yambirani kumtunda kwa munda wanu ndipo mudziyenda chobwerera 
m’mbuyo mutatambasula manja anu ali chindunji ndi maso anu kutsogolo 
kwanu. Pamene nkono ndi diso lanu ziri palevulo ndi kumtunda kwa munda 
wanu, pa mulingo wa 1.75 mitazi, apa ndiye pamalo pamene mukuyenera 
kuyamba mulambala wanu. Ngati pali alimi ena amene amalima kumtunda 
kwa munda wanu ndipo ndi malo otsetsereka, yambani kukonza mulambala 
wanu oyamba m’malire chifukwa madzi akamafika adzikhala kuti atenga 
mphamvu kale. 
 
Yambani kumapeto kwa munda wanu ndipo khomani chikhomo pansi. Ikani 
phazi loyamba la feremu ya A molingana ndi chikhomo ndipo 
chizendeweretseni mpakana chingwe chifike poima pa malo C. Khomani 
chikhomo china pa phazi lachiwiri. Zikhomo zimenezi ndiye kuti ziri pa malo 
ofanana ndipo ndiye maziko a mulambala onse. Sunthani  feremu ya A pa 
phazi lachiwiri mpakana chingwe chifike malo okuti chaima pa malo aja a 
levulo, ndipo ikani chikhomo china pa malo atsopano. Pitilizani kusuntha 
feremu yanu ya A kuchoka pa phazi ndikufika pa phazi lina ndipo mukhale 
mukuika zikhomo zanu pamene mukuyenda. Pamene mwamwaliza kuika 
mulambala onse, bwererani kumayambiriro kwa munda wanu ndipo konzani 
zikhomo zonse zimene zikuoneka kuti zatuluka kunja, kuti mukathe kukhala 
ndi mulambala ooneka bwino. 
 
Kukhazikitsa mulambala wachiwiri 
Malo otsetsereka kwambiri amafuna milambala yochuluka kuposera iwo 
amene siali otsetsereka, koma pogwiritsa ntchito lamulo la diso komanso 
nkono kuti zizikhala pa levulo imodzi, alimi angathe kuika milambala yawo 
mosavuta komanso mokhweka ndipo izi zingawathandize kuti dothi lawo 
lochuluka lisakokololoke. Yendani chobwerera m’mbuyo motsetsereka 
mutaongola nkono wanu patsogolo panu kufikirana kuti diso lanu likhale 
levulo ndi mulambala omaliza. Yambani kukhazikitsa mulambala wanu pa 
malo awa ndipo chitani monga munachitira ndi wina uja, pakuzendeweretsa 
komanso kulemba phazi lina lirironse pa feremu yanu ya A. mukamaliza 
mulambala wina uliwonse, pitilizani kuyenda ndi kupita kumunsi kwa munda 
wanu mpakana mukatuluke kumapeto. 

Zomera zopangitsa kuti dothi lisakokololoke 
Pamene mwamaliza kuika zikhomo ndipo mwaikanso milambala yanu, apa 
mungathe kubyala udzu oteteza kuti nthaka isakokololoke. Pali udzu wambiri 
oteteza nthaka koma ife sitimalimbikitsa udzu umene umapangitsa kuti mbeu 
zisachite bwino ai chifukwa pali mavuto ena amene umabweretsa 
muchirengedwe. 
 
Udzu wabwino kuteteza nthaka ndi wa vetiva(thedzi), umene umakhala chaka 
chonse, umatalika komanso mizu yake imapita pansi, komanso umatha 
kukhala ngakhale kuli ng’amba, pochuluka madzi, pamene mudothi muli 
m’chere wochuluka komanso wochepa, kotentha komanso kodzidzira. 
Chinthu chofunika kwambiri ndichokuti udzu uwu sumapanga mbeu yoipa 
komanso sumapangitsa kuti mbeu isakule bwino. Choncho ukuyenera 
kubyalidwa mu tingalande. Umakula ndikufika pa mulingo wa mamita awiri 
ndipo ungathe kudulidwa ndikugwiritsidwa ntchito ngati bulangeti kumbali 
yotsetserekayo. 
Mizu yake imakhala yokuya komanso yambiri ndipo imapangitsa kuti dothi 
lisathe kudutsa, izi zimapangitsa kuti kuteteza kwake kwa nthaka kukhale kwa 
mtundu wina osiyana ndi udzu wina. Vetiva(thedzi) ndi mtundu wa udzu 
umene uli osadula, wotetezeka komanso umachita bwino kwambiri poteteza 
dothi kuti lisakokololoke komanso kusunga chinyezi. 
 
Kumbani kangalande kokuya masentimita 10 pa mulambala wanu 
wanyowani. Kumbani vetiva kuchokera ku bedi imene munafesera ndipo 
mugaweni. Dulani mbeu ina iriyonse ndipo musiye mizu yotalika masentimita 
10 ndipo tsinde lotalika masentimita 15. Ndipo okerani mbeu yanu itatu itatu, 
pamulingo wotalikirana masentimita 10 mutathira kompositi. Vetiva adzakula 
mwachangu ndikupangitsa kuti dothi lisamathe kuyenda. Siyani mita imodzi 
kunsi kwa vetiva posabyala kanthu kufikira vetiva atakhazikika. 
Njira yinanso yabwino ndi kusiya udzu wachirengedwe ngati chotetezera 
nthaka. 
 

>15% Slope 

Pakatha zaka zingapo mutakhala ndi bulangeti lochuluka, udzu uwu 
udzakuthandizani kuteteza kuti dothi lanu lisakokololoke. Dothi limagwiridwa 
ndikumangidwa kumtunda kwa udzu umenewu, ndipo mbeu ya vetiva 
imakankha chonde mu dothi ndikuchipangitsa kuti chikhazikike bwino bwino. 
Pakatha zaka zingapo apa padzakhala kwerero lachirengedwe ndipo 
kutsetsereka kwa munda wanu kudzachepa pakati pa milambala ndipo izi 
zidzathandiza kuti dothi lisakokololoke, komanso madzi amalowa pansi 
kwambiri ndipo zakudya zambeu sizimathawa munthaka. 
Khalani oyang’anira bwino nthaka yomwe Mulungu anakukhulupirirani noyo. 
 

 
 

Gracious, mlimi wa Kulima mu Njira ya Mulungu ku Malawi 
ndi udzu wake wa vetiva(thedzi) pa malo otsetsereka a munda wake. 

 
 

 
 

Vetiva wamtali m’minda ya Kulima mu Njira ya Mulungu ku Malawi 

18. Kumene tingapeze thandizo 
 

18.1 Mungaphunzitse bwanji pogwiritsa ntchito makanema 
 
Makanema ophunzitsira mu Kulima mu Njira ya Mulungu alipo atatu. 
Chimbale choyamba muli zinthu zitatu; mphindi 15 za nkhani yonse 
mwachidule, mbiri ndi mfungulo zisanu ndi imodzi za m’Baibulo. 
Chimbale chachiwiri muli upangiri ndipo izi ndi monga munda wachitsanzo, 
zifukwa 20 zimene timachitira m’mene timachitira, kupanga kompositi, 
kuyang’anira bwino malo otsetsereka ndi mbeu zina. 
Chimbale chachitatu muli zokhuzana ndi kuyang’anira, kufalitsa uthenga ndi 
maumboni. 
 
Ndizoverezeka kuti makanema amenewa adziphunzitsidwa kwa masiku awiri 
kapena atatu, ndipo anthu azitha kupuma akaphunzira kenako kuwalimbikitsa 
kuti azitha kukambirana m’magulu ndikutengapo mbali. 
Ndondomeko yake ndi iyi: 
 
1 Nkhani yonse mwachidule Mphindi 15 
2 Mbiri  Mphindi 15 
3 Chiyambi ku mfungulo za m’Baibulo Mphindi 10 
4 Kuzindikira Mulungu ndipo Mulungu yekha basi Mphindi 25 
5 Inu ndinu kachisi wa Mulungu wa moyo Mphindi 25 
6 Bweretsani chakhumi ndi chopereka kwa Mulungu Mphindi 25 
7 Kugwiritsitsa Kukwanira Kwake mu Zonse Mphindi 25 
8 Zimene Mumafesa ndi zimene Mumakolola Mphindi 25 
9 Kuima pa Mau a Mulungu Mphindi 25 
10 Munda wa Chitsanzo Mphindi 60 
11 Zifukwa 20 zimene timachitira m’mene timachitira Mphindi 30 
12 Kuyang’anira – mu Nthawi yake Mphindi 20 
13  Kuyang’anira – Mwapamwamba kwambiri  Mphindi 20 
14 Kuyang’anira – Mosataya kanthu Mphindi 20 
15 Kufalitsa uthenga Mphindi 25 
16 Kupanga Kompositi Mphindi 10 
17 Mbeu zina Mphindi 10 
18 Kuyang’anira malo otsetsereka Mphindi 10 
19 Maumboni  Mphindi 15 
 Zonse pamodzi 7.17 

Ganizo la m’mene mungagawire maphunziro anu pa masiku awiri 
 

 

Tsiku loyamba 
 

1  Zonse mwachidule  Mphindi 15 
2  Mbiri  Mphindi 15 
3  Chiyambi ku mfungulo za m’Baibulo  Mphindi 5 
4  Kuzindikira Mulungu ndipo Mulungu yekha basi Mphindi 25 

 Kukambirana  Mphindi 30 
5  Kugwiritsitsa Kukwanira Kwake mu Zonse  Mphindi 25 

 Kukambirana  Mphindi 30 
6  Kupanga Kompositi  Mphindi 10 
7  Bweretsani Chakhumi ndi Chopereka kwa Mulungu  Mphindi 25 

 Kukambirana  Mphindi 30 
8  Munda wothiriridwa bwino wa chitsanzo  Mpindi 60 

 Mafunso ndi Mayankho  Mphindi 30 
9  Zifukwa 20 zimene timachitira m’mene timachitira  Mphindi 30 

 Mafunso ndi Mayankho  Mphindi 30 
10  Maumboni  Mphindi 15 

 Zonse pamodzi Maola 6.5 
 

 
Tsiku lachiwiri 
 

1  Inu ndinu kachisi wa Mulungu Wamoyo  Mphindi 25 
 Kukambirana  Mphindi 30 
2  Zimene mumafesa ndi zomwe mumakolola  Mphindi 25 

 Kukambirana  Mphindi 30 
3  Kuima pa Mau a Mulungu  Mphindi 25 

 Kukambirana  Mphindi 30 
4  Kuyang’anira malo otsetsereka  Mphindi 10 
5  Kuyang’anira – mu Nthawi yake  Mphindi 20 
6  Kuyang’anira – Mwapamwamba Kwambiri  Mphindi 20 
7  Kuyang’anira – Mosataya kanthu  Mphindi 20 

 Kukambirana  Mphindi 30 
8  Mbeu zosiyanasiyana ndi kasinthasintha wa mbeu  Mphindi 10 
9  Kufalitsa Uthenga  Mphindi 25 

 Kukambirana  Mphindi 30 
10  Kukhazikitsa munda wa Chitsanzo  Mphindi 150 

 Mafunso ndi Mayankho  Mphindi 30 
 Zonse pamodzi Maola 8.5 

Ganizo la m’mene mungagawire maphunziro anu pa masiku atatu 
 
Tsiku loyamba 
 

1  Zonse mwachidule  Mphindi 15 
2  Mbiri Mphindi 15 
3  Chiyambi ku mfungulo za m’Baibulo  Mphindi 5 
4  Kuzindikira Mulungu ndipo Mulungu yekha basi Mphindi 25 

 Kukambirana  Mphindi 30 
5  Munda wothiriridwa bwino wa chitsanzo  Mphindi 80 

 Mafunso ndi Mayankho  Mphindi 30 
 Zochitika – Kupanga Chingwe Chamapando  Mphindi 90 
6  Zifukwa 20 zimene timachitira m’mene timachitira  Mphindi 40 

 Mafunso ndi Mayankho  Mphindi 20 
7  Maumboni  Mphindi 20 

 Zonse pamodzi Maola 6.30 
 
Tsiku lachiwiri 
 

1  Inu ndinu kachisi wa Mulungu wamoyo  Mphindi 25 
 Kukambirana  Mphindi 30 
2  Kugwiritsitsa Kukwanira Kwake mu Zonse  Mphindi 25 

 Kukambirana  Mphindi 30 
3  Mbeu zosiyanasiyana ndi kasinthasintha wa mbeu Mphindi 10 

 Kukambirana Mphindi 20 
4  Kuyang’anira – mu Nthawi yake  Mphindi 20 
5  Kuyang’anira – Mwapamwamba Kwambiri  Mphindi 20 
6  Kuyang’anira – Mosataya kanthu  Mphindi 20 

 Kukambirana  Mphindi 30 
7  Kupanga Kompositi  Mphindi 10 

 Zochitika- Kupanga Kompositi  Mphindi 120 
 Zonse pamodzi Maola 6 

 
Tsiku lachitatu 
 

1  Zimene Mumafesa ndi zimene Mumakolola  Mphindi 25 
 Kukambirana  Mphindi 30 
2  Bweretsani Chakhumi ndi Chopereka kwa Mulungu  Mphindi 25 

 Kukambirana  Mphindi 30 
3  Kuima pa Mau a Mulungu  Mphindi 25 

 Kukambirana  Mphindi 30 
4  Kuyang’anira malo otsetsereka  Mphindi 10 
5  Kufalitsa Uthenga  Mphindi 25 
 Kukambirana  Mphindi 30 
6 Kukhazikitsa Munda wa Chitsanzo Mphindi 150 

 Zonse pamodzi Maola 6.20 

18.2 Munda wachitsanzo ( zina zofunika kukumbukira) 
 
Ndi zinthu ziti zimene mukuyenera kutenga 
  Chingwe chamapando chokhala ndi mfundo za masentimita 60 
  Chingwe chachitali mamita 6 chokhala ndi mfundo za masentimita 75 
  Zikhomo zamuyaya zinayi 
  Misomali 25 ya ma 4 inchesi 
  Ma ti–supuni atatu a mamililita 5 
  Matebulo supuni atatu a mamililita 12 
  Makapu kapena zitini zitatu za mamililita 350 
  Kapu imodzi ya mbeu yabwino ya chimanga mokhala mbeu 350 
  Kapu imodzi ya mbeu yabwino ya nyemba mokhala mbeu 180 
  Kilogalamu imodzi ya laimu 
  Makilogalamu awiri a fetereza okulitsa- Kompaundi D, DAP, kapena NPK.  
  Kilogalamu imodzi ya fetereza obereketsa – AN, Urea kapena CAN 
  Zikalaya ziwiri zoonetsera kukokololoka kwa dothi ndi madzi 
  Mabotolo awiri oyera a malita awiri 
  Lofu ya buledi 
  Siponji imodzi yosatsazula 
  Ndi siponji imodzi yotsazula 
 
Zinthu zimene mumakazipeza pa malo omwewo 
  Makasu asanu 
  Thumba limodzi la makilogalamu 50 la manyowa 
  Mulu waukulu wa bulangeti la Mulungu 
  Madzi ochuluka malita 200 
  Chinthirira madzi (Wotakeni) 

18.3 Nthawi yabwino kubyala kum’mwera kwa Afrika 
 

Nthawi ya chimanga 

Tsiku Chochitika Nthawi 

01 Sepetembala Kukumba mapando Masabata 6 

15 Okotobala Kuthira laimu,ndi fetereza 
okulitsa kapena manyowa  

31 Okotobala Kumaliza kukonza munda 
wanu  

10– 25 
Novembala Nthawi yobyalira Itagwa mvula 

yabwino 

01 Disembala Kapalepale 
woyamba Masiku 7 

08 Disembala 
Kupatulira ndi kuthira 
fetereza obereketsa 

woyamba 

Pakatha masabata 
2 kapena 3 

15 Disembala Kapalepale Masiku 7 

22 Disembala Tsiku lalitali, chimanga 
chapanga nthunzi  

01 Febuluwale Kuthira fetereza obereketsa 
wachiwiri Chikupota, masiku 2 

Febuluwale Kupanga kompositi Masiku 49 kenako 
miyezi 4 

Pakatikati pa Malichi Kapalepale womaliza Masiku 7 

Epulo, Meyi Kukolola Masabata awiri 
athunthu 

18.4 Nthawi yabwino kubyala pakati pa Afrika 
 
 

Nthawi yobyalira chimanga- mvula ya nthawi yaitali ndi yaifupi 
mwachitsanzo ku Kenya 

Tsiku Chochitika Nthawi 

1 Januwale  Kukumba mapando Masabata 6 

15 Febuluwale Kuthira laimu komanso 
fetereza okulitsa  

28 Febuluwale Kumaliza kukonza munda  

1- 21 Malichi Masiku abwino kubyala  Ngati yagwa 
mvula ya bwino 

Kumapeto kwa Malichi 
Kapalepale woyamba Masiku 7 

Kupatulira ndi fetereza 
obereketsa woyamba 

Pamasabata awiri 
kapena atatu 

 Kapalepale masiku 10 
mpaka 14 ena aliwonse Masiku 7 

Pakatikati pa Epulo Pakatikati pa mvula mbeu 
itapanga nthunzi  

1 Meyi Fetereza obereketsa  Chikupota 
masiku 2   

Meyi  Kupanga kompositi Masiku 49 
kenako miyezi 4 

Pakati pa Juni Kapalepale womaliza Masiku 7 

Julaye  Kukolola Masabata awiri 

Ogasiti ndi Sepetembala Byalani mbeu zosachedwa 
kucha ndi za manyowa  

18.5 Ndondomeko ya chuma yachitsanzo ya Kulima mu Njira ya 
Mulungu  
 

Kulima mu Njira ya Mulungu 
 Kukula kwa munda Zonse  Ha(100*100m) Zothira  
Ndime 1   Ha(A) Okulitsa  

Ndime 2   Ha(B) Oberekets
a  

       C        D        E        F 

mtengo     uniti $ pa 
uniti 

Zochuluka 
Bwanji pa  
hekitala 

$ pa 
hekitala 
(C*D) 

Kukula 
kwa 
munda 
($) (E*A) 

Ndime 1-  
Mbeu        Kg     
Fetereza   

Okulitsa NPK/DAP ….kg matumba     
                        Urea ….kg matumba     

                        
Manyowa  ….kg matumba     

Laimu  ….kg matumba     
Aganyu  Masiku aganyu     
Mankhwala 1        Lita     
Mankhwala 2      
Mayendedwe 
pokolola      

Matumba      Thumba     
Zina       
               Kuziphatikiza                                                                                        G  
Ndime 2  
Mbeu          Kg      
Fetereza   

Okulitsa NPK/DAP ….kg matumba     
Obereketsa Urea ….kg matumba     

          Manyowa  ….kg matumba     
Laimu  ….kg matumba     
Aganyu  Masiku aganyu     
Mankhwala 1         Lita      
Mankhwala 2      
Mayendedwe 
pokolola      

Matumba  Thumba     
Zina      

  Kuziphatikizira                                                                                         H  
 Mtengo wa zonse pamodzi                                              I= G+H  

Zolowa  Uniti $ / uniti 
( C) 

Matumba 
(D)  $ mtengo 

(C*D) 
Ndime 1 - ….kg matumba     
Ndime 2 - ….kg matumba     
Zina  ….kg matumba     

Zolowa zonse pamodzi                                                                                         J  
Phindu/ Kusapindula                                                                                      K=J-I  
Zobwerera kosunga                                                                             L=K/I*100%  

18.6 Pepala lolemba m’mene kumunda kukuchitira 

Dzina loyamba la Mlimi: _____________________ Oyang’anira:  _________________ Mudzi: _______________ 
Dzina la bambo la Mlimi:_____________________ M’busa:     _________________ Boma: _______________ 
Gulu la Mlimi:            _____________________ Mpingo:       _________________ Dziko: _______________ 
 

Chaka       
Dzina la oyendera      
Tsiku loyendera      
Mphunzitsi       
Mbiri za ufiti      
Wobadwa mwatsopano      
Mapitidwe ku mpingo (%)      
Pemphero pa munda      
Kuchitira umboni  (%)      
Mtundu wa malimidwe Njira ya Mulungu         

Mwachisawawa 
Nkira ya Mulungu          
 Mwachisawawa 

Nkira ya Mulungu          
 Mwachisawawa 

Njira ya Mulungu          
 Mwachisawawa 

Njira ya Mulungu          
 Mwachisawawa 

Mbeu       
Maonekedwe a munda  

 
 

    

Chithunzi chake      
      
Mawerengedwe ake      
Zokolola      
Kutalika kwa chikonyo      
Kukula kwa diso la mbeu      
Kutalika kwa mphesi      
Kukula kwa mphesi      
Mosaotcha      
Mosatembenudza dothi      
Kasintha wa mbeu Mwachabe               

Pakatikati           
Mwabwino          
Mwapamwamba    

Mwachabe               
Pakatikati           
Mwabwino          
Mwapamwamba    

Mwachabe              
Pakatikati           
Mwabwino          
Mwapamwamba    

Mwachabe               
Pakatikati           
Mwabwino          
Mwapamwamba    

Mwachabe               
Pakatikati           
Mwabwino          
Mwapamwamba    

Kutalikirana kwa mbeu      
Kutalika kwa phando      
Kuya kwa phando      
Laimu       
Laimu ochuluka bwanji      
Mtundu wa zothira pa phando 
zokulitsa 

Fetereza               
Manyowa          
Kompositi          
Dothi la chulu  

Fetereza               
Manyowa          
Kompositi          
Dothi la chulu  

Fetereza               
Manyowa          
Kompositi          
Dothi la chulu  

Fetereza               
Manyowa          
Kompositi          
Dothi la chulu  

Fetereza               
Manyowa          
Kompositi          
Dothi la chulu  

Zothira zochuluka bwanji      
Mvula yokwanira pa mwezi      
Tsiku lobyalira      
Mtundu wa mbeu Hayibulidi               

OPV           
Makolo       

Hayibulidi               
OPV           
Makolo       

Hayibulidi               
OPV           
Makolo       

Hayibulidi               
OPV           
Makolo       

Hayibulidi               
OPV           
Makolo       

Mbeu yanji (dzina lache)      
Kubyala mokuya bwanji      
Mbeu zingati paphando      
Kupatula kunachitika      
Patsala mbeu zingati      
Obereketsa kangati(1,2,3)      
Obereketsa woyamba mtundu 
wake 

AN 
Urea           
Manyowa       

AN 
Urea           
Manyowa       

AN 
Urea           
Manyowa       

AN 
Urea           
Manyowa       

AN 
Urea           
Manyowa       

Obereketsa woyamba 
wochuluka bwanji (ml) 

     

Mtundu wa obereketsa 
wachiwiri 

AN 
Urea           
Manyowa       

AN 
Urea           
Manyowa       

AN 
Urea           
Manyowa       

AN 
Urea           
Manyowa       

AN 
Urea            
Manyowa       

Obereketsa wachiwiri 
wochuluka bwanji (ml) 

     

Mwapalira kangati      
Kupala mokuya bwanji      
Kupala nthawi yodzidzira %      
Zovindikira musanabyale %      
Zovindikira mutakolola %      
Kugwetsa mapesi mutakolola      
Mavundidwe ake Pang’ono               

Pakatikati           
Kwambiri      

Pang’ono               
Pakatikati           
Kwambiri      

Pang’ono               
Pakatikati           
Kwambiri      

Pang’ono               
Pakatikati           
Kwambiri      

Pang’ono               
Pakatikati           
Kwambiri      

Mpanda      
Pamadyetsedwa ziweto      
Zochitika monga chirara, 
kusefuka kwa madzi ndi 
kuononga kwa ziweto 

18.7 Tebulo ya chiyembekezo cha moyo 
Tebulo iri m’munsiyi ikupereka chiyembekezo cha moyo mu chaka cha 2000 ndi 1998 
pakati pa amuna ndi azimayi m’maiko ali m’musiwa. Zimene zalembedwa pamenepa 
zikuchokera ku bungwe la ku Amerika lotchedwa Sensasi Byulo Intanashono Data Besi. 
Maiko atatu amene ali pamwamba ndi pansi adetsedwa ndi inki yapadera.  
 

Dziko 2000/ ZAKA 1998/ ZAKA 
Algeria 69.7 68.9 

Angola 38.3 47.9 

Benin 50.2 53.6 

Botswana  39.3 40.1 

Burundi  46.2 45.6 

Cameroon  54.8 51.4 

Central African Republic 44.0 46.8 

Chad 50.5 48.2 

China 71.4 69.6 

Congo, Republic of the 47.4 47.1 

Congo, Democratic Republic of the 48.8 49.3 

Cote d'Ivoire  45.2 46.2 

Djibouti  50.8 51.1 

Egypt 63.3 62.1 

Equatorial Guinea  53.6 53.9 

Eritrea  55.8 55.3 

Ethiopia 45.2 40.9 

Gabon  50.1 56.5 

The Gambia 53.2 53.9 

Ghana  57.4 56.8 

Guinea 45.6 46.0 

Guinea-Bissau  49.0 49.1 

India  62.5 62.9 

Kenya  48.0 47.6 

Lesotho  50.8 54.0 

Liberia  51.0 59.5 

Libya  75.5 65.4 

Malawi  37.6 36.6 

Morocco 69.1 68.5 

Mozambique 37.5 45.4 

Namibia  42.5 41.5 

Niger  41.3 41.5 

Nigeria  51.6 53.6 

Rwanda  39.3 41.9 

Senegal  62.2 57.4 

Sierra Leone 45.3 48.6 

Somalia  46.2 46.2 

South Africa  51.1 55.5 

Sudan 56.6 56.0 

Swaziland  40.4 38.5 

Tanzania  52.3 46.4 

Togo 54.7 58.8 

Tonga  67.9 69.5 

Tunisia 73.7 73.1 

Uganda  42.9 42.6 

United States 77.1 76.1 

Zambia  37.2 37.1 

Zimbabwe  37.8 39.2 

19. Zina Zophunzitsira 
 
Webusaiti ya Kulima mu Njira ya Mulungu: www.farming-gods-way.org 
 
Makanema – Zophunzitsira zonse: www.farming-gods-way.org 
Mabuku (m’ziyankhulo zosiyana): www.farming-gods-way.org/resources 
Zithunzi: www.farming-gods-way.org/resources 
Nkhani mwa ukadaulo: www.farming-gods-way.org/resources 

 

20. Ndi zinthu ziti mungawerenge 
• No-Till Farming Systems: World Association of Soil and Water 

Conservation No.3 
• Educational Concerns for Hunger Organization (ECHO): 

 http://www.echotech.org 
• Zambian No Till Manual: 

 http://www.fao.org/ag/AGS/AGSE/agse_e/3ero/cases1c.htm 
• FAO Conservation Farming: 

 http://www.fao.org/ag/ags/AGSE/agse_e/general/CONT1.htm 
• Alternative Farming Methods:  

  http://www.nal.usda.gov/afsic/afspub.htm 

• The Overstory – the Agroforestry ejournal – living fences # 38  
  http://ppathw3.cals.cornell.edu/mba_project/livefence.html 

• Echonet – Green Manure cover crops – Roland Bunch 

• Managing Cover Crops Profitably – Sustainable Agriculture Network 

• Vetiver Network International: http://www.vetiver.org/ 
 

21. Matanthauzo a mau 
 
Ekala:         0.405 ya hekitala 
Hekitala(ha): Mamita 100 mbali zonse, kapena masikweya mita 10,000. 
Hekitala: Maekala 2.47 (awiri ndi theka) 
Kg/ha        Makilogalamu pa hekitala 
CAN:   Calcium ammonium nitrate 
DAP:  Diammonium Phosphate 
LAN:   Limestone ammonium nitrate  
NPK:   Nitrogen Phosphorus Potassium 
 
 
 
 

http://www.farming-gods-way.org/
http://www.farming-gods-way.org/
http://www.farming-gods-way.org/resources
http://www.farming-gods-way.org/resources
http://www.farming-gods-way.org/resources
http://www.echotech.org/
http://www.fao.org/ag/AGS/AGSE/agse_e/3ero/cases1c.htm
http://www.fao.org/ag/ags/AGSE/agse_e/general/CONT1.htm
http://www.nal.usda.gov/afsic/afspub.htm
http://ppathw3.cals.cornell.edu/mba_project/livefence.html
http://www.vetiver.org/

22. Kwina ndi kwina kumene tinatenga zinthu zofunika 
 

1) Photo: The Times Atlas. 
2) Wikipedia. www.wikipedia.com. 
3) FAO Stat 2004. 
4) Photo credit: Matt Murphy, Office of Weapons Removal and 

Abatement, United States Department of State. 
5) FAO World Map of undernourishment. www.fao.org. 
6) No-Till Farming systems, Special publication No.3, World Association of 

Soil and Water Conservation. 
7) CEP Factsheet Series No 1: Soil erosion. 

http://www.sardc.net/imercsa/Programs/CEP/Pubs/CEPFS/CEPFS01.htm 
8) Population Newsletter, Vol 1, No. 1, 1993. Organisation of African 

Unity. 
9) www.wildmadagascar.org/conservation/erosion.html  
10)  Holmes principles of physical Geology, 4th Edition, 1998. A. Holmes, 

D. Duff. 
11)  Africa Recovery, Vol 11 #2, 1997. United Nations. 
12)  Farming God’s Way Trainer’s Manual. B Oldreive, 2006. 
13)  Farming God's Way Training Manual. GW Dryden, 2004. 
14)  CBC News. Feb 11th 2008. 600,000 displaced in Kenyan violence. 
15)  ABC News. 5th July, 2008. Zimbabwe post-election death toll rises.  
16)  Mail Guardian. 31st May 2008. Toll from xenophobic attacks rises. 
17)  BBC News. 18th December 2008. news.bbc.co.uk/2/hi/1288230.stm 
18)  S. Butler. Benin, The Bradt travel guide.  
19)  Photo credit - http://epic4life.com/kent/wp-

content/uploads/2009/09/yoke-300x151.jpg 
20)  CIA Factbook. 
21)  U.S. Census Bureau. Life expectancy chart, 2000.  
22)  Der Fen Suen and A Huang. Jan 5, 2007.  Maize Pollen Coat 

Xylanase Facilitates Pollen Tube Penetration into Silk during Sexual 
Reproduction. The American Society for Biochemistry and Molecular 
Biology. 

23)  gm-volt.com/2007/03/31/e85-corn-and-the-volt/ 
24)  eo.ucar.edu/kids/green/cycles6.htm 
25)  cd7.e2bn.net/.../cd7/website/BluePlanet.htm 
26)  Vetiver Network International - http://www.vetiver.org/ 
27)  New Hope for Africa’s Farmers. Nov 23, 2009. AllAfrica.com 
28)  Aids Epidemic Update Sub-Saharan Africa, March 2008. UNAIDS,      

World Health Organisation 
   
 
 

http://www.vetiver.org/

